
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 
ᓯᒥᐅᓐ ᒥᑭᓐᖑᐊᖅ 
(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᕕᕝᕗᐊᕆ 27, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒦᓚ ᖃᒥᓐᖑᐊᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, 
ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, 
ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, 
ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 
ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᕿᓐᖑᖅ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᓐ. 
 
>>ᑐᒃᓯᐊᖅᑐᑦ 
 
ᓯᕗᓕᖅᑎ, ᒪᓕᒐᓕᐅᖅᑎᐅᖃᑎᒃᑲ, ᐅᓐᓄᓴᒃᑯᑦ. 
ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ ᑕᓚᕖᓴᒃᑯᓪᓗ 
ᑕᐅᑐᒃᑐᑦ ᑲᑎᒪᕕᖁᑎᔅᓯᖕᓄᑦ ᑐᓐᖓᓱᒋᑦᑎ ᐊᒻᒪ 
ᐅᕙᓂ ᐳᓛᕝᕕᖕᒦᑦᑐᑦ, ᐳᓛᕆᐊᖅᓯᒪᔪᑦ 
ᑐᓐᖓᓱᒋᑦᑎ. ᑲᑎᒪᔾᔪᑎᒃᓴᑦᑎᓐᓄᐊᓐᖏᓐᓂᑦᑎᓂ, 
ᖁᕕᐊᓱᖃᑎᒋᔪᒪᓪᓗᓯ ᑖᓐᓇ ᐱᔨᑲᑖᑯᓗᒃᑕ ᐃᓚᖓ 
ᑭᒻ ᖃᕙᕙᐅᖅ ᐅᓪᓗᒥ ᓇᓪᓕᐅᑎᓯᒪᖕᒪᑦ. 
 
>>ᐸᑦᑕᑐᖅᑐᑦ 
 
ᓇᓪᓕᐅᑎᓯᒪᑦᑎᐊᕆᑦ. ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ 
ᑲᔪᓯᔪᓐᓇᓕᕋᑦᑕ, ᒥᓂᔅᑕᐃᑦ ᐅᖃᐅᓯᖏᑦ. 
ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

 
ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 165 - 5(2): 

ᐋᓐᖓᔮᖅᑐᓄᑦ ᓯᓂᒃᑕᕆᐊᕐᕕᒃᓴᐅᓲᖅ 
ᐃᓂᒋᔭᖓ ᐃᖃᓗᓐᓂ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᒫᓐᓇ 
ᑐᑭᓯᒋᐊᖅᑎᑦᓯᔪᒪᕗᖓ ᑕᒡᕙᓂ ᐃᖃᓗᖕᓂ 
ᓇᔪᖅᑕᐅᔪᓐᓇᖅᑐᖅ ᐅᓐᓄᐊᒃᑯᑦ ᐋᖓᔮᖅᑐᓄᑦ 
ᒪᑐᐃᖅᑕᐅᓚᐅᖅᑐᖅ ᔭᓐᓄᐊᕆ 2019−ᒥ. 
 
ᑕᒪᒃᑯᐊ ᓯᓚᒥ ᓂᒡᓕᓇᖅᑐᒥᒃ ᐃᑎᖅᐸᓪᓕᐊᔪᑦ 
ᑖᒃᑯᐊ ᑲᑎᑦᔪᑕᐅᓕᓚᐅᒻᒪᑦ ᐃᒡᓗᖃᑎᑦᑎᑉᓗᑎᒃ 
ᑕᒪᒃᑯᐊ ᐊᔪᖅᓴᕈᑎᖃᖅᑐᐃᑦ ᐋᓐᖓᔮᓐᓂᕐᒧᓪᓗ 
ᓇᔪᒐᒃᓴᖃᓐᖏᓪᓗᑎᒃᑕᐅᖅ ᐅᓐᓄᐊᒃᑯᑦ. 
 
ᑖᒃᑯᐊ ᐱᓕᕆᖃᑎᒋᑉᓗᑎᒍᑦ ᐃᓄᒃᓱᒃ ᐅᐊᔅᓯᔨᑦ 
ᑲᑐᔾᔨᖃᑎᒌᑦ, ᑖᒃᑯᐊ ᐱᓕᕆᖃᑎᒋᓚᐅᖅᑕᕗᑦ 
ᐱᖓᓱᓂᒃ ᑕᖅᑭᓂᒃ ᒪᑐᐃᖓᑎᑉᓯᑉᓗᑕ ᑖᒃᑯᐊ 
ᑕᑯᒋᐊᓐᓂᐊᖅᑕᕗᑦ ᐱᖓᓱᑦ ᐱᐊᓂᒃᐸᑕ ᑕᖅᑮᑦ, 
ᐊᒻᒪ ᐅᓂᒃᑳᓐᓂᐊᖅᐳᖓ ᖁᕕᐊᓱᒡᓗᖓ ᑕᒡᕙᓂ 
ᐅᐱᕐᖔᖅ ᑲᑎᒪᓕᕈᑉᑕ. 
 
ᐅᖃᖅᑏᔨ, ᑖᒃᑯᐊ ᓯᕗᓪᓕᖅᐹᑦ ᑕᖅᑭᒥᒃ 60 ᐃᓄᐃᑦ 
ᑕᐃᑲᓃᓚᐅᖅᑐᑦ, ᐃᓚᖏᑦ ᑕᒪᒃᑯᐊ 
ᐊᖏᕐᕋᖃᓐᖏᑦᑐᐃᑦ ᐃᓅᓯᒥᖕᓂᒃ ᓵᓐᖓᖕᒪᑕ 
ᐃᓚᒥᖕᓂᒃ ᕿᒫᓯᒪᔪᐃᑦ ᐅᕝᕙᓘᓐᓃᑦ ᑳᒃᑐᐃᑦ. 
ᑕᒪᒃᑯᐊ ᓇᐄᓴᐅᑏᑦ ᖃᐅᔨᓴᕐᓂᐊᖅᑕᕗᑦ ᑕᒪᓐᓇ 
ᖃᐅᔨᔪᒪᑉᓗᒍ ᑕᒪᒃᑯᐊ ᐊᑐᖃᑦᑕᖅᑐᐃᑦ 
ᖃᓄᑐᐃᓐᓇᖅ ᐃᖃᓗᖕᒥᐅᑦ.  
 
ᑖᒃᑯᐊ ᐃᓄᒃᓱᒃ ᐅᐊᔅᓯᔨᑦ ᑲᑐᔾᔨᖃᑎᒌᖏᑦ 
ᐱᓕᕆᖃᑎᖃᖅᑐᐃᑦ ᐊᔾᔨᒌᓐᖏᑦᑐᐃᑦ ᑕᐃᑲᓂ 
ᐃᑲᔪᖅᑐᐃᑦ ᐃᖅᑲᓇᐃᔭᓐᓂᕐᒧᑦ ᓇᐄᓴᐅᑎᑖᓐᓂᒻᒥᒃ 
ᐊᒻᒪ ᐃᑲᔪᖅᑕᐅᒋᐊᖃᕈᑎᒃ ᐊᔪᓕᖅᓯᒪᓂᒻᒧᑦ 
ᐃᑲᔪᖅᑕᐅᔪᓐᓇᒻᒥᔪᐃᑦ, ᐃᖅᑲᓇᐃᔭᓐᓂᕐᒧᓪᓗ 
ᐃᑲᔪᕈᑎᖃᒻᒥᔪᐃᑦ. ᑕᐃᒪᓐᓇ ᐋᖓᔮᖅᑐᓂᒃ 
ᓇᔪᖅᑕᐅᔪᓐᓇᖅᑐᒥᒃ ᑕᒪᓐᓇ ᐃᑲᔪᕐᓂᖏᓐᓄᑦ 
ᖃᓄᐃᖏᓐᓂᖏᓐᓄᑦ ᐊᒻᒪ ᓈᒻᒪᖕᓂᖏᓐᓄᑦ 
ᑐᕌᖓᒻᒪᑦ.  

ᑕᒪᒃᑯᐊ ᓇᔪᒐᐃᑦ ᑕᐃᒪᓐᓇᐃᑦᑐᐃᑦ 
ᐃᑲᔪᓪᓚᕆᑦᑐᐃᑦ ᑕᒪᒃᑯᐊ ᐃᓄᐃᑦ 
ᑕᖅᑳᓂᑐᐃᓐᓇᕆᐊᖃᕐᒪᑕ ᐅᓗᕆᐊᓇᖅᑐᒦᓪᓗᑎᒃ 
ᓇᔪᒐᒃᓴᖃᓐᖏᓪᓗᑎᒃ ᐅᓐᓄᐊᒃᑯᑦ. 
 
 
ᐅᖃᖅᑏ, ᑖᒃᑯᐊ ᓄᓇᓕᕗᑦ ᐃᓚᒋᔭᕗᑦ 
ᐱᓕᕆᖃᑎᒋᔭᕗᑦ ᑖᒃᑯᐊ ᓄᓇᕗᒻᒥ ᑕᐃᒪᓐᓇ 
ᐱᒻᒪᕆᐅᔪᒥᑦ ᐃᓕᑕᖅᓯᒻᒪᑕ. ᑖᒃᑯᐊᓗ 
ᐱᓕᕆᖃᑎᒌᖕᓂᖅ ᓄᓇᓕᖕᓂ ᐃᓚᒌᑦᑐᓂᑦ 
ᒐᕙᒪᒃᑯᓐᓂ ᐊᒻᒪᓗ ᐃᓄᒃᓱᒃ ᐸᐸᑦᑎᔨᒃᑯᑦ 
ᑲᑐᔾᔨᖃᑎᒌᖏᑕ ᑲᑎᒪᔨᖏᑦ. ᑖᒃᑯᐊ 
ᐱᒋᐊᖅᑎᑦᓯᓚᐅᕐᒪᑕ ᑖᒃᓱᒥᖓ. ᐊᒻᒪ 
ᐱᓕᕆᖃᑎᒋᔪᒪᕙᕗᑦ ᑖᒃᑯᐊ ᐃᑲᔪᕈᒪᑉᓗᒋᑦ 
ᐊᖏᕐᕋᖃᓐᖏᑦᑐᑦ ᐊᒻᒪ ᓄᓇᓖᑦ ᖃᓄᖅ 
ᐱᓕᕆᖃᑎᒋᔪᓐᓇᑦᓯᐊᕐᒪᖔᑦᑎᒍᑦ. (ᑐᓵᔨᒃᑰᖏᑦᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᓐᓄᑦ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 166 - 5(2): 

ᓲᖑᓵᖅᑕᐃᓕᑎᑦᑎᓂᖅ, 
ᐱᓂᕐᓗᒃᑕᐃᓕᑎᑦᑎᓂᖅ, 
ᐸᕝᕕᓵᕆᑦᑕᐃᓕᒪᓂᕐᓗ ᐱᓐᖑᐊᓂᕐᓂ 
(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ ᐅᖃᖅᑎᑦᓯᔩ 
ᖁᔭᓐᓇᒦᓪᓗ. ᑲᖏᖅᖠᓂᕐᒥᐅᑕᐃᑦ ᐅᑉᓗᒃᑰᖅᐸᒃᑲ.  
 
ᐅᖃᖅᑎᑦᓯᔩ, ᐅᑉᓗᒥ ᐊᐅᐸᕈᔪᑦᑐᒥᒃ 
ᐊᑎᒋᓯᒪᓐᓇᐅᒻᒪᑦ. ᑖᒃᑯᐊ ᑕᑯᑎᒃ ᐃᓛᒃ 
ᓴᖅᑭᑦᑐᔮᖅᑐᒪᑉᓗᒍ ᐃᓅᓯᖃᑎᒋᑦᓯᐊᕐᓂᐅᑉ 
ᒪᓕᒃᖢᑕ ᓄᖅᑲᖅᑎᑦᓯᓇᓱᖕᓂᕐᒥᒃ ᐅᔾᔨᖅᑐᕐᓂᕐᒥᓪᓗ 
ᐃᓅᖃᑎᑉᑎᖕᓂᒃ ᑲᑉᐱᐊᓵᕆᓂᕐᒥᒃ ᐃᓕᕋᓵᕆᓂᕐᒥᒃ 
ᑕᒪᓐᓇ ᓄᖅᑲᖅᑎᖅᑕᕆᐊᖃᕐᓂᖓᓂᒃ. 

ᐅᔾᔨᕈᓱᑦᑐᒃᓴᐅᕗᑦ ᑕᐃᒪᓐᓇᑦᑕᐅᖅ ᐅᑉᓗᒥ 
ᐊᑎᒋᓯᒪᒻᒥᒐᒪ ᐊᒻᒪ ᑲᑎᒪᔨᐅᖃᑎᒃᑲ.  
 

ᐃᖅᑲᐅᒪᖅᑰᕋᑉᑕ ᐃᑉᐹᒃᓵᓂ ᕆᐊᑦ ᑎᐅᕐᒦᓐᖔᓵᖅᖢᖓ 
ᐅᓂᒃᑳᓚᐅᕋᒪ ᕆᐊᑦ ᑎᐅᕐᒥ 
ᐊᖏᖃᑎᒌᖕᓂᕆᓚᐅᖅᑕᑉᑎᒻᓂᒃ. ᓄᖅᑲᖅᑎᑦᑐᒪᑉᓗᒍ 
ᑖᓐᓇ ᑲᑉᐱᐊᓵᕆᓂᖅ ᐃᓕᕋᓵᕆᓂᖅ ᐊᒻᒪ 
ᐅᕕᓂᖃᑎᒋᓐᖏᑕᒥᒃ ᑐᓐᖓᓱᑦᑎᑦᓯᓐᖏᓐᓂᖅ 
ᐱᑦᓯᐊᓐᖏᓐᓂᖅ ᕿᑎᒡᕕᐅᑉ ᐃᓗᐊᓂ 
ᓄᖅᑲᕆᐊᖃᕐᓂᖓᓂᒃ. 
ᑲᓇᑕᐅᑉ ᒐᕙᒪᒃᑯᖏᑦᑕ ᐊᒻᒪ ᐊᕕᑦᑐᖅᓯᒪᔪᑦ ᓄᓇᓖᑦ 
ᑲᓇᑕᑉ ᐊᕕᑦᑐᖅᓯᒪᔪᖏᑕ ᒐᕙᒪᖏᑦ, ᐊᒻᒪ 
ᓄᓇᑦᓯᐊᖅ, ᔫᑳᓐ ᓄᓇᕗᒻᒥᐅᑕᐃᓪᓗ ᒥᓂᔅᑕᑦ. ᐃᓛᒃ 
ᑕᒪᑉᑕ ᐊᖏᖃᑎᒌᓚᐅᕋᑉᑕ ᑕᒪᓐᓇ 
ᐱᓕᕆᐊᕆᓂᐊᕐᓂᕋᖅᖢᑎᒍᑦ. ᐅᑉᓗᒥ 
ᖃᐅᔨᑎᑦᑐᒪᕙᒃᑲ ᑲᑎᒪᔨᐅᖃᑎᒃᑲ ᑖᒃᑯᐊ ᓄᓇᓕᓐᓄᑦ 
ᒐᕙᒪᓄᓪᓗ ᐱᔨᑦᑎᕋᖅᑏᑦ ᑕᒪᑐᒪᑉ ᒥᒃᓵᓄᑦ 
ᐱᓕᕆᕙᓪᓕᐊᓕᕋᑉᑕ ᐃᓚᐅᔪᒪᑉᓗᑕ ᕿᑎᒡᕕᖕᒥ 
ᐅᓗᕆᐊᓇᓐᖏᑦᑐᒥᒃ ᕿᑎᑦᑎᕆᕙᒃᑕᕗᑦ 
ᐃᓚᐅᔪᓐᓇᖁᑉᓗᒋᑦ. 
 

(ᑐᓵᔨᑎᒍᑦ) ᑖᒃᑯᐊ ᐱᔨᑦᓯᕋᖅᑏᑦ ᓄᓇᓕᓐᓄᑦ 
ᐱᔨᑦᓯᕋᖅᑏᑦ ᑖᒃᑯᐊ ᓄᓇᕗᒻᒥᐅᑦ 
ᐃᓚᐅᔪᓐᓇᑦᓯᐊᖁᑉᓗᒋᑦ ᐱᓐᖑᐊᕐᓂᕐᒥᒃ 
ᐅᓗᕆᐊᓇᓐᖏᑦᑐᒥᒃ ᑐᓐᖓᓇᖅᑐᒥᒃ 
ᐃᓚᐅᑎᑦᓯᑦᓯᐊᖅᑐᒥᒃ ᐅᐱᒍᓱᑦᑐᒥᒃ. ᐊᒻᒪ ᑕᒪᒃᑯᐊ 
ᐅᐱᒋᔭᐅᔪᐃᑦ ᒪᓕᑦᑕᐅᖃᑦᑕᕐᒪᑕ,  
ᑐᓐᖓᕕᐅᖃᑦᑕᕐᒪᑕ. 
 

>>ᐸᑦᑕᑐᖅᑐᑦ 
 

ᑖᒃᑯᐊ ᐱᓐᖑᐊᖅᑐᓕᓂᕐᒧᑦ ᐃᓚᒋᔭᕗᑦ ᒫᓐᓇ 
ᓂᕆᐅᒋᔭᐅᔪᓂᒃ ᓴᖅᑭᑎᑦᓯᓯᒪᓕᕐᒪᑕ ᐃᓚᐅᔪᓂᑦ 
ᑕᒪᒃᑯᐊ ᐱᓐᖑᐊᖅᑐᓄᑦ ᖃᓄᓗᒃᑖᖅ 
ᐱᓐᖑᐊᕈᑕᐅᔪᓂᑦ ᐅᕙᒍᑦ ᐃᓚᐅᕝᕕᒋᔭᕗᑦ ᓄᓇᕗᓪᓗ 
ᐃᓚᐅᕝᕕᒋᔭᒥᑦ ᐊᖏᔪᓂᑦ ᐱᓐᖑᐊᕐᓂᕐᒥᒃ ᐊᒻᒪ 
ᒪᒃᑯᑦᑐᓄᑦ ᑭᒡᒐᖅᑐᐃᔩᑦ ᐱᓕᕆᐊᖓ.  
 

ᑕᒪᓐᓇ ᐃᒃᓯᕙᐅᑖᖅ ᐃᓕᑕᖅᓯᔪᒍᑦ ᑕᒪᓐᓇ 
ᐱᓐᖑᐊᕐᓂᕐᒥᒃ ᖃᓄᖓᓴᕐᓂᐅᖃᑦᑕᕐᒪᑦ 
ᐱᑦᓯᐊᓐᖏᑐᕋᐅᑎᖃᖅᖢᓂ. ᑭᓯᐊᓂ ᑕᒪᒃᑯᐊ 
ᐅᓗᕆᐊᓇᖅᑐᒦᑦᑐᐃᑦ ᑲᑦᓱᖅᑎᔾᔫᒥᒋᐊᖃᕋᑦᑎᒍᑦ 
ᐱᓐᖑᐊᕐᓂᐅᑉ ᐃᓗᐊᓂ.  
 
ᐱᓕᕆᖃᑎᒌᒋᐊᖃᖅᑐᒍᑦ ᒪᒃᑯᐊ ᐱᓕᕆᖃᑎᕗᑦ ᑕᒫᓂ 
ᐱᓐᖑᐊᖅᑏᑦ ᐅᐊᑦᑎᔨᖏᑕ ᑲᑐᔾᔨᖃᑎᒌᖏᑦ ᑲᓇᑕᒥ 
ᐊᒻᒪ ᐃᓕᓐᓂᐊᖅᑎᑕᐅᓗᑎᑦ ᑕᒪᒃᑯᐊ  



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑦᑕᖅᑐᐃᑦ. ᑕᒪᒃᑯᐊᓗ ᐃᓱᒪᒋᑉᓗᒋᑦ 
ᐱᓐᖑᐊᕐᓂᐅᑉ ᐃᓗᐊᓂ ᑕᐃᒪᓐᓇᐃᑦᑐᖃᕈᓐᓃᖁᓪᓗᒍ. 
 
(ᑐᓵᑎᒎᕈᓐᓃᖅᑐᖅ) ᐱᓐᖑᖅᐸᓪᓕᐊᓂᖓᓂᒃ ᑕᒡᕙᓂ 
ᐃᒡᓗᕐᔪᐊᑉ ᐃᓗᐊᓂ ᑐᓴᐅᒪᑎᓐᓂᐊᖅᐸᒃᑲ 
ᑲᑎᒪᔨᐅᖃᑎᒃᑲ ᑕᒪᑐᒪᑉ ᐱᕙᓪᓕᐊᓂᕆᔭᖏᓐᓂᒃ 
ᐊᒻᒪ ᖃᓄᖅ ᐱᓕᕆᐊᕆᕙᓪᓕᐊᒻᒪᖔᑉᑎᒎᑦ 
ᑲᑉᐱᐊᓵᕆᓂᖅ ᑐᓐᖓᓱᑦᑎᑦᓯᓐᖏᓐᓂᖅ ᐊᒻᒪ 
ᐱᑦᓯᐊᓐᖏᕐᓂᖅ ᐅᕕᓂᖃᑎᒋᓐᖏᑕᑉᑎᒻᓂ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ, ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 167 - 5(2): ᐅᖃᐅᓯᕗᑦ 

2.0 (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 
ᐊᒻᒪᓗ ᖁᕕᐊᓱᒋᔅᓯ ᐊᐅᐸᕈᔪᒃᑐᒥᒃ 
ᐅᕕᓂᕈᖅᓯᒪᓐᓇᐅᑎᓪᓗᒍ ᓄᓇᕗᒻᒥᐅᑦ.  
 
ᐅᖃᖅᑏ, ᓴᖅᑭᑎᑦᓯᓚᐅᖅᑐᖓ ᔫᓂᐅᑎᓪᓗᒍ 
ᑐᒡᓕᐊᓂᑦ ᐸᕐᓇᐅᑎᐅᔪᖅ ᐅᖃᐅᓯᕗᑦ 2.0 ᑖᓐᓇ 
ᓄᓇᕗᑦ ᒐᕙᒪᒃᑯᖏᑕ ᐊᑕᖏᖅᑐᓂᒃ ᐸᕐᓇᐅᑎᖓ 
ᐊᑐᓕᖅᑎᑕᐅᖁᓪᓗᒍ ᓄᓇᕗᒻᒥ ᐃᓕᓴᕆᔭᐅᓯᒪᔪᑦ 
ᐅᖃᐆᓰᑦ ᐱᖁᔭᖓᓂᒃ ᐊᒻᒪᓗ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ. 
 
ᐅᖃᖅᑏ, ᒐᕙᒪᒋᔭᕗᑦ ᐊᑦᓱᕉᑎᖃᐃᓐᓇᖅᑐᑦ 
ᑐᓐᖓᕕᓕᐅᖅᑕᐅᒋᐊᖃᒃᑲᓐᓂᖁᓪᓗᒍ ᐊᑕᖏᖅᑐᒥ 
ᒪᕐᕉᖕᓂ ᐅᖃᐅᓯᖃᕐᓂᕐᒧᑦ ᐃᓅᖃᑎᒌᒍᓐᓇᕐᓂᕗᑦ 
ᐊᑑᑎᖃᑦᑎᐊᖅᑐᓄᓪᓗ ᖃᓄᐃᓕᒋᐊᕈᑎᖃᑦᑕᕐᓂᕐᒥ 
ᐃᓄᒃᑐᑦ ᑐᕌᒐᒋᔭᐅᖏᓐᓇᖁᓪᓗᒍ ᐅᖃᐅᓯᕐᓂᒃ 
ᐊᑐᕐᓗᑎᒃ ᐃᓕᓐᓂᐊᕈᑎᐅᒋᐊᖃᕐᓂᖓᓂ 
ᐃᖅᑲᓇᐃᔭᕐᕕᖕᓂ ᐅᖃᐅᓯᐅᒋᐊᖃᕐᓂᖓ 
ᐊᒻᒪᑦᑕᐅᖅ ᐱᔨᑦᓯᕋᕐᓂᒃᑯᑦ ᐅᖃᐅᓯᐅᒋᐊᖃᕐᓂᖓ. 
ᐅᖃᐅᓯᕐᓗ ᒪᑭᑉᐸᓪᓕᐊᑦᑎᐊᑎᑕᐅᖏᓐᓇᖁᓪᓗᒍ 
ᐊᕐᕌᒍᒐᓴᖕᓂ ᓯᕗᓂᒃᓴᑦᑎᓐᓂ.  
 
ᓴᖅᑭᑦᑎᖃᑦᑕᓚᐅᖅᓯᒪᖕᒪᓐᓂᒃ ᓯᕗᓪᓕᖅᐹᖅ 
ᐸᕐᓇᐅᑎ 2012-ᖑᓚᐅᖅᓯᒪᔪᒥ ᐅᑯᓂᖓ  

ᐱᓪᓚᑦᑖᓂᑦ ᓴᖅᑭᑦᑎᔪᓐᓇᖅᓯᓯᒪᕗᒍᑦ ᐃᓚᒋᔭᐅᓪᓗᑎᒃ: 
•  

• ᐅᑯᐊ ᓴᓇᔭᐅᓪᓗᑎᒃ 725 ᐅᖓᑖᓃᑦᑐᑦ 
ᐅᖃᓕᒫᕆᐅᖅᓴᒍᑏᑦ ᐅᖃᓕᒫᒐᐃᑦ. 
ᐃᓕᓐᓂᐊᖅᑎᑦᑎᔨᓂᒡᓗ ᐱᓕᕆᔾᔪᑎᒃᓴᐃᑦ 
ᐃᓕᓐᓂᐊᖅᐸᓪᓕᐊᑦᓯᐊᕈᓐᓇᖁᓪᓗᒋᑦ 
ᐅᖃᓕᒫᕆᐅᖅᓴᓂᕐᒥ ᕿᑐᕐᖓᕗᑦ ᐃᓄᒃᑐᑦ 
ᐅᖃᐅᓯᒃᑯᑦ.  
•  

• ᑖᓐᓇ ᐃᖃᔪᖅᓯᓯᒪᔪᒍᑦ 25 ᐅᖓᑖᓃᑦᑐᓂ 
ᓂᐱᓕᐅᖅᑐᓂ ᐃᓐᖏᐅᓯᕐᓂ. 
•  

• ᐃᑲᔪᖅᓯᓯᒪᒋᓪᓗᑕ ᓴᓇᔭᐅᒍᓐᓇᖅᓯᓯᒪᓂᖏ 56 
ᓄᑖᑦ ᐃᓐᖏᐅᓰᑦ ᐃᓄᒃᑑᖅᑐᑦ ᐊᕐᕋᐅᒍᑕᒫᑦ 
ᕿᓚᐅᑦ ᐃᓐᖏᐅᓯᓕᐅᕐᓂᕐᒧ 
ᐱᓕᐅᑎᑦᑎᖃᑦᑕᕐᓂᒃᑯᑦ. 
•  

ᐅᖃᖅᑏ, ᑕᒪᓐᓇ ᐃᓚᐃᓐᓇᖏᑦ ᐅᒃᑑᑎᒋᔪᓐᓇᖅᑕᒃᑲ 
ᑖᒃᑯᐊ ᑭᓱᓂᑦ ᓴᖅᑭᑦᑎᑦᑎᔪᓐᓇᖅᓯᓯᒪᖕᒪᖔᑦᑕ 
ᐱᖁᔭᓂᒃ ᒪᓕᒋᐊᖃᖅᑎᑕᐅᓂᒃᑯᑦ 
ᐸᕐᓇᐅᑎᖃᕐᓂᒃᑯᓪᓗ ᓴᓂᕐᕙᐃᓯᒪᖃᑦᑕᕐᓂᒃᑯᑦ 
ᐱᓕᕆᔾᔪᑎᒃᓴᓂᑦ ᐃᑲᔫᑎᐅᔪᓐᓇᖅᑐᓂᑦ 
ᐅᖃᐅᓯᑦᑎᓐᓂ.  
 
ᐅᖃᖅᑏ, ᐱᒋᐊᓕᕋᑖᖅᑎᓪᓗᑕ ᑕᒪᑐᒥᖓ 
ᖃᐅᔨᒪᑦᓴᐅᑎᒋᓚᐅᖅᑐᒍᑦ ᑲᒪᒋᔭᒃᓴᐅᖏᓐᓂᖏᓐᓂ 
ᐱᖁᔭᑐᐃᓐᓇᖅᑎᒍᑦ ᒐᕙᒪᒃᑯᓐᓄᑦ ᐃᓄᑑᔾᔭᐅᓗᑎᒃ. 
ᑖᓐᓇ ᖃᐅᔨᒪᔭᐅᖁᓪᓗᒍ ᑕᒪᐃᓐᓂ ᑭᖑᕚᕇᓄ 
ᐱᓕᕆᐊᖑᔭᕆᐊᖃᕐᒪᑦ ᐊᒻᒪᓗ ᓱᓕ 
ᐊᖏᖅᓯᒪᔭᕆᐊᖃᖅᑐᐃᓐᓇᐅᓂᐊᖅᐳᑦ ᑕᒪᐃᓐᓂ 
ᓄᓇᕗᒻᒥᐅᓕᒫᑦ ᓄᓇᖅᑲᑦᑎᒌᑦ ᐃᓚᒌᑦ 
ᑲᑐᔾᔩᖃᑎᒋᓕᒫᑦ ᑕᒪᓐᓇ ᑲᔪᓯᕙᓪᓕᐊᑎᓪᓗᒍ. 
 
ᐅᖃᖅᑏ, ᐊᑕᖏᖅᑐᑕ ᐱᓕᕆᖃᑎᒌᖕᓂᒃᑯᑦ 
ᑐᕌᒐᖅᑎᓐᓄᑦ ᑎᑭᐅᑎᔪᓐᓇᖅᓯᓂᐊᖅᑐᒍᑦ 
ᐊᒥᓲᓂᖅᓴᐅᓂᐊᖁᓪᓗᒋᑦ ᓄᓇᕗᒻᒥᐅᑦ ᐃᓕᓐᓂᐊᖅᑐᑦ 
ᐅᖃᕈᓐᓇᖅᑐᓪᓗ ᐃᓄᒃᑐᑦ ᓄᓇᑦᑎᓐᓂ. ᑖᒃᑯᐊ 
ᐸᕐᓇᐅᑎᓕᐅᖃᑕᐅᓚᐅᖅᓯᒪᔪᑦ ᐃᖅᑲᓇᐃᔭᖅᑎᖁᑎᒃᑲ 
ᖁᔭᓐᓇᒦᕈᒪᑦᑎᐊᖅᐸᒃᑲ. ᒪ’ᓇ, ᖁᐊᓇ, ᒥᐊᕐᓰ, ᓇᑯᕐᒦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 168 - 5(2): ᑲᓇᑕᒥ 

ᓂᕿᑦᑎᐊᕙᓕᕆᓂᕐᒧᑦ ᑕᖅᑭᒃ (ᕼᐃᒃᔅ) 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓱᕙᐅᑖᖅ. ᐊᕐᕋᒍᑕᒫᑦ ᑲᓇᑕᒥ ᐅᐱᕐᖔᒥ ᒫᑦᓯᒥ 
ᓂᕿᖃᑦᑎᐊᕐᓂᕐᒥ ᐱᓕᕆᖃᑦᑕᕐᒪᑕ. ᓄᓇᕗᒻᒥᐅᑦ 
ᐃᓚᐅᓪᓚᕆᒃᑐᐃᑦ ᑕᒪᒃᑯᐊ ᓂᕿᖃᑦᑎᐊᕐᓂᕐᒧ 
ᓂᕿᖃᑦᑎᐊᕐᓂᕐᒧᓪᓗ ᓂᐅᕕᕐᕕᖕᒥ ᐊᑕᐅᑦᓯᒃᑯᑦ. 
 
ᑕᒪᓐᓇ ᓂᕿᖃᑦᑎᐊᕐᓂᕐᒥ ᑕᖅᑭᖅ ᓇᓗᓇᐃᖅᓯᔪᖅ 
ᓂᕆᑦᓯᐊᖃᕆᐊᖃᕐᓂᕗᑦ ᐊᒻᒪᓗ ᓂᕆᔭᕗᑦ 
ᐅᕙᑦᑎᒻᓂ ᖃᓄᖅ ᐊᒃᑐᐃᓂᖃᕐᒪᖔᑦ ᑎᒥᑦᑎᓐᓄ 
ᐋᓐᓂᐊᓐᖏᓐᓂᕐᒧᑦ ᑐᕌᖓᖃᑦᑕᕐᒪᑦ. ᓄᓇᒥᑦ 
ᐅᕙᑦᑎᓐᓂᓪᓗ ᑲᑎᑦᑎᖃᑦᑕᕐᒪᑦ ᑕᒫᓐᖓᑦ ᓄᓇᒥ 
ᐱᒍᑦᑕ ᐅᕝᕙᓘᓐᓃᑦ ᓂᐅᕕᕐᕕᖕᒥ ᑕᒪᒃᑯᐊ ᓂᖀᑦ 
ᐅᕙᑉᑎᒻᓄᑦ ᐊᑑᑎᖃᕐᒪᑕ. 
 
ᐱᓕᕆᕈᓘᔭᕐᓂᐊᕐᒪᑕ ᓄᓇᓕᖕᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᐊ 
ᑲᒪᓂᐊᖅᑐᐃᑦ ᓂᕿᖃᑦᓯᐊᕐᓂᐅᑉ ᒥᒃᓵᓄᑦ ᐃᒪᕐᒥᒡᓗ 
ᐃᒥᕐᒥ ᓂᐅᕕᕐᕕᖕᒥᓪᓗ ᓂᐅᕕᖅᑕᐅᔪᓐᓇᖅᑐᐃᑦ 
ᐱᐅᓂᖅᓴᐅᔪᓐᓇᕐᓗᒋᑦ.  ᖁᔭᓐᓇᒦ ᐅᖃᖅᑏ. 
 
ᐅᖃᖅᑏ, ᑕᖅᑭᑕᒫᑦ ᒫᔾᔨᒥ ᐊᕐᕋᐅᒍᑕᒫᑦ 
ᑕᒪᒃᑯᐊᑦᑕᐅᖅ ᓂᕿᓂ ᑲᒪᖃᑦᑕᖅᑐᐃᑦ 
ᐃᓱᒪᖃᑦᑕᕐᒪᑕ ᓂᕿᖃᑦᑎᐊᖅᑎᑦᑎᓂᕐᒥ 
ᐃᓅᓯᑉᑎᓐᓂ ᐃᑲᔪᖅᑐᐃᔪᑦ ᓄᓇᕘᒥᐅᑦ 
ᓂᕿᖃᑦᓯᐊᕈᓐᓇᖁᓪᓗᒋᑦ ᐊᒻᒪ 
ᐋᓐᓂᐊᖃᓐᓇᓐᖏᓐᓂᖅᓴᐅᓗᑎᒃ 
ᓯᐅᕋᐅᔮᖅᑐᖃᓗᐊᓐᓂᖅ ᐊᐅᒃᑯᑦ ᐅᕝᕙᓘᓐᓃᑦ 
ᐆᒻᒪᑎᓕᕆᓂᖅ. 
 
ᑕᒫᓂ ᓄᓇᕗᒻᒥ ᓂᕿᓕᕆᔩᑦ ᐅᓪᓗᖓ ᒫᑦᓯ 20-
ᒦᓚᒻᒪᑦ ᑕᒪᓐᓇ ᓄᓇᕗᒻᒥ ᓂᕿᒥᒃ ᑲᒪᖃᑦᑕᖅᑐᐃᑦ.  

ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓕᓐᓂᐊᖅᑐᓕᕆᓂᒻᒧᑦ, ᒥᓂᔅᑐ ᔪᐊᓇᓯ. 

ᐃᓕᓐᐊᕈᑎᒃᓴᓄᑦ ᐊᑐᖅᑐᓄᓪᓗ ᑕᑕᑎᕆᕕᒃ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᓇᑯᕐᒦᒃ 
ᐅᖃᖅᑏ. ᐅᖃᖅᑏ, ᐊᓕᐊᓇᐃᒍᓱᑉᐳᖓ 
ᐅᖃᐅᓯᕆᔭᕆᐊᒃᓴᖅ ᑖᓐᓇ ᐱᓕᕆᕝᕕᒃᐳᑦ 
ᓴᖅᑭᑦᓯᓚᐅᒻᒪᑕ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ 
ᐊᑐᒐᑦᓴᓄᓐᓗ ᑐᖅᑯᖅᑐᐃᕕᖕᒥ ᐊᑐᖅᑕᐅᔪᒃᓴᐅᔪᖅ 
ᐃᓕᓴᐃᔨᓄᑦ, ᐊᖓᔪᖅᑳᓄᑦ ᐊᓯᖏᓐᓄᓪᓗ 
ᐱᖃᑕᐅᔪᓄᑦ ᑐᓴᐅᒪᔭᒃᓴᑦᑎᐊᕙᖕᓂᒃ ᑐᕌᖓᔪᑦ 
ᐃᓕᓐᓂᐊᖅᑏᑦ ᐃᓕᑦᑎᕙᓪᓕᐊᓂᖏᓐᓄᑦ. 
 
ᐅᖃᖅᑏ, ᐱᓕᕆᕝᕕᒃᐳᑦ ᖃᐅᔨᒪᔪᑦ ᐃᓛᒃ, 
ᐃᓕᓴᐃᔩᑦ ᐊᑐᐃᓐᓇᖃᖅᑎᑕᐅᔭᕆᐅᖃᕐᓂᖏᓐᓂᒃ 
ᐊᔾᔨᒌᖏᑦᑐᓄᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᑦ 
ᑎᑎᖅᑲᓂᒃ ᐊᔾᔨᐸᓗᖏᓐᓂᒡᓗ ᐊᑐᒐᒃᓴᓂᑦ 
ᐃᑲᔫᑎᐅᓂᐊᖅᑐᓂᑦ 
ᐃᓕᓐᓂᐊᖅᑎᑦᑎᔾᔪᑎᒋᔭᖏᓐᓂ, ᐱᐅᓯᖏᓐᓄᑦ. 
 
ᐅᖃᖅᑏ, ᑖᓐᓇ ᑐᖅᑯᖅᑐᐃᕕᒃ ᑲᓱᖅᓯᒪᕗᖅ 
ᐱᓕᕆᕝᕕᑦᑕ ᐃᑭᐊᖅᑭᕕᖓᓄᑦ ᐊᒻᒪᓗ 
ᐃᓚᖃᖅᖢᓂ ᐊᖏᖅᑕᐅᓯᒪᔪᓂᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᓂ ᑕᒪᐃᓐᓄᑦ 
ᖁᑦᑎᓐᓂᓕᕇᓄᑦ ᑭᓱᓕᕆᓂᖏᓐᓄᓪᓗ. ᑖᓐᓇ 
ᑐᖅᑯᖅᑐᐃᕕᒃ ᑲᓱᖅᓯᓯᒪᖕᒥᔪᑦᑕᐅᖅ 
ᐊᖏᖅᑕᐅᓯᒪᔪᓂᒃ ᐊᑐᒐᑦᓴᓂᒃ ᑐᕌᖓᔪᓂᑦ 
ᑕᒪᐃᓐᓄᑦ ᖁᑦᑎᓐᓂᓕᕇᓄᑦ ᑭᓱᓕᕆᓂᖏᓐᓄᓪᓗ. 
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᖃᐅᔨᓴᕈᑕᐅᔪᖅ 
ᕿᒥᕐᕈᔪᓐᓇᖅᑕᕗᑦ ᑖᒃᑯᐊ ᐃᓕᓐᓂᐊᖅᑐᐃᑦ 
ᒪᓕᓪᓗᒋᑦ ᑖᒃᑯᐊ ᐃᓕᓐᓂᐊᖅᑎᑦᓯᔩᑦ 
ᐊᑐᕈᓐᓇᑦᓯᐊᖅᑕᖓᑦ ᑕᒪᒃᑯᐊᓗ 
ᐊᑐᐃᓐᓇᕈᖅᑎᑕᐅᔪᑦ ᐃᑭᐊᖅᑯᑕᒃᑯᑦ ᑕᒡᕙᓐᖓᑦ 
ᐱᔭᐅᔪᓐᓇᖅᑐᐃᑦ ᖃᕆᑕᐅᔭᒃᑯᑦ. ᑖᓐᓇ 
ᑲᑎᖅᓱᖅᑕᕗᑦ ᐱᕈᖅᐸᓪᓕᐊᓂᐊᖅᑐᖅ ᐊᒻᒪ 
ᐊᖏᒡᓕᕙᓪᓕᐊᓗᓂ ᑕᒪᒃᑯᐊ ᐅᖃᐅᓯᐅᑉ ᒥᒃᓵᓄᑦ 
ᑐᕌᖓᔪᐃᑦ. 

ᐅᖃᖅᑏ, ᑖᓐᓇ ᐱᓕᕆᕝᕕᒋᔭᕋ 
ᐃᓕᓐᓂᐊᖅᑐᓕᕆᓂᕐᒥ ᐃᓕᓐᓂᐊᖅᑎᑦᓯᓂᕐᒥᒃ 
ᐃᑲᔪᕆᐊᖃᕐᒪᑕ ᐃᓕᓐᓂᐊᖅᑐᓂᒡᓗ ᑕᒪᒃᑯᐊ 
ᐃᓕᓐᓂᐊᕈᑏᑦ ᑕᒡᕗᖓ 
ᐃᓕᔭᐅᕙᓪᓕᐊᖃᑦᑕᕐᓂᐊᕐᒪᑕ ᐃᓕᓐᓂᐊᖅᑎᑦᑎᔩ 
ᐊᒨᖅᑲᐃᔪᓐᓇᓐᓂᐊᕐᒪᑕ ᐃᓕᓐᓂᐊᖅᑎᑦᓯᔾᔪᑎᓂᒃ 
ᐃᓕᓐᓂᐊᖅᑐᐃᑦ ᐃᓱᒪᒋᓗᒋᑦ 
ᐊᔪᓐᖏᓕᖅᐸᓪᓕᐊᔪᓐᓇᖁᓪᓗᒋᓪᓗ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ 
ᐅᖅᑯᒻᒥᐅᓄᑦ, ᒥᔅᑐ ᕿᔪᒃᑖᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 262 - 5(2): ᕿᒻᒦᑦ 

ᐱᒻᒪᕆᐅᓂᖏᑦ ᐃᓄᓐᓄᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᓇᖏᖅᓯᔾᔪᑎᖃᖅᑐᖓ ᐅᐱᒍᓱᖃᑎᒋᔪᒪᑉᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ. 
 
ᑕᐃᒪᐃᓛᒃ ᖃᐅᔨᒪᒐᑦᑕ, ᐅᖃᖅᑎᑦᑎᔩ, 
ᓯᕗᓕᕆᔭᕗᑦ ᕿᒧᒃᓰᓐᓇᒻᒧᑦ ᕿᒻᒦᓐᓇᕐᓄᑦ 
ᓇᒧᑐᐃᓐᓈᓗᒃ ᐊᐅᓚᖃᑦᑕᕐᓂᑰᒻᒪᑕ. ᕿᒥᒃᓰᑦ 
ᕿᒻᒦᓪᓗ ᐊᔅᓱᐋᓗᒃ ᐊᑐᖅᑕᐅᓂᑰᓪᓗᑎᒃ ᐅᓪᓗᒥ 
ᑕᕝᕙᓃᒃᑲᔭᖏᑦᑐᒍᑦ ᐊᒥᓱᑎᒍᑦ ᕿᒻᒥᓄᑦ. 
 
ᑕᐃᒃᑯᐊ ᓯᕗᓕᕆᔭᕗᑦ ᐊᒃᓱᕈᖃᑦᑕᓚᐅᖏᑉᐸᑕ 
ᐅᖓᓯᒃᑐᐋᓗᖕᒧᓪᓗ ᐊᐅᓚᖃᑦᑕᓚᐅᖅᑐᑎᒃ 
ᕿᒻᒦᓐᓇᓐᓂᒃ ᐊᑐᖅᑐᑎᒃ.  
 
ᐅᖃᖅᑎᑦᑎᔩ, ᐅᓪᓗᒥ ᓱᓕ ᑕᐃᒪᐃᑦᑐᓂᒃ 
ᐊᒥᓲᓐᖏᑦᑑᒐᓗᐊᓂᒃ ᓄᓇᓕᖕᓂ 
ᕿᒥᒃᓯᓐᓈᖅᑐᖃᒻᒪᑦ, ᑖᒃᑯᐊᓗ ᐅᐱᓐᓇᑦᑎᐊᖅᑐᑎᒃ  

ᕿᒥᒃᓰᓐᓇᒻᒧᑦ ᐃᓚᖏᑦ ᐃᖏᕐᕋᖃᑦᑕᖅᐸᒃᑐᑦ 
ᑕᐃᒪᓐᖓᑎᑐᑦ ᑕᐃᒫᑎᑐᔅᓱᓕ 
ᐃᖏᕐᕋᖃᑦᑕᕈᓐᓃᖅᑐᒐᓗᐊᑦ ᐅᖓᓯᒃᑐᐋᓗᖕᒧᑦ. 
 
ᑭᓯᐊᓂ ᓄᓇᓕᖕᓂ ᓱᓕ ᐊᑐᖅᑕᐅᒻᒪᑕ ᑕᒪᒃᑯᐊ 
ᕿᒻᒦᑦ ᕿᒥᒃᓯᖃᑦᑕᖅᑐᑦ ᑖᒃᑯᐊ 
ᐅᐱᒋᔭᕆᐊᖃᕋᑦᑎᒍᑦ ᐅᓪᓗᒥᒧᑦ ᑎᑭᑦᑐᒍ ᕿᒻᒦᑦ 
ᐊᑐᖅᑕᐅᖃᑦᑕᖅᓯᒪᓂᖏᓐᓂ ᓴᖅᑭᔮᖅᑎᑎᒻᒪᑕ. 
 
ᐅᖃᖅᑎᑦᑎᔩ, ᐅᑯᐊ ᐃᓚᖏᓐᓂᒃ ᑕᐃᓯᔪᒪᓪᓗᖓ 
ᑕᕝᕙᓂ ᑭᒡᒐᖅᑐᖅᑕᓐᓂ ᓄᓇᓕᓐᓂᒃ ᒪᕐᕉᖕᓂᒃ 
ᑲᖏᖅᑐᒑᐱᖕᒥ ᐊᒻᒪ ᕿᑭᖅᑕᕐᔪᐊᒥ ᑖᒃᑯᐊ 
ᕿᒧᔅᓯᓗᐊᓐᖑᐊᖃᑦᑕᖅᑐᑦ ᐅᓪᓗᒥᐅᔪᖅ ᕿᒻᒥᓂᑦ 
ᐊᑐᖃᑦᑕᖅᑐᑦ ᓱᓕ. ᐅᐱᒋᖃᑎᒋᔪᒪᓪᓗᓯ: 
 
• ᐊᐃᒨᓯ ᓯᕗᒐᖅ 
• ᔭᐃᓴᓐ ᐸᓪᓗᖅ, ᐊᒻᒪ ᓵᒻ 
• ᕿᓕᖅᑎ, ᐊᒻᒪ ᔮᓂ ᕿᔪᒃᑖᖅ. 
 
ᑖᒃᑯᐊ ᕿᒻᒥᓂᑦ ᓱᓕ ᐅᓪᓗᒥ ᒪᑭᒪᑎᑦᑎᓪᓚᕆᖕᒪᑕ 
ᓯᕗᓕᕆᓚᐅᖅᑕᑦᑕ ᐊᑐᖅᐸᓚᐅᖅᑕᖏᓐᓂᑦ 
ᐅᓪᓗᒥᒧᑦ ᑎᑭᑎᑕᐅᓯᒪᒐᑦᑕ ᕿᒻᒦᑦ ᐊᔅᓱᕉᑕᐅᓗᑎᒃ 
ᐊᑐᖅᑕᐅᖃᑦᑕᓚᐅᓐᖏᑉᐸᑕ ᐅᓪᓗᒥ 
ᑕᕝᕙᓃᒃᑲᔭᓐᖏᑦᑐᒍᑦ ᐊᒥᓱᑎᒍᑦ. ᑕᒪᒃᑯᐊ 
ᐊᐱᒋᖃᑦᑕᕐᓗᕗᑦ ᑕᐃᒪᐃᑦᑐᓂᑦ ᓱᓕ ᐅᓪᓗᒥ 
ᓄᐃᓴᑎᑦᑎᔪᑦ. ᖁᔭᓐᓇᒥᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 263 - 5(2): 

ᓲᖑᓵᕆᓂᕐᒥᒃ ᓄᖅᑲᑎᑦᑎᓂᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊ 
ᒪᓕᒐᓕᐅᖅᑎᐅᖃᑎᒃᑲ. 
 
ᐅᑉᓗᒥᒥ ᐅᖃᖅᑎᑦᓯᔩ ᓂ’ᔨᒐᔭᕋᕼᐅᐊᖅᖢᖓ  

ᑕᒪᑐᒪᑉ ᐃᓕᕋᕼᐋᕐᓂᐅᑉ ᐱᔮᒃᕼᐃᖅᑕᕐᓂᐅᑉ 
ᒥᒃᕼᐋᓄᑦ ᓲᖑᓴᒃᑐᑦ ᖃᑉᓗᓈᑐᑦ. ᑭᓐᖓᕐᒥᐅᑕᑎᑐᑦ 
ᓲᖑᓴᕐᓂᖅ. ᐄᑦᑎᐊ’ᐆᖅᑰᖅ. ᑕᒪᓐᓇ ᐊᑐᖅᕼᐃᒪᒐᑉᑯ 
ᐃᓅᕼᐃᕐᓂᒃ. ᖃᓄᐃᓚᐅ’ᒪᖔᑦ ᐅᕙᒻᓄ ᒪᒃᑯᒃᖢᖓ 
ᓂᔾᔨᒐᔮᕼᐅᐊᖅᕼᐃᓇᖅᑐᖓ. 
ᐃᓕᓐᓂᐊᕐᕕᐅᑉ ᐃᓗᐊᓂ ᐱᓗᐊᖅᑐᒥᒃ 
ᐃᓕᕋᕼᐋᒐᐅᑦᑕᖅᕼᐃᒪᔪᖓ ᒪᒃᑯᒃᖢᖓ.  
 
ᖃᓄᓗᒃᑖᖅ ᐃᕼᐅᒪᒃᑯᑦ ᐊᒻᒪ ᑎᑭᒃᑯᑦ 
ᐋᓐᓂᐊᖅᑐᖅᑕᐅᓚᐅᖅᐸᒃᖢᖓ ᐅᑉᓗᑕᒫᑦ 
ᐃᓕᓐᓂᐊᕆᐊᑕᒫᑦ ᓇᒡᒐᔾᔭᐅᒥ ᐅᓪᓗᕈᓗᑐᐃᓐᓇᕐᒧᑦ. 
ᕼᐆᕐᓘᓐᓃᑦ ᑎᐊᑉ ᐱᔭᐅᕼᐅᓚᐅ’ᒪᖔᕐᒪᑕ 
ᑐᑭᕼᐃᕼᐃᒪᓐᖏᑦᑐᖓ ᑭᕼᐃᐊᓂ ᒪᒃᑯᒍᓐᓃᖅᖢᓂ 
ᐅᑯᐊ ᐱᔮᖅᑭᑕᕐᓂᑯᕕᓃᑦ ᓲᖑᓴᖃᑦᑕᖅᑐᒥᓃᑦ 
ᑕᑯᒃᖢᒋ ᕼᐅᓇᐅᒡᕙᑦᑕᐅᖅ ᐃᒃᑯᐊ ᐃᓅᕼᐃ’ᒥᓐᓂᒃ 
ᐊᒃᕼᐅᕈᖅᑑ’ᓂᕋᒥᒃ. 
ᐃᓕᓐᓂᐊᕈᐊᕈᓐᓃᓚᕆᒥᐊᓚᐅᖅᕼᐃᒪᔪᖓ 
ᒪᒃᑯᒃᖢᖓ ᑕᒪᓐᓇ ᐱᔾᔪᑎᒋᒃᖢᒍ. 
ᐃᕼᐅᒪᖅᑰᖅᑎᑕᐅᓚᐅᖅᕼᐃᒪᓐᓂᕈᒪᑉᓗ 
ᑕᐃᑉᕼᐅᒪᓂ ᐊᖏᔪᖅᑳᕆᔭᒻᓄᑦ 
ᐃᓕᓐᓂᐊᕈᓐᓃᕋᔭᐅᖅᖢᖓ (ᑐᓵᔨᑎᒍᑦ) 
ᓄᖅᑲᖅᓯᒪᓇᔭᓕᖅᑐᖓ ᐃᓕᓐᓂᐊᕐᕕᖕᒥ 
ᐊᒃᓱᕈᕐᓇᖅᑐᕐᔪᐊᖕᒪᕆᐊᓘᓚᐅᖅᓯᒪᖕᒪᑦ 
ᐃᓕᓐᓂᐊᕐᕕᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᖄᖏᕐᒪᑕ 
ᐃᓕᓐᓂᐊᖅᑐᐃᓐᓇᐅᔭᖅᖢᖓ 
ᐱᔭᐅᓗᐊᕈᓐᓃᖅᑕᓕᓚᐅᖅᕼᐃᒪᔪᖓ ᐃᒻᒪᖄ 
ᑕᒃᖠᒐᒪ ᐃᒻᒪᖄ ᑕᐃᒃᑯᐊ ᐱᔮᖅᑭᑕᖅᖢᒃᖤᐃᑦ 
ᐃᒻᒥᓂᒃ ᐋᖅᑭᓚᐅᖅᑰᕐᒪᑕᓪᓘᕙᑭᐊᖅ. ᑭᕼᐃᐊᓂ 
ᑕᐃᒃᑯᐊ ᐃᓕᕋᕼᐋᒐᐅᑦᑕᖅᑐᑦ ᐱᔮᕆᔭᐅᖅᑕᑦᑐᑦ 
ᒪᒃᑯᑦᑐᑦ ᐃᑲᔪᖅᑐᕆᐊᖃᕋᑉᑎᒍᑦ 
ᐃᓕᓐᓂᐊᖅᑎᑦᓯᔨᐅᒐᓗᐊᕈᑉᑕ 
ᐊᖓᔪᖅᑳᖑᓐᖏᒃᑲᓗᐊᕈᑉᑕ.  
 
ᑕᑯᒑᖓᑉᑕ ᓄᓇᕗᒻᒥᐅᑕᑎᒍᑦ ᐃᓕᕋᕼᐋᖅᑐᓂᒃ 
ᑲᑉᐱᐊᕼᐋᕆᔪᓂᒃ ᓂᔾᔨᖅᑕᕆᐊᖃᖅᑐᒍᑦ “ᑕᒃᑰ, 
ᓈᒻᒪᓐᖏᑦᑐᒥᒃ ᐱᔪᑎᑦ.”  
 
ᐊᑏ ᑕᒪᓐᓇ ᓄᓇᕗᒻᒥᐅᑕᓗᒃᑖᑎᒍᑦ ᑕᒪᓐᓇ 
ᐊᑐᓚᐅᖅᑎᒍ ᑕᒪᓐᓇ ᓄᖅᑲᖅᐹᓪᓕᕐᓂᐊᕐᒪᑦ 
ᓄᓇᕗᑉ ᐃᓗᐊᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 264 - 5(2): 

ᖁᕕᐊᓲᑎᖃᕐᓂᖅ ᕼᐃᓗ ᑕᒍᕐᓈᑉ 
ᑲᔪᓯᑎᑦᑎᓯᒪᔭᖏᓐᓂᒃ (ᒥᑭᓐᖑᐊᖅ) 

 
ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ ᐅᑉᓗᒥ 
ᓂᑯᕕᔾᔪᑎᖃᖅᐳᖓ ᐃᓕᑕᖅᓯᔪᒪᑉᓗᖓ 
ᖁᕕᐊᕼᐅᒃᖢᖓᓗ ᐃᓕᑕᖅᓯᒋᐊᖅ 
ᖃᒪᓂ’ᑐᐊᕐᒥᐅᑕᐅᔪᒥᒃ ᕼᐃᓗ ᑕᒎᓇ. 
 
(ᑐᓵᔨᑎᒍᑦ) ᐅᖃᖅᑏ, ᓂᕈᐊᖅᑎᕋ ᕼᐃᓗ ᑕᒍᕐᓈᖅ 
ᒫᓐᓇᕈᓘᓚᐅᖅᑐᖅ ᐱᔭᕇᓚᐅᕐᒪᑦ 
ᐃᓕᓐᓂᐊᖅᑕᒥᖕᓂᒃ ᑲᓪᕈᑕᓐ 
ᓯᓚᑦᑐᖅᓴᕐᕕᕐᔪᐊᖓᓂᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᓐᓇ ᐃᓱᓕᑦᑎᓚᐅᖅᑐᖅ 
ᐃᓕᓐᓂᐊᕐᓂᐊᕐᓂᕐᒧᑦ ᓄᖅᑲᖓᓚᐳᑲᒃᖢᓂ ᓄᓇᕗᑦ 
ᒐᔭᒪᒃᑯᓐᓂ ᑕᒪᓐᓇ ᐊᒃᓱᐊᓗᒃ 
ᐱᕚᓪᓕᐅᑎᒋᔭᐅᔪᓐᓇᕐᒪᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᒋᔭᐅᔪᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᕼᐃᓗ ᑕᒍᕐᓈᖅ ᒪᕐᕉᖕᓂᒃ ᕿᑐᕐᖓᓕᒃ 
ᐊᐃᑉᐸᖃᓐᖏᒃᖢᓂ ᐊᒻᒪᓗ ᑖᒃᑯᐊ 
ᐊᔾᔪᑎᓇᑦᑎᐊᖅᑐᑦ ᓄᓇᓕᑦᑎᓐᓂ ᖃᒪᓂ’ᑐᐊᕐᒥ. 
 
ᐃᓕᑕᕆᓯᒪᓚᐅᖅᐸᕋ ᕼᐃᓘᑉ ᐸᓂᖓ 
ᒪᓕᒐᓕᐅᕐᕕᒻᒥ ᓯᕗᓕᐅᕆᓯᒪᓚᐅᕐᒪᑦ ᓄᓇᓕᓐᓂ 
ᓴᓗᒻᒪᖅᓴᐃᓂᕐᒥᒃ  ᐊᕐᕌᒍᑕᒫᑦ ᒪᒃᑯᒃᑲᓗᐊᖅᑎᓪᓗᒍ 
 
ᐅᖃᖅᑏ, ᕼᐃᓘᑉ ᐃᕐᓂᖓ ᑲᐅᓪᑕᓐ 
ᓯᓚᑦᑐᖅᓴᕐᕕᒡᔪᐊᖓᓂ ᐃᓕᓐᓂᐊᒻᒥᔪᖅ ᐊᒻᒪᓗ 
ᓯᕗᓪᓕᖅᐹᒥᒃ ᐊᕐᕌᒍᒥ ᑐᓴᐅᒪᔾᔪᑎᓕᕆᓂᒻᒥ 
ᐃᓅᓯᓕᕆᓂᒻᒥᒡᓗ ᐃᓕᓐᓂᐊᖅᖢᓂ. 
 
ᐅᖃᖅᑏ, ᕼᐃᓗ ᐃᖅᑲᓇᐃᔭᖅᑐᓕᕆᓂᕐᒥᒃ 
ᐱᓕᕆᕕᐅᔪᖅ ᐃᑲᔪᖃᑦᑕᖅᖢᓂ ᐃᓄᖕᓂ 
ᑎᑎᕋᕋᓱᒃᑎᓪᓗᒋᑦ ᐊᒻᒪᓗ ᖃᓄᖅᑑᕈᑎᖃᖅᑎᓪᓗᒋᑦ 
ᐃᖅᑲᓇᐃᔮᒥᑕ ᒥᒃᓵᓄᑦ. 

ᐅᖃᖅᑏ, ᐊᑏ ᐱᖃᑎᒋᔭᐅᓗᖓ ᖁᕕᐊᓲᑎᒋᓚᕗᑦ 
ᖃᒪᓂ’ᑐᐊᖅ ᐊᒻᒪᓗ ᕼᐃᓗ ᑕᒍᕐᓈᖅ ᐃᓱᓕᑦᑎᖕᒪᑦ 
ᖁᕕᐊᒋᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 265 - 5(2): 

ᐃᓄᒃᓱᒃ ᓴᐳᒻᒥᔩᑦ ᑲᑐᔾᔨᖃᑎᒌᖓᑦ 
(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯ, 
ᑐᓵᕋᑖᕋᒃᑯ ᒥᓂᔅᑕ ᓯᐅᑎᐊᐱᒃ ᑖᓐᓇᓴᐃᓐᓇᐸᓗᖕᒥ 
ᐅᓂᒃᑳᖃᕐᓂᐊᒻᒥᒐᒪᑦᑕᐅᖅ. 
ᐸᕐᓇᖃᑦᑕᐅᑎᓐᓂᖏᒃᑲᓗᐊᖅᑐᒍᒃ, ᓲᖃᐃᒻᒪ 
ᐱᒻᒪᕆᐋᓘᒻᒪᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ, ᐅᓪᓗᒥ 
ᓇᖏᖅᓯᕗᖓ ᓇᒡᓕᖕᓂᖅ ᑲᒪᑦᑎᐊᕐᓂᖅ 
ᐊᖏᖅᓯᒪᑦᑎᐊᕐᓂᕐᓗ ᐅᖃᐅᓯᕆᔪᒪᓪᓗ ᑕᐃᒃᑯᓄᖓ 
ᐃᓄᒃᓱᖕᒥ ᐸᖅᑭᔩᑦ ᑲᑐᔾᔨᖃᑎᒌᖏᑦ.  
 
ᔪᓂ 2017-ᖑᑎᓪᓗᒍ ᐅᖂᑕᕐᒥ ᑕᐃᒃᑯᐊ 
ᐱᒋᐊᖅᑎᑦᑎᓚᐅᖅᓯᒪᔪᑦ ᐊᑭᓕᖅᓱᖅᑕᐅᓐᖏᖢᓂ 
ᐃᑲᔪᕋᓱᒃᖢᑎᒃ ᐃᖃᓗ̀ᖕᒥᐅᓂᒃ 
ᓄᓇᓕᖕᓄᐊᖅᑕᖅᖢᑎᒡᓗ ᐊᖏᕐᕋᖃᓐᖏᑦᑐᓂᒃ 
ᐅᐸᒃᓯᖃᑦᑕᖅᖢᑎᒃ ᐃᓚᒌᖕᓂᒡᓗ, ᓯᕐᓗᐊᒻᒥᐅᑕᓂᒃ 
ᑐᐱᕐᒥᐅᑕᓂᒃ ᐃᓄᖃᓐᖏᑦᑐᓃᑦᑐᓂ ᓂᒡᓚᓱᒃᑐᓂᒡᓗ 
ᐅᖅᑯᐊᖅᓯᒪᓪᓗᑎᒃ. 
 
ᑖᒃᑯᐊ ᖃᐅᑕᒫᑦᑎᐊᖅ ᓂᕿᓂᒃ 
ᐊᒡᔭᖅᑐᐃᖃᑦᑕᖅᑐᑦ ᐊᓐᓄᕌᓂᒃ ᓇᓴᓐᓂᒃ ᐊᒡᒑᖕᓂᒃ 
ᐅᑭᐅᖅᓯᐅᑎᓂᒡᓗ ᐊᒻᒪᓗ 
ᓈᑉᑕᑖᖅᑎᑦᑎᖃᑦᑕᕆᓪᓗᑎᒃ ᐅᖅᑰᓂᐊᕐᒪᑕ. 
ᓇᖕᒥᓂᖅ ᑮᓇᐅᔭᒥᓂᒃ ᐊᑐᖅᖢᑎᒃ 
ᑕᐃᒪᐃᖃᑦᑕᖅᓯᒪᔪᑦ ᐊᒻᒪᓗ ᑕᖅᑳᓐᖓᑦ 
ᑐᓂᔭᐅᔪᓂᒃ ᐊᒻᒪᓗ ᖃᓪᓗᓈᑦ ᓄᓇᖓᓐᓃᑦᑐᑦ  

ᐃᑲᔪᖅᑎᒋᓪᓗᓂᒋᑦ ᐅᑭᐅᖅᑕᖅᑐᒥ ᓴᓂᓪᓕᕆᔭᑦ 
ᐊᑎᓖᑦ. 
 
ᐅᖃᖅᑏ, ᑖᒃᑯᐊ ᐃᓄᒃᓱᒃᑯᑦ ᑲᑐᔾᔨᖃᑎᒌᑦ 
ᓯᕗᒃᑲᖅᑕᖅᑎᖃᖅᖢᑎᒃ ᒫᑎᐅ ᑭᓚᐅᒃ ᐊᒻᒪᓗ ᑖᓐ 
ᓛᕕᓐ, ᑐᓄᑦᑎᐊᓐᓂ ᐃᒃᓯᕚᖅᑐᓐ 
ᑲᑐᔾᔨᖃᑎᒌᓐᖑᓚᐅᖅᓯᒪᔪᑦ ᑎᓯᐱᕆ 2018-ᒥ. 
ᓕᓐᓯ ᑑᓄ, ᐃᖅᑲᓇᐃᔭᖃᑎᒋᓚᐅᖅᑕᖓᑦ 
ᐃᓄᓕᕆᔨᒃᑯᓐᓃᓐᖓᖅᑐᖅ ᑕᖅᑲᐅᖓ 
ᐊᔪᕐᓂᖅᓴᓄᑦ ᐃᑲᔪᖅᑎᐅᓂᐊᕋᒥᖕ ᓲᕐᓗᒃ ᑕᐃᑯᖓ 
ᐃᓯᖅᑎᑕᐅᒍᓐᓇᒻᒥᔪᑦ ᐋᖓᔭᖅᑑᒐᓗᐊᑦ 
ᑭᓯᐊᓂᑦᑕᐅᖅ ᐊᒥᓱᒃᑲᓐᓂᐊᓗᖕᓂᒃ 
ᐊᑐᐃᓐᓇᕈᐃᖃᑦᑕᖅᑐᑦ. 
 
ᐅᖃᖅᑏ, ᑕᖅᑲᒃᑯᐊ ᐱᓂᕐᓗᐊᕿᔪᖃᖅᑎᓪᓗᒍ 
ᐃᑲᔪᖅᑏ ᐃᖅᑲᓇᐃᔭᖃᑎᖃᖃᑦᑕᖅᑐᑦ 
ᒪᓕᒐᓕᕆᔨᒃᑯᓐᓂᒡᓗ ᐃᒡᓕᖅᑖᖅᑐᐃᓪᓗᑎᒃ ᐊᒻᒪᓗ 
ᕿᑭᖅᑕᓂ ᐋᓐᓂᐊᕕᖕᒥᒃ ᐃᖅᑲᓇᐃᔭᖃᑎᖃᖅᖢᑎᒃ 
ᐃᒡᓕᖅᑖᖅᑐᕈᓐᓇᖅᓯᓚᐅᖅᓯᓚᔪᑦ. ᐸᓖᓯᒃᑯᓐᓂ 
ᐃᖅᑲᓇᐃᔭᖃᑦᑕᖅᑐᑦ ᐋᓐᖓᔮᓐᓇᖅᑐᑦ 
ᐅᓗᕆᐊᓇᓐᖏᑦᑐᒥᒃ ᓯᓂᒋᐊᖅᑐᕈᓐᓇᕐᓂᐊᕐᒪᑕ. 
ᐃᒡᓗᓕᕆᔨᒃᑯᓐᓂᒡᓘᓐᓃᑦ 
ᐃᖅᑲᓇᐃᔭᖃᑎᖃᖅᓯᒪᔪᓐ ᑕᐃᒃᑯᐊ ᓯᕐᓗᐊᒻᒥᐅᑕᐃᑦ 
ᐃᒡᓗᑖᕈᓐᓇᓐᓂᐊᕐᒪᑕ. 
 
ᐅᖃᖅᑏ, ᑕᐃᒪᓐᖓᑦ ᐅᖃᐅᓯᒃᓴᖃᒃᑲᓐᓂᕋᒪ 
ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᓴᒃᑲ 
ᐃᓱᓕᑦᑐᒪᓪᓗᒋᑦ  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᓇᓱᐊᕐᒪᑦ ᑖᒃᑯᐊ ᐅᖃᐅᓯᕆᔭᓂ 
ᐅᓪᓗᒥ ᐱᔭᕇᕈᓐᓇᕈᒪᓪᓗᓂᒋᑦ. ᐊᒃᑳᖅᑐᖃᖅᐸ? 
ᑐᓴᓐᖏᓐᓇᒪ, ᒥᓯᔅ ᐊᕐᓇᒃᑲᖅ ᑲᔪᓯᓚᐅᕆᑦ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᒪᓕᒐᓕᐅᖅᑎᐅᖃᑎᒃᑲᓪᓗ.  
 
ᑖᒃᑯᐊ ᒪᑐᐃᕐᒪᑕ ᔮᓐᓄᐊᕆ 12-ᒥ, ᐊᒃᓱᐊᓗᒃ ᑕᒫᓂ 
100 ᐅᖓᑖᓃᑦᑐᓂᒃ ᐃᑲᔪᖅᓯᒪᔪᑦ, 525 
ᓯᓂᒃᑕᖃᑦᑕᖅᓯᒪᔪᑦ 6-ᓂᑦ ᐱᓇᓱᐊᕈᓯᑦ 
ᐊᓂᒍᕋᓱᒃᑎᓪᓗᒋᑦ. ᐅᓄᓐᓂᕐᓴᐃᓪᓗ ᐋᖓᔮᖅᖢᑎᒃ 
ᐃᓚᐃᓐᓇᖏᑦ ᐊᕐᓇᐅᓪᓗᑎᒃ. 
ᐅᓪᓛᕈᒥᑕᖅᑎᑕᐅᖃᑦᑕᖅᑐᒃ ᑲᐱᑐᖅᑎᑦᑎᓪᓗᑎᒡᓗ  

ᐅᓪᓛᒃᑯᑦ ᑕᓚᕖᓴᕈᓐᓇᖅᖢᑎᒃ ᑕᕐᕆᔭᕈᓇᖅᖢᑎᒃ 
ᐊᒻᒪᓗ ᐅᖅᑰᔪᒦᑦᑐᓐᓇᖅᖢᑎᒃ 
ᐊᑦᑕᓇᓐᖏᑦᑐᒦᖢᑎᒃ. 
 
ᐅᖃᖅᑏ, ᒥᒃᖠᑎᖅᑎᕗᖓ ᑖᒃᑯᐊ 
ᐃᑲᔪᖅᑐᓪᓚᕆᐅᖕᒪᑕ ᐃᓄᒃᓱᒃᑯᓐᓂ ᑲᑐᔾᔨᖃᑎᒌᓂᒃ 
ᐃᖅᑲᓇᐃᔭᖅᑐᑦ. ᑖᒃᑯᐊ ᑲᒪᑦᑎᐊᕋᒥᒃ 
ᐊᖏᖅᓯᒪᑦᑎᐊᖅᖢᑎᒃ ᐃᑲᔪᕋᓱᒃᑐᑦ ᐊᓯᒥᓐᓂᖕ 
ᐃᓅᓯᖃᑦᑎᐊᓐᓂᖅᓴᐅᖁᓪᓗᒋᑦ. ᖁᕕᐊᓱᒃᑐᖓ 
ᐃᓕᓴᕆᔪᓐᓇᕋᒃᑯ ᒫᑎᐅ ᑭᓚᐅᒃ ᐊᒻᒪᓗ ᑖᓐ ᓚᕕᓐ. 
ᑖᒃᑯᐊ ᓯᕗᒃᑲᖅᑕᖅᑎᓪᓚᕆᐅᖕᒪᑕ ᐃᓄᒃᓱᒃᑯᑦ 
ᑲᑐᔾᔨᖃᑎᒋᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᑎᓯᖕᒧᑦ, ᒥᔅᑐ ᕿᓐᖑᖅ. 

ᑐᓐᖑᓱᖁᔨᓂᖅ ᓄᓕᐊᒥᓂᒃ ᒪᓕᒐᓕᐅᕐᕕᒻᒧᑦ 
(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᑉᕼᐃ 
ᒪᓕᒐᓕᐅᖅᑎᐅᖃᑎᒋᔭᑉᕼᐃ. ᑰᒑᕐᔪᖕᒥᐅᑕᑦ 
ᑕᕐᓗᐊᕐᒥᐅᑕᓪᓗ. 
 
ᐅᖃᖅᑎᑦᑎᔩ, ᐆᒥᖓ (ᑐᓵᔨᑎᒍᑦ) ᐅᖃᖅᑎᑦᑎᔩ 
ᐅᓪᓗᒥ ᓇᖏᖅᓯᕗᖓ ᓄᓕᐊᕋ ᑕᒪᐅᓐᖓᕈᓐᓇᕐᒪᑦ 
ᑕᒪᑐᒪᓂ ᑲᑎᒪᕐᔪᐊᖅᑎᓪᓗᑕ ᑳᑐᕆᓐ ᑭᖑᒃ.  
 
>>ᐸᑦᑕᑐᖅᑐᑦ 
 
1969-ᖑᑎᓪᓗᒍ ᐊᕐᕕᓕᕐᔪᐊᕐᒧᐊᓚᐅᖅᓯᒪᔪᖅ 
ᐊᒻᒪᓗ ᐃᓱᒪᖅᓴᖅᓯᐅᓐᖏᓐᓇᓐᓄᒃ 
ᓄᓕᐊᕆᖁᔭᐅᓕᓚᐅᖅᓯᒪᔪᒍᒃ ᐊᖓᔪᖅᑳᑦᑎᓐᓄᑦ. 
ᒫᓐᓇ ᖃᓄᐃᑦᑐᓐᓃᕋᓗᐊᖅᑐᒍᒃ. 

 
>>ᐃᓪᓚᖅᑐᑦ 
 
ᐊᖑᑎᑎᒍᑦ ᓴᓐᖏᓂᖅᓴᐅᔪᒍᑦ ᐊᕐᓇᓂᑦ ᑎᒥᑦᑎᒍᑦ 
ᑭᓯᐊᓂ ᓵᓚᒋᔭᕆᐊᖃᓐᖏᓚᒍᑦ ᑲᑐᔾᔨᖃᑎᒌᓪᓗᑕ 
ᐃᓅᓯᑦᑎᓐᓂ ᐃᓅᖃᑎᒌᒍᓐᓇᕋᑦᑕ 
ᐱᖃᑎᒌᒍᓐᓇᕋᑦᑕ.  
 
6-ᓂᒃ ᐸᓂᖃᖅᖢᑕ ᐱᖓᓱᓂᒃ ᐃᕐᓂᖃᖅᖢᑕ 
ᐊᒥᓱᐊᓗᓐᓂᓪᓗ ᐃᕐᖑᖃᑕᓕᖅᖢᑕ.  
ᖁᓕᓂᓪᓗ ᐃᕐᖑᑕᖃᓕᖅᖢᑕ. ᔮᓐᓄᐊᕆᖑᓕᖅᐸᑦ 
49-ᓂᒃ 50-ᓂᒃ ᐊᕐᕌᒍᓂᒃ ᑲᑎᓐᖓᓂᐊᓕᖅᑐᒍᑦ.  
 
ᑐᓐᖓᓱᑦᑎᑕᐅᖁᕙᕋ ᑳᑐᕆᓐ ᓄᓕᐊᕋ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

ᐃᓕᓴᕆᔭᐅᓂᖓ ᐋᑐᕆ ᖃᒪᓂᖅ 
ᐃᒃᐱᐊᕐᔪᒻᒥᐅᑕᖅ (ᐊᕿᐊᕈᒃ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᑦᑎᒃᑐᒥᐅᑕᐃᑦ 
ᐅᓪᓗᒃᑰᑦᑎᐊᖅᐸᔅᓯ. 
 
ᑕᕝᕙᓂ ᔮᓐᓄᐊᕆᐅᑎᓪᓗᒍ ᑖᓐᓇ 
ᐃᓕᓴᕆᔭᐅᔪᐊᓐᓅᓚᐅᕐᒪᑦ ᐸᐅᒃᑑᑎᒃᑯᓐᓄᑦ 
ᑭᒡᒐᖅᑐᖅᑕᕋ ᐋᑐᕆ ᖃᒪᓂᖅ. ᑖᓐᓇ ᐅᐱᒍᔪᒪᓪᓗᒍ 
ᐅᐱᒋᖃᓯᐅᑎᒍᒪᓪᓗᒍ ᐃᓕᓴᕆᔭᐅᔪᐊᓐᓅᓚᐅᕐᒪᑦ. 
 
ᐱᓕᕆᔅᓲᔭᖃᑦᑕᖅᓯᒪᔭᖓᓂᒃ ᐃᓅᓯᓕᕆᓂᕐᒥᒃ  

ᐊᒻᒪᓗ ᐃᓄᑦᑎᐊᕙᐅᓂᕐᒥᒃ. ᑖᒃᑯᓂᖓ 
ᐱᓕᕆᓯᒪᖕᒪᑦ. ᐊᕐᕌᒍ 20 ᐅᖓᑖᓂᐅᔪᖅ 
ᑕᒪᒃᑯᓂᖓ ᐃᓕᓴᐃᓂᕐᒧᑦ ᓴᖅᑭᑎᑦᑎᖃᑦᑕᕐᒪᑦ 
ᒥᖅᓱᐃᓂᕐᒧᑦ. 
 
ᐊᒻᒪᓗ ᐃᓚᒌᓐᓂᑦ ᐸᖅᑭᑦᑎᐊᕋᓱᑐᖃᑦᑕᖅᓱᓂ 
ᒫᓐᓇᐅᔪᖅ ᐊᓈᓇᒥᓂᒃ ᐸᖅᑭᕐᔪᐊᕐᒪᑦ. ᑖᓐᓇ 
ᐊᓕᐊᓇᐃᑦ, ᖁᔭᓕᖃᑦᑕᖅᐳᖓ ᑕᐃᓐᓇ 
ᐅᑯᐊᒫᓚᖃᑦᑕᖅᑕᕋ ᑕᐃᓐᓇ 
ᐸᖅᑭᑦᑎᐊᖅᑖᓗᒋᖃᑦᑕᕐᒪᐅᒃ.  
 
ᑐᓵᔨᐅᓯᓐᓈᖅᓱᓂ ᐊᒻᒪᓗ ᑕᒪᒃᑯᓂᖓ 
ᐱᓕᕆᓇᓱᒃᓯᒪᓪᓗᓂ ᑖᒃᑯᓂᖓᓗ ᒥᖅᓱᖃᑦᑕᓂᕐᒧᑦ 
ᓲᕐᓗᒃ ᑲᒥᓕᐅᕐᓂᕐᒧᑦ ᖁᓕᑦᑕᐅᔭᓕᐅᕐᓂᖅ 
ᐳᐊᓗᓕᐅᕐᓂᕐᒧᑦ ᓴᖅᑭᑎᑦᑎᖃᑦᑕᕐᒪᑦ ᐃᒃᐱᐊᕐᔪᖕᒥᒃ. 
ᐊᒻᒪᓗ ᐊᕐᓇᓄᑑᓐᖏᑦᑐᑦ ᒪᒃᑯᑦᑐᓄᑦ ᐊᖑᑎᓂᑦ 
ᑕᒪᒃᑯᐊ ᐊᖑᓇᓱᓐᓂᕐᒧᑦ ᖃᓄᖅ 
ᓴᖅᑭᑎᑦᑎᓇᓱᖃᑦᑕᖅᓯᒪᓪᓗᓂ ᐊᒻᒪ ᑖᒃᑯᓂᖓ 
ᐊᖑᓇᓱᒃᑕᐅᖃᑦᑕᖅᑐᓂᒃ ᐃᓐᓇᕐᓄᑦ ᑐᕌᖓᔪᓂᑦ 
ᑐᓂᓯᖃᑦᑕᕐᓂᖓᓄᑦ.  
 
ᑖᓐᓇ ᐃᓕᓴᕆᔭᐅᔪᐊᓐᓅᓚᐅᕐᒪᑦ 
ᐃᓕᓴᕆᖃᓯᐅᑎᔪᒪᓪᓗᒍ ᐅᐱᒋᖃᓯᐅᑎᓪᓗᒍ ᑖᓐᓇ 
ᐋᑐᕆ ᖃᒪᓂᖅ ᐅᐱᒋᑦᑎᐊᕐᓚᕗᑦ ᑕᑉᐹᓂ 
ᐃᒃᐱᐊᕐᔪᖕᒥ ᐸᐅᒃᑑᑎᒃᑯᓐᓄᑦ 
ᐃᓕᓴᕆᔭᐅᔪᐊᓐᓅᓚᐅᕐᒪᑦ 2018-19 
ᐊᕐᓇᐅᓂᖓᓄᑦ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᒧᑦ 
ᑭᐅᔾᔪᑎᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓂᒃ, ᒥᓂᔅᑐ 
ᐃᖃᓪᓗᐊᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 304 - 

5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐃᓪᓗᖁᑎᒋᔭᐅᔪᓂ ᖃᐅᒻᒪᖅᑯᑏᑦ 
ᑭᐱᔭᐅᖃᑦᑕᕐᓂᖏᓐᓄᑦ ᐊᑐᐊᒐᖓᑦ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 
ᐊᐱᕆᔭᐅᓚᐅᕋᒪ ᒥᔅᑕ ᔪᐃᓕ ᖃᐃᕐᓂᕐᒧᑦ 
ᓴᓂᕋᔭᖕᒧᑦ ᐊᒥᑦᑐᕐᒧᑦ ᒪᓕᒐᓕᐅᖅᑎᐅᔪᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᑯᑎᖓ 
304-5(2) ᕖᕝᕗᐊᕆ 21-ᖑᑎᓪᓗᒍ. 
 
ᐊᐱᖅᑯᑎᐅᓚᐅᖅᑐᑦ: 
 
“ᖃᔅᓯᑦ ᓄᓇᕗᒻᒥᐅᑦ ᒫᓐᓇ ᐆᒻᒪᖅᑯᑎᖏᑦ 
ᑭᐱᔭᐅᕈᔪᔅᓯᒪᕙᑦ? ᒥᓂᔅᑕ ᐅᖃᐅᔾᔨᒍᓐᓇᖅᑳ 
ᖃᑦᑏᑦ ᐊᖏᕐᕋᕆᔭᐅᔪᑦ ᑕᒪᐅᓇ ᐊᑦᑐᖅᑕᐅᓯᒪᕙᑦ 
ᐊᑭᔅᓴᖃᕐᓂᖓ ᐱᔾᔪᑎᒋᓪᓗᒍ?” 
 
ᐅᖃᖅᑏ, ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ ᐊᑎᖏᓐᓂᒃ 
ᐅᖃᐅᓯᖃᕆᐊᖃᓐᖏᒻᒪᑕ ᖃᒥᑕᐅᕈᔪᔅᓯᒪᔪᓂᒃ 
ᐅᕝᕙᓘᓐᓃᑦ ᓴᓐᖐᓪᓕᒋᐊᖅᑕᐅᔪᒥᒃ ᐱᔾᔪᑎᒋᓪᓗᒍ 
ᑲᓐᖑᓇᖅᑐᓕᕆᓂᕐᒧᑦ ᒪᓕᒐᐃᑦ. ᑭᓯᐊᓂ 
ᑕᐃᒪᐃᒃᑲᓗᐊᖅᑎᓪᓗᒍ ᐅᖃᕈᓐᓇᖅᑐᖓ 
ᖁᓕᐅᒻᒪᑕ ᖃᐅᒪᖏᑦ ᐃᓚᓐᖓᖅᑕᐅᓯᒪᔪᐃᑦ 
ᐊᑭᓖᓯᒪᓐᖏᓐᓂᑯᖏᓐᓄᑦ ᐊᑭᓕᔅᓴᖏᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᒧᑦ 
ᑭᐅᔾᔪᑎᑦ. ᒥᓂᔅᑕ ᑲᒪᒋᔭᖃᖅᑐᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓂᒃ, ᒥᓂᔅᑐ 
ᐃᖃᓪᓗᐊᖅ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 317 - 

5(2): ᐊᓯᐊᒍᑦ ᐊᑐᐃᓐᓇᕈᓐᓇᖅᑐᓂᓪᓗ 
ᖃᐅᒻᒪᖅᑯᑎᓕᐅᕐᓂᖅ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒪᒥᐊᒍᒪᔪᖓ 
ᔪᐃᓕ ᖃᐃᕐᓂᕐᒧᑦ. 
 
ᐅᖃᖅᑏ, ᐋᓚᓐ ᕋᒻᐴᑦ ᐊᐱᕆᓚᐅᖅᑐᖅ 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. ᒥᓂᔅᑕ ᑲᒪᔨᐅᔪᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ ᐊᐱᕆᓪᓗᓂ 
ᓈᓴᐅᑎᓕᒻᒥᒃ 317-5(2) ᕖᕝᕗᐊᕆ 22-ᖑᑎᓪᓗᒍ, 
2019-ᒥ.  
 
ᐊᐱᕆᓚᐅᖅᑐᖅ ᐆᒥᖓ: 
 
ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᐅᓪᓗᒥᒨᖓᔪᓂᑦ  

ᖃᓄᐃᓕᖓᓕᕐᒪᖔᖅ ᓴᓂᑭᓗᐊᕐᒥ ᐆᒻᒪᖅᑯᑎᓂᑦ 
ᐊᑐᖅᑕᐅᒃᑲᓐᓂᕈᓐᓇᖅᑐᓂᑦ ᑲᒪᒐᓱᓐᓂᖅ? 
 
ᑭᐅᔾᔪᑎᖓ: 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᓱᖅᑎᑦᑎᓛᖅᑐᑦ 
ᓂᐅᔪᖅ ᐃᓕᓴᕕᖓᓂᒃ ᐊᒻᒪᑦᑕᐅᖅ ᐸᑦᓵᓕᒃ 
ᐃᓕᓴᕕᖓᓂᒃ ᑕᐃᑯᖓ ᖃᐅᒪᓕᐅᕐᕕᖓᓄᑦ 
ᑲᓱᖅᑕᐅᓗᓂ. ᐄᐳᕈᓪ 2019-ᖑᓕᖅᑲᑦ 
ᐱᒋᐊᕐᓗᑎᑦ. ᐊᒻᒪ ᐱᔭᕇᖅᑕᐅᓛᕐᕕᔅᓴᖃᕐᓗᑎᑦ 
2021-ᖑᓕᖅᑲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᒧᑦ 
ᑭᐅᔾᔪᑎᑦ. ᑲᔪᓯᓗᑕ. ᐳᓛᕆᐊᖅᓯᒪᒧᓂᒃ 
ᐃᓕᓴᖅᓯᓂᖅ. ᓯᕗᓪᓕᖅᐸᐅᔭᕆᐅᓚᐅᕐᓚᖓᓕᐊ. 
 
>>ᐃᓪᓚᖅᑐᑦ 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᖁᕕᐊᓱᒃᑐᖓ ᐊᒻᒪᓗ ᑐᓐᖓᓱᑦᑎᑕᐅᖁᓪᓗᒍ ᑖᓐᓇ 
ᓯᕗᓪᓕᖅᐹᒥᒃ ᐃᓕᓴᕆᔪᒪᔭᕋ ᓄᓇᖅᑲᑎᒐ ᐊᒻᒪᓗ 
ᓇᖕᒥᓂᖅ ᒪᓕᒐᓕᐅᖅᑎᐅᓪᓗᖓ ᐃᑲᔪᖅᑎᒐ ᔭᐃᒥᓯ 
ᓴᐃᒨᓂ ᐊᒻᒪᓗ ᐃᕐᓂᑯᐊ ᐃᐊᑦᕕᓐ ᐱᖃᑎᒐ. 
 
>>ᐸᑦᑕᑐᖅᑐᑦ 
 
ᑐᓐᖓᓱᒋᑦᑎ. ᐊᒻᒪᑦᑕᐅᖅ ᑖᒃᑯᐊ ᓄᓇᖅᑲᑎᒐ 
ᐱᖃᓐᓇᕆᔭᕋ ᕇᐱᑲ ᖁᓕᒃᑕᓕᒃ-ᕿᓕᖅᑎ. ᐊᒻᒪ 
ᐱᖃᑎᑯᓗᒐᑦᑕᐅᖅ ᑯᕆᔅᑎᓐ ᕿᓕᖅᑎ. 
ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
 
>>ᐸᑦᑕᑐᖅᑐᑦ 
 
ᑭᓇ ᑕᐃᒪ? ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. 8-ᕌᓗᖕᓂᒃ ᐅᖃᐅᓯᖃᕐᓂᐊᕋᒪ ᒪᕐᕉᒃ  

ᐅᖃᐅᓯᕆᔭᕇᕋᑖᖅᑎᐊᖅᑖᒃᑭᒃ ᑖᓐᓇ ᐃᓪᓗᑯᓗᒐ 
ᑲᔾᔭᕐᓇᖅᑐᐊᓗᖕᒥᒃ ᒥᑦᑎᒪᑕᓕᖕᒥᐅᑕ, ᑖᓐᓇ 
ᐅᓖᐱᑲ ᖁᓕᒃᑕᓕᒃ-ᕿᓕᖅᑎ ᐊᒻᒪᓗ ᐸᓂᖓ 
ᑯᕆᔅᑎᓐ. 
 
ᑖᓐᓇᓗ ᐸᓂᑯᓗᒐ ᐊᖓᔪᒃᑎᖅᐹᖅ ᐊᐃᒥ ᑲᓪᓗᒃ. 
ᐊᒻᒪᓗ ᐸᓂᑯᓗᒐ ᓄᑲᖅᑎᖅᐹᖅ ᕼᐅᑉ ᐊᕿᐊᕈᖅ. 
ᐃᕐᖑᑖᒃᑲᒃ ᑖᕐᓚ ᑲᓪᓗᒃ ᐊᒻᒪᓗ ᕙᐃᑦ ᑲᓪᓗᒃ. 
ᑖᒃᑯᐊᑦᑕᐅᖅ ᐃᒃᐱᐊᕐᔪᖕᒦᑦᑐᐃᑦ ᐃᒃᐱᐊᕐᔪᖕᒥᐅᑖᒃ 
ᑕᒪᐅᖓ ᐃᓕᓐᓂᐊᕆᐊᖅᓯᒪᔫᒃ ᐊᐃᑯᓗ ᖓᑳᓂ 
ᕿᓗᖅᑭᓵᖅ ᐊᒻᒪᓗ ᐊᒫᓐᑕ ᒪᒃᐸᓗ. ᑖᒃᑯᐊ 
ᐃᓕᓴᕆᔪᒪᕙᒃᑲ. ᖁᔭᓐᓇᒦ$, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ. ᖁᔭᓐᓇᒦᒃ. ᐃᓕᓴᖅᓯᒍᒪᒻᒥᔪᖓᑦᑕᐅᖅ 
ᐃᓛᒃ ᑐᓐᖓᓱᖁᔨᑦᓯᐊᖅᑐᖓ ᑖᒃᑯᐊ 
ᒪᓕᒐᓕᐅᖅᑎᐅᓪᓗᖓ ᐅᓂᒃᑳᕆᖅᑲᐅᔭᒃᑲ 
ᐃᑲᔪᖅᑎᓪᓚᕆᐊᓘᖕᒪᑕ ᑕᕝᕙᓂ ᐃᖃᓗᓐᓂ ᑖᒃᑯᐊ.  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐊᕐᓇᒃᑲᖅ. ᑕᐃᒪᐃᑦᑐᖃᕆᐊᖃᖅᑐᒍᑦ ᐃᓘᓐᓇᑕ. 
ᑕᐃᒫᒃ ᐃᑉᐱᒍᓱᑦᓯᐊᖅᑐᒥ ᓇᓪᓕᒍᓱᑦᑐᒥᒃ, ᑖᒃᑯᐊ 
ᐊᖏᕐᕋᖃᓐᖏᑦᑐᓄᑦ ᐅᕝᕙᓘᓐᓃᑦ 
ᓂᕿᖃᓐᖏᑦᑐᓄᑦ ᑖᒃᑯᐊ ᐃᑲᔪᐃᓐᓇᓲᖑᖕᒪᑕ 
ᓴᖅᑭᑎᑦᓯᓚᐅᖅᓯᒪᒻᒪᑕ ᐃᓄᒃᓱᒃ ᐱᕈᖅᓴᐃᓂᕐᒧᑦ 
ᑲᑐᔾᔨᖃᑎᒌᑦ. ᑖᓐᓇ ᐊᑐᖅᑐᓂᐅᒃ 
ᐃᑲᔪᓪᓚᕆᓲᖑᒻᒪᑕ ᑖᒃᑯᐊ ᖁᕕᐊᓱᑦᓯᐊᖅᑐᖓ  

ᑕᕝᕙᓃᒍᓐᓇᕐᖓᑕ. ᖁᔭᓐᓇᒦᒃ. ᐅᖃᖅᑏ. ᑖᓐ 
ᐊᒻᒪᓗ ᒫᑎᐅ ᑲᓛᒃ ᐊᒻᒪ ᑖᓐ ᓛᐸᓐ. ᐊᑎᖏᒃ 
ᐳᐃᒍᑲᓴᒃᑲᒃᑭᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. ᑐᓐᖓᓱᖃᑦᑕᕆᑦᑎᓗ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᕐᒥᒃ 
ᐊᓐᓄᕌᖅᓯᒪᒐᒪ ᓲᖑᓴᖅᐸᒃᑐᓄᑦ 
ᐃᓕᕋᓵᖅᐸᑦᑐᓄᑦᑕᐅᖅ ᐃᑲᔪᖅᑐᐃᓐᖏᓐᓇᒪ. 
ᐃᑲᔪᖅᑐᐃᒐᒪᓕ ᑐᓐᖓᓇᖅᑐᓄᑦ ᓄᑕᕋᓄᑦ. 
 
ᑖᓐᓇ ᐃᓕᑕᕆᔪᒪᑦᑎᐊᕋᒃᑯ ᒪᒃᑯᓐᓂᕐᒥᓂᒃ 
ᑕᐃᑲᓐᖓᓂᒃ ᓄᓇᒥᓂᒃ ᒐᕙᒪᓕᕆᓕᖅᑐᖅ 
ᑎᒥᐅᔪᓄᓪᓗ ᑭᕙᓪᓕᕐᒥ ᐊᖏᔪᖅᑳᕆᔭᐅᔪᓄᑦ 
ᕼᐊᒻᓚᒃᑯᓐᓄᑦ ᐃᓚᐅᖏᓐᓇᖅᐸᒃᓱᓂ 
ᐊᔭᒃᑐᐃᖏᓐᓇᖅᐸᒃᓱᓂ. 
 
ᐊᒻᒪ ᑕᐅᕙᓂ ᐃᒡᓗᓕᒑᕐᔪᖕᒥ ᖃᒪᓂ’ᑐᐊᕐᒧᑦ 
ᓱᒡᓗᓕᖓᓂᒃ ᐅᒥᐊᕐᔪᐊᖃᐃᓐᓇᖃᑦᑕᓕᕐᒪᑦ. ᒫᓐᓇ 
ᐃᑎᔪᒥᒃ ᑐᓚᒃᑕᕐᕕᖕᒥᒃ ᐊᔭᒃᑐᐃᓪᓚᑦᑖᓕᖅᑐᖅ.  
 
ᐃᓕᑕᕆᔪᒪᒐᒃᑯ ᒪᐃᔭᕆᔭᖅᐳᑦ ᐃᒡᓗᓕᒑᕐᔪᖏᒥ 
ᓯᒥᐅᓂ ᓴᒻᒧᖅᑐᖅ. 
 
>>ᐸᑦᑕᑐᖅᑐᑦ 
 
ᐊᑕᐅᑦᑎᒃᑯᑦ ᒪᒃᑯᓚᐅᖅᑐᒍᒃ ᐃᓐᓇᕈᖅᐸᓪᓕᐊᓪᓗᓂ 
ᑕᐃᒪᓐᖓᓂᑦ ᓴᐱᓕᕈᓐᓇᓐᖏᑦᑐᖅ. ᑕᑯᖅᑳᕐᓇᓂ  

ᑕᑯᔪᒪᔭᕐᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᒪᐃᔭ ᑐᓐᖓᓱᒋᑦ 
ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 
ᒪᓕᒐᓕᐅᖅᑎ ᐊᕐᕕᐊᑦ-ᓂᒋᐊᓄᑦ, ᒥᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐊᒻᒪ 
ᒪ’ᓈᕐᒫᖅᐸᒋᑦ ᑕᐃ’ᓇ ᐱᓕᕆᔨᖁᑎᒌᓐᓇᖅᑕᕋ 
ᒐᕙᒪᓕᕆᓂᕐᒧᑦ ᓄᓇᓕᓐᓂ ᐱᓕᕆᔨ 
ᒥᑦᓯᒪᑕᖕᒥᐅᑕᖅ ᐃᓕᑕᕆᓂᐊᕋᒃᑯ 
ᐃᓕᑕᕆᓚᐅᕋᓗᐊᖅᑕᐃᑦ. ᕇᐱᑲ ᖁᓕᒃᑕᓕᒃ-
ᕿᓕᖅᑎ. ᑖᓐᓇ ᒐᕙᒪᓕᕆᓂᕐᒧᑦ ᓄᓇᓕᓐᓂ 
ᐃᓕᕆᔨᐅᔪᖅ ᒥᑦᓯᒪᑕᓕᐅᑉ ᑐᓐᖓᕼᐅᑦᓯᐊᕐᓕ. 
 
ᐊᒻᒪ ᑕᐅᕙᓂ ᐊᑭᑦᑎᓐᓂ ᐃᑉᐸᒃᕼᐊᖅ 
ᐃᓕᑕᕆᔭᐅᓚᐅᖅᑑᒐᓗᐊᖅ ᓚᕕᓂᐊ ᐅᓛᔪᒃ, 
ᐊᕐᕕᐊᕐᒥᐅᑕᖃᑎᒋᒐ, ᑐᓐᖓᕼᐅᒃᑎᓯᐊᕆᑦ ᑕᕝᕗᖓ 
ᐊᒻᒪ ᑕᒻᒫᔭᕋᒪ ᐊᑎᐊᓂᒃ. ᐆ, ᐊᐅᓚᔾᔪᑦ. ᐄ, 
ᐳᐃᒍᕋᒪ. ᐄ, ᒪ’ᓇ. ᒪ’ᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᐊᒡᒍᒧᑦ, ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᕆᓂᐊᖅᑲᐅᔭᕋᓗᐊᒃᑲ ᐊᓂᖅᑲᐅᒻᒪᑕ. ᑭᓯᐊᓂ 
ᐃᓕᑕᕆᔪᒪᒻᒥᔭᕋ ᐃᓕᓐᓂᐊᖃᑎᒋᕙᓚᐅᖅᓯᒪᖕᒪᔭ 
ᐃᒡᓗᓕᒑᕐᔪᖕᒥ ᐊᑯᓂᐊᓗᒃ ᐃᓛᒃ ᐃᒡᓗᓕᒑᕐᔪᖕᒥ.  
ᐃᒡᓗᓕᒑᕐᔪᖕᒥ ᐃᓕᓐᓂᐊᕆᐊᓚᐅᖅᓯᒪᔪᒍᑦ 
ᖃᑦᓯᒐᓇᐅᖅᑰᕋᑉᑕ ᑕᒫᓂ. 
 
ᑲᓐᓄᑎ ᕿᐅᓂᖅ ᑖᓐᓇ ᐃᓕᑕᕆᔭᐅᓂᐊᕐᒥᔪᖅ 
ᓇᓗᓇᓐᖏᒻᒪᑦ ᐃᓕᑕᕆᔪᒪᔭᕋ ᑖᓐᓇ ᒪᐃᔭᒋᔭᐅᖕᒪᑦ 
ᑰᒑᕐᔪᖕᒥ. ᒪᐃᔭ ᑕᒫᓂ ᐊᒥᓱᐃᑦ ᑕᒫᓃᒻᒪᑕ 
ᑕᑯᔪᒥᓇᓪᓚᕆᒃᑑᒐᓗᐊᑦ ᑲᑎᒪᒻᒥᖕᒪᑕᑦᑕᐅᖅ 
ᑕᑯᔪᓐᓇᖃᑦᑕᓐᖏᓐᓇᑦᑎᒍᑦ ᐃᓚᐃᑎᒍᑦ ᑭᓯᐊᓂ 
ᑖᓐᓇ ᑲᓐᓄᑎ ᐃᓕᑕᕆᔪᒪᕐᔪᐊᖅᑕᕋ 
ᐃᓕᓐᓂᐊᖃᑎᒋᕙᓚᐅᖅᓯᒪᔭᕋ ᐃᒡᓗᓕᒑᕐᔪᖕᒥ. 

ᐊᒻᒪ ᑖᓐᓇ ᐃᓕᑕᕆᔭᐅᓵᖅᑲᐅᔫᒐᓗᐊᖅ ᒥᓯᐅᓂ 
ᓴᒻᒧᖅᑐᖅ ᐃᓕᑕᕆᑦᑎᐊᖅᑲᐅᖕᒥᒐᒃᑯ ᐃᒡᓗᓕᒑᕐᔪᖕᒥ 
ᐃᓕᓐᓂᐊᕆᐊᖅᐸᓕᖅᑎᓪᓗᑕ ᓄᑕᕋᑯᓘᕙᓚᐅᕐᒥᔪᖅ 
ᒥᑭᑦᑐᑯᓘᓪᓗᓂ. ᒫᓐᓇ ᑕᐅᑐᓕᖅᓯᐅᒃ 
ᐊᖏᔪᕐᔪᐊᖑᓕᕐᒥᔪᖅ. 
 
>>ᐸᑦᑕᑐᖅᑐᑦ 
 
ᑖᓐᓇ ᑖᒃᑯᐊᒃ ᒪᕐᕉᒃ ᐃᓕᑕᕆᔪᒪᓵᕋᒃᑭᑦ 
ᐅᓪᓗᒥᐅᓵᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑐ ᒪᐃᔭ, ᑐᓐᖓᓱᒋᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᐃᓕᑕᖅᕼᐃᔪᒪᕗᖓᑦᑕᐅᖅ ᐅᖃᖅᑎᑦᓯᔩ ᑖᓐᓇ 
ᒪᐃᔭᒋᔭᖅᑯᑦ ᑲᓅᑦ ᕿᓈᖅ. ᑕᐃᑲᓂ 
ᒪᐃᔭᓐᖑᖅᑐᓄᑦ ᐅᑭᐅᓄᑦ ᐱᖓᕼᐅᓄᑦ.  
 
ᑖᒻᓇᓗᒃᑕᐅᖅ ᐃᓕᑕᕆᔪᒪᔭᕋ ᐅᖅᓱᖅᑑᕐᒥᐅᑕ 
ᖃᖏᐊᕋ ᓇᔭᖕᒪ ᐊᓐᖔ, ᔪᐊᓂ ᕼᐊᑦᓚᕆ. 
ᐅᖅᕼᐅᖅᑑᒥ ᒪᐃᔭᖑᔪᖅᑕᐅᖅ. 
 
>>ᐸᑦᑕᑐᖅᑐᑦ 
 
ᑖᓐᓇᑦᑕᐅᑦ ᐅᕙᑦᓯᐊᖅ ᐅᖃᐅᕼᐃᕆᑖᖅᑕᕋ 
ᓄᓕᐊᕋ ᑳᑐᕇᓇ ᕿᓐᖑᖅ. ᐅᑕᐅᑦᓯᒦᓗᖅᑐᒍᒃ 49 
ᐊᓪᕌᒍᓄᑦ ᐊᓪᕌᒍᑦ 50-ᒧᑦ ᑎᑭᓐᓇᕼᐅᐊᕐᓂᐊᖅᑯᒍᑦ.  

ᑐᓐᖓᕼᐅᑉᑎᑎᒍᑦ, ᐅᖃᖅᑎᑦᓯᔩ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᔅ ᕿᓐᖑᖅ, ᑐᓐᖓᓱᒋᑦ. ᒥᔅᑕ 
ᒪᐃᔭ ᑐᓐᖓᓱᒋᑦ ᒪᓕᒐᓕᐅᕐᕕᖁᑎᔅᓯᖕᓄᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ  
ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐃᑉᐸᒃᓵᓂ ᕕᓂᐱᒡᒧᑦ 
ᑲᑎᒪᔭᖅᑐᖅᓯᒪᓚᐅᕋᑉᑕ ᐊᒥᓱᓂᒃ 
ᑲᑎᒪᖃᑎᖃᖅᖢᑕ ᒪᐃᔭᔅᓗ ᑭᕙᓪᓕᕐᒥ 
ᑕᐃᑲᓃᖃᑕᐅᓚᐅᕐᒪᑕ. ᑖᓐᓇ ᐅᑉᓗᒥ 
ᐃᓕᑕᕆᓂᐊᖅᑕᕋ ᑕᐃᑲᓂ ᑎᒎᑎᒃᖤᓕᓚᐅᕐᒥᒐᑉᑯ 
ᕼᐋᑭᖅᑐᓄᓈᓯᑦ.  
 
>>ᐃᓪᓚᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ: ᐃᕝᕕᓪᓘ? 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᓵᓚᕈᓘᓚᐅᕐᒥᒐᑉᑕ 
ᑐᕌᓐᑐᒃᑯᓐᓄᑦ ᓵᓚᐅᒍᑉᑕ ᐃᓕᑕᕆᓗᒍᓗ 
ᓴᕆᒪᒋᓂᐊᕐᓂᕋᓚᐅᕋᒃᑯ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᑎᒎᑎᑉᓗᓂ ᒪᓕᒋᐊᖃᓲᖑᖕᒪ ᓴᕆᒪᒋᕙᕋ 
ᐃᓕᑕᕆᑦᓯᐊᖅᐸᕋᓗ ᓯᒥᐅᓂ ᓴᒻᒧᖅᑐᖅ. 
ᐱᓕᕆᒃᑲᒻᒪᕆᐊᓘᖕᒪᑦ ᒪᐃᔭᐅᖃᑕᐅᑉᓗᓂ 
ᐃᒡᓗᓕᒑᕐᔪᖕᒥ ᓴᕆᒪᒋᑦᓯᐊᖅᐸᕋ ᖁᕕᐊᒋᑉᓗᒍᓗ 
ᐊᒻᒪ ᑖᒃᑯᐊ ᒪᐃᔭᐅᖃᑎᖏᑦ ᑐᓐᖓᓱᓪᓕ 
ᑲᑎᒪᕝᕕᖁᑎᐊᑕ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ  

ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᐊᓇᖅᐳᑎᑦ, ᐅᖃᖅᑎᑦᑎᔨ. 
ᒪᓕᒐᓕᐅᖅᑎᐅᖃᑎᒃᑲᓪᓗ ᓄᓇᕘᓕᒫᓪᓗ ᑕᐅᑐᒃᑐᑦ.  
ᐃᓕᑕᕆᔪᒪᔭᕋᑦᑕᐅᖅ ᓄᓇᒥᐅᖃᑎᒐ  
ᐅᖅᕼᐅᖅᑑᕐᒥᐅᖃᑎᒐ. ᒪᐃᔭᐅᓪᓗᓂᓗ 
ᑲᒪᑦᓯᐊᖅᐸᒃᕼᐅᓂᓗ ᓄᓇᖅᑲᑎᒥᓂᒃ 
ᐃᑲᔪᕐᓇᕼᐅᐊᖅᖢᓂ ᐅᖃᖅᐸᑦᑐᖅ ᑕᐃᑲᓂ 
ᓇᒥᑐᐃᓐᓇᖅ. 
 
ᐊᒻᒪᓗ ᓯᑰᖅᑎᑦᓯᔨᐅᑉᓗᓂ 30 ᐅᖓᑖᓂ 
ᓯᑰᖅᑎᑦᕼᐃᒪᓕᖅᑐᖅ ᑕᐃᑲᓂ ᐅᖅᓱᖅᑑᒥ. ᐊᒻᒪᓗ 
ᐃᓄᐃᑦ ᐱᖅᑯᕼᐃᖏᓐᓂᒃ ᐊᑐᕐᓂᕋᖅᐸᒃᕼᐅᓂ 
ᓄᒪᔪᒃᑐᖅ ᕿᓚᐅᑦᒧᑦ ᒧᒥᑦᓯᐊᒡᒍᔪᖅ.  
 
ᑖᑉᑯᓂᐊ ᐆᒪᑎᑦᓯᖕᒪᑦ ᐃᓕᑕᕆᕙᕋᑦᑕᐅᖅ. ᐅᕝᕙ 
ᐅᐊᑦᓯᐊᖅᑕᐅᖅ ᖃᑉᓗᓈᑦ ᓄᓈᓐᓂ 
ᐃᓕᑕᕆᔭᐅᖕᒥᔪᖅ ᑏᕖᒃᑯᑦ ᑐᕼᐊᖁᑉᓗᒍ.  
ᑐᓐᖓᕼᐅᖁᕙᕋ ᒪᐃᔭᒋᔭᕗᑦ ᐅᖅᕼᐅᖅᑑᒥ ᒥᔅᑕ 
ᔪᐊᓂ ᓵᓗᕇᓇ. ᐅᖃᖅᑯᑎᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᑎᓯᓂᖅ. ᒪᓕᒐᓕᐅᖅᑎ 
ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᒃᓴᒃᑯᑦ ᑲᑎᒪᔨᐅᖃᑎᒃᑯᑦ. 
 
ᐅᓐᓄᒃᓴᖅ ᐸᓂᒐ ᑐᓐᖓᓱᒃᑎᑦᑐᒪᔭᑯᓗᒐ. 
ᒥᑭᑦᑐᑯᓗᒍ ᒥᑭᑦ ᓱᓇᓕᒫᓂᒃ ᐃᑉᐱᒍᓱᑦᑎᐊᓲᑯᓗᒃ. 
ᐅᖃᕈᒪᔪᖓ ᐸᓂᒐ ᐸᓂᒃᑲ ᐃᖅᑲᐅᒪᕙᒃᑲ 
ᓄᓇᑦᑎᓐᓂ ᕼᐊᓘᖅᐸᒃᑲ ᓇᒡᓕᒋᕙᑦᓯ. ᐊᒻᒪ  

ᐱᓗᐊᖅᑐᖅ ᐊᐃᒥ ᑲᓪᓗᖅ ᖁᔭᓐᓇᒦᕈᒪᔭᕋ 
ᑕᐃᒪᓐᓇ ᓴᖅᑭᑦᑐᓐᓇᖅᑲᐅᖕᒪᑦ ᐸᓂᑯᓗᒐ 
ᑕᕝᕗᓐᖓᕈᓐᓇᖅᖢᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᓱᕈᓯᑯᓗᒃ 
ᐃᑐᓐᖓᓱᒋᑦᑎ ᑲᑎᒪᕕᔅᓯᖕᓄᑦ. ᐃᒻᒪᖄ 
ᐅᕙᓃᑦᑐᓐᓃᖅᑐᕈᓘᑎᓪᓗᑕ ᑕᒫᓂ 
ᐃᒃᓯᕚᖃᑕᐅᔪᒫᖅᑐᓯ. ᕼᐃᓖ? 
 
ᐃᓚᖓᑦ ᒪᓕᒐᓕᐅᖅᑎ: ᐄ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅg ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥᑦᑕᐅᖅ ᐃᓕᓴᖅᓯᔪᒪᓪᓗᖓ 
ᑐᓐᖓᓱᑦᑎᑕᐅᖃᑦᑕᕋᐃᓛᒃ ᓄᓇᖁᑎᖃᖅᑐᑕ 
ᐊᑕᐅᓯᐅᓐᖏᑦᑐᒥᒃ ᑖᒃᑯᐊ ᑭᒡᒐᑐᖅᑕᕗᑦ ᐊᒃᓱᐊᓗᒃ 
ᑐᓐᖓᓱᑦᑎᑦᑎᔨᒋᓲᕆᒐᑦᑎᒍᑦ. 
ᑐᓐᖓᓱᑦᑎᑦᑎᔪᒪᒻᒥᒐᒪ ᑕᕝᕗᖓ ᐃᓪᓗᒧᑦ 
ᐳᓛᕆᐊᖅᓯᒪᔪᒥᒃ ᐳᓛᕆᐊᖅᓯᒪᔫᓐᓂᒃ. ᑖᒃᑯᐊ 
ᐃᓕᓴᕆᔪᒪᓪᓗᒋᒃ ᑲᖏᖅᑐᒑᐱᖕᒥᓐᖔᖅᓯᒪᔫᒃ 
ᐅᕙᖓ ᓄᓇᓕᖁᑎᒋᔭᖓᓂ. ᓯᕗᓪᓕᕐᒥ ᔨᐊᓇ 
ᐊᕐᓇᒃᑲᖅ ᐊᒻᒪᓗ ᐋᑦᓯ ᐊᐃᐱᓕ. ᑖᒃᑯᐊ 
ᑐᓐᖓᓱᑦᑎᐊᖁᓪᓗᒋᒃ ᑕᒡᕗᖓ ᑲᑎᒪᕕᒻᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, 
ᐊᑎᖁᑎᖃᕈᓐᓃᕋᒪ. 
 
ᑖᒃᑯᐊ ᒪᓕᒐᓕᐅᕐᕕᐅᑉ ᐃᓗᐊᓃᑦᑐᑦ ᑕᒪᔅᓯᑦᑎᐊᖅ  

ᑕᐃᔭᐅᓐᖏᑦᑑᒐᓗᐊᓪᓘᓐᓃᑦ ᑐᓐᖓᓱᒋᑦᑎ ᐊᒻᒪᓗ 
ᖃᖓᑐᐃᓐᓇᓕᒫᖅ ᐃᖃᓗᖕᓃᑦᑕᕌᖓᔅᓯ ᑕᐃᒃᑯᐊ 
ᑕᐅᑐᒃᑐᑦ ᑕᓚᕖᓴᒃᑯᑦ ᓈᓚᐅᑎᒃᑯᓪᓘᓐᓃᑦ 
ᑐᓐᖓᓱᖃᑦᑕᕆᑦᑎ ᑲᑎᒪᕕᖁᑎᔅᓯ ᐃᓗᐊᓄᑦ,  
ᓇᖕᒥᓂᕆᒐᔅᓯᐅᒃ ᑐᓐᖓᓇᕈᒪᑦᑎᐊᖅᑐᒍᑦ 
ᐃᓕᔅᓯᖕᓄᓕᒫᖅ ᖃᐃᔪᓐᓇᑐᐊᕌᖓᔅᓯ 
ᖃᐃᖃᑦᑕᕆᑦᑎ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᑦᑎᓐᓄᑦ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᒻᒧᓪᓗ 
ᒪᓕᒐᓕᐅᖅᑎ, ᒥᔅ ᑕᐅᑐᓐᖏ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 350 - 5(2): ᐃᒡᓗᓕᕆᓂᕐᒧᑦ 

ᐅᐸᓗᖓᐃᔭᐅᑎᒃ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓇ 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᐅᑯᐊ ᐅᖃᓕᒫᖅᓱᒋᑦ ᐃᒡᓗᑭᒃᓴᕐᓂᕐᒧᑦ ᐊᒻᒪ 
ᐃᒡᓗᖃᓐᖏᓐᓂᕐᒧᑦ ᐊᑐᐊᖅᑕᐅᔪᒪᔪᑦᓐ 
ᐃᖅᑲᖅᓴᐅᑎᒋᔭᐅᓯᒪᔪᑦ ᒪᒃᐱᖅᑐᒐᖓᓂ 14 
ᐅᖃᖅᓯᒪᖕᒪᑦ ᑖᓐᓇᒎᖅ ᐃᒡᓗᓕᕆᓂᖅ 
ᐊᒃᑐᐊᑦᑎᐊᕐᒪᑦ ᖃᓄᖅ ᑮᓇᐅᔭᖅ 
ᐱᕙᓪᓕᐊᔪᓐᓇᕐᒪᖔᑦ. 
 
ᐊᒻᒪᓗ ᐅᖃᖅᓯᒪᒋᓪᓗᓂ ᑕᒪᒃᑯᐊᒎᖅ ᐱᓕᕆᐊᒃᓴᐃᑦ 
ᐊᒃᑐᐊᓂᖃᕐᒪᑕ ᐃᒡᓗᓕᕆᓂᕐᒧᑦ 
ᐃᒡᓗᓕᐅᖅᑐᖃᓕᖅᐸᑦ ᐊᒥᓲᓂᖅᓴᐃᑦ 
ᐱᓕᕆᓕᕋᔭᕐᒪᑕ. ᖃᓄᕐᖑᓇ ᑐᑭᖃᖅᑐᖅ 
ᐃᓕᓐᓂᐊᖅᑎᑦᑎᓗᓂ ᑭᖑᕚᕇᖕᓂᒃ ᑕᒪᒃᑯᓂᖓ 
ᒪᒃᑯᒃᑐᓂᒃ ᐃᒡᓗᓕᐅᕐᓂᕐᒧᑦ. ᑖᓐᓇ ᓯᕗᓪᓕᖅᐹᖅ 
ᐊᐱᖅᑯᑎᒐ ᐅᖃᖅᑎᑦᑎᔩ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᒃ, 
ᒥᓂᔅᑐ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐅᑉᓗᒃᑯᑦ ᑕᒪᐃᔅᓯ. 
(ᑐᓵᔨᑎᒎᕈᓐᓃᖅᑐᖅ) ᐅᓇ ᖃᑉᓗᓈᑎᑐᑦ  
ᑭᐅᓂᐊᕋᒃᑯᑦ ᑐᓯᓇᓐᓂᐊᕋᒪ. 
 
(ᑐᓵᔨᑎᒍᑦ) ᐅᖃᖅᑏ, ᐊᖏᕐᕋᖃᓐᖏᑦᑐᑦ ᑕᖅᑳᓂ 
ᐊᒻᒪᓗ ᐅᐸᓗᖓᐃᔭᖅᑕᐅᔪᑦ 14-ᒥ ᐅᖃᖅᓯᒪᔪᖅ 
42-ᒥᒃ 49−ᒧᑦ ᒪᓕᒐᖅ ᑖᒃᑯᐊ ᐱᔾᔪᑎᐅᓗᐊᖅᑐᑦ 
ᓴᖅᑭᑎᑦᑎᓂᒻᒧᑦ ᓄᓇᕗᑦ ᒐᕙᒪᐃᑦ 
ᐱᓕᕆᖃᑎᖃᓪᓗᑎᒃ ᐊᓯᖏᓐᓂᒃ 
ᐃᒡᓗᖃᖅᑎᑦᑎᑲᓐᓂᕋᓱᖕᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 
ᑐᑭᓯᑦᑎᐊᕈᒪᔪᖓ ᐃᒡᓗᓕᐅᓕᖅᐸᑕ 
ᑐᕌᖅᑕᖃᕐᓂᐊᖅᐹᑦ ᐃᓕᓐᓂᐊᖅᑎᑦᑎᓗᑎᒃ 
ᒪᒃᑯᒃᑐᓂᒃ ᐃᒡᓗᓕᐅᒃᑲᓐᓂᓕᕈᑎᒃ ᑭᖑᓂᐊᒍᑦ 
ᑕᐃᒃᑯᐊ ᐃᓕᓐᓂᐊᖅᑎᑕᐅᔪᑦ ᐃᒡᓗᓕᐅᕐᓂᕐᒧᑦ 
ᐱᓕᕆᓕᕐᓂᐊᒻᒪᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᒃ ᐊᐱᕆᖕᒪᑦ ᑕᒪᑦᓱᒥᖓ.  
ᐅᖃᖅᑏ, ᑖᓐᓇ ᑐᕌᖅᑕᕗᑦ ᐱᓇᓱᐊᒐᕗᑦ ᒫᓐᓇ 
ᒐᕙᒪᐅᑎᓪᓗᑕ ᐱᓕᕆᐋᕆᔭᕗᑦ ᐃᓚᖓ. ᐅᓇ 
ᐅᖃᖅᓯᒪᖕᒪᑦ ᓄᓇᓖᑦ ᓯᕗᓪᓕᐅᑎᓂᐊᖅᐸᕗᑦ 
ᑕᒪᒃᑯᐊ ᐃᓕᓐᓂᐊᖅᑎᓪᓗᑎᒍᑦ ᓄᓇᓕᖕᒥᐅᑕᕗᑦ 
ᑕᒪᒃᑯᐊ ᑎᑭᖃᑦᑕᖅᑐᐃ ᑕᐅᓇᓐᖓᑦ ᖃᑉᓗᓈᑦ 
ᓄᓇᖓᓂ, ᖃᓄᖅ, ᑕᐅᓇᓐᖓᑦ 
ᑐᓐᖓᕕᖃᓗᐊᕈᓐᓃᕋᓱᒃᓱᑕ. 
ᑕᒪᓐᓇ ᑐᕌᖅᑕᕆᒐᑦᑎᒍᑦ ᑕᒪᓐᓇ 
ᐱᓕᕆᐋᕆᓚᖓᔭᕗᑦ ᐅᖃᖅᑏ, ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᓯᑏᕝᕙᒥ 2017-ᖑᑎᑉᓗᒍ ᓄᓇᕗᑦ ᒐᕙᒪᒃᑯᑦ, 
ᓴᖑᑳᓪᓚᒡᓗᖓ ᐊᒻᒪ ᐅᔭᕋᒃᓴᕆᐊᑦ ᐊᒡᓃᑯ ᐄᒍᓪᑯᑦ 
ᑐᑭᓯᐊᖃᑎᒌᖕᓂᕐᒥᒃ ᐊᑎᓕᐅᓚᐅᕐᒪᑕ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥᒃ. 
ᑖᓐᓇ ᑐᑭᓯᐊᖃᑎᒌᖕᓂᖅ ᓇᐅᒃᑯᑦ 
ᓯᕗᓪᓕᐅᓂᐊᖅᑐᓂᒃ ᐊᖏᖃᑎᒌᖕᓂᒃᑯᑦ 
ᓴᖅᑭᑎᑦᑎᓯᒪᖕᒪᑦ ᐃᓚᒋᔭᐅᓪᓗᓂ ᐃᒡᓗᕐᔪᐊᑦ. 
ᑖᓐᓇ ᑐᑭᓯᐊᖃᑎᒌᖕᓂᕉᖅ ᓴᖅᑭᑎᑦᑎᓂᐊᒻᒪ 
ᑲᑎᒪᔨᕋᓛᕐᒥᒃ ᓇᓗᓇᐃᖅᓯᓂᐊᖅᑐᓂᒃ ᓇᐅᒃᑯᑦ 
ᐱᓕᕆᖃᑎᒌᖕᓂᐊᒻᒪᖔᒻᒥᒃ ᐃᒡᓗᕐᔪᐊᓄᑦ. 
 
ᐊᐱᕆᕗᖓᓕ ᑕᐃᒪ, ᒥᓂᔅᑕᖃᐃ 
ᐃᒡᓗᓕᕆᔨᕐᔪᐊᒃᑯᓐᓄᑦ ᖃᓄᖅ ᓄᓇᕗᑦᑯᒃ 
ᐃᒡᓗᓕᕆᔨᕐᔪᐊᒃᑯᖏᑦ ᐃᓚᐅᖃᑕᐅᕙᑦ ᑕᒡᕙᓂ 
ᐊᖏᖃᑎᒌᖕᓂᐅᓚᐅᖅᑐᒥᒃ ᑐᑭᓯᐊᖃᑎᒌᖕᓂᕐᒧᑦ 
ᑲᑎᒪᔨᕋᓛᓄᑦ ᓇᓗᓇᐃᖅᓯᓪᓗᑎᒃ ᐃᒡᓗᔾᔪᐊᑦ 
ᐱᕚᓪᓕᕈᑕᐅᓂᐊᖅᑐᑦ ᑭᕙᓪᓕᕐᒥ ᓄᓇᓕᖏᓐᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᒪᒃᑯᐊ ᐱᓕᕆᖃᑎᒋᑉᓗᑎᒍᒃᑭᐊᓯᓂ ᐃᒡᓗᓕᕆᓂᖅ 
ᑕᒪᓐᓇ ᐱᕚᓪᓕᓐᓂᐊᕋᑦᑎᒍᑦ. ᑕᐃᒪ ᑕᒡᕙᓂ 
ᑕᖅᑭᐅᖅᑲᐅᔪᒥ ᑲᖏᖅᓯᓂᕐᒥᖅᑲᐅᒐᒪ 
ᐊᐳᑦᑎ’ᓈᖅᑐᖅ ᐅᔭᕋᓐᓂᐊᕐᕕᒃ ᐳᓛᖅᑲᐅᒐᒃᑯ ᐊᒻᒪ 
ᑕᐃᒃᑯᐊ ᐃᖅᑲᓇᐃᔭᖅᑎᖏ ᐅᖃᖅᑏ, 
ᑲᑎᖃᑎᒋᐱᓪᓚᓚᐅᕋᒃᑭ ᑕᐃᑲᓂ. 
ᑕᖅᑭᕆᓚᖓᔭᑦᑎᓐᓂ ᒪᔾᔨᐅᖏᑦᑐᒥ ᐄᐳᕈᓪᒥ  

ᑕᒪᐅᓐᖓᕈᒫᕐᒪᑕ ᑲᑎᖃᑎᒋᔪᒫᒻᒥᔭᕗᑦ ᖃᓄᖅ  
ᑕᒪᓐᓇ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔭᖓ 
ᐱᕚᓪᓕᕈᑎᒋᔪᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 
 
ᐊᐱᖅᑯᑦ 351 - 5(2): ᖃᓄᐃᓕᖓᓂᖓ 

ᐅᖅᓱᖅᑑᒥ ᐃᓐᓇᕐᓄᑦ ᐃᓕᓐᓂᐊᕐᕕᖓ 
(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᓄᓇᕘᒻᒥ 
ᓯᓚᑦᑐᖅᓴᕐᕕᖕᒧᑦ ᐅᑭᐅᖅᑕᖅᑐᒥ. 
 
ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᐳᓚᕋᕐᓂᐊᖅᑐᖅ 
ᐱᖓᓱᓄᑦ ᓄᓇᕗᒻᒥ ᑖᒃᑯᓄᖓ 
ᐃᓕᓐᓂᐊᕐᕕᒡᔪᐊᖑᔪᓄᑦ ᐊᒻᒪᓗ ᐊᕐᕕᐊᑦ, ᐃᒻᒪᖄ 
ᖃᐃᓂᐊᖅᑐᒃᓴᐃᕗᖅ ᓴᓂᑭᓗᐊᒧᓪᓗ ᑕᑯᔭᖅᑐᓪᓗᒍ 
ᐃᓕᓴᕐᕕᖓ ᑕᐃᑲᓂ. ᐃᓚᓕᐅᔾᔨᖁᔨᕗᖓ ᑖᑦᓱᒥᖓ 
ᓄᓇᓕᖓᓄᑦ ᐅᖅᓱᖅᑑᑉ. 
 
ᑖᒃᑯᐊ ᓴᖑᓄᓂ ᖃᖓᑕᓂᖏᑦ ᑕᐃᑯᖓ 
ᑎᑭᒡᓗᓂᓗ. ᑖᓐᓇ ᐅᖃᐅᓯᖃᖅᓯᒪᖕᒪᑦ ᑖᒃᑯᐊ 
ᓴᖅᑭᑦᑎᑦᑎᔪᒪᓪᓗᑎᒃ ᑐᐊᕕᕐᓇᖅᑐᓂᒃ ᑕᒪᒃᑯᐊ 
ᐱᓕᕆᐋᖑᔭᐅᔭᕆᐊᖃᖅᑐᑦ ᐅᖅᓱᖅᑑᒥ 
ᐃᓕᓴᕐᕕᐅᔪᑦ ᐊᑯᓂᐋᓘᓕᕐᒪᑦ. 
 
ᐅᖃᖅᑏ, ᒥᓂᔅᑕ ᐅᑉᓗᒥᒨᓕᖅᑎᑦᑎᔪᓐᓇᖅᐹ 
ᖃᓄᐃᓕᖓᓕᒻᒪᖔᑕ ᐅᖅᓱᖅᑑᕐᒥ ᓄᓇᓕᖕᓂ 
ᐃᓕᓐᓂᐊᕐᕕᐅᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐊᔪᖏᒃᑯᑦᑕ ᑕᑉᐸᐅᖓ ᐅᖅᓱᖅᑑᒧᑦ 
ᐳᓛᕆᐊᕈᒫᒻᒥᔪᒍᑦ ᓇᓗᓇᓐᖏᑦᑐᖅ. 
 
ᑖᒃᑯᐊ ᓄᓇᓕᖕᓂ ᓯᓚᑦᑐᖅᓴᕐᕕᖕᒥ  



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2295 

ᐃᓕᓐᓂᐊᕝᕕᖁᑎᕗᑦ ᒫᓐᓇ ᖃᐅᔨᓴᕋᑦᑎᒍᑦ  
ᖃᓄᓪᓚᑦᑖᖅ ᖃᓄᐃᑦᑑᓪᓚᑦᑖᒻᒪᖔᑕ 
ᓄᑕᐅᓐᖏᓐᓂᖏᓪᓗ ᑕᒪᒃᑯᐊ ᕿᒥᕐᕈᐊᖅᑕᐅᖕᒪᑕ 
ᒫᓐᓇ. ᐅᑉᓗᒥᒧᑦ ᐅᖃᕈᓐᓇᓐᖏᑦᑐᖓ ᑕᐃᓐᓇ ᓱᓕ 
ᐱᓯᒪᓐᖏᓐᓇᒃᑯᑦ ᑭᓯᐊᓂ ᕿᒥᕐᕈᐊᖅᑕᕋᓗᐊᕗᑦ 
ᑖᒃᑯᐊ ᐃᒡᓗᖁᑎᕗᑦ ᓄᓇᖕᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᓇᓂᖅ 
ᐃᒡᓗᕐᔪᐊᒥ ᐅᖅᓱᖅᑑᒥ ᓄᑕᐅᓐᖏᑦᑐᐊᓘᖕᒪᑦ 
ᐃᓕᓴᕐᕕᒃ ᐊᒻᒪᓗ ᐱᐅᓐᖏᖢᓂ. ᐊᕐᕌᓂ 
ᐅᖃᓚᐅᕋᒪ ᐃᒐᓛᖏᑦ ᕿᔪᖕᓂᒃ ᒪᑐᓯᒪᖕᒪᑕ 
ᐊᒻᒪᓗ ᐅᖂᓪᓗᑎᒃ ᐊᒻᒪᓗ ᐊᓄᕆᓪᓗᑎᒃ ᑖᒃᑯᐊ 
ᐃᒐᓛᖏᑦ ᐱᐅᓐᖏᑦᑐᑦ ᐃᓇᒋᕆᐊᓖᑦ 
ᐊᓕᒍᓪᓚᑦᑖᖑᓐᖏᒻᒪᑕ. ᐊᒻᒪᓗ ᒪᔪᕋᐅᑎᖏᑦ 
ᓇᑎᖓᓗ ᓱᕈᓕᖅᑐᖅ ᐊᒻᒪᓗ ᑖᓐᓇ 
ᐅᕐᕈᔮᖃᑦᑕᖅᑐᖅ ᐃᒡᓗᔾᔪᐊᖅ 
ᐊᑐᖅᑕᐅᔪᓐᓇᐃᓪᓕᓪᓗᓂ.  
 
ᒥᓂᔅᑕ ᐅᓂᒃᕈᓐᓇᖅᐹ ᖃᓄᐃᓕᐅᕐᒪᖔᑕ 
ᓄᓇᓕᖕᒥᐅᑦ ᐃᓄᖏᑦ ᐊᑦᑕᕐᓇᖅᑐᒦᖁᓇᒋᑦ 
ᑐᓐᖓᓱᑦᑎᐊᖁᓪᓗᒋᑦ ᐃᒡᓗᕐᔪᐊᒥ 
ᐅᓗᕆᐊᓇᓐᖏᑦᑐᒥᒃ ᐱᓇᓱᐊᖅᑎᓪᓗᒋᑦ 
ᐃᓕᓐᓂᐊᕐᓂᕐᒥᒃ ᐃᖕᒥᓐᓂᒃ ᖁᕝᕙᖅᑎᕋᓱᐊᓐᓂᒃᑯᑦ 
ᐱᔪᒪᔭᐅᔪᓪᓗ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔪᖓ ᑖᓐᓇ 
ᐋᓐᓂᐊᕐᕕᑐᖃᖅ ᐊᑐᖅᑕᐅᔪᖅ ᒫᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᑕᐃᑲᓂ ᐃᓐᓇᓄᑦ 
ᑕᐃᓐᓇᓗ ᐃᒡᓗᔾᔪᐊᖅ ᖃᐅᔨᒪᑎᓐᓂᐊᖅᐸᕋ 
ᖃᓄᐃᓕᐅᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᓂᕐᒥ ᐃᖅᑲᓇᐃᔭᖅᑎᓄᑦ ᐃᖏᕐᕋᓂᐊᖅᑐᓂ 
ᓄᓇᓕᓕᒫᓄᑦ ᐃᖏᕐᕋᓂᐊᖅᑐᖅ ᖃᐅᔨᓴᕐᓗᑎᒃ 
ᖃᓄᐃᓕᖓᓕᕐᒪᖔᑕ ᐊᑐᓂ ᐃᓕᓐᓂᐊᕐᕕᐅᔪᑦ 
ᐃᓕᓴᕐᕕᐅᔪᑦ ᓯᕗᓪᓕᐅᑎᑕᐅᓗᑎᒃ ᓇᓕᐊ 
ᐱᓕᕆᐊᖑᔭᕆᐊᖃᓛᖑᖕᒪᖔᑦ . ᓱᓕ ᒫᓐᓇᒧᑦ 
ᐱᓕᕆᐊᖃᖅᓯᒪᖏᑦᑐᖅ ᐅᓪᓗᒥᒧᑦ ᑭᓯᐊᓂ 
ᐱᓕᕆᐊᑦ ᑲᔪᓯᔪᑦ ᐊᒃᑐᖅᑕᐅᓯᒪᖕᒪᑕ 
ᓄᓇᖁᑎᒃᑲᓐᓂ. ᐱᕕᒃᓴᖏᓐᓂ ᔭᒐᐃᓪᓗᑎᒃ 
ᓴᖅᑭᑎᑦᑎᓂᕐᒥ ᐃᓕᓐᓂᐊᕐᓂᕐᒧᑦ 
ᐱᓕᒻᒪᒃᓴᖅᑕᐅᓂᕐᒧᑦ ᐱᓕᕆᐊᒃᓴᕐᑖᕆᓛᖅᑕᖏᓐᓄᑦ. 
 
ᐅᖃᖅᑏ, ᒥᓂᔅᑐ ᐃᓇᖐᓯᔪᓐᓇᕐᓂᐊᖅᐹ 
ᐅᖅᓱᖅᑑᒥ ᐃᓕᓐᓂᐊᕐᕕᐅᔪᒥ ᑐᐊᕕᕐᓇᖅᑐᒥ 
ᐱᕕᖃᕐᓗᓂ ᐊᒻᒪᓗ ᓯᕗᓪᓕᖅᐹᑦᑎᐊᖑᓗᒍ 
ᖁᑦᑎᖕᓂᖅᐹᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐃᓕᓐᓂᐊᕐᕕᓗᒃᑖᕗᖅ 
ᓄᑖᖑᖁᑦᑎᐊᖅᑕᕗᑦ ᓄᓇᕗ ᐃᓗᐊᓂ. ᒫᓐᓇ 
ᕿᒥᕐᕈᔭᕗᑦ ᐅᖃᐅᓯᕆᔮ. ᑐᑭᓯᐅᒪᑦᑎᐊᓕᕈᑦᑕ 
ᑭᐅᓛᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒥᔅᑐ ᕋᑉᐴᑦ. 
 
ᐊᐱᖅᑯᑦ 352 - 5(2): ᖃᓄᐃᓕᖓᓂᖓ 

ᓴᓂᑭᓗᐊᕐᒥ ᐃᓐᓇᕐᓄᑦ ᐃᓕᓐᓂᐊᕐᕕᒃ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓇᐃᑦ 
ᓯᓚᑦᑐᖅᓴᕐᕕᖓᑕ ᒥᓂᔅᑐᖓᑦᑕᐅᖅ 
ᐊᐱᖅᑯᑎᒋᔪᒪᔭᕗᑦ ᓴᓂᑭᓗᐊᖅ  

ᐃᓕᓐᓂᐊᕐᕕᕗᑦᑕᐅᖅ ᐋᑭᐅᒪᖏᑦᑎᐊᖏᒻᒪᑦ.  
 
ᑖᓐᓇ ᓴᓂᑭᓗᐊᕐᒥ ᐃᓕᓐᓂᐊᕐᕕᒃ ᐃᓂᒋᔭᖓ ᔫᓂ 
30 ᐃᓱᓕᓐᓂᐊᕐᒪᑦ ᓯᑕᒪᑦ ᑕᖅᑭᑐᐃᓐᓇᐅᓕᖅᑐᑦ. 
ᑎᓯᐱᕆ 2017-ᖑᑎᓪᓗᒍ ᑎᑎᕋᓚᐅᕋᒪ ᐊᕐᕋᐅᒍ 
ᐅᖓᑖᓅᓕᖅᑐᖅ ᒥᓂᔅᑐ ᓯᓚᑦᑐᖅᓴᕐᕕᒃᑯᓐᓄ ᐊᒻᒪ 
ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ 
ᓄᑖᒥ ᐃᓕᓐᓂᐊᕐᕕᒃᑖᕆᐊᖃᕋᑦᑕ ᐃᓐᓇᕐᓄᑦ.  
 
ᐊᐱᖅᑯᑎᒋᓯᒪᔭᕋ ᑖᓐᓇ ᒫᓐᓇᒧᑦ ᑐᑭᓯᓐᓇᖏᒻᒪᑦ 
ᓱᓕ ᖃᓄᐃᓕᖓᓂᐊᕐᒪᖔᑕ ᐅᐱᕐᖓᒃᓵᖅ ᔫᓂ 30-
ᒥ ᐃᓱᓕᑉᐸᑦ ᐊᖏᕈᑎᐊ.  
 
ᒥᓂᔅᑕᖃᐃ ᒫᓐᓇᓴᓂᑭᓗᐊᕐᒥ ᐃᓐᓇᕐᓄᑦ 
ᐃᓕᓐᓂᐊᕐᕕᒃ ᖃᓄᐃᓕᖓᖕᒪᖔᑦ ᐃᓂᒃᓴᖓᓂᑦ 
ᓄᑖᒥ ᐱᑕᖃᕐᓂᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᖅᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᔅᓱᒧᖓ 
ᑐᓴᐅᒪᑎᑕᐅᓯᒪᖏᓐᓇᒪ ᓴᓂᑭᓗᐊ ᒥᒃᓵᓄᑦ. 
ᑐᑭᓯᐅᒪᓕᕈᒪ ᑭᐅᓛᖅᐸᕋ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕋᑉᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑕᐃᖅᑲᐅᖕᒪᑦ ᓄᓇᓕᖕᓂ ᕿᒥᕐᕈᓕᖅᐸᑦ  
ᓴᓂᑭᓗᐊᕐᒧᑦ ᑕᑯᒋᐊᕋᔭᕐᒪᑦ. ᑕᐃᑯᖓ 
ᐳᓛᕆᐊᕈᒪᖕᒪᖔᑦ ᓇᖕᒥᓂᖅ ᑕᑯᔪᓐᓇᕐᒪᖔᑦ 
ᓄᓇᓕᕗᑦ ᐃᓱᓕᑉᐸᓪᓕᐊᖕᒪᑦ ᐃᓐᓇᕐᓄᑦ 
ᐊᖏᕈᑎᐊ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᖅᓯᖅ: ᖁᔭᓐᓇᒦᑦ ᐅᖃᖅᑏ. 
(ᑐᓵᔨ) ᑖᓐᓇ ᑕᐃᔭᖓ ᐅᒃᐱᕆᔭᕋ ᐅᖃᐅᓯᕆᔮ 
ᓄᓇᓕᖕᓄᑦ ᐳᓛᓛᖅᑐᒍᑦ ᐅᐱᕐᖔᖅ 
ᐃᓕᓐᓂᐊᕌᓂᒃᐸᓪᓕᐊᔪᑦ ᐅᕙᖓᓘᕝᕙ 
ᑐᒡᓕᕋᓘᓐᓃᑦ ᐊᖓᔪᖅᑳᕗᓪᓘᓐᓃᑦ ᓯᓚᑦᑐᖅᓴᕐᕕᖕᒥ 
ᐃᓱᒪᓕᐅᖅᓯᒪᖏᓐᓇᑦᑕ ᓱᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ ᕋᑉᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓇᕐᓄᑦ 
ᐃᓕᓐᓂᐊᕈᑕᐅᕙᒃᑐᖅ ᐃᖅᑲᓇᐃᔭᕈᒪᔪᓄᑦ 
ᓴᓂᑭᓗᐊ ᐃᖅᑲᓇᐃᔭᕐᓂᕐᒧᑦ 
ᐃᓕᓐᓂᐊᖅᑎᑕᐅᒋᐊᖃᕐᒪᑕ.  
 
ᒥᓂᔅᑕ  ᓇᓗᓇᐃᖅᓯᔪᓐᓇᖅᐸ ᓴᓂᑭᓗᐊᖅ 
ᐃᓕᓐᓂᐊᕐᕕᒃᓴᖓ ᔫᓂ 30 ᐃᓱᓕᖓᓂᖓᓂ. 
ᐅᐱᕐᖔᖅ ᓇᓗᓇᐃᖅᓯᔪᓐᓇᕐᓗᓂ ᒪᐃᒥ.  

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇ ᐊᖏᖏᑕᕋ, ᐃᓛᒃ 
ᐱᓕᕆᓂᖅ ᑕᐃᒪᓐᓇ ᐊᔪᖅᑐᖓ ᑭᓯᐊᓂ 
ᐱᓕᕆᖃᑎᒋᓂᐊᖅᐸᕗᑦ ᑐᒃᓯᕋᐅᑎᖓᓗ 
ᐃᓱᒪᒋᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 
 
ᐊᐱᖅᑯᑦ 353 - 5(2): ᖃᓄᐃᓕᖓᓂᖓ 

ᖁᕐᓗᖅᑑᒥ ᐃᓐᓇᕐᓄᑦ ᐃᓕᓐᓂᐊᕐᕕᒃ 
(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᖃᖅᑐᖓ ᒥᓂᔅᑕ ᓯᓚᑦᑐᓴᕐᕕᒻᒧᑦ. 
 
ᐅᖃᖅᑏ, ᖁᕐᓗᖅᑑᒥ ᑖᓐᓇ ᐃᓐᓇᐃᑦ 
ᐃᓕᓐᓂᐊᕐᕕᖓ ᒪᑐᓯᒪᖕᒪᑦ ᐊᕐᕌᒍ ᓄᑖᖅ 
ᐱᒋᐊᔪᒻᒪᓂᒃ ᐃᓐᓇᐃᑦ ᐃᓕᓐᓂᐊᖅᑎᑕᐅᖏᒻᒪᑕ 
ᒫᓐᓇ. 
 
ᑖᓐᓇ ᒥᓂᔅᑕ ᖁᕐᓗᖅᑑᖅ ᐃᓐᓇᕐᓄᑦ 
ᐃᓕᓐᓂᐊᕐᕕᖓ ᒪᑐᐃᒃᑲᓐᓂᕐᓂᐊᕐᒪᖔᑦ. ᖁᐊᓇᖅ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ:  ᖁᔭᓐᓇᒦᒃ, ᐅᖃᖅᑏ. 
ᐃᖏᕋᑖᖅᓯᒪᓂᑰᒐᒪ ᐊᒻᒪ ᑕᐃᖕᓇ ᑐᒡᓕᕋ 
ᑕᒡᕗᖓᕋᑖᕐᓂᑰᓪᓗᓂ ᑖᑦᓱᒪ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᔭᖏᓐᓄᑦ ᐅᓂᒃᑳᕐᕕᐅᓚᐅᖏᓐᓇᑦᑕ ᓱᓕ 
ᐅᕙᖓᓖᓛᒃ ᐅᓂᒃᑳᕐᕕᐅᓚᐅᖏᓐᓇᒪ ᑕᐃᒪ 
ᓈᓚᖕᒪᑕ ᑕᐅᑐᒃᓱᑎᒃᓗ ᑖᔅᓱᒪ 
ᒪᓕᒐᓕᐅᖅᑎᐅᖃᑎᑦᑕ  

ᐊᐱᖅᑯᑎᒋᔭᖓᑕ ᒥᒃᓵᓄᑦ ᑎᑎᕋᕐᓂᐊᕐᒥᖕᒪᑕ 
ᓇᓗᓇᖏᑦᑐᖅ ᑐᑭᓯᐅᒪᓕᕈᒪ ᐅᑎᕐᕕᒋᒋᐊᕈᒫᖅᐸᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ ᑭᐅᔪᓐᓇᕋᕕᑦ. ᐅᖃᖅᑎ ᑐᑭᓯᐅᒪᔭᒃᑯᑦ 
ᑖᒃᑯᐊ ᖁᕐᓗᖅᑑᒥ ᐃᓐᓇᕐᓄᑦ ᐃᓕᓐᓂᐊᕐᕕᒃ 
ᐱᔾᔪᑕᐅᖃᑦᑕᖅᓯᒪᖕᒪᑦ 
ᐃᓕᓐᓂᐊᖅᑎᑦᓯᔨᖃᖏᓐᓂᖅ. ᑖᒃᑯᐊᓗ 
ᐃᖅᑲᓇᐃᔭᖅᑐᑦ ᑕᐃᑲᓂ 
ᐃᓕᓐᓂᐊᖅᑎᑦᓯᔨᐅᔪᓐᓇᖅᑐᖅᑕᖃᕐᒪᑦ. 
 
ᒥᓂᔅᑕᖃᐃ ᐅᓂᒃᑳᕈᓐᓇᖅᐸ 
ᖃᓄᐃᓕᐅᖅᐸᓪᓕᐊᖕᒪᖔᑕ ᑖᓐᓇ ᐃᓐᓇᕐᓄᑦ 
ᐃᓕᓴᐃᔨᑉ ᖁᕐᓗᖅᑐᒥ ᑐᐊᕕᕐᓇᖅᑐᒃᑯᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐊᐱᕆᒐᕕᑦ. ᑕᖅᑭᐅᓚᐅᖅᑐᒥ 
ᑲᖏᖅᖠᓂᕐᒦᓚᐅᕋᒪ ᑕᐃᑲᓂ ᐱᔾᔪᑕᐅᓚᐅᕐᒥᔪᖅ 
ᑲᖏᖅᖠᓂᕐᒥᑦ ᐃᓐᓇᐃᑦ ᐃᓕᓐᓂᐊᖅᑎᐅᔪᑦ 
ᐊᖏᕈᑎᒃᑯᑦ ᖃᑯᒍ ᑖᒃᑯᐊ 
ᑐᒃᓯᕋᖃᑦᑕᖅᑑᓪᓗᐊᕐᒪᖔᑕ ᐃᖅᑲᓇᐃᔭᖅᑎᐅᔪᑦ 
ᑖᕗᖓ ᐅᖓᓯᒃᑐᒧᑦ ᐊᖏᕈᑎᒃᑰᖏᑦᑐᖅ ᑖᒃᑯᐊ 
ᐃᓕᓐᓂᐊᖅᑎᑦᓯᔪᑦ ᑲᔪᓯᑦᓯᐊᕈᓐᓇᕐᓗᑎᒃ 
ᐱᔾᔪᑕᐅᓚᐅᖅᑐᖅ ᑕᒪᓐᓇ ᑕᑯᓚᐅᕋᒃᑯ ᑕᐃᒪᓐᓇ. 
ᐊᕗᖓᔾᔫᒥ ᐃᖅᑲᓇᐃᔭᖅᑎᑦᑎᔭᕆᐊᖃᕋᑉᑕ 
ᐊᕐᕌᒍᑕᒫᒧᑦ ᑐᕌᖓᖏᑦᑐᒥᒃ. ᑖᒃᑯᐊ ᒪᒃᑯᒃᑐᑦ 
ᐃᖅᑲᓇᐃᔭᖅᑎᓐᓇᓱᒃᑲᑉᑎᒍᑦ ᑕᒪᐅᓇ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇᖅ, ᐅᖃᖅᑏ.  
ᑕᒪᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᖓᖏᓐᓂᖅ 
ᑭᒡᒐᖅᑐᖅᑕᒻᓂᒃ ᓄᓇᓕᖕᒥ ᐃᓐᓇᐃᑦ 
ᐃᓕᓐᓂᐊᒃᑲᓐᓂᕐᓂᖅ ᐊᔪᓕᖃᑦᑕᕐᒪᑕ 
ᐃᖅᑲᓇᐃᔭᕐᓂᕐᒧᓪᓗ ᑕᒪᓐᓇ ᑐᕌᖓᖕᒪᑦ. 
 
ᒥᓂᔅᑕᖃᐃ ᐅᕙᓂ ᓇᓗᓇᐃᖅᓯᔪᓐᓇᖅᐸ ᐃᓐᓇᐃᑦ 
ᐃᓕᓐᓂᐊᕈᑎᖏᑦ ᑲᔪᓯᔪᓐᓇᖁᓪᓗᒋᑦ 
ᑐᐊᕕᕐᓇᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ, ᐃ, ᑖᒃᑯᐊ ᐃᓕᓐᓂᐊᕐᕕᕗᑦ 
ᐊᐅᓚᑦᓯᐊᕆᐊᖃᕐᒪᑕ ᐃᓕᓐᓂᐊᖅᑎᑦᓯᓂᕐᒧᑦ. 
ᑕᒪᒃᑯᐊ ᒪᒃᑯᒃᑐᑦ ᐅᕙᑉᑎᖕᓂᒃ ᐃᓇᖐᔭᕆᐊᖃᕐᒪᑕ 
ᓴᓇᕝᕕᖕᒥ ᑮᓇᐅᔭᓕᕆᓂᕐᒥ ᐃᖢᐊᖅᓴᐃᔩᑦ 
ᓇᔭᓐᖑᐊᖅ ᑕᒪᒃᑯᐊ ᐃᓕᓐᓂᐊᕐᓂᖏᓐᓄᑦ 
ᑲᔪᓯᑦᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 
 
ᐊᐱᖅᑯᑦ 354 - 5(2): ᖃᖓᑕᓲᖅᑎᑦᑎᔩᑦ 

ᐊᑕᐅᓯᓐᖑᕈᒪᓂᖏᑦ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑕᕝᕗᖓ 
ᐳᓛᕆᐊᖅᓯᒪᔪᑦ ᑐᓐᖓᓱᓪᓕᑦ. ᐸᓐᓂᖅᑑᕐᒥᐅᑕᐃᓪᓗ  

ᑕᑯᓐᓇᖅᑐᑦ ᓈᓚᒃᑐᐃᓪᓗ. 
 
ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ. 
 
ᐸᓐᓂᖅᑑᖅ ᐊᑕᐅᓯᐅᖏᑦᑐᒥᑦ ᖃᐅᑕᒫᑦ 
ᑎᑭᕝᕕᐅᖃᑦᑕᕐᖓᑦ ᖃᖓᑕᓲᓄᑦ ᑕᒪᒃᑭᖅᑐᑎᑦ 
ᑕᐃᒃᑯᐊ First Air ᐊᒻᒪ Canadian North. ᑕᒫᓂ 
ᐱᓇᓱᐊᕈᓯᐅᑉ ᐃᓚᖓᓂᑦ ᐅᖃᐅᓯᐅᓯᒪᖕᒪᑦ 
ᒐᕙᒪᑐᖃᒃᑯᓐᓂᑦ Competition Bureau-
ᖑᓂᕋᖅᑕᑦ ᑕᐃᒃᑯᐊ ᐅᖃᐅᓯᕆᓯᒪᔭᖏᑦ ᑕᐃᒃᑯᐊ 
ᐅᑎᕐᕕᒋᔪᒪᒋᓪᓗᒋᑦ ᑖᒃᑯᐊ First Air ᐊᒻᒪ 
Canadian ᐊᑕᐅᓯᕈᕐᓂᐊᕐᓂᕋᓯᒪᓂᕋᖅᑕᐅᓂᖏᑦ 
ᑖᔅᓱᒪ ᒥᔅᓵᓄᑦ ᐊᐱᕆᔪᒪᔭᕋ ᒥᓂᔅᑕ. 
 
ᑕᐃᓐᓇ ᖃᓪᓗᓈᑎᑐᑦ ᐅᖃᕐᓗᒍ (ᑐᓵᔨᑎᒍᑦ) ᑖᒃᑯᐊ 
ᖃᐅᔨᓴᖅᑐᑦ ᓇᓗᓇᐃᖅᓯᔪᑦ ᑖᔅᓱᒥᖓ 
ᕿᒥᕐᕈᓚᐅᖅᑐᑦ ᑖᒃᑯᐊ ᑲᑎᒐᔭᕐᓂᖅᐸᑕ 
ᐊᑕᐅᓯᓐᖑᕐᓗᑎᒃ, ᐊᔪᖏᓐᓂᖏᑦ, ᐱᖁᑎᖏᓐᓂᒃ 
ᐊᑭᑦᑐᕆᐊᕐᓂᕐᒧᑦ ᐅᒡᕙᓘᓐᓃᑦ ᐱᔨᑦᑎᕋᕐᓂᖓᑦ 
ᐱᐅᔪᓐᓃᖅᐹᓪᓕᕐᓗᓂ ᐊᐅᓪᓛᖃᑦᑕᖅᑐᑦ 
ᐱᖁᑎᖏᓪᓗ ᐊᒃᑐᖅᑕᐅᓇᔭᖏᑦᑐᑦ ᐃᑦᒪᓐᑕᓐ ᐊᒻᒪ 
ᔭᓗᓇᐃ ᑖᓐᓇ ᑲᔪᓯᓇᔭᖅᐸᑦ ᑕᐃᒪᓐᓇ ᐃᓱᒪᖕᒪᑕ. 
 
ᐅᖃᖅᑎ, ᑖᓐᓇ ᐊᐱᖅᑯᑎᒐ, ᒥᓂᔅᑕᒧᑦ ᓄᓇᕗᑦ 
ᒐᕙᒪᒃᑯᖏᑦ ᑕᐃᒪᓐᓇ ᐃᓱᒪᕙᑦ ᐊᖏᖅᐸᑦ, 
ᑖᒃᓱᒥᖓ, ᐄᓘᕝᕙ ᐋᒃᑲᓘᕝᕙ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᒫᓐᓇ 
ᓇᓗᓇᐃᖅᓯᒪᔭᕗᑦ ᐃᓱᒫᓗᑎᒋᓪᓗᒍ, ᑖᒃᑯᐊ 
ᑲᑎᒐᔭᖅᐸᑕ ᐱᔨᑦᓯᕋᕐᓂᖓ 
ᑲᑦᓱᖅᑕᐅᕚᓪᓕᕐᓂᐊᕐᒪᖔᑦ ᑖᓐᓇ ᕿᒥᕐᕈᓪᓗᒍ 
ᒐᕙᒪᕗᑦ ᕿᒥᕐᕈᓯᒪᖕᒪᑕ ᒥᓂᔅᑕ ᒑᓄ 
ᑐᓴᕈᒪᓚᐅᖅᑎᓪᓗᒍ ᑕᖅᑳᓂᕐᒥᐅᑕᓂᒃ ᑖᒃᓱᒧᖓ 
ᐊᒻᒪ ᖃᓄᖅ ᐃᓱᒪᒋᔭᐅᖕᒪᖔᑦ ᐊᒻᒪ ᖃᓄᖅ 
ᐊᒃᑐᐃᓂᐊᕐᒪᖔᑦ ᓄᓇᕗᒻᒥᐅᑕᓂᒃ. ᑕᒪᓐᓇ  

ᓇᓗᓇᐃᖃᑕᐅᓯᒪᔭᕗᑦ ᐃᓱᒫᓘᑎᒋᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᒪᓕᒐᓕᐅᖅᑎᐅᖃᑎᒐ ᐅᖅᓱᖅᑑᒧᑦ ᑭᒡᒐᖅᑐᐃᔨᐅᔪᖅ 
ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 
ᓄᓇᕗᑦ ᒐᕙᒪᒃᑯᖏᑦ ᐅᕝᕙᓘᓐᓃᑦ ᒪᕐᕉᖕᓂᑦ 
ᑐᓂᓯᓛᕐᒪᑕ ᑖᒃᑯᓄᖓ ᑲᑎᓐᓇᓱᖕᓂᖏᑕ ᒥᒃᓵᓄᑦ 
ᑖᒃᑯᐊ Competition Bureau 
ᖃᐅᔨᓴᕐᓂᕆᓚᐅᖅᑕᖓᑦ ᒥᓂᔅᑕ ᐅᑉᓗᒥ 
ᓇᓗᓇᐃᖅᓯᔪᓐᓇᖅᐸ ᓴᖅᑭᑎᓪᓗᓂᐅᒃ ᐅᕙᑉᑎᓐᓄᑦ 
ᑖᓐᓇ ᑲᑎᒪᓂᕗᑦ ᐃᓱᓕᓚᐅᖏᓐᓂᖓᓂ 
ᓄᓇᕗᒻᒥᐅᑦ ᓇᖕᒥᓂᖅ ᑕᑯᓐᓇᕐᓂᐊᕐᒪᖔᑕ 
ᒐᕙᒪᒃᑯᑦ ᖃᓄᐃᓕᐅᓚᐅᕐᒪᖔᑕ. ᐃ ᐅᕝᕙᓘᓐᓃᑦ 
ᐋᒃᑲ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᐅᕙᒍᑐᐊᖅ 
ᑲᒪᒋᓚᐅᖏᑕᕗᑦ, ᐱᓕᕆᖃᑎᒋᓚᐅᖅᑕᕗᑦ ᑖᒃᑯᐊ 
ᐊᕕᒃᓯᒪᔪᑦ ᖃᑯᒍ ᑭᐅᔾᔪᑎᒋᓚᐅᖅᑕᕗᑦ 
ᓴᖅᑭᓐᓂᐊᕐᒪᖔᑦ ᐱᓇᓱᐊᕈᓯᐅᓚᐅᖅᑐᒥ 
ᖁᑦᓯᓈᖅᓯᔪᒥ ᐊᒻᒪ ᐃᖅᑲᓇᐃᔭᖅᑏᑦ ᓇᓛᒍᑦ 
ᑖᒃᑯᐊ ᐅᕙᒍᑐᐊᖅ ᑲᒪᒋᓚᐅᖏᓐᓇᑦᑎᒍᑦ 
ᒐᕙᒪᒃᑯᓐᓄᑦ ᑲᒪᒋᔭᐅᖃᑕᐅᓚᐅᕐᒪᑦ ᑕᒪᓐᓇ 
ᑕᑯᒋᐊᕐᓂᐊᖅᑕᕗᑦ ᑖᓐᓇ ᓴᖅᑭᑕᐅᔪᓐᓇᕐᒪᖔᑦ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᑕᒫᓂ 
ᐱᓇᓱᐊᕈᓯᐅᓚᐅᖅᑐᒥ ᐊᒻ ᒪᑭᕝᕕᒃ ᑯᐊᐱᕇᓴᓐ 
(ᑐᓵᔨᑎᒍᑦ) ᐊᒻᒪ ᐃᓄᕕᐊᓗᐃᑦ ᓇᖕᒥᓂᖁᑎᒋᔭᖓᑦ 
ᑭᐅᔾᔪᑕᐅᔪᒧᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊᒎᖅ 
ᑲᑐᔾᔨᖃᑎᒌᑦ ᑲᑎᓐᓇᓱᒃᑎᓪᓗᒋᑦ ᑕᒪᓐᓇ 
ᑐᓐᖓᕕᒋᔭᖓ ᐱᔾᔪᑎᖃᕐᒪᑦ ᑕᒪᒃᑯᐊ  
ᑭᒡᒐᖅᑐᖅᑕᐅᔪᑦ ᓄᓇᕕᖕᒥ ᐊᒻᒪ 
ᐃᓄᕕᐊᓗᖕᓂᖔᖅᑐᓂᒃ. ᐅᖃᖅᑎ, ᐱᒻᒪᕆᐅᔫᔮᕐᒪᑦ 
ᓄᓇᕗᑦ ᑕᐃᔭᐅᓚᐅᖏᒻᒪᑦ ᑖᒃᑯᐊ ᑕᒡᕙᓂ 
ᓇᓗᓇᐃᖅᓯᑎᓪᓗᒋᑦ. 
 
ᐅᖃᖅᑎ, ᐃᓱᒫᓘᑎᖃᕋᒪ ᐊᐱᖅᑯᑎᖃᖅᑐᖓ 
ᒥᓂᔅᑕᒧᑦ ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇ 
ᐃᒃᐱᒍᓱᒃᐸᑦ ᒪᑭᕕᒃ ᐊᒻᒪ ᐃᓄᕕᐊᓗᐃᒃᑯᑦ 
ᑲᑐᔾᔨᖃᑎᒌᕆᔭᖓᑦ ᐄᓘᕝᕙ ᐋᒃᑲᓘᕝᕙ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 
ᐃᓄᖕᓄᑦ ᑭᒡᒐᖅᑐᖅᑕᑦᑎᓐᓄ ᓄᓇᕘᒥ ᑖᓐᓇ 
ᐃᓚᒋᔭᐅᓯᒪᖏᒻᒪᑦ ᑎᑎᕋᖅᑕᐅᓚᐅᖅᑐᓄᑦ 
ᒪᕐᕉᖕᓄᑦ. 
 
ᑭᓯᐊᓂ ᑐᑭᓯᐅᒪᓪᓗᖓ ᑖᒃᑯᐊ 
ᐅᖃᓪᓚᖃᑎᖃᖅᓯᒪᔪᑦ ᓄᓇᕘ ᐃᓄᖁᑎᖏᓐᓄᑦ 
ᑲᑐᔾᔨᖃᑎᒌᖏᓐᓄᑦ ᖃᓄᐃᓕᖓᖕᒪᖔᑕ 
ᑐᓴᖅᓯᒪᖏᖦᖢᒋᑦ. ᐃᓄᐃᑦ 
ᐊᒃᑐᖅᑕᐅᓯᒪᓂᕋᖅᑕᐅᑎᓪᓗᒋ ᑖᒃᑯᓄᖓ 
Competition Bureau-ᑯᑦ ᑎᑎᕋᖅᓯᒪᔭᖏᓐᓄ  

ᐅᖃᕈᓐᓇᑦᑎᐊᖅᑐᖓ. ᐃᓄᖁᑎᕗᑦ ᓄᓇᕗᒻᒥ 
ᐊᒃᑐᖅᑕᐅᓂᐊᖅᑐᑦ ᐊᑕᐅᓯᕈᖅᑎᑕᐅᓂᐊᖅᐸᑕ. 
 
ᐃᒃᐱᒋᔭᕇᖅᓯᒪᔭᕋ ᑕᑉᐹᓂ ᖁᑦᑎᒃᑐᒥ 
ᐊᑕᐅᓯᑐᐊᒧᑦ ᐊᐅᓚᑕᐅᓯᒪᑎᓪᓗᒍ. 
ᓄᓇᓕᖁᑏᑦ ᐅᖃᐅᓯᕆᖅᑲᐅᒐᕕᐅ ᒪᕐᕉᖕᓂ  
ᐱᓕᕆᔭᐅᓯᒪᑎᓪᓗᒍ ᐱᕕᖃᖃᑦᑕᕋᔅᓯ. 
ᐊᔾᔨᒌᖏᑦᑐᓂ ᕿᒥᕐᕈᐊᕐᒥᒐᑦᑎᒍ ᐅᕙᒍᑦ ᓇᖕᒥᓂᖅ 
ᒐᕙᒪᐅᔪᒍᓪᓕ ᐅᖃᕈᓐᓇᑦᑎᐊᕐᓂᐊᕐᒥᔪᒍᑦ 
ᐃᓱᒫᓘᑎᒋᔭᑦᑎᓐᓂ.  
 
ᒪᑭᕕᒃᑯᓐᓃᓐᖔᖅᑐᑦ ᐃᓅᕕᐊᓗᐃᓪᓗ ᓇᖕᒥᓂᒡᓕ 
ᐅᖃᕈᓐᓇᑦᑎᐊᕐᒥᖕᒪᑕ ᖃᓄᖅ 
ᐊᒃᑐᖅᑕᐅᓂᖃᕐᒪᖔᑕ. ᐅᖃᕈᓐᓇᑦᑎᐊᖅᑐᖓ 
ᐅᕙᑦᑎᓐᓂ ᑭᒡᒐᖅᑐᐃᖏᑦᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ.  
 
ᐊᐱᖅᑯᑦ 355 - 5(2): ᖃᖓᑕᓲᑦ ᐊᖅᑯᑎᖏᑦ 

(ᕿᔪᒃᑖᖅ) 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒪᓕᒐᓕᐅᖅᑎᐅᖃᑎᒪ ᐊᐱᖅᓲᑎᒋᕋᑖᖅᑕᖓᓂ 
ᐊᔾᔨᑲᓴᖓᓂ ᐊᐱᕆᓂᐊᖅᑐᖓ. ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓ ᐊᐱᖅᓱᕈᒪᓪᓗᒐᑦᑕᐅᖅ.  
 
ᐅᖃᖅᑎᑦᑎᔩ, ᑕᒫᓂ ᑭᒡᒐᖅᑐᖅᑕᑦᑎᓐᓂ ᖃᖓᑕᓲᖅ 
ᐃᖏᕐᕋᖃᑦᑕᕐᓂᖓ ᐅᕙᑦᑎᓐᓄᑦ 
ᐊᑲᐅᖏᓪᓚᕆᓕᕐᒪᑦ ᐱᓗᐊᖅᑐᒥ ᑖᒃᑯᐊ 
ᑭᒡᒐᖅᑐᖅᑖᒃᑲ ᒪᕐᕉᒃ ᐱᓗᐊᖅᑐᒥ ᑲᖏᖅᑐᒑᐱᒃ 
ᑎᑭᑦᑕᖅᑕᐅᖃᑦᑕᕐᓂᖓ ᖃᖓᑕᓲᒧ. 
ᐋᓐᓂᐊᕕᓕᐊᖅᑐᓪᓗ ᐃᓐᓇᐃᓪᓗ ᑕᖃᖃᑦᑕᖅᑐᑦ 
ᐊᑯᓂᐋᓗᒃ ᖃᖓᑕᓪᓗᑎᒃ ᐱᔾᔪᑎᒋᓪᓗᒋᑦ 
ᓄᓇᓕᖕᓂᑦ ᐃᓱᒫᓘᑎᒋᔭᐅᓯᒪᓪᓚᕆᖕᒪᑦ.  
 
ᐅᖃᖅᑎᑦᑎᔩ, ᑕᒪᓐᓇᖃᐃ ᐃᖏᕐᕋᔪᓕᕆᔨᒃᑯᓐᓄ 
ᒥᓂᔅᑑᔪᖅ ᖃᓄᐃᓕᐅᖃᑕᐅᒃᑲᓐᓂᕈᓐᓇᖅᐸ  
ᖃᖓᑕᓲ ᐃᖏᕐᕋᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒐᕙᒪᐅᓪᓗᑕ ᒫᓐᓇ ᒪᒃᐱᖓᑎᑦᑎᔪᒍᑦ 
ᐋᓐᓂᐊᕕᓕᐊᕐᓂᐊᖅᑐᑦ, ᒐᕙᒪᒃᑯᓐᓄᑦ  
ᐃᖏᕐᕋᔾᔪᑕᐅᓂᐊᖅᑐᖅ ᐃᓄᖕᓄᓪᓗ ᒪᒃᐱᖓᖕᒪᑦ 
ᖃᓄᐃᓕᖓᓪᓚᕆᖕᓂᐊᕐᓂᖓ 
ᐅᖃᐅᓯᕆᓪᓚᕆᒍᓐᓇᕐᓇᒍ. ᒥᓂᔅᑑᖃᑎᒪ 
ᑲᒪᒋᑦᑎᐊᖅᑖᓗᒋᖕᒪᐅᒃ. ᐃᓚᒋᔭᐅᓪᓗᑕ 
ᐃᖏᕐᕋᓕᕆᔨᒃᑰᔪᒍᑦ ᐸᕐᓇᕐᓯᒪᔪᐃᑦ ᐊᒻᒪᓗ 
ᓴᖅᑭᔮᓕᖅᑐᐃᑦ ᒫᓐᓇ ᖃᖓᑕᓲᖅᑎᓕᒫᓄᑦ 
ᖃᐃᖁᔨᓯᒪᓕᖅᑐᒍᑦ ᖃᓄᕐᓕ ᓄᓇᕘᒥ 
ᓴᖅᑭᓐᓂᐊᓕᕐᒥᖕᒪᑕ ᑳᓐᑐᕌᒃ-ᖑᔪᐃᑦ. 
ᖃᐃᖁᔨᓯᒪᔪᓂᒃ ᓴᖅᑭᑎᑦᑎᓯᒪᒐᑦᑕ. ᓂᕆᐅᒃᑐᒍᑦ 
ᐃᓱᒫᓘᑎᒋᔭᐅᖃᑦᑕᖅᑐᑦ 
ᖃᖓᑕᑯᑖᖃᑦᑕᖅᑐᓕᕆᔪᓂᒃ ᐃᓗᓕᖏᑦ 
ᕿᒥᕐᕈᖃᓯᐅᑎᓯᒪᒐᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ 
ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᑲᖏᖅᑐᒑᐱᒃ ᐱᔾᔪᑎᒋᓪᓗᒍ ᐊᒻᒪᓗ ᕿᑭᖅᑕᕐᔪᐊᖅ 
ᐊᒃᓱᐋᓗᒃ ᐊᑲᐅᓈᖅᓯᒪᖏᒻᒪᑦ ᐅᓪᓗᒥᐅᔪᖅ. ᓲᕐᓗ 
ᑲᖏᖅᑐᒑᐱᖕᒥᓐᖔᖅᖢᑎᒃ ᐃᓚᖏᑦ 
ᒥᑦᑎᒪᑕᓕᖕᒨᓚᐅᕐᓗᑎᒃ ᐊᒻᒪᒃᑲᓐᓂᒻᒪᕆᐋᓗᒃ 
ᐃᒃᐱᐊᕐᔪᒃᑲᓐᓂᕐᒧᒻᒪᕆᐊᓘᒃᑲᓐᓂᖃᑦᑕᓕᕐᒥᖕᒪᑕ. 
ᑲᖏᖅᑐᒑᐱᖕᒥ ᐅᕗᓐᖓᕋᓱᒃᑑᒐᓗᐊᑦ ᐸᐅᖓ 
ᐅᖓᒻᒧᑯᑖᕐᔪᐊᓚᐅᖅᖢᑎᒃ 
ᑕᒪᐅᓐᖓᓕᑕᐃᓐᓇᒃᑲᓐᓂᖃᑦᑕᕐᒪᑕ. ᑕᒪᓐᓇ 
ᐃᓐᓇᕐᓄᑦ ᐋᓐᓂᐊᕕᓕᐊᖅᑐᑐᐃᓐᓇᐅᖏᑦᑐᖅ 
ᑕᖃᓇᖅᑐᕐᔪᐊᕌᓗᒃ ᖃᐅᔨᒪᒐᑦᑎᒍᑦ 
ᖃᖓᑕᑯᑖᒃᑐᐊᓘᖃᑦᑕᖅᑎᓪᓗᒋᑦ.  
 
ᑕᐃᔅᓱᒪᓂᓕ 
ᐊᑲᐅᓈᖅᓯᒪᓪᓚᕆᑉᐸᓚᐅᖅᓯᒪᒐᓗᐊᕐᖓᑦ ᑕᒪᒃᑯᐊ 
ᖃᖓᑦᑕᖃᑦᑕᖅᑐᑦ ᑲᖏᖅᑐᒑᐱᒻᒥ ᒪᐅᓇᖔᖅ 
ᕿᑭᖅᑕᔪᐊᒃᑯᑦ ᐸᓐᓂᖅᑑᒃᑯᑦ ᑕᒪᓐᓇ 
ᐊᑲᐅᓈᖅᓯᒪᓂᖅᓴᓪᓚᕆᐅᖃᑦᑕᓚᐅᖅᓯᒪᒐᓗᐊᕐᖓᑦ 
ᑕᒪᒃᑯᓄᖓ ᐃᓄᓐᓄᑦ ᑭᒡᒐᑐᖅᑕᑎᓐᓄᑦ. 
ᑕᒪᓐᓇᖃᐃ 
ᐅᑎᖅᑎᑕᐅᕙᓪᓕᐊᑲᐃᓐᓂᕈᓐᓇᓐᖏᓚᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᓐᓇ ᐅᖃᐅᓯᕆᔭᐃᑦ 
ᐊᓕᐊᓇᐃᑦ ᐅᖃᐅᓯᕆᒐᕕᐅᒃ ᑕᕝᕙᓂ. ᑖᒃᑯᐊ 
ᖃᖓᑕᓲᓂᒃ ᐊᐅᓚᑦᑎᔨᐅᖃᑦᑕᖅᑐᐃᑦ ᒫᓐᓇᐅᔪᖅ 
ᕗᔅᑦ ᐃᐊ ᐊᒻᒪᓗ ᑲᓇᐃᑎᐊᓐ ᑖᒃᑯᐊ  
ᐅᖃᓪᓚᖃᑎᒌᒍᓐᓇᑦᑎᐊᖃᑦᑕᕆᑦᑎᒍᑦ ᑕᒪᒃᑯᓂᖓ 
ᐊᒻᒪᓗ ᐃᓱᒪᔅᓴᖅᓯᐅᖁᒃᑲᓐᓂᖃᑦᑕᖅᓱᑎᒍᑦ 
ᑕᒪᒃᑯᓂᖓ ᖃᓄᖅ ᓇᐅᒃᑯᑦ ᖃᖓᑕᓂᐊᕐᒪᑕᑭᐊᖅ. 
ᓇᒻᒥᓂᕐᓕ ᐋᖅᑭᓱᐃᖃᑦᑕᕐᒪᑕ. ᐅᕙᒍᓪᓕ 
ᐋᖅᑭᖃᑦᑕᖅᑕᕗᑦ ᐅᕙᒍᓪᓕ ᐋᖅᑭᓱᐃᖃᑦᑕᕋᑦᑕ ᐅᑯᐊ 
ᐋᓐᓂᐊᕕᓕᐊᕐᓂᐊᖅᑐᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 
ᖃᖓᑕᓂᐊᖅᑐᐃᑦ ᐅᕗᓐᖓᕆᐊᖃᓕᖅᑐᐃᑦ 
ᑕᐃᒪᓐᓇᐃᓕᖓᐅᖅᑐᓂᒃ.  
 

ᑖᓐᓇ ᓇᐅᒃᑯᑦ ᐃᖏᕐᕋᓂᖃᕐᓂᐊᒪᒃᑭᐊᖅ ᐊᒻᒪᓗ 
ᐃᓚᖏᑦ ᒪᓕᒐᓕᐅᖅᑎᑦᑕ ᐃᓚᖓ ᐊᐱᕆᓯᒪᒻᒥᒻᒪᑦ 
ᐳᔪᓕᒻᒥᖔᖅ ᑎᑭᑦᑐᖃᕈᓐᓇᖅᐹᓯᒪᔪᒥᒃ. ᐅᕙᒍᑦ 
ᒐᕙᒪᐅᔪᒍᑦ ᐋᖅᑭᔅᓱᐃᔨᐅᖃᑦᑕᓐᖏᓐᓇᑦᑕ ᑕᒪᒃᑯᓂᖓ 
ᓇᒧᓐᖓᐅᓂᐊᕐᓂᖏᓐᓂ. ᑭᓯᐊᓂ 
ᐅᖃᐅᓯᕆᔮᓐᓄᒋᒐᕕᐅᒃ ᖁᔭᒋᕙᒋᑦ ᐊᒻᒪᓗ ᑖᓐᓇ 
ᑕᒪᒃᑯᐊ ᓇᒻᒥᓂᓖᑦ ᑲᑎᒪᖃᑎᒋᓕᕐᒥᒍᒃᑭᑦ ᑕᐃᒪᓐᓇ 
ᐃᓱᒪᔅᓴᖅᓯᐅᕈᑎᔅᓴᓂᒃ 
ᐅᖃᐅᓯᕆᒋᐊᒃᑲᓐᓂᕋᓱᓐᓂᐊᕆᕙᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕿᔪᑦᑖᖅ.  
 

ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑖᔅᓱᒥᖓ ᑭᐅᑦᑎᐊᕐᖓᑦ. ᑕᒪᓐᓇᐃᓛᒃ 
ᐊᑲᐅᓐᖏᓪᓚᕆᖃᑦᑕᕐᖓᑦ ᐅᕙᑦᑎᓐᓄᑦ 
ᐃᖏᕐᕋᖃᑦᑕᖅᑐᑎᒍᑦ. ᒥᓂᔅᑕ ᐅᖃᕋᑖᕐᖓᑦ ᑕᒪᓐᓇᒎᖅ 
ᐱᓕᕆᐊᕆᕙᓪᓕᐊᓂᐊᕐᖓᒍ 
ᐱᓕᕆᐊᕆᔭᐅᕙᓪᓕᐊᓂᐊᕐᖓᑦ ᐃᖏᕐᕋᖃᑦᑕᕐᓂᐅᔪᖅ 
ᐱᔾᔪᑎᒋᓪᓗᒍ. ᑕᒪᒃᑯᐊ ᐃᓄᐃᑦ 
ᐃᓱᒪᒋᒋᐊᖅᑕᐅᔫᒥᖃᑦᑕᖅᑲᑕ ᐃᖏᕐᕋᖃᑦᑕᖅᑐᑦ 
ᑕᒪᓐᓇ ᐊᔅᓱᐊᓗᒃ ᐊᑲᐅᓈᕋᔭᖅᑐᖅ 
ᑮᓇᐅᔭᓕᐅᕈᑕᐅᓇᓱᑐᐃᓐᓇᕈᓐᓃᕐᓗᑕ 
ᕿᑭᖅᑖᓗᒻᒥᐅᑎᒍᑦ. ᓇᒻᒥᓂᖃᓐᖏᓇᑦᑕ ᑕᒫᓂ 
ᓄᓇᕗᒻᒥ ᖃᖓᑕᓲᓂᒃ 
ᑮᓇᐅᔭᓕᐅᕈᑎᑐᐃᓐᓇᑦᑎᐊᖑᖃᑦᑕᕋᑦᑕ ᐃᓚᖓᒍᑦ 
ᐃᓄᐃᑦ ᐃᖏᕐᕋᖃᑦᑕᕐᓂᖏᑦ ᐃᓱᒪᒋᔭᐅᓗᐊᓐᖏᑦᑐᑎᑦ. 
ᑕᒪᒃᑯᐊ ᐃᓚᖃᐅᕐᒥᒻᒪᑕᑦᑕᐅᖅ ᓄᓇᓖᑦ 
ᓄᓇᖅᑲᑎᒋᓐᖏᑕᒥᓂᒃ ᓲᕐᓗ ᒪᐅᓇ ᒫᓐᖔᕐᓗᖓ 
ᓄᓇᓕᐅᑉ ᐊᓯᐊᓅᕋᔭᕈᒪ 
ᓇᐅᒃᑯᕈᓘᔮᓗᖃᑦᑕᕆᐊᖃᖅᐸᓕᕋᑦᑕ. ᑕᒪᓐᓇ  

ᐃᖏᕐᕋᓂᖅ ᐅᓪᓗᒥ ᐊᑲᐅᓐᖏᓪᓚᕆᓕᕐᖓᑦ. ᑕᒪᓐᓇ 
ᓂᕆᐅᒋᔪᓐᓇᖅᑲᕗᖅᑲᐃ ᖃᓄᖅ 
ᐋᖅᑭᒋᐊᖅᑕᐅᑲᓐᓂᕈᓐᓇᓛᕐᒪᖔᖅ? ᖁᔭᓐᓇᒦᒃ,. 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᕝᕙᐃᓛᒃ ᒫᓐᓇ ᑐᔅᓯᕋᖅᓯᒪᕗᒍᑦ 
ᑖᓐᓇ ᓄᑖᕈᕆᐊᖅᑎᒐᓱᒃᓱᑎᒍᑦ ᑳᓐᑐᕌᖁᑎᕗᑦ. ᑖᓐᓇ 
ᐃᓚᒋᔭᐅᒻᒪᑦ ᖃᓄᑎᒋ ᕿᓚᒥᐅᑎᒋᔪᖅ 
ᐅᑎᖅᑕᕈᓐᓇᕋᔭᕐᒪᑕᑭᐊᖅ ᐊᒻᒪᓗ 
ᓇᐅᒃᑰᖅᑎᑕᐅᒐᔭᕐᒪᑕᑭᐊᖅ. ᑕᒪᒃᑯᐊ 
ᕿᒥᕐᕈᐊᖅᑕᐅᓂᐊᕐᒥᔪᐃᑦ ᑖᒃᑯᐊ 
ᐃᖅᑲᓇᐃᔭᖅᑎᑦᑎᐊᕚᓗᑦᑎᓐᓄᑦ ᑕᒪᒃᑯᐊ 
ᑳᓐᑐᕌᓕᕆᔨᖁᑎᑦᑎᓐᓄᑦ ᑕᐃᒪᓐᓇ 
ᐅᓂᒃᑲᐅᔾᔭᐅᓯᒪᓚᐅᕋᑦᑕᐃᓛᒃ ᑖᓐᓇ 
ᐱᖃᓯᐅᑎᓂᐊᕐᒥᒻᒪᑦ. ᑕᒪᒃᑯᐊ ᑳᓐᑐᕌᒥᒃ 
ᐱᓕᕆᓇᓱᓕᕈᑦᑕ ᑕᒪᒃᑯᐊ ᖃᓄᖅ ᐋᖅᑭᓯᒪᔭᑯᓗᖏᑦ 
ᐅᓂᒃᑳᕆᔪᓇᓐᖏᓐᓇᒃᑭᑦ ᒫᓐᓇ ᐱᓯᒪᓐᖏᓇᒃᑭᑦ 
ᑭᓯᐊᓂ ᑖᓐᓇ ᐃᓚᒋᔭᐅᓂᐊᕐᒥᒻᒪᑦ ᑕᒪᒃᑯᓄᖓ.  
 
ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐃᖅᑲᐃᑎᒋᐊᒃᑲᓐᓂᕈᒪᕙᔅᓯ 
ᑖᒃᑯᐊ ᖃᖓᑕᓲᖅᑏᑦ ᓇᒻᒥᓂᖅ ᐃᓱᒪᖅᓱᕐᒪᑕ 
ᐃᓱᒪᔅᓱᑎᐊᕐᒪᑕ ᓇᐅᒃᑰᕈᓐᓇᕈᒪᔭᖏᓐᓂ. ᑖᒃᑯᐊᓗ 
ᖃᓄᖅ ᖃᖓᑕᓲᖁᑎᖏᓐᓂᒃ ᐊᑐᕈᓐᓇᓂᐊᕐᒪᑕᑭᐊᖅ 
ᐳᔫᓕᒻᒥᒃ ᐅᕝᕙᓘᓐᓃᑦ ᐳᔫᓕᐅᓐᖏᑦᑐᒥᒃ, ᒥᑭᓐᓂᓴᒃᑯᑦ, 
ᑕᒪᒃᑯᐊ ᐊᔾᔨᒌᓐᖏᑦᑐᓂᒃ ᐃᓱᒪᖅᓱᑦᑎᐊᖃᑦᑕᕐᒪᑕ 
ᑕᐃᒪᓐᓇᐃᑎᓪᓗᒍ. ᑭᓯᐊᓂ ᑖᓐᓇ ᓂᕆᐅᒋᑦᑎᐊᖅᑕᕋ 
ᓄᑖᕈᕆᐊᕐᓂᐊᖅᑕᕗᑦ ᑳᓐᑐᕌᒃᑦ ᑕᕝᕘᓇ ᑖᒃᑯᐊ 
ᒐᕙᒪᐅᔪᒍᑦ ᐱᓕᕆᐊᕆᔭᑎᒍᑦ ᑕᐃᒪᓐᓇ 
ᐃᓗᐊᕐᓂᖅᓴᒥ ᓴᖅᑭᑎᑦᑎᓂᐊᕋᓱᒋᔪᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑐ ᓚᐃᑦᓯᑑᓐ.  
 
ᐊᐱᖅᑯᑦ 356 - 5(2): ᓇᒻᒥᓂᖅ ᐃᒡᓗᑖᕐᓂᕐᒧᑦ 

ᐱᓇᓱᐊᒐᐃᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 
ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ ᓇᖕᒥᓂᖅ ᐃᒡᓗᒃᑖᖅᐸᓪᓕᐊᓂᖅ 
ᐱᔾᔪᑎᒋᓪᓗᒍ ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᐊ 
ᐊᒃᓱᕈᑦᑎᐊᕐᒪᑕ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓂᒃ 
ᑲᒪᑦᑎᐊᖃᑦᑕᕐᒪᑕ. 
 
ᑕᕝᕙᓃᑦᑐᑐᐊᖑᔪᒃᓴᐅᖏᑦᑐᖓ 
ᐅᖃᐱᓘᑎᒋᔭᐅᒐᔪᒃᑐᕐᔪᐊᒻᒪᕆᐊᓘᖕᒪᑦ ᐊᑯᓂᐊᓗᒃ  

ᐃᒡᓗᒃᑖᕋᓱᖃᑦᑕᕐᒪᑕ. ᐅᓇ ᐊᐱᖅᑯᑎᒋᓂᐊᖅᑕᕋ 
ᓯᕗᓪᓕᖅ. 
 
ᐃᒡᓗᑖᕋᓱᒃᑐᑦ ᑕᑕᑎᖅᓯᒪᔪᖁᑎᖏᑦ 
ᑐᓂᔭᐅᓚᐅᖅᖢᑎᒃ ᐃᒡᓗᑖᖅᑎᑕᐅᓕᕐᓂᖓᓄᑦ 
ᖃᓄᖅ ᐊᑯᓂᐅᑎᒋᖃᑦᑕᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᒃ,  
ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ, ᐃᒡᓗᓕᕆᔨᕐᔪᐊᒃᑯᑦ 2017-ᒥ 
ᖃᐅᔨᓴᓚᐅᖅᓯᒪᖕᒪᑕ ᐊᒻᒪᓗ ᕿᒥᕐᕈᓇᓚᐅᖅᖢᑎᒃ 
ᓇᖕᒥᓂᖅᑖᕋᓱᖕᓂᕐᒧᑦ ᑐᒃᓯᕋᐅᑎᑦ ᑲᒪᒋᔭᐅᔾᔪᑎᖏᑦ 
ᐋᖅᑭᒋᐊᖅᑕᐅᔾᔪᑎᒃᓴᖏᓪᓗ ᐊᒻᒪᓗ ᑖᒃᑯᐊ 
ᐊᐱᖅᑯᑎᒋᔭᕋᓗᐊᖏᓐᖓᔪᓂᒃ ᐱᓯᒪᖏᓐᓇᒪ, 
ᐱᓯᒪᓕᑐᐊᕈᒃᑭᑦ ᐅᖃᐅᓯᕆᓛᖅᐸᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᑦ ᓇᖕᒥᓂᖃᖅᑐᓄᑦ ᑐᕌᖓᔪᓂᒃ 
ᐋᖅᑭᒋᐊᖅᓯᓂᐊᕐᒪᑦ ᐊᒻᒪᓗ 
ᑐᓴᖅᑎᑕᐅᓛᖅᑐᒃᓴᐅᕗᒍᑦ ᐱᔭᕇᖅᐸᑦ. 
 
ᐊᐱᖅᑯᑎᒋᒃᑲᓐᓂᕈᒪᔭᕋ ᐊᒻᒪᓗ ᖁᕕᐊᓱᒃᖢᖓ 
ᐊᕐᕌᒍᓄᑦ ᐱᖓᓱᓄᑦ ᐃᒡᓗᓕᕆᔨᕐᔪᐊᒃᑯᑦ 1,000-
ᓂᒃ ᓇᖕᒥᓂᖅᑖᕋᓱᒃᑐᓂᒃ ᐊᖏᖅᓯᓚᐅᖅᓯᒪᖕᒪᑕ  

ᐊᒻᒪᓗ ᐱᖓᓱᑦ ᐊᕐᕌᒍᑦ ᐅᑕᖅᑭᓪᓗᒋᑦ 9-ᓄᑦ 
ᑕᖅᑭᓄᑦ ᐅᑕᖅᑭᖃᑦᑕᖅᓯᒪᔪᑦ.  
 
ᖃᓄᐃᒻᒪᑦ ᓄᓇᕗᒻᒥᐅᑦ ᐅᓄᖅᑐᐊᓗᐃᑦ 
ᓇᖕᒥᓂᖅᑖᕋᓱᒃᑑᒍᓗᐊᑦ ᐋᒃᑳᖅᑕᐅᖃᑦᑕᖅᐸᑦ? 
ᑭᓱᓂᒃ ᐱᔾᔪᑎᖃᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᐱᔾᔪᑎᖓᑦᑕ ᐃᓚᖓᑦ ᐃᒻᒪᖃ 
ᐊᑭᓕᒃᓴᖃᕐᒪᑕ ᐃᒡᓗᒧᑦ ᐊᑐᖅᑐᐊᕈᑎᓄᑦ  
ᐅᕝᕙᓘᓐᓃᑦ ᑮᓇᐅᔭᓕᐊᖏᑦ ᐊᖏᓗᐊᕐᒪᑕ. 
ᑕᒪᒃᑯᐊᕈᓘᔭᐃᑦ ᐱᔾᔪᑕᐅᖃᑦᑕᖅᑐᑦ, 
ᐊᖏᖏᔾᔪᑕᐅᖃᑦᑕᖅᑐᑦ ᓇᖕᒥᓂᖅᑖᕋᓱᒃᑑᒐᓗᐊᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᒻᒥᒃ 
ᐊᐱᕆᓚᐅᖏᓐᓂᕐᓂ ᒥᔅᑕ ᓚᐃᑦᓯᑑᓐ, 
ᐃᖅᑲᐃᓯᒃᑲᓐᓂᕐᓚᔅᓯᐃᑦ ᐅᖃᓪᓚᒑᖓᑦᑕ 
ᐃᖅᑲᐅᒪᒋᐊᖃᑦᑕᕐᓗᑕ ᐅᖃᐅᓯᕗᑦ 
ᑐᓵᔨᒃᑰᕆᐊᖃᖃᑦᑕᕐᒪᑕ ᐃᓛᓐᓂᑦ 
ᐅᖃᓪᓚᓕᕌᖓᑦᑕ ᓱᒃᑲᓕᓗᐊᓕᖃᑦᑕᕋᑦᑕ 
ᐃᖅᑲᐅᒪᒋᐊᖃᑦᑕᕈᓐᓇᕈᑦᑕ ᑐᓵᔨᓂᑦ 
ᐃᑲᔪᖅᑎᖃᑦᑎᐊᖅᑐᐃᓐᓅᒐᑦᑕ ᑖᒃᑯᐊ 
ᐃᓱᒪᒋᖃᓯᐅᑎᒋᐊᖃᑦᑕᕐᓚᕗᑦ ᓄᓇᕗᒻᒥᐅᑦ 
ᑐᑭᓯᐅᒪᖃᑎᒋᑦᑎᐊᖃᑦᑕᕐᓂᐊᕋᑦᑎᒍᑦ. ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᕐᕌᒍᑕᒫᖅᓯᐅᑏᑦ 2016-17 
ᐅᓂᒃᑳᓕᐊᕆᔭᐅᓚᐅᖅᓯᒪᔪᑦ ᖃᓄᐃᒻᒪᓪᓗᑭᐊᖅ 
2017-18 ᓱᓕ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓯᒪᖏᒻᒪᑕ. 

2016 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 277 ᐃᒡᓗᓖᑦ 
ᑕᐃᔅᓱᒪᓂ $100,000 ᐅᖓᑖᓂ 
ᑮᓇᐅᔭᓕᐅᖃᑦᑕᓚᐅᖅᓯᒪᖕᒪᑕ ᐊᕐᕌᒍᑉ ᐃᓗᐊᓂ, 
ᐱᖓᓱᑦ ᐊᕐᕌᒍᑦ ᑖᒃᑯᐊ ᐊᐱᖅᑯᑎᒋᔭᒃᑲ ᑕᓪᓕᒪᑦ 
ᐃᒡᓗᑖᕋᓱᒃᑐᑦ ᓇᖕᒥᓂᖅᑖᕋᓱᒃᑐᑦ 
ᐊᑐᖅᑐᐊᖅᑕᒥᖕᓂᒃ ᑖᒃᑯᐊ ᑕᓪᓕᒪᑦ ᑕᒪᕐᒥᒃ 
ᐊᖏᖅᑕᐅᖏᖢᑎᒃ ᐋᒃᑳᖅᑕᐅᓐᓂᖅᖢᑎᒃ, 
ᑕᐃᒪᐃᑦᑑᖕᒪᑦ. ᒥᓂᔅᑕ ᐊᐱᕆᔪᒪᔭᕋ 
ᖃᓄᐃᒻᒪᓂᒃᑯᐊ ᐋᒃᑳᖅᑕᐅᖃᑦᑕᖅᐸᑦ 
ᐊᑐᖅᑐᐊᖅᑕᒥᓂᒃ ᓇᖕᒥᓂᖅᑖᕋᓱᒍᒪᔪᑦ ᐊᒻᒪᓗ 
ᑭᓱᒥᒃ ᐱᔾᔪᑎᖃᖅᖢᑎᒃ ᐊᖏᖅᑕᐅᓚᐅᖏᓚᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᕿᒥᕐᕈᓈᓂᒃᓯᒪᓕᖅᑐᑦ ᓇᖕᒥᓂᖅᑖᕋᓱᖕᓂᕐᒧᑦ 
ᑐᕌᖓᔪᓂᒃ ᐊᒻᒪᓗ ᐋᖅᑭᒋᐊᖅᑕᐅᓛᖅᖢᓂ ᑕᐃᔅᓱᒪ 
ᐆᒃᑐᖅ ᐱᓇᔪᒃᑖ ᐱᔾᔪᑎᒋᓪᓗᒍ. 
 
ᑕᐃᒃᑯᐊ ᑕᓪᓕᒪᑦ ᐊᖏᖅᑕᐅᓚᐅᖏᓐᓂᖏᑦ 
ᓇᓗᔪᖓ ᑭᒃᑰᓚᐅᕐᒪᖔᓪᓗ ᐃᒻᒪᖃ ᐊᑎᖏᑦ 
ᖃᐃᑕᐅᒃᐸᑕ ᖃᐅᔨᓇᓱᒍᓐᓇᕐᓂᐊᖅᑐᖓ ᑭᓱᒥᒃ 
ᐱᔾᔪᑎᖃᖅᖢᑎᒃ ᐊᖏᖅᑕᐅᓚᐅᖏᒻᒪᖔᖏᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᐊᐱᖅᑯᑦ 357 - 5(2): ᒐᕙᒪᑐᖃᒃᑯᑦ 

ᓄᓇᖃᖅᑳᖅᑐᒥᓃᑦ ᐅᖃᐅᓯᖏᓐᓄᑦ 
ᐱᖁᔭᖓᑦ (ᖁᐊᓴ) 

 
ᖁᐊᓴᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᐅᓪᓗᒥ ᐊᐱᕆᔪᒪᔭᕋ ᑖᓐᓇ ᒥᓂᔅᑕᐅᔪᖅ ᑲᒪᔨᐅᔪᖅ 
ᐅᖃᐅᓯᓕᕆᓂᕐᒧᑦ.  
 

ᕖᕝᕗᐊᕆ 5-ᖑᑎᓪᓗᒍ, ᐅᖃᖅᑎᑦᑎᔩ, ᐋᑐᕚᒥ 
ᒐᕙᒪᑐᖃᒃᑯᑦ ᐅᖃᓚᐅᕐᒪᑕ ᓄᑖᕐᒥ 
ᓄᓇᖃᖅᑳᖅᑐᐃᑦ ᐅᖃᐅᓯᖓᓂᒃ ᐃᓕᑕᖅᓯᓂᕐᒥᒃ 
ᒪᓕᒐᒃᓴᒥᒃ ᓴᖅᑭᑎᖅᑎᓛᕐᓂᐊᖅᓯᒪᓂᕋᖅᓯᒪᓪᓗᑎᒃ 
ᑕᐃᔭᐅᔪᖅ Indigenous Language Act-
ᖑᓂᕋᖅᑕᐅᔪᖅ. 
ᐱᐊᓂᒃᓯᒪᒻᒪᕆᐊᐃᓐᓄᖅᑰᖏᑦᑑᒐᓗᐊᖅ.  
 
ᐅᖃᖅᑎᑦᑎᔩ, ᐊᐱᕆᔪᒪᔪᖓᓕ ᒥᓂᔅᑕᐅᑎᓪᓗᒍ 
ᐅᖃᐅᓯᓕᕆᓂᕐᒧᑦ ᖃᓄᐃᑉᐸᓪᓕᐊᓂᖓᓂ 
ᐅᕝᕙᓘᓐᓃᑦ ᐃᓱᒫᓘᑎᖃᖅᐸ ᑕᒪᒃᑯᓂᖓ 
ᖃᓄᖅᑑᕈᑎᒃᓴᓂᒃ ᐅᕝᕙᓘᓐᓃᑦ ᐱᓕᕆᓯᒪᓚᐅᖅᐹ 
ᐱᓕᕆᖃᑕᐅᖃᑦᑕᓚᐅᖅᐹ ᐅᕝᕙᓘᓐᓃᑦ 
ᒪᓕᑦᑎᐊᖃᑦᑕᓚᐅᖅᐹ ᑖᓐᓇ ᒪᓕᒐᒃᓴᖅ 
ᓴᖅᑭᑕᐅᓂᐊᖅᑎᓪᓗᒍ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᓂᕐᒧᑦ 
ᐃᑦᑕᕐᓂᓴᓕᕆᓂᕐᒧᓪᓗ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᔭᖓᓐᓄᑦ. 
ᑕᒪᓐᓇ ᑐᑭᓯᐅᒪᓇᓱᐊᖅᓯᒪᔭᕗᖅ ᖃᓄᖅ 
ᐊᒃᑐᐃᓂᖃᕋᔭᕐᒪᖔᑦ ᒐᕙᒪᑐᖃᒃᑯᑦ 
ᓄᓇᖃᖅᑳᖅᓯᒪᔪᐃᑦ ᐅᖃᐅᓯᓕᕆᓂᕐᒧᑦ  
ᐱᖁᔭᓕᐅᕋᓱᐊᖅᑎᓪᓗᒋᑦ. ᐊᐅᔭᐅᓚᐅᖅᑐᖅ ᐊᕐᕌᓂ 
ᐃᖅᑲᓇᐃᔭᖅᑐᖁᑎᒃᑲ ᑕᒫᓂ 
ᑲᑎᒪᑎᑦᑎᓚᐅᖅᓯᒪᖕᒪᑕ ᒐᕙᒪᑐᖃᒃᑯᑦ 
ᐃᓕᖅᑯᓯᓕᕆᔨᕐᔪᐊᒃᑯᑎᒍᑦ ᖃᓄᖅ 
ᑲᔪᓯᓂᖃᑦᑎᐊᕐᓂᐊᕐᒪᖔ 
ᑐᓴᕆᐊᖅᑐᕐᕕᖃᕋᓱᐊᖅᖢᑎᒃ 
ᐃᓚᐅᔪᖃᓚᐅᖅᑑᒐᓗᐊᖅ ᐃᖅᑲᓇᐃᔭᖅᑎᖁᑎᓐᓂ 
ᐃᓕᖅᑯᓯᓕᕆᔨᒃᑯᓐᓂ. ᑐᓴᐅᒪᒋᓪᓗᑕ 
ᐱᖁᔭᓕᐅᖅᑎᕗᑦ ᓄᓇᕗᒻᒧ ᐊᖏᖅᓯᒪᖏᒻᒪᑦ 
ᑖᔅᓱᒥᖓ ᐱᖁᔭᒥᑦ. ᑕᒪᓐᓇ ᑐᑭᓯᐅᒪᓪᓗᒍ ᒫᓐᓇᒧᑦ. 
ᖁᔭᓐᓇᒦᒃ, ᐅᖃᖅᑏ..  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᖁᐊᓴᖅ. 
 
ᖁᐊᓴᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᑕᒪᑐᒥᖓ ᑐᑭᓯᑦᑎᐊᕋᑦᑕ. 
ᐃᓚᐅᓪᓚᕆᒋᐊᖃᖅᑰᕋᑦᑕ ᓄᓇᕗᒻᒥᐅᑕᐅᑎᓪᓗᑕ 
ᑕᒪᓐᓇᓗ ᐅᖃᐅᓯᓕᕆᓂᖅ ᓄᓇᕗᒻᒥᐅᑕᐅᑎᓪᓗᑕ 
ᐊᒃᓱᕉᑎᒌᓐᓇᖅᐸᒃᑲᑦᑎᒍ ᐅᖃᐅᓯᖅᐳᑦ ᐃᓄᒃᑎᑐᑦ  

ᐊᓯᐅᖁᖏᖢᑎᒍᑦ. ᐊᔭᐅᖅᑐᐃᓐᓇᖃᑦᑕᕆᓪᓗᖓ 
ᓲᖃᐃᒻᒪ ᑕᕝᕙᓂ ᐃᒡᓗᕐᔪᐊᖁᑎᑦᑎᓐᓂ.  
 
ᐱᔾᔪᑎᖃᓗᐊᓚᐅᕐᒪᑕ ᓄᓇᖃᖅᑳᖅᑐᐃᑦ ᐃᓄᐃᑦ 
ᑎᒥᖁᑎᖏᑦ ᐅᖃᐅᓯᖃᖅᑎᓪᓗᒋᑦ. ᑖᓐᓇᒎᖅ 
ᒪᓕᒐᒃᓴᖅ ᓄᓇᖃᖅᑳᖅᑐᐃᑦ ᐅᖃᐅᓯᖏᓐᓂ 
ᐃᓚᑕᖅᓯᒐᓗᐊᖅᖢᓂ ᑭᓯᐊᓂ ᐃᓄᒃᑐᑦ 
ᐅᖃᐅᓯᓪᓚᕆᒃᐳᑦ ᐃᓚᒋᔭᐅᒋᐊᖃᓪᓚᕆᖕᓂᖓᓂ 
ᒪᓕᒐᒃᓴᐅᓇᔭᓐᖑᐊᖅᑐᒥ ᒐᕙᒪᑐᖃᒃᑯᑦ 
ᒪᓕᒐᒃᓴᕆᓂᐊᖅᑕᖓᓂ.  
 
ᑕᐃᒪᓐᓇᐃᑎᓪᓗᒍ ᑖᓐᓇ ᐃᑲᔪᖅᑐᖅᐱᐅᒃ? 
ᑕᐃᒪᓐᓇ ᐅᖃᖅᓯᒪᔪᖅᑕᖃᕆᐊᖃᕐᓂᖓᓂ 
ᐊᐱᖅᑯᑎᒋᓗᐊᖅᐸᕋ, ᐅᖃᖅᑎᑦᑎᔩ, ᑖᒃᑯᐊ ᐃᓄᐃᑦ 
ᑭᒡᒐᖅᑐᐃᔨᕗᑦ ITK, ᑐᓐᖓᕕᒃᑯᓪᓗ 
ᓇᓗᓇᐃᔭᑦᑎᐊᓚᐅᕐᒪᑕ. ᑖᔅᓱᒥᖓ ᐃᖃᔪᖅᑐᐲᑦ 
ᑖᒃᑯᐊ ᑐᒃᓯᕋᖅᓯᒪᔭᖓᓂ ᐊᔭᐅᖅᑐᕈᑎᒋᔭᖓᓂ 
ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᖅᓱᕈᑎᖃᕐᒪᑦ 
ᑖᔅᓱᒨᓐᓇ. ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᓕᓴᕆᐅᒃᑲᓐᓂᖁᔨᓯᒪᑎᓪᓗᒋᑦ ᐃᓄᐃᑦ 
ᐅᖃᐅᓯᖏᓐᓂ ᑲᓇᑕᐅᑉ ᐱᖁᔭᕐᔪᐊᒃᑯᑎᒍ ᐊᒻᒪᓗ 
ᑖᒫᓂ ᓄᓇᕗᒻᒥ ᐊᖏᓂᖅᐹᖑᖃᑕᐅᑎᓪᓗᓂ 
ᐅᖃᐅᓯᓕᕆᓂᖅ ᐊᒥᓱᒻᒪᕆᐊᓗᐃᑦ ᓄᓇᕗᒻᒥᐅᑦ 
ᐃᓄᒃᑐᑦ ᐅᖃᕈᓐᓇᓲᖑᑎᓪᓗᒋᑦ. 
ᑲᔪᓯᓂᖃᑦᑎᐊᖁᐃᓐᓇᖅᓯᒪᔭᕗᑦ. 
 
ᐊᒻᒪᓗ ᐆᒃᑑᑎᒋᖃᓯᐅᑎᓯᒪᔭᕗᑦ ᑖᒃᑯᐊ ᐱᖁᔮᒃ 
ᒪᕐᕉᒃ ᓄᓇᕗᒻᒥ ᐆᒃᑑᑎᒋᔭᐅᖁᓪᓗᒋᑦ ᒐᕙᒪᑐᖃᒃᑯᑦ 
ᑲᔪᓯᓂᖃᕋᓱᐊᖅᐸᑕ ᐅᖃᐅᓯᓕᕆᓂᕐᒧᑦ 
ᓄᓇᖃᖅᑳᖅᓯᒪᔪᐃᑦ ᐱᔾᔪᑎᒋᓗᒋᑦ. 
ᐊᑑᑎᒋᔭᒃᓴᐅᒍᓐᓇᖅᑎᑕᐅᖁᒐᓗᐊᖅᑕᕗᑦ ᐊᒻᒪᓗ 
ᓂᕆᐅᒃᑐᒍᑦ ᐱᓕᕆᖃᑎᖃᕈᒪᓪᓗᑕ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂ ᑕᒪᓐᓇ ᐅᖃᐅᓯᓕᕆᓂᖅ 
ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐃᓕᓴᕆᔭᐅᑦᑎᐊᒃᑲᓐᓂᕈᓐᓇᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

ᐃᓚᐅᖃᑕᐅᓂᖓ ᖃᐅᔨᓴᐃᓂᕐᒥᒃ ᑭᕙᓪᓕᕐᒥ 
ᐃᒪᒃᑯᑦ ᐆᒻᒪᖅᑯᑎᑦ-ᖃᕋᓴᐅᔭᐃᑦ 
ᐅᐊᔭᖓᓂᒃ (ᒥᑭᓐᖑᐊᖅ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓯᕗᓕᖅᑎ 
ᐊᐱᖅᓱᕈᐊᖅᖢᒍ ᐅᖃᖅᑎᑦᓯᔩ ᓂᑯᕕᑦᑐᖓ, ᑕᒪᓐᓇ 
ᐅᒃᑳᓕᕆᓂᖅ ᖃᕆᑕᐅᔭᓕᕆᓂᖅ ᐱᔾᔪᑎᖢᒍ. 
 
ᐱᕙᓪᓕᐊᔪᑎᒍᑦ ᑕᒪᓐᓇ ᑐᓴᕐᓇᓚᐅᕐᒪᑦ 
ᖁᕕᐊᓇᖅᖢᓂᓗ ᒐᕙᒪᑐᖃᒃᑯᑦ ᑮᓇᐅᔭᖅᑎᒍᑦ 
ᐃᑲᔪᖅᑐᐃᓯᒪᓕᕐᒪᑕ ᑕᒪᑐᒥᖓ ᐱᓕᕆᐊᖑᔪᒥᒃ, 
ᐅᑯᐊ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᒪᑐᒥᖓ 
ᓯᕗᓕᐅᕐᒪᑕ ᐊᒻᒪᓗ ᓄᓇᕘᑉ ᒐᕙᒪᒃᑯᑦ 
ᐃᓚᒋᔭᐅᑦᖢᑎᒃ ᑖᓐᓇ ᓯᕗᓕᖅᑎᕗᑦ 
ᐅᖃᐅᓯᕆᓚᐅᕐᒪᒍ ᐃᒡᓘᑉ ᐃᓗᐊᓂ. 
 
ᑕᐃᒪ ᓯᕗᓪᓕᖅᐹᒥ ᐅᓇ ᐊᐱᖅᓲᑎᒐ, ᖃᓄᖅ  
ᓄᓇᕗᑦ ᒐᕙᒪᒃᑯᑦ ᑕᒪᑦᓱᒥᖓ 
ᖃᐅᔨᓴᖅᓂᖃᖅᑎᑦᖢᒋᑦ feasibility study ᖃᓄᖅ 
ᓄᓇᕗᑦ ᒐᕙᒪᒃᑯᑦ ᑕᒪᑐᒥᖓ ᐃᓚᒋᔭᐅᕙᑦ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑕᐃᖕᓇ feasibility study ᖃᐅᔨᓴᕐᓂᖅ ᑕᐃᒃᑯᐊ 
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑕ 
ᐱᓕᕆᐊᕆᓂᐊᕐᒪᒍ ᐅᕙᓪᓕ ᑖᓐᓇ ᖃᐅᔨᓴᕐᓂᖅ 
ᐱᓕᕆᐊᕆᓇᓐᖏᑕᕗᑦ ᑭᓯᐊᓂ ᑖᓐᓇ 
ᐱᓕᕆᐊᕆᔭᐅᑎᓪᓗᒍ. ᐅᕙᒍᑦ ᒐᕙᒪᖑᔪᑎᒍᑦ 
ᐊᐱᖅᓱᖅᑕᐅᔪᒫᕐᓇᕐᓕᐊᖅᑐᒍᑦ ᓱᓇᓂᑭᐊᖅ, ᑖᓐᓇ 
ᐅᒃᑳᖅ. 
 
ᐊᒻᒪᓗ ᐊᓕᒎᔭᖅ hydro fibre ᓇᐅᒃᑰᕐᓂᐊᕐᒪᖔᖅ 
ᖃᓄᖅ ᓴᓇᔭᐅᓂᐊᕐᒪᖔᖅ ᖃᓄᖅ  

ᐊᑭᑐᑎᒋᓂᐊᕐᒪᖔᑦ ᑖᓐᓇ ᐅᒃᑳᖅ ᓄᓇᓕᖕᒨᖅᑐᖅ 
ᖃᓄᖅ ᐊᑭᖃᕐᓂᐊᕐᒪᖔᑦ ᑕᑉᑯᐊᓗᒃᑖᖅ 
ᖃᐅᔨᓴᖅᑕᐅᓂᐊᕐᒪᑕ ᐅᕙᒍᓪᓕ. 
 
ᐊᐱᖅᓱᖅᑕᐅᒍᒫᕐᓇᕐᓕᐊᖅᑐᒍᑦ ᒐᕙᒪᑎᒍᑦ ᖃᓄᖅ 
ᖃᑉᓗᓈᑐᑦ ᐅᖃᕈᒪ anchor customer-ᖑᔪᒫᕋᑉᑕ. 
ᑖᓐᓇ ᐅᒃᑳᖅ ᑎᑭᑉᐸᑦ ᐅᕙᒍᑦ ᒐᕙᒪᖑᔪᒍᑦ 
ᓂᐅᕕᖅᑕᕈᒫᕋᑉᑎᒍᑦ ᑖᓐᓇ ᐅᒃᑳᖅ ᐊᑭᐊ ᓈᒻᒪᒃᐸᑦ. 
ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᓯᕗᓕᖅᑎ. ᑕᐃᒪ 
ᐅᓇ ᓴᖅᑭᑎᑕᐅᓚᐅᖅᑐᖅ ᒐᕙᒪᑐᖃᒃᑯᓐᓄᑦ 
ᑐᓴᒐᒃᓴᖅ ᐅᖃᓕᒫᖅᖢᒍ ᐃ ᓄᓇᕘᑉ ᐃᓗᐊᓂ 
ᒐᕙᒪᒃᑯᑦ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᒃᑯᓪᓗ. ᓄᓇᕗᑦ 
ᑐᓐᖓᕕᒃᑯᓪᓗ ᐅᑯᐊ ᐅᖃᐅᓯᐅᒐᓗᐊᖅᖢᑎᒃ 
ᑐᑭᓯᐅᒪᑦᑎᐊᕐᓂᕈᒪ ᒪᓂᑑᐸᐅᑉ ᐃᓗᐊᓄᑦ ᑖᒻᓇ 
ᓴᕕᒐᐅᔭᖅ ᑎᑭᓐᓇᔭᕐᒪᑦ ᑖᕙᓐᖔᕋᔭᕐᒪᑦ. ᐅᑯᐊ 
ᒫᓂᑐᐸᒥᐅᑦ ᒐᕙᒪᖁᑎᖏᑦ ᐅᕝᕙᓘᓐᓃᑦ 
ᓄᓇᖃᖅᑳᖅᓯᒪᔫᖁᑎᖏᑦ ᐃᑲᔪᖅᑐᐃᓂᕋᖅᓯᒪᕚᑦ 
ᑕᒪᑦᓱᒥᖓ ᐅᕝᕙᓘᓐᓃᑦ ᐃᓚᒋᔭᐅᕙᑦ 
ᐱᓕᕆᐊᖑᓂᐊᖅᑐᒥᑦ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑕᐃᒪ ᑕᐃᑲᓂ ᕼᐊᑦᓴᓐ ᐸᐃ ᑕᓯᐅᔭᕐᔪᐊᖓᓂ  

roundtable-ᒧᑦ ᑲᑎᒪᕕᖓᑕ ᑕᐃᒃᑯᐊ ᐅᓇᓖᑦ 
ᑕᐃᑲᓂ ᑲᑎᒪᖃᑕᐅᓱᕐᒪᑕ. ᑕᒻᓇ ᐅᖃᐅᓯᐅᕌᖓ 
ᑕᐃᒃᑯᐊ ᐅᖃᖅᓯᒪᖏᒻᒪᑕ ᐃᑲᔪᖅᑐᐃᖏᑦᑐᒍᑦ 
ᑭᓯᐊᓂ ᑖᒻᓇ ᖃᐅᔨᓴᕐᓂᐅᔪᖅ 
ᐊᐱᖅᓱᕐᓂᐅᒻᒫᕈᒫᕐᒪᑦ ᖃᑉᓗᓈᑎᑐᑦ, consultation 
process ᑕᒻᓇ ᐱᔭᐅᔪᒫᕐᒪᑦ. ᑭᓯᐊᓂ ᑕᐃᒃᑯᐊ 
ᓄᓇᑖᕐᓂᓗᒃᑐᑦ ᑕᐃᒃᑯᐊ ᐅᓇᓖᑦ ᓄᓇᕗᑦ 
ᐃᓗᐊᓂ, ᓴᕐᕙᐃᓯᒪᖕᒪᑕ ᑖᒻᓇ ᐊᖅᑯᑎᐅᒐᔭᖅᑐᖅ 
ᓱᓇᒥᐊᕐᒧᑦ ᐅᒃᑳᓄᑦ ᐅᕝᕙᓗ ᐊᖅᑯᑎᓄᑦ ᑖᓐᓇ 
ᐃᓕᑕᕆᔭᐅᓯᒪᖕᒪᑦ ᐊᑦᖁᑕᐅᒐᔭᖅᑐᖅ ᑕᐃᒃᑯᐊ 
ᐊᖏᖅᓯᒪᖕᒪᑕ ᑖᓐᓇ  
ᐊᑦᖁᑕᐅᔪᒫᕐᒪᑦ ᑕᐃᑲᓂ ᓄᓇᑖᕐᓂᓗᒃᑕᖓᓂ 
ᐃᓗᐊᓃᖃᑕᐅᖕᒪᑦ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ.  ᒪ’ᓇ ᓯᕗᓕᖅᑎ. ᑕᐃᒪ 
ᑕᒪᓐᓇ ᐱᔪᒥᓇᓪᓚᕆᖕᒪᑦ ᐃᓛᒃ ᑕᑯᔪᒥᓇᓪᓚᕆᖕᒪᑦ. 
ᑭᕙᓪᓕᕐᒥᐅᑕᐅᓪᓗᓂ ᐃᑲᔫᑕᐅᓇᔭᖅᑰᖅᖢᓂᓗ 
ᓇᖕᒥᓂᖅ ᐱᓕᕆᕝᕕᓕᖕᓄᑦ ᒐᕙᒪᒋᔭᐅᔪᓄᑦ 
ᐅᔭᕋᒃᑕᕆᐊᓄᑦ ᑭᑐᓗᒃᑖᓄᑦ.ᐃᑲᔪᖅᑐᕐᓇᓪᓚᕆᖕᒪᑦ 
ᖃᑯᒍ ᑕᐃᒪ ᓂᕆᐅᒃᑑᓪᓗᐊᓕᖅᐱᑕ ᑕᒻᓇ 
ᖃᐅᔨᓴᕐᓂᖅ ᐱᐊᓂᒃᓯᒪᓕᕋᔭᕐᓂᖓᓂᒃ ᐊᒻᒪ ᖃᑯᒍ 
ᓯᕗᒧᐊᒃᐸᓪᓕᐊᔪᒥᒃ ᓂᕆᐅᒃᑑᓪᓗᐊᕋᔭᖅᐱᑕ in 
terms of the timeline. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑕᓐᓇ ᐱᓕᕆᐊᒃᓴᖅ ᑕᐃᒃᑯᐊ KIA-ᑯᑦ  

ᐱᓕᕆᐊᕆᖕᒪᒍ ᑕᐃᑦᑯᐊ timeline-ᒥᒃ ᖃᐅᔨᒪᖕᒪᑕ 
ᑕᐃᖕᓇ ᑕᐃᒃᑯᐊ ᐊᐅᓚᖕᒪᒍ ᑭᓯᐊᓂ ᑕᐃᖕᓇ 
ᖃᐅᔨᓴᕐᓂᐅᔪᖅ ᐊᐱᕆᓚᐅᕋᒪ ᖃᓄᖅ ᐊᑯᓂᐅᑎᒋ 
ᐱᐊᓂᒃᓯᒪᒐᔭᕐᒪᖔᑦ ᔭᓐᓄᐊᕆᒥ ᐱᒋᐊᓚᐅᕐᒪᑦ 
ᑕᐃᒃᑯᐊ ᑮᓇᐅᔭᖏᓐᓂᑦ ᓇᖕᒥᓂᖅ ᐊᑐᖅᖢᓂᒋᑦ.  
 
ᐊᒻᒪ ᑮᓇᐅᔭᖅᑖᒃᑲᓐᓂᖅᖢᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑕᐅᑐᖅᑰᖅᑐᖅ ᑖᓐᓇ ᑕᖅᑭᑦ  
ᑕᓪᓕᒪᑦ ᓇᐅᒃᐊᕐᕕᓂᓕᓪᓗ ᒪᕐᕉᒡᓗ 12 ᐅᑭᐅᖅ 
ᐊᑕᐅᓯᖅ ᐱᐊᓂᒃᓯᒪᒐᔭᖅᑐᖅ ᑖᓐᓇ feasibility, 
pre-engineering, and permitting study 
ᖃᑉᓗᓈᑐᑦ ᐅᖃᑦᓯᐊᕈᒃᑯ pre-engineering, 
permitting and feasibility study ᑖᓐᓇ 
ᐊᑎᖃᕐᒪᑦ. (ᑐᓵᔨᑎᒍᑦ) ᑖᓐᓇ 12 ᑕᖅᑮᑦ 
ᐊᓂᒍᖃᑕ ᐱᔭᕇᓛᕐᓂᐊᖅᑐᒋᔭᐅᔪᖅ ᖃᐅᔨᓴᕐᓂᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 359 - 5(2): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑕᖏᑦ 
ᖃᒪᓂᑦᑐᐊᕐᒥ (ᒥᑭᓐᖑᐊᖅ) 

 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ, 
ᐅᖃᖅᑎᑦᓯᔩ ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 
ᒥᓂᔅᑕᐅᔪᒧᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 
 
ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᑦᓯᐊᕐᒪᑦ ᐃᓄᐃᑦ 
ᐊᒻᒪᓗ ᓄᓇᓕᐅᔪᖅ ᖃᒪᓂᑦᑐᐊᖅ ᐅᑕᖅᑭᖕᒪᑕ. 
ᐱᐊᓂᒃᑕᐅᕙᓪᓕᐊᓂᖓᓂᒃ ᑕᐃᖕᓇ 
ᑎᑎᕋᕐᕕᒃᔪᐊᒃᓴᖅ ᐃᒡᓗᓕᕆᔨᒃᑯᓐᓄᑦ. ᓄᑖᖑᑉᓗᓂ 
ᑎᑎᕋᕐᕕᒃᓴᐅᑉᓗᓂ ᐊᒻᒪᓗ ᓴᓇᕝᕕᒃᓴᐅᑉᓗᓂ. 
 

ᐅᖃᖅᑎᑦᓯᔩ, ᑖᒻᓇ ᓴᓇᔭᐅᑎᓪᓗᒍ ᑭᓇᐅᔭᖅ 
ᐱᓐᖑᖅᑎᑕᐅᓚᐅᕐᒪᑕ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᑦ ᐊᑭᑐᔫᑎᓂᒃ 
ᑭᓇᐅᔭᖅᑑᑎᓂᒃ, ᐊᒻᒪᓗ ᒪ’ᓈᕈᒪᑉᓗᖓ 
ᒪᓕᒐᓕᐅᖅᑎᐅᖃᑎᒋᔭᑉᑎᖕᓄᑦ ᑕᒪᐃᓐᓄᑦ 
ᐃᑲᔪᖅᑐᐃᓚᐅᕋᑉᓯ ᑕᒪᑦᓱᒥᖓ. 
 
ᒥᓂᔅᑕ ᓇᓗᓇᐃᔭᐃᔫᓪᓗᐊᖅᐸ ᖃᖓᒍ ᑖᒻᓇ ᓄᑖᖅ 
ᑎᑎᕋᕐᕕᒃᔪᐊᒃᓴᖅ ᐅᒃᑯᐃᕈᒫᕐᒪᖔᑦ ᖃᒪᓂᑦᑐᐊᕐᒥ. 
ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑯᐊᐳᕇᓴᖓᓂᒃ, ᒥᓂᔅᑐ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, 
ᐅᖃᖅᑏ,. ᐃᒻᒪᖃ ᕿᑦᑐᕆᐊᖃᓕᖅᐸᑦ 
ᐅᒃᑯᐃᖅᑕᐅᔪᒫᖅᑐᖅ ᑕᐃᓐᓇ ᐊᐱᖅᑯᑎᖏᔭᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ, 
ᒪ’ᓈᒻᒫᖅᖢᒍ ᒥᓂᔅᑕ ᑭᐅᔾᔪᑎᒋᔮᓄᑦ ᑖᒃᑯᐊ 
ᐃᓕᑕᕆᔪᒪᒻᒫᖅᖢᒋᑦ ᖃᒪᓂᑦᑐᐊᕐᒥ ᐃᒡᓗᓕᕆᔩᑦ 
ᑲᑎᒪᔨᖏᑦ ᑕᒪᑦᓱᒥᖓ ᐊᒃᓱᕉᑎᖃᖅᓯᒪᖕᒪᑕᑉᑕᐅᖅ 
ᐊᒻᒪ ᑖᓐᓇ ᓄᑖᖅ ᑎᑎᕋᕐᕕᒃᔪᐊᒃᓴᖅ ᓴᓇᕝᕕᒃᓴᖅ 
ᓇᓗᓇᖏᑦᑐᖅ ᒥᓂᔅᑐᔪᕐᒧᑦ 
ᑲᑎᖃᑎᖃᖅᑑᓪᓗᐊᓕᕋᔭᕐᒥᖕᒪᑦ ᑕᐃᒃᑯᓂᖓ 
ᐃᒡᓗᓕᕆᔨᒃᑯᓐᓄᑦ ᑲᑎᒪᔨᐅᔪᓄᑦ. ᑕᒪᑦᓱᒥᖓ 
ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᓯᓂᖓ ᓄᑖᕐᒥᒃ 
ᐊᑐᖅᑕᐅᓕᖅᑐᒥᒃ ᐃᒡᓗᓕᕆᔨᕐᔪᐊᒃᑯᓐᓂᑦ 
ᑎᓕᐅᖅᑕᐅᓯᒪᔪᓂᒃ ᑕᒪᒃᑯᓄᖓ ᐃᒡᓗᓕᕆᔨᕋᓛᓄᑦ 
ᓄᓇᓕᖕᓂ. ᒥᓂᔅᑕ ᑐᓐᖓᓱᒐᔭᖅᐸ ᖃᒪᓂᑦᑐᐊᕐᒧᑦ 
ᑎᑭᖁᓇᔭᕈᑉᑯ ᐅᑯᐃᖅᓯᔭᖅᑐᕐᓗᓂᒃ ᓄᑖᕐᒥᒃ 
ᑎᑎᕋᕐᕕᒃᔪᐊᒃᓴᕐᒥᑦ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. 
ᐊᒻ ᑖᓐᓇ ᐅᖃᐅᓯᕆᓚᐅᕋᑦᑎᒍᑦ ᑲᑎᒪᓪᓗᑎᒃ 
ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᕗᑦ, 
ᐅᒃᑯᐃᕆᐊᓕᖅᐸᑦ ᐃᒻᒪᖃ ᑕᐃᑯᓐᖓᐅᔪᒫᖅᑐᒍᑦ 
ᐅᒃᑯᐃᕆᐊᖅᑐᕐᓗᒍ ᑖᓐᓇ ᓄᑖᑯᓗᒃ ᐱᓕᕆᕝᕕᒃᓴᖅ 
ᕿᒃᑐᕆᐊᖃᓗᐊᖏᑉᐸᐅᒍᓗᐊᖅ ᑭᓯᐊᓂ. 
 
>>ᐃᓪᓚᖅᑐᖅ 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕ,ᒃ ᐅᖃᖅᑎᑦᓯᔩ, 
ᒪ’ᓈᒻᒫᖅᖢᒍᓗ ᒥᓂᔅᑕ ᐃᖅᑲᓇᐃᔭᖅᑎᖓ 
ᐃᒡᓗᓕᕆᔨᕐᔪᐊᒃᑯᓐᓄᑦ. 
 
ᑕᒻᓇᓕ ᐊᐱᖅᑯᑎᒋᓕᖅᐸᕋ ᑕᐃᒪ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᓴᖅᑭᐅᒪᑎᑦᓯᕙᖕᒪᑕ ᐊᒥᓱᓂᒃ 
ᐱᓕᕆᐊᖃᖅᖢᑎᒃᓗ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑕᖏᓐᓂᑦ ᐃᓚᖏᑦ ᐊᒡᓛᑦ 
ᐱᕙᓪᓕᕈᑕᐅᔪᓐᓇᕐᒥᖕᒪᑕ ᐃᓐᓇᐅᔪᓄᑦ. ᑭᓯᐊᓂ 
ᑕᐃᒪ ᑕᒪᒃᑯᐊ ᐱᔫᒥᓵᕈᑏᑦ ᐃᒡᓗᓕᕆᔨᕐᔪᐊᒃᑯᑦ 
ᐊᑦᕿᐅᒪᑎᑕᖏᑦ 
ᑐᓴᐅᒪᔭᐅᑦᓯᐊᒃᑲᓐᓂᕆᐊᖃᕈᐊᕐᒪᑕ ᐆᒃᑑᑎᒋᓗᒍ  
ᑕᐃᒪ ᐃᒡᓗᓕᕆᔨᕐᔪᐊᒃᑯᑦ ᐊᓪᕌᒍᑕᒫᖅᓯᐅᑎᖏᑦ 
ᑎᑎᖃᖏᑦ ᓇᓗᓇᐃᖅᑐᐃᓯᒪᖕᒪᑕ 
ᑎᑎᖅᑭᕆᓚᐅᖅᖢᒍ ᓇᓗᓇᐃᔭᐃᓯᒪᖕᒪᑕ ᖁᓕᓪᓗ 
ᐊᕐᕕᓂᓖᑦ ᓇᖕᒥᓂᖃᖅᑎᐅᔪᑦ ᖃᒪᓂᑦᑐᐊᕐᒥ 
ᐊᖏᖅᑕᐅᓚᐅᕐᒪᑕ, ᑕᒡᕙᓂ ᐊᓪᕌᒎᔪᒥ 2016-17. 
 
ᑕᐃᒪ ᖃᒪᓂᑦᑐᐊᕐᒧᑦ ᑎᑭᓯᒪᓕᖅᐸᑦ ᒥᓂᔅᑕ 
ᖃᒪᓂᑦᑐᐊᕐᒧᓪᓗ ᑎᑭᓐᓇᔭᖅᐸᑦ 
ᐅᒃᑯᐃᖅᓯᔭᖅᑐᕐᓗᓂᓘᓐᓃᑦ ᓄᑖᕐᒥᒃ 
ᑎᑎᕋᕐᕕᒃᔪᐊᒃᓴᒥᒃ.  
ᐃᓱᒪᒃᓴᖅᓯᐅᖅᓯᒪᔫᓪᓗᐊᕋᔭᖅᐸᑦᑕᐅᖅ ᒥᓂᔅᑕᐅᔪᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ 
ᑎᑭᖃᑕᐅᔫᓪᓗᐊᕐᓗᑎᒃ 
ᑐᓴᐅᒪᑎᑦᓯᒋᐊᒃᑲᓐᓂᒻᒫᕐᓗᑎᒃ ᑕᒪᒃᑯᓂᖓ 
ᓇᖕᒥᓂᖃᖅᑎᐅᔪᓄᑦ ᐱᕚᓪᓕᕈᑎᒃᓴᐅᔪᓐᓇᖅᑐᓄᑦ 
ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ  

ᑎᑭᑦᓯᖃᑦᑕᕐᓗᓂ ᓴᓇᑦᑕᐃᓕᒥ ᐊᑕᐅᓯᕐᒧᑦ. 
ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ:  ᖁᔭᓐᓇᒦᒃ, ᐅᖃᖅᑏ, 
ᐅᖃᖅᑏ, ᑕᐃᖕᓇ ᐊᕐᕕᐊᓂ ᑕᒪᒃᑯᓄᖓ 
ᓇᖕᒥᓂᖃᖅᑎᐅᔪᓄᑦ ᑲᒪᖕᒪᑕ ᐊᕐᕕᐊᕐᓂ 
ᑎᑎᕋᕐᕕᐅᔪᒥ ᑕᐃᑲᓂ ᑕᐃᒃᑯᐊ 
ᑐᓴᐅᒪᑎᑕᐅᔪᓐᓇᖅᑐᑦ ᐊᐱᕆᔭᐅᓗᑎᒃᓘᓐᓃᑦ ᖃᖓ 
ᑕᐃᒃᑯᖓᕋᔭᕐᒪᖔᑕ. ᑎᓕᕙᒃᑕᕗᑦ ᐳᓚᕋᕈᓪᓗᒋᑦ 
ᑕᒪᒃᑯᓄᖓ ᓄᓇᓕᖕᓄᑦ  
ᑖᓐᓇ ᓇᖕᒥᓂᖃᖅᑎᐅᔪᓄᑦ ᓴᓇᔾᔪᑕᐅᖃᑦᑕᖅᑐᖅ 
ᐱᐅᓪᓚᕆᖕᒪᑦ ᓄᖅᑲᔾᔮᓇᓂᓗ ᑕᐃᒃᑯᐊ 
ᒪᓕᒐᓕᐅᖅᑎᐅᖃᑎᒐ ᑐᓴᐅᒪᑎᓐᓂᐊᖅᐸᕋ ᑕᐃᒃᑯᐊ 
ᖃᖓ ᖃᒪᓂᑦᑐᐊᕐᒧᑦ. ᐃᓛᒃ ᐃᖅᑲᓇᐃᔭᖅᑎᕗᑦ 
ᐳᓚᕋᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓄᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᐊᐱᖅᑯᑦ 360 - 5(2): ᓯᕗᓪᓕᐅᔾᔭᐅᔪᑦ ᓄᑖᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᑖᓐᓇ ᐱᖃᑎᒐ ᐊᐱᖅᑯᑕᐅᔪᓂᒃ ᐱᔪᓐᓇᖃᐅᖕᒪᑕ 
ᑖᓐᓇ ᐃᑉᐸᒃᓴᖅ ᑲᑎᒪᑎᓪᓗᒋᑦ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᒋᓕᖅᑕᖓᓄᑦ. 
 
ᑖᒃᑯᐊ 2019 ᑮᓇᐅᔭᑦ ᓇᓗᓇᐃᖅᑕᐅᓚᐅᖅᑐᑦ 
ᓯᕗᓪᓕᖅᐹᖑᖃᑕᐅᔪᖅ ᓴᖅᑭᑉᐸᓪᓕᐊᓂᖓᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᒪᐃᓐᓇᐃᓕᐅᖁᑉᓗᒋᑦ. 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᒐᖃᕐᓗᑎᒃ, ᐱᓕᕆᑦᓯᐊᕐᓂᕐᒥᑦ ᐊᒻᒪ ᐱᓕᕝᕕᐅᑉ 
ᐃᓗᐊᓂ ᐊᑲᐅᓂᖅᓴᒥᑦ ᒐᕙᒪᒃᑯᑦ ᐱᓕᕆᕝᕕᐊ 
ᐊᑲᐅᓂᖅᓴᐅᔪᓐᓇᖁᓪᓗᒍ. ᑖᒃᑯᐊ 
ᐋᖅᑭᒃᓯᕙᓪᓕᐊᔪᒪᔪᑦ ᐃᖅᑲᓇᔭᕐᕕᒃᓯᐊᕙᖕᒥᑦ 
ᑐᓐᖓᕕᖃᖅᑐᖅ ᐃᓄᐃᑦ ᐅᒃᐱᕆᔭᖏᓐᓂᒃ. ᑖᓐᓇ 
ᐱᐅᔪᖅ.  
 
ᐅᖃᖅᑎ, ᖃᐅᔨᒪᒐᕕᑦ ᑖᓐᓇ 
ᐊᔭᐅᕈᑎᒋᖃᑦᑕᖅᓯᒪᒃᑯ ᑕᒡᕗᖓ 
ᓂᕈᐊᖅᑕᐅᓯᒪᕕᓐᓂ ᐅᕙᒻᓄᑦ ᑕᒪᓐᓇ ᐱᒻᒪᕆᐅᖕᒪᑦ. 
 
ᑖᓐᓇ ᒥᓂᔅᑕ ᖃᓄᖅ ᑖᓐᓇ ᓄᑖᕐᒥᑦ 
ᐃᖅᑲᓇᐃᔭᕐᕕᖕᒥᑦ ᑕᐅᖅᑰᕐᒪᖔᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᓂᕐᒧᑦ, 
ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᕕᐊᓱᒃᐳᖓᓗ ᐊᐱᕆᔪᓐᓇᕋᕕᑦ 
ᐃᑲᕐᕋᐃᕈᑎᖏᑎᓪᓗᑕ.  
 
ᐅᖃᖅᑎᑦᓯᔩ, ᑕᐃᒪ ᑖᒻᓇᐃᓛᒃ ᑎᒥ ᓄᑖᖅ ᐃᓛᒃ 
ᐅᑎᖅᑎᑕᐅᓂᐊᓕᖅᑎᓪᓗᒍ ᐃᓛᒃᑯᑦ ᓂᑯᕕᖓᓗᓂ 
ᐃᖅᑲᓇᐃᔭᖅᑎᒃᓴᖅᓯᐅᖅᑐᓕᕆᔨᒃᑯᓐᓄᑦ 
ᑎᒥᐅᓂᐊᖅᑐᖅ ᑖᒻᓇ ᖃᓄᖅ ᐃᓗᓕᕆᓂᐊᖅᑕᖏᑦ 
ᐊᑯᓂ ᐅᖃᐅᓯᐅᖃᑦᑕᖅᓯᒪᖕᒪᑕ ᑲᑎᒪᔨᐅᖃᑎᒐᓗ 
ᒥᔅ ᐊᕐᓇᒃᑲᖅ ᓂᐱᖅᑯᖅᑐᓛᖁᖃᑕᐅᓯᒪᖕᒪᑦ ᑕᒪᑐᒪ 
ᒥᒃᓵᓄᑦ. ᖁᕕᐊᓇᖅᐳᖅ ᑕᐃᒪᓐᓇ 
ᒪᓕᒐᓕᐅᖅᑎᐅᖃᑎᕗᑦ ᐊᒻᒪ ᑕᖅᑳᓂ ᐃᓄᐃᑦ 
ᐋᖅᑭᒋᐊᕐᓂᐅᔭᕆᐊᖃᖅᑐᓂᒃ ᐅᖃᕌᖓᑕ 
ᒐᕙᒪᒋᔭᕗᑦ ᑕᒪᑦᑕ ᐅᕙᓂ ᒐᕙᒪᐅᒐᑉᑕ. 
 
ᐃᓱᒪᓕᐅᖃᑎᒌᓚᐅᕋᑉᑕ ᐊᑏ ᐃᓛᒃᑰᓕᓚᐅᕐᓕ 
ᐅᑯᐊᓗ ᑐᓐᖓᕕᒋᓚᐅᕐᓚᖏᑦ 
ᐱᓕᕆᕝᕕᑦᓯᐊᖃᕐᓂᖅ ᐅᓗᕆᐊᓇᖏᑦᑐᒥᒃ 
ᐱᓕᕆᕝᕕᖃᕐᓂᖅ. ᐃᖅᑲᓇᐃᔭᕐᕖᓪᓗ ᑕᒪᒃᑯᐊ  

ᐋᖅᑭᐅᒪᔭᕆᐊᖃᕐᓂᖏᑦ ᐅᓐᓂᕐᓗᒃᓴᕐᕕᖏᓪᓗ 
ᑕᒪᒃᑯᐊ ᐃᓕᐅᖅᑲᖅᓯᒪᔭᕆᐊᖃᕐᓂᖏᑦ.  
 
ᑖᒻᓇ ᐊᐱᕆᖅᑯᑎᒋᔭᐃᑦ, ᐅᖃᖅᑎᑦᓯᔩ, 
ᐅᖃᕈᓐᓇᖅᐳᖓ ᒫᓐᓇ ᐃᓗᓕᒃᓴᖏᓐᓂᒃ ᖃᓄᖅ 
ᐋᖅᑭᐅᒪᑦᑎᐊᕐᓂᐊᕐᓂᕆᔭᖏᓐᓂᒃ ᒫᓐᓇ 
ᑎᑎᕋᖅᐸᓪᓕᐊᒐᑉᑕ ᐊᒻᒪ ᑖᒃᑯᐊ 
ᐃᓂᓪᓚᑉᐸᓪᓕᐊᓂᕆᔭᖏᑦ ᒪᓕᓪᓗᒋᑦ  
ᓇᓗᓇᓐᖏᑦᑐᖅ ᐅᖃᖃᑎᒋᔪᒪᖃᑦᑕᓂᐊᖅᑕᒋᑦ ᐊᒻᒪ 
ᐊᓯᖏᓪᓗ ᑕᒪᑐᒪ ᒥᔅᓵᓄᑦ ᓂᐱᖃᖃᑕᐅᔪᒪᔪᑦ 
ᖃᓄᖅ ᐃᕕᖅᑎᑎᕆᐊᖃᕐᓂᐊᕐᒪᖔᑕ ᑕᒪᒃᑯᐊ  
ᒪᓕᒐᐅᓂᐊᖅᑐ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓕᕗᖓᑦᑕᐅᖅ ᑕᐃᒫᒃ ᑭᐅᔾᔪᑎᖃᕋᕕᑦ. ᑕᐃᒫᒃ 
ᑐᓴᕈᒥᓇᓪᓚᕆᑦᑐᖅ ᐱᖃᑕᐅᓗᑕᑦᑕᐅᖅ 
ᐋᖅᑭᕙᓪᓕᐊᓂᖓ ᑕᑯᓐᓇᕐᓗᒍ. 
ᐱᖃᑕᐅᒍᒪᖃᑦᑕᕐᒥᒐᑦᑕᑦᑕᐅᖅ ᐃᓱᒪᖃᕐᓗᑕᓗ 
ᑖᔅᓱᒪ ᒥᔅᓵᓄᑦ.  
 
(ᑐᓵᔨᑎᒍᑦ) ᐊᕐᕌᓂ ᓯᕗᓕᐅᖅᑎ 
ᓇᓗᓇᐃᖅᓯᓚᐅᕐᒪᑦ ᑐᒡᓕᕆᔭᐅᓂᐊᖅᑐ ᑖᒃᑯᓄᖓ 
ᒐᕙᒪᒃᑯᑦ ᐃᖅᑲᓇᐃᔭᒃᑎᔅᓴᒥᒃ ᑐᒡᓕᐅᒐᓂ 
ᑐᑭᓕᖑᓂᐊᖅᑐᓂ ᒪᕐᕉᓐᓂᒃ ᑖᒃᑯᓄᖓ 
ᐃᖅᑲᓇᔭᐃᖅᑐᓕᕆᔨᒃᑯᓐᓄᑦ. ᑖᒃᑯᐊ ᐱᐅᔪᓂᒃ 
ᓂᕈᐊᒐᒃᓴᖃᖅᐳᑦ. 
 
ᑖᒃᑯᐊ ᑐᒡᓕᕆᔭᐅᔪᑦ ᒐᕙᒪᒃᑯᓐᓂ ᓯᕗᓕᐅᖅᑎᒧᑦ 
ᓂᕈᐊᖅᑕᐅᖃᑦᑕᕐᒪᑕ ᑖᒃᑯᐊ ᐋᖅᑭᓯᒪᓂᕆᔭᖓ 
ᑕᒫᓂ ᑲᓇᑕᒥ ᑕᐃᒪᓐᓇᐃᒻᒪᑦ ᓲᖃᐃᒻᒪ. ᑭᓯᐊᓂ, 
ᑖᒃᑯᐊ ᑐᒡᓕᐅᑉ ᑐᒡᓕᖏᑦ ᓇᓗᓇᖃᑦᑕᕐᒪᑦ.  
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ 
ᑐᒡᓕᖓᑕ ᑐᒡᓕᐅᔪᑦ ᒐᕙᒪᒃᑯᓐᓂ ᑖᒃᑯᐊ 
ᓴᖅᑭᔮᖅᑎᑕᐅᔪᓐᓇᓂᐊᕐᒪᑕ ᐆᒃᑐᕈᒪᔪᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ 
ᑕᐃᒪᓐᓇ. ᑕᑯᔪᒪᔭᕋ ᑕᑯᔪᒪᔭᕗᑦ ᒐᕙᒪᒥ ᑕᕝᕙᓂ 
ᑕᒪᒃᑯᐊ ᐃᖅᑲᓇᐃᔮᖑᔭᒃᓴᐅᔪᐃᑦ 
ᓴᖅᑭᔮᕈᓐᓇᖃᑦᑕᕐᓗᑎᑦ ᑕᖅᑲᐅᖓ ᐃᓄᓐᓄᑦ.  
ᑕᐃᒪᓐᓇ ᑐᕌᒐᖃᕋᑦᑕ. ᐊᒥᓲᓗᑦᑖᖑᔪᓐᓇᖅᑐᐃᑦ 
ᐆᒃᑐᕈᒪᔪᐃᑦ ᓴᖅᑭᔮᖅᑎᑕᐅᔪᓐᓇᕐᓗᑎᑦ ᑕᒪᒃᑯᐊ 
ᐆᒃᑐᕈᒪᔪᐃᑦ ᐆᒃᑐᕈᓐᓇᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᖅᐸᒋᑦ ᑭᐅᑦᑎᐊᕋᕕᓐᖓ. (ᑐᓵᔨᑎᒍᑦ) 
ᑖᓐᓇ ᐊᐱᖅᑯᑎᒐ ᐅᓂᒃᑳᕆᐊᑦᓱᒍ ᐅᖃᖅᑲᐅᒐᒪ 
ᑖᒃᑯᐊ ᐊᖏᖃᑎᒌᖏᓐᓂᖃᖅᑐᖃᕌᖓᑦᑕ 
ᐱᐅᓯᕚᓪᓕᖁᓪᓗᒍ ᐃᖅᑲᓇᔭᕐᕕᐅᑉ ᐃᓗᐊᓂ.  
 
ᐅᖃᖅᑏ, ᑖᓐᓇ ᑐᑭᓯᔭᕋ ᐃᖅᑲᓇᐃᔭᕐᕕᒻᒥ 
ᓈᒻᒪᓐᖏᑦᑐᖃᓕᕌᖓᑦ ᐊᑕᐅᓯᑐᐊᕐᒥᒃ 
ᐅᓂᒃᑲᐅᑎᖃᓐᖏᒻᒪᑦ. ᑕᒪᓐᓇ 
ᐅᖃᐅᓯᕇᓐᓇᖃᑦᑕᖅᓯᒪᒐᒃᑯ ᖃᓄᖅ ᑕᒪᒃᑯᐊ 
ᓴᖅᑭᔮᖅᑐᐃᑦ ᑲᒪᒋᖃᑦᑕᕐᒪᖔᑉᑎᒍ.  
 
ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑐᐃᑦ ᒪᓕᒐᖓᓐᓂ 
ᑖᒃᑯᐊ ᒐᕙᒪᒃᑯᑦ ᑎᒃᑯᐊᖅᓯᖃᑦᑕᕐᒪᑕ ᑖᒃᑯᐊ 
Ethics Officer-ᒥᒃ. ᑖᓐᓇ ᒥᓂᔅᑕ  
ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐃᓂᖏᑦ 
ᐊᓯᔾᔨᐸᓪᓕᐊᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᐃᓛᒃ ᑎᒥᒃ ᐅᖃᐅᓯᕆᔭᕗᑦ 
ᒫᓐᓇ, ᐃᓂᓪᓚᐸᓪᓕᐊᓕᓵᕐᒪᑦ ᑕᖅᑭ 
ᐊᑕᐅᓯᓪᓚᑦᑖᖓ ᐊᓂᒍᖅᐸᑦ 
ᐱᒋᐊᓚᑦᑖᓕᓵᕐᓂᐊᕐᒪᑦ. ᒫᓐᓇ ᑕᒪᒃᑯᐊ 
ᐊᐱᖅᑯᑎᒋᔭᑎᑦ ᐃᓂᓚᑦᑎᕋᓱᒃᑲᑉᑎᒍᑦ ᓇᐅᒃᑯᑦ 
ᐋᖅᑭᑎᐊᕐᓂᖅᐹᖑᓇᔭᕐᒪᖔᖅ. ᒫᓐᓇ ᑖᒻᓇ 
ᐊᕙᓗᒋᔭᖓ ᓂᕈᑐᓗᐊᒐᓛᑦᑎᓪᓗᒍ.  
ᐅᑯᓂᖓ ᐊᒥᓱᓂᒃ ᕿᒥᕐᕈᔪᒍᓛᕋᓗᐊᕈᒪ ᑕᐃᒃᑯᐊ 
ᕿᒥᕐᕈᔭᕗᑦ ᐃᓚᖏᑦ ᐲᕐᓂᐊᓂᖅᐸᑕ 
ᐃᖢᐃᕕᐅᕈᑎᖃᕈᒪᓐᖏᒧᑦ ᑕᒪᓐᓇ 
ᓇᓗᓇᐃᖅᓯᒪᒃᑲᓐᓂᓕᖅᐸᑦ ᐅᑯᐊ ᑕᕝᕙ 
ᑕᐅᑐᖅᑰᓕᖅᑕᕗᓯᒪᔪᒥᒃ ᓇᐃᓪᓕᑎᖅᓯᒪᔪᒥᒃ 
ᐱᑕᖃᓕᕈᑉᑕ ᑕᑯᑎᑕᐅᑦᑕᐃᓕᓐᖏᑎᐊᖅᑕᒃᑲ 
ᑲᑎᒪᔨᐅᖃᑎᒻᓄᑦ ᑕᕝᕙᓂ. ᐅᖃᖅᑲᐅᒐᒪ 
ᐱᓕᕆᖃᑎᒋᓪᓗᑕᐅᒐᓗᐊᖅ ᑕᒪᓐᓇ 
ᓯᕗᒧᐊᑦᑎᐊᖁᒐᒃᑯ ᐱᓕᕆᖃᑎᒋᑦᑎᐊᕈᒪᓂᐊᖅᐸᑉᓯ 
ᑕᒪᒃᑯᐊ ᐃᓂᓪᓚᑉᐸᓪᓕᐊᓂᖏᑦᑕ ᒥᔅᓵᓄᑦ 
ᐃᖏᕐᕋᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᒥᔅᑐ 
ᒥᑭᓐᖑᐊᖅ.  
 
ᐱᒋᐊᖅᑎᑕᖅ 026 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᒥᑭᓐᖑᐊᖅ) 
 
ᒥᑭᓐᖑᐊᖅ (ᑐᓵᔨᑎᒍᑦ): ᒪᓕᓪᓗᒍ ᒪᓕᒐᖅ 39(7), 
ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᐅᖅᓱᖅᑑᒧᑦ, ᑖᓐᓇ ᐃᓂᖓ 
ᐃᑲᕐᕋᖓ ᑕᑭᓪᓕᒋᐊᖅᑕᐅᖁᓪᓗᒍ ᐊᐱᖅᓱᕐᓂᕗᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᑖᓐᓇ ᓈᒻᒪᖕᒪᑦ 
ᐊᒻᒪᓗ ᓂᓪᓕᐅᑎᒋᔪᓐᓇᕋᓯᐅᒃ. ᐱᖁᔨᕗᖔᕈᒻᒥᒃ 
ᓈᒻᒪᒃᓴᖅᑐᑦ ᐃᓵᒡᓕᑦ.ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. 
ᐱᖁᔭᔨᖔᕈᑦ ᑲᔪᓯᔪᖅ. ᐊᒻᒪᓗ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐃᓚᒋᐊᖅᐳᖅ ᐃᑲᕐᕋᐅᑉ 
ᐊᕝᕙᖓᓂᒃ 30 ᒥᓂᒥᒃ ᒫᓐᓇᒥᒃ ᐱᒋᐊᕐᓗᓂ. 
 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 
ᒥᔅᑐ ᕿᓐᖑᖅ. 

ᐊᐱᖅᑯᑦ 361 - 5(2): ᐅᒥᐊᖅᑐᖅᑐᓄᑦ 

ᐊᑦᑕᓇᖅᑕᐃᓕᒪᓂᖅ ᐊᒻᒪ 
ᐳᓚᕋᖅᑐᓕᕆᓂᖅ (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᖅᑏ, ᐊᐱᖅᑯᑎᖃᕈᒪᔪᖓ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑐᖓᓐᓄᑦ. 
 
ᑖᓐᓇ ᐱᔾᔪᑎᒋᓗᒍ ᑕᒪᒃᑯᐊ ᐅᒥᐊᑦ ᐊᒻᒪ ᐃᒪᕐᒥ 
ᐳᓚᕋᖃᑦᑕᖅᑐᑦ. ᐊᕐᕌᓂ ᐅᑭᐊᒃᓵᖅ ᑕᒪᓐᓇ 
ᓇᓗᓇᐃᓚᐅᕐᒥᔭᕋ ᒥᓂᔅᑕ ᐃᖅᑲᐅᒪᓂᐊᖅᑐᖅ 
ᐊᐱᕆᓚᐅᖅᓯᒪᒐᒃᑯ ᐊᒃᑐᐸᐅᑎᓪᓗᒍ. 
 
ᑖᓐᓇ ᐱᓂᕐᓗᒍᑕᐅᓚᐅᖅᑐᖅ 2018 ᑖᓐᓇ 
ᐅᒥᐊᕐᔪᐊᖅ ᓄᓈᓚᐅᖅᑎᓪᓗᒍ ᐃᑲᕐᕈᕐᒧᑦ ᑰᒑᕐᔪᑉ 
ᖃᓂᒋᔮᓂ ᑕᐃᑲᓂ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 
ᑖᒃᑯᐊ ᐱᓕᕆᖃᑎᖃᓚᐅᕐᒪᑕ ᑲᓇᑕᐅᑉ 
ᒐᕙᒪᒃᑯᖏᓐᓂ federal transportation safety 
board ᖃᐅᔨᓴᖅᑎᓪᓗᒋᑦ ᑖᒃᓱᒥᖓ.  
 
ᑖᓐᓇ ᐅᑉᓗᒥ ᓇᓗᓇᐃᖅᓯᒪᔪᓐᓇᖅᐸ 
ᖃᓄᐃᓕᖓᓕᕐᒪᖔᑦ ᑖᓐᓇ ᑰᒑᕐᔪᖕᒥ ᖃᓂᒋᔭᐅᔪᒥ 
ᑕᐃᒪᓐᓇᐃᓕᓚᐅᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔨ. (ᑐᓵᔨᑎᒍᑦ) ᒫᓐᓇ ᑭᐅᓂᖅ ᐊᔪᖅᑕᕋ 
ᑐᓴᐅᒪᖏᓐᓇᒃᑯ ᒫᓐᓇ ᐱᓯᒪᖏᓐᓇᒃᑯ. ᑖᓐᓇ 
ᑖᒃᑯᐊ ᐱᓕᕆᖃᑎᒋᓂᐊᖅᐸᕋ ᑖᓐᓇ 
ᖃᓄᐃᓕᖓᖕᒪᖔᑦ ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᓗ 
ᑭᐅᖕᒪᑦ. (ᑐᓵᔨᑎᒍᑦ) ᑖᓐᓇ ᓂᕆᐅᒋᓂᐊᖅᐸᕗᑦ. 
 
(ᑐᓵᔨᑎᒍᑦ) ᒥᓂᔅᑕ ᐃᖅᑲᐅᒪᖕᒪᑦ 
ᐊᐱᖅᑯᑎᖃᓚᐅᕐᒥᒐᒪ ᐅᑭᐊᒃᓵᖅ ᑕᒪᒃᑯᐊ ᓄᓇᓖᑦ 
ᐸᕐᓇᒃᓯᒪᑦᑎᐊᕋᓗᐊᕐᒪᖔᑕ ᐅᒥᐊᕐᔪᐊᒃᑯᑦ 
ᐱᓂᕐᓗᒃᑐᖃᖅᑎᓪᓗᒍ ᑕᒪᒃᑯᐊ ᐅᒥᐊᕐᔪᐊᑉ  
ᐊᐅᓪᓛᕐᓂᖅᓴᐅᓕᖅᑎᓪᓗᒋᑦ ᐅᑭᐅᖅᑕᖅᑐᒥ ᑖᓐᓇ 
ᐅᓂᒃᑳᕈᓐᓇᖅᐸ ᑖᒃᑯᐊ ᐱᓕᕆᕝᕕᒋᔭᖏᑦ 
ᖃᓄᐃᓕᐅᖅᐸᓪᓕᐊᖕᒪᖔᑕ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. ᐃᒪᕐᒥᐅᑕᓕᕆᓂᕐᒧᑦ 
ᐱᓂᕐᓗᒃᑐᖃᕌᖓᑦ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑲᒪᒋᔭᐅᖃᑦᑕᕐᒪᑕ ᒐᕙᒪᐅᑎᓪᓗᑕ 
ᑕᒪᒃᑯᐊ ᐅᖃᖃᑎᒌᓐᓇᖅᑕᕗᑦ ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪ ᐃᒃᓯᕚᖃᑕᐅᖃᑦᑕᕐᒥᔪᒍᑦ ᑲᑎᒪᔨᐅᔪᓂ 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᐊᕕᒃᑐᖅᓯᒪᔪᑦ 
ᐃᒃᓯᕚᕐᕕᐅᔪᑦ ᐱᔾᔪᑎᖃᓗᐊᖅᖢᓂᑦᑕᐅᖅ ᑕᒪᓐᓇ 
ᑕᕆᐅᖅᒧᑦ ᑐᕌᖓᔪᑦ ᑕᐃᑲᓂ ᐃᓱᒪᓕᐅᕐᓂᖅ 
ᐃᓚᖓᒍᑦ ᐊᔪᖃᑦᑕᕋᑉᑕ ᓄᓇᕗᒻᒥ. ᑕᒪᓐᓇ 
ᐃᖅᑲᐃᑎᓐᓇᖅᑕᕗᑦ ᓇᓗᓇᐃᕐᕕᒌᓐᓇᕐᒥᔭᕗᑦ. 
 
ᑕᒡᕙᓂ ᐊᕐᕌᒍᔪᒥ ᖁᕕᐊᓱᓪᓚᕆᓚᐅᖅᑐᖓ 
ᐃᒪᕐᒥᐅᑕᓕᕆᔨᒃᑯᑦ ᑐᑭᓕᐊᖅᓯᒪᖕᒪᑕ ᑎᑎᕋᕐᕕᖓᑦ 
ᐅᑭᐅᖅᑕᖅᑐᒧᑦ ᑐᕌᖓᓪᓚᕆᓕᕐᒪᑦ 
ᑎᑎᕋᕐᕕᖃᖅᖢᑎᒃ ᐊᒻᒪ ᓄᓇᕗᒥᐅᑕᕐᒥᑦ ᑕᐃᑲᖓᑦ 
ᓯᕗᓕᖅᑎᖃᖅᖢᑎᒃ ᐃᖅᑲᓇᐃᔭᖅᑐᒥᒃ ᑎᑎᕋᕐᕕᖓᑦ 
ᐅᑭᐅᖅᑕᖅᑐᒧᑦ ᑐᕌᖓᔪᖅ ᑕᒪᓐᓇ 
ᐅᖃᖃᑎᒌᖕᓂᖃᐃᓐᓇᕐᓂᐊᖅᑐᒍᑦ ᑕᐃᒪᓐᓇ ᐱᖕᒪᑕ 
ᖁᕕᐊᓇᖅᑐᖅ ᑕᒪᓐᓇ ᐅᑭᐅᖅᑕᖅᑐᒧᑦ 
ᑐᕌᕈᓐᓇᕐᓂᐊᕋᑦᑕ ᐃᒪᕐᒥᐅᑕᓕᕆᔨᒃᑯᑦ ᑕᐃᒪᓐᓇ 
ᑲᒪᖃᑦᑕᖅᑎᓪᓗᒋᑦ ᑕᕆᐅᑉᑎᓐᓂ ᓄᓇᕗᑦ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ 
ᒥᓂᔅᑕ. ᑐᓴᑦᑎᐊᕋᑉᑕ ᖁᔭᓐᓇᒦᒃ.  
 
(ᑐᓵᔨᑎᒍᑦ)ᒥᓂᔅᑕ ᐃᖅᑲᐅᒪᓂᐊᖅᑐᖅ 
ᐊᐱᕆᓚᐅᖅᓯᒪᒐᒪ  
ᐊᒃᑐᕝᕙᒥ ᑖᒃᑯᐊ ᖃᓄᐃᓕᖓᓕᕐᒪᖔᑕ 
ᑭᒡᒐᖅᑐᐃᓂᕆᔭᖓᑦ ᑐᕌᖓᔪᖅ ᐳᓛᓂᕐᒧᑦ 
ᐅᒥᐊᖅᔪᐊᓂᒃ ᐱᔾᔪᑎᖃᖅᖢᑎᒃ ᑕᒪᒃᑯᐊ 
ᐊᐅᓪᓛᕈᔾᔨᖃᑦᑕᖅᑐᐃᑦ ᐱᖁᔭᖃᕐᒪᑕ 
ᐅᓂᒃᑳᕈᓐᓇᕆᐊᖃᕐᒪᑕ ᓇᒧᓐᖓᐅᓂᐊᕐᒪᖔᑕ 
ᓄᓇᕗᑦ ᐃᒪᖁᑎᖏᓐᓂ.  
 
ᐅᑉᓗᓂ ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ 
ᐅᓂᒃᑲᐅᓯᐅᔪᐃᑦ ᓴᖅᑭᑎᑦᑐᓐᓇᓂᐊᕐᒪᖔᒋᑦ 2018 
ᐊᕐᕌᒍᒋᔭᖏᑦ ᐅᒥᐊᖅᔪᐊᑦ ᒥᔅᓴᓄᑦ ᐅᓂᒃᑳᖏᑦ 
ᑲᑎᒫᓂᓐᖏᓂᑉᑎᓐᓂ ᐅᑭᐊᔅᓵᖑᔪᖅ ᐅᑭᐅᖑᔪᖅ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇ 
ᓴᖅᑭᑎᓇᓱᓐᖏᑕᕋ ᐅᑭᐅᖅ ᑭᓯᐊᓂ ᓴᖅᑭᑎᓛᖅᑕᕋ 
ᑕᕝᕗᖓ ᐊᑐᐃᓐᓇᕈᖅᐸᑦ. ᐅᑉᓗᖓ ᖃᖓ 
ᓴᖅᑭᑕᐅᓛᕐᒪᖔᖅ ᓱᓕ ᓇᓗᓇᕐᒪᑦ. ᓂᕆᐅᒋᔭᕗᑦ 
ᐃᖅᑲᓇᐃᔭᖅᑎᒃᑲ ᑖᓐᓇ ᑕᕝᕗᖓ 
ᓴᖅᑭᔮᕈᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐊᑎᖁᑎᖃᕈᓐᓃᕋᒪ. ᑎᑎᖅᑲᑎᒍᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 
ᑎᑎᖅᑲᒃᑯᑦ ᐊᐱᖅᑯᑦ 025 - 5(2): ᓇᒻᒥᓂᖅ 

ᐃᒡᓗᑖᕋᓱᓐᓂᕐᒧᑦ ᑕᑕᑎᕆᖃᑦᑕᕐᓂᖅ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᒡᓗᓕᕆᔨᕐᔪᐊᒃᑯᓐᓄᑦ  
ᐊᒻᒪᓗ ᓇᒻᒥᓂᖃᕐᓂᕐᒧᑦ ᐱᓕᕆᐊᑦ.  
 
ᐅᖃᖅᑏ, ᐅᑭᐅᓵᖑᓚᐅᖅᓯᒪᔪᑦ 
ᐅᑕᖅᑭᖃᑦᑕᓚᐅᖅᓯᒪᒐᑦᑕ ᐱᓇᓱᐊᕈᓯᓂᑦ 
ᐊᕐᕕᓂᓕᓐᓂ. ᐅᖃᖅᑏ, ᐅᖃᐱᓘᑕᐅᖃᑦᑕᖅᓯᒪᒻᒪᑕ 
ᑕᒪᒃᑯᐊ ᐊᑐᖅᑕᐅᔪᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ ᓇᒻᒥᓂᖅᑖᕋᓱᓐᓂᕐᒧᑦ 
ᐱᓕᕆᐊᓂᒃ.  
 
ᐅᖃᖅᑏ, ᑯᐊᐳᕇᓴᒃᑯᑦ ᑖᒃᑯᐊ ᐅᖃᓚᐅᕐᒪᑕ 
ᖃᓄᐃᓐᖏᓐᓂᕋᐃᓪᓗᑎᑦ ᐱᓕᕆᐊᖏᓐᓂᒃ 
ᓇᒻᒥᓂᖃᖅᑐᓄᑦ ᐊᒻᒪ ᐃᓱᒪᓕᐅᕆᔪᖓ 
ᓇᒻᒥᓂᖃᖅᑐᑦ ᐃᒃᐱᐊᖅᔪᒻᒥᓂᒃ ᐊᑭᓖᖃᑦᑕᓚᐅᕐᒪᑕ 
ᐅᑎᖅᑎᕐᕕᐅᓂᐊᕐᓗᑎᑦ.  
 
ᐅᖃᖅᑏ, ᑖᒃᑯᐊ ᓇᒻᒥᓂᖅᑖᕋᓱᓐᓂᕐᒧᑦ ᓄᓇᕗᒻᒥ 
ᐊᑭᓖᑎᔪᓐᓇᖃᑦᑕᖅᓯᒪᓐᖏᒻᒪᑕ ᐅᖓᑕᐅᔾᔨᓗᑎᑦ 
ᑮᓇᐅᔮᓗᓐᓂᒃ.  
 
ᐅᖃᖅᑏ, ᑐᒃᓯᕋᕈᒪᔪᖓ ᑐᑭᓯᒍᑎᒃᓴᓂᑦ 
ᓇᒻᒥᓂᖃᕐᓂᕐᒧᑦ ᑕᑕᑎᕈᑎᓂᒃ.  
 
ᐅᖃᖅᑏ, ᐊᐱᖅᑯᑎᒐ ᓇᓗᓇᐃᖅᓯᒪᑦᑎᐊᖅᑐᑦ 
ᑖᒃᑯᓄᖓ ᑲᑎᒪᔾᔪᑎᓕᕆᓂᕐᒧᑦ ᐃᓕᔭᐅᖁᓪᓗᒋᑦ.  

1. ᐊᑐᓂ ᓇᖕᒥᓂᖅ ᐊᖏᕐᕋᖅᑖᕈᑎᓄᑦ 
ᐱᓕᕆᐊᖑᔪᑦ ᐊᑖᓂ, ᓇᓗᓇᐃᕐᓗᒋᑦ 
ᐊᐅᓚᓂᐅᔪᖅ ᐊᑐᖅᑕᐅᕙᒃᑐᖅ 
ᕿᒥᕐᕈᓇᓕᖅᑎᓪᓗᒋᑦ, ᐱᖃᓯᐅᑎᓗᒍ 
ᐃᓗᓕᑯᓘᔭᕆᔭᖏᑦ ᐱᓕᕆᔭᐅᖃᑦᑕᖅᑐᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑕ 
ᐱᔭᐅᑎᓪᓗᒍ ᑐᒃᓯᕋᐅᑎᓕᐊᖑᔪᖅ ᑎᑭᓪᓗᒍ 
ᑭᖑᓪᓕᖅᐹᕐᒥ ᐃᓱᒪᓕᐅᕈᑕᐅᔪᖅ ᑖᓐᓇ 
ᑐᒃᓯᕋᐅᑎᓕᐅᖅᑐᖅ ᐊᖏᖅᑕᐅᓂᐊᕐᒪᖔᑦ 
ᕿᐱᓗᒃᑕᐅᓂᐊᕐᒪᖔᓪᓗ: 

a. ᐃᓐᓇᑐᖃᐃᑦ ᓇᖕᒥᓂᖅ ᐊᖏᕐᕋᖏᑦ 
ᓱᕋᒃᓯᒪᔪᓕᕆᔭᐅᔾᔪᑎᖏᑦ 
 

b. ᑐᐊᕕᕐᓇᖅᑐᒃᑯᑦ ᓱᕋᒃᓯᒪᔪᓄᑦ ᓴᓇᔾᔪᑏᑦ 
 

c. ᓄᓇᕗᒥ ᓇᖕᒥᓂᖅᑖᕈᑎᓄᑦ 
ᐊᑭᓕᐅᑎᖃᓂᕐᒧᑦ ᐃᑲᔪᕈᑎᔪᑦ 
 

d. ᓇᖕᒥᓂᖅ ᐊᖏᕐᕋᕆᔭᐅᔪᓄᑦ 
ᓄᑖᕈᕆᐊᖅᓯᔾᔪᑏᑦ 
 

e. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᓇᖕᒥᓂᖅ ᐃᒡᓗᖃᖅᑐᑦ 
ᓱᕋᔾᔭᐃᖅᑕᐅᓯᒪᓂᖏᓐᓄᑦ ᐱᓕᕆᐊᖅ 
 

f. ᐅᖅᓱᐊᓗᖃᐅᑏᑦ ᖃᑦᑕᐅᔭᑦ 
ᑭᖑᕝᕕᖅᑕᐅᓂᖏᓐᓄᑦ ᐱᓕᕆᐊᖅ 
 

g. ᑮᓇᐅᔭᖃᖅᑎᑦᓯᑲᐃᓐᓇᕐᓂᒧᑦ ᐱᓕᕆᐊᖅ 
 

h. ᐃᒡᓗᒥᒃ ᐊᑐᖅᑐᐊᖅᑕᖓᓐᓂᒃ 
ᓇᖕᒥᓂᖅᑖᕋᓱᐊᕐᓂᕐᒧᑦ ᐱᓕᕆᐊᖅ 
 

i. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᐊᖏᕐᕋᖏᓐᓄᑦ ᓇᓕᕌᕈᑏᑦ 
 

2. ᓇᓗᓇᐃᖅᓯᔾᔪᑦ 1 ᖁᓛᓂ ᑕᑯᒃᓴᐅᑎᑦᓯᕗᖅ 
ᐅᓄᑲᓪᒪᒃᑐᓂᒃ ᐊᖏᖅᑕᐅᓯᒪᔪᓂᒃ 
ᑐᒃᓯᕋᐅᑎᓕᐅᖅᓯᒪᔪᓂᒃ ᓇᖕᒥᓂᖅ 
ᐊᖏᕐᕋᖅᑖᕈᑎᒃᓴᓄᑦ 2014-15 ᑎᑭᓪᓗᒍ 2016-
17 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓪᓂ. ᐊᑐᓂ 
ᐊᖏᕐᕋᒥᒃ ᓇᖕᒥᓂᖅᑖᕈᑎᓄᑦ ᑎᑎᕋᖅᑕᐅᓯᒪᔪᓂ 
ᐊᑖᓂ, ᐊᒡᒍᖅᑐᖅᓯᒪᐅᕐᓗᒋᑦ ᐅᓄᕐᓂᖏᑦ ᐅᓪᓗᑦ 
ᖃᓄᖅ ᐊᑯᓂᐅᑎᒋᔪᖅ ᐱᓕᕆᐊᕆᔭᐅᓐᓂᕐᒪᖔᑦ 
ᐱᔭᐅᑎᓪᓗᒍ ᑐᒃᓯᕋᐅᑎᓕᐊᖑᔪᖅ ᑎᑭᓪᓗᒍ 
ᑐᓴᖅᑎᑕᐅᓂᖓ ᑐᒃᓯᕋᐅᑎᓕᐅᖅᑐᖅ 
ᐊᖏᖅᑕᐅᓂᕆᔭᖓᓄᑦ.  ᐱᔭᕐᓂᕐᓂᖅᓴᐅᖁᓪᓗᒍ, 
ᑐᓴᒐᒃᓴᑦ ᑐᓂᔭᐅᔪᓐᓇᖅᑐᑦ ᑲᑎᓐᖓᓗᒋᑦ. ᓲᕐᓗ 
ᐆᒃᑑᑎᒋᓗᒍ ᐃᓐᓇᑐᐃᑦ ᐊᖏᕐᕋᖏᓐᓄᑦ 
ᓇᖕᒥᓂᕆᔭᐅᔪᓄᑦ ᓱᕋᒃᓯᒪᔪᓄᑦ ᓴᓇᔾᔪᑎᑦ 
ᑲᑎᓪᓗᒋᑦ 42-ᖑᓚᐅᖅᑐᑦ ᐊᖏᖅᑕᐅᔪᑦ 

ᑐᒃᓯᕋᐅᑎᓕᐅᖅᓯᒪᔪᑦ, ᐅᓄᕐᓂᖏᓐᓂᒃ ᐅᓪᓗᑦ 
ᓇᓗᓇᐃᖅᓯᓗᑎᑦ ᐱᔭᐅᓚᐅᖅᑎᓪᓗᒍ ᑐᒃᓯᕋᐅᑎ 
ᑎᑭᓪᓗᒍ ᐊᖏᖅᑕᐅᒐᓱᐊᕐᓂᕆᓚᐅᖅᑕᖏᑦ 
ᑕᐃᒃᑯᐊ 42-ᖑᔪᑦ ᑐᒃᓯᕋᐅᑎᓕᐅᓚᐅᖅᑐᑦ. 

a. ᐃᓐᓇᑐᖃᐃᑦ ᓇᖕᒥᓂᖅ ᐊᖏᕐᕋᖏᑦ 
ᓱᕋᒃᓯᒪᔪᓕᕆᔭᐅᔾᔪᑎᖏᑦ 

b. ᑐᐊᕕᕐᓇᖅᑐᒃᑯᑦ ᓱᕋᒃᓯᒪᔪᓄᑦ ᓴᓇᔾᔪᑏᑦ 

c. ᓄᓇᕗᒥ ᓇᖕᒥᓂᖅᑖᕈᑎᓄᑦ 
ᐊᑭᓕᐅᑎᖃᓂᕐᒧᑦ ᐃᑲᔪᕈᑎᔪᑦ 

d. ᓇᖕᒥᓂᖅ ᐊᖏᕐᕋᕆᔭᐅᔪᓄᑦ 
ᓄᑖᕈᕆᐊᖅᓯᔾᔪᑏᑦ 

e. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᓇᖕᒥᓂᖅ ᐃᒡᓗᖃᖅᑐᑦ 
ᓱᕋᔾᔭᐃᖅᑕᐅᓯᒪᓂᖏᓐᓄᑦ ᐱᓕᕆᐊᖅ 

f. ᐅᖅᓱᐊᓗᖃᐅᑏᑦ ᖃᑦᑕᐅᔭᑦ 
ᑭᖑᕝᕕᖅᑕᐅᓂᖏᓐᓄᑦ ᐱᓕᕆᐊᖅ 

g. ᑮᓇᐅᔭᖃᖅᑎᑦᓯᑲᐃᓐᓇᕐᓂᒧᑦ ᐱᓕᕆᐊᖅ 

h. ᐃᒡᓗᒥᒃ ᐊᑐᖅᑐᐊᖅᑕᖓᓐᓂᒃ 
ᓇᖕᒥᓂᖅᑖᕋᓱᐊᕐᓂᕐᒧᑦ ᐱᓕᕆᐊᖅ 

i. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᐊᖏᕐᕋᖏᓐᓄᑦ ᓇᓕᕌᕈᑏᑦ 

3. ᓇᓗᓇᐃᖅᓯᔾᔪᑦ 1 ᖁᓛᓂ ᑕᑯᒃᓴᐅᑎᑦᓯᔪᖅ 
ᐅᓄᕐᓂᕆᔭᖏᓐᓂᒃ ᕿᐱᓗᒃᑕᐅᓚᐅᖅᑐᑦ 
ᐊᖏᕐᕋᒃᓴᒥᒃ ᓇᖕᒥᓂᖅᑖᕈᑎᓂᒃ 
ᑐᒃᓯᕋᐅᑎᓕᐅᖅᑎᓪᓗᒋᑦ 2014-15 ᑎᑭᓪᓗᒍ 
2016-17 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ. 
ᐊᑐᓂ ᓇᖕᒥᓂᖃᖅᑐᓄᑦ ᐱᓕᕆᐊᖑᔪᓄᑦ 
ᑎᑎᕋᖅᑕᐅᓯᒪᔪᓄᑦ ᐊᑖᓂ, ᓇᓗᓇᐃᕐᓗᒋᑦ 
ᐃᓘᓐᓇᖏᑦ ᐱᔾᔪᑎᐅᔪᑦ ᖃᓄᐃᒻᒪᑦ 
ᑐᒃᓯᕋᐅᑎᓕᐅᖅᑐᑦ ᕿᐱᓗᒃᑕᐅᓐᓂᕐᒪᖔᑕ, 
ᐊᒻᒪᓗ ᖃᔅᓯᐅᓚᐅᖅᐸᑦ ᕿᐱᓗᒃᑕᐅᔪᑦ ᐊᑐᓂ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᒻᒪᓗ ᖃᓄᐃᒻᒪ 
ᕿᐱᓗᒃᑕᐅᓐᓂᕐᒪᖔᑕ. 

a. ᐃᓐᓇᑐᖃᐃᑦ ᓇᖕᒥᓂᖅ ᐊᖏᕐᕋᖏᑦ 
ᓱᕋᒃᓯᒪᔪᓕᕆᔭᐅᔾᔪᑎᖏᑦ 

b. ᑐᐊᕕᕐᓇᖅᑐᒃᑯᑦ ᓱᕋᒃᓯᒪᔪᓄᑦ ᓴᓇᔾᔪᑏᑦ 

c. ᓄᓇᕗᒥ ᓇᖕᒥᓂᖅᑖᕈᑎᓄᑦ 
ᐊᑭᓕᐅᑎᖃᓂᕐᒧᑦ ᐃᑲᔪᕈᑎᔪᑦ 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

d. ᓇᖕᒥᓂᖅ ᐊᖏᕐᕋᕆᔭᐅᔪᓄᑦ 
ᓄᑖᕈᕆᐊᖅᓯᔾᔪᑏᑦ 

e. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᓇᖕᒥᓂᖅ ᐃᒡᓗᖃᖅᑐᑦ 
ᓱᕋᔾᔭᐃᖅᑕᐅᓯᒪᓂᖏᓐᓄᑦ ᐱᓕᕆᐊᖅ 

f. ᐅᖅᓱᐊᓗᖃᐅᑏᑦ ᖃᑦᑕᐅᔭᑦ 
ᑭᖑᕝᕕᖅᑕᐅᓂᖏᓐᓄᑦ ᐱᓕᕆᐊᖅ 

g. ᑮᓇᐅᔭᖃᖅᑎᑦᓯᑲᐃᓐᓇᕐᓂᒧᑦ ᐱᓕᕆᐊᖅ 

h. ᐃᒡᓗᒥᒃ ᐊᑐᖅᑐᐊᖅᑕᖓᓐᓂᒃ 
ᓇᖕᒥᓂᖅᑖᕋᓱᐊᕐᓂᕐᒧᑦ ᐱᓕᕆᐊᖅ 

i. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᐊᖏᕐᕋᖏᓐᓄᑦ ᓇᓕᕌᕈᑏᑦ 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᓯᒪᖁᓪᓗᒋᑦ 
ᑲᑎᒪᔾᔪᑎᕕᓂᕐᓂ. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ.  
 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᑎᑎᕋᖅᑕᐅᓯᒪᓂᐊᖅᑐᑦ 
ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ ᑲᑎᒪᔾᔪᑎᕕᓂᕐᓂ.  

 

ᑎᑎᖅᑲᑎᒍᑦ ᐊᐱᖅᑯᑎᑦ. ᑎᑎᖅᑲᑎᒍᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓯᓇᐅᑉ 
ᐅᖃᐅᕐᖓᐅᑎᖏᓐᓄᑦ. ᑭᐅᔾᔪᑎᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᑦ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 
ᐅᓂᒃᑳᖏᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ 
ᐊᓯᖏᓂᓪᓗ. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ 
ᑲᒪᒋᔭᖃᖅᑐᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, 
ᒥᓂᔅᑕ  
ᓯᐅᑎᐊᐱᒃ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖃᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 127 - 5(2): ᓄᓇᕗᒥ 
ᐊᕐᓇᐃᑦ ᖃᓄᐃᓕᖓᓂᖏᓐᓄᑦ ᑲᑎᒪᔩᑦ 
ᐊᕐᕌᒍᑕᒫᑦ ᐅᓂᒃᑳᖓᑦ 2017-2018 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᐊᓚᒃᑲᐃᕗᖓ 2017-18 
ᐊᕐᕌᒍᑕᒫᖅᓯᐅᑏᑦ ᓄᓇᕗᑦ ᑲᑐᔾᔨᖃᑎᒌᖏᑦ ᐊᕐᓇᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᐱᖁᔨᕗᖔᕈᑎᑦ. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᕐᓗᑎᑦ 
ᐱᖁᔭᒃᓴᓂᑦ ᐊᓯᖏᓐᓂᓪᓗ, ᐱᖁᔭᒃᓴᐃᑦ 13, 15, 16, 
17, ᐊᒻᒪᓗ 18. ᐃᒃᓯᕙᐅᑕᐅᓂᐊᖅᑐᖅ ᒥᔅᑕ 
ᒥᑭᓐᖑᐊᖅ. 

 

ᐊᒻᒪᓗ ᐱᖁᔨᕗᖔᕈᑎᒧᑦ 17.5(2) 
ᐱᔪᓐᓇᖅᓯᑎᑕᐅᓯᒪᓂᕋ ᒪᓕᓪᓗᒍ ᑲᑎᒪᓂᐊᖅᑐᓯ 
ᓄᖅᑲᕈᒪᓂᓚᐅᓐᖏᓂᓕᒫᔅᓯᓐᓂᒃ.  

 

ᐃᖅᓱᖅᑏ, 20 ᒥᓂᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  
 

ᐃᖅᓱᖅᑏ.  
 

>>ᓄᖅᑲᖓᑲᐃᓐᓇᖅᑐᑦ 15:36ᒥ ᑲᑎᒪᑐᐃᓐᓇᓂᕐᒧᓪᓗ 
ᑲᔪᓯᓪᓗᑎᑦ 16:01ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓗᐊᕕᒃ. 
ᖃᒪᓂᑦᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ. (ᑐᓵᔨᑎᒍᑦ) 
ᑲᑎᒪᓂᖅ ᐱᒋᐊᖁᓂᐊᓕᕋᒃᑯ. 
ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᐱᓕᕆᐊᕆᓂᐊᖅᑕᕗᑦ 
ᒪᓕᒐᒃᓴᐃᑦ 13, 15, 16, 17, ᐊᒻᒪᓗ 18. 
ᖃᓄᐃᓕᖓᔪᒪᕕᓯ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇ 
ᒪᓕᒐᒃᓴᖅ 15, 2019-2020 ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑭᖑᓂᑦᑎᐊᖓᔪᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐊᖏᖃᑎᒌᑉᐱᑕ ᑖᓐᓇ 
ᐱᖁᔭᒃᓴᖅ ᓇᕼᐊᐅᑎᓕᒃ 15, ᓯᕗᓪᓕᖅᐹᕆᔪᒪᑉᓗᒍ? 
ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐃᓕᓐᓂᐊᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 
ᐊᐱᕆᔪᒪᓕᖅᐸᕋ, ᒥᔅᑕ ᔪᐊᓇᓯ, 
ᑕᑉᐹᓂᖃᑎᖃᕈᒪᒻᒪᖔᖅ? ᒥᔅᑕ ᔪᐊᓇᓯ.  
 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᑖᒃᑯᐊ ᑕᑉᐹᓂᖁᔭᖏᒃ ᑕᑉᐸᐅᓐᖓᐅᖁᓪᓗᒋᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐃᖅᓱᖅᑏ, ᑖᒃᑯᐊ 
ᐃᖅᑲᓇᐃᔭᖅᑎᖏᒃ ᐃᑎᖅᑎᑦᑑᓪᓗᐊᕈᕕᒋᒃ.  
 
ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ, 
ᓇᓗᓇᐃᔭᖅᑑᓪᓗᐊᕈᕕᒋᒃ ᐃᖅᑲᓇᐃᔭᖅᑎᑎᑦ 
ᓇᓗᓇᐃᑦᑎᐊᓂᐊᕐᒪᑕ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᒐᓃᑦᑐᖅ, ᑐᖏᓕᕋ 
ᓗᐃᔅ ᕙᓚᕼᐊᑎ, ᐊᒻᒪᓗ ᓴᐅᒥᓐᓃᑦᑐᖅ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᒻᒪᕆᐅᖃᑕᐅᔪᖅ, 
ᐃᐸᕋᕼᐃᒻ ᓱᓕᒪᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. 
ᑐᓐᖓᕼᐅᓐᓂᐊᖅᐳᕼᐃ ᑕᕝᕗᖓ ᒪᓕᒐᓕᐅᕐᕕᒻᒧᑦ. 
ᑕᐃᒪ ᐃᒃᐸᔅᓴᖅ ᑖᓐᓇ ᐱᔭᕇᖅᐸᓪᓕᐊᓕᓚᐅᕋᑉᑎᒍ 
ᒪᒃᐱᖓᓂ G-6, ᐃᓕᓐᓂᐊᖅᑐᓕᕆᓂᖅ, (ᑐᓵᔨᑎᒍᑦ) 
ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ 
ᓂᕈᐊᕈᑕᐅᓂᐊᖅᑐᑦ. $4,793,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. ᒫᓐᓇ 
ᒪᒃᐱᖅᑐᒐᖅ G-7-ᒦᓕᖅᑐᒍᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕆᐅᖅᓴᔪᑦ ᐊᒻᒪᓗ 
ᐸᐃᕆᕖᑦ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑏᑦ? ᒥᔅᑕ 
ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ. ᑕᐃᒪ 
ᐊᐱᖅᑯᑎᒃᑲ ᑕᑭᓗᐊᔾᔮᖏᒻᒥᔪᓪᓕ. ᑖᓐᓇ 
ᐱᔪᒃᓱᖅᑕᓯ ᐱᔅᓂᓯᔅᐸᓛᓐ 2019 ᑕᐃᑯᖓ 2022 
ᓇᓗᓇᐃᔭᖅᓯᒪᖕᒪᑦ ᑖᒃᑯᐊ ᐱᓕᕆᕝᕕᓯ ᑕᒪᒃᑯᓂᖓ 
ᐱᔭᒃᓴᓂᒃ ᐱᓕᕆᔭᒃᓴᓂᒃ ᐊᒻᒪᓗ ᑮᓇᐅᔭᓂᒃ 
ᐊᑐᐃᓐᓇᐅᑎᑦᑎᓇᓱᒃᓯᒪᒐᔅᓯ ᑕᒪᓐᓇ 
ᐱᕙᓪᓕᐊᒃᑲᓐᓂᖁᓪᓗᒍ ᐸᐃᕆᕖᑦ ᓄᓇᕗᑦ  

ᓄᓇᓕᖁᑎᖏᓐᓂ. ᒫᓐᓇᒧᑦ ᑎᑭᑦᖢᒍ ᖃᑦᓯᐅᕙᑦ 
ᓄᓇᓖᑦ 
ᐊᔪᕈᓐᓃᖅᑎᑕᐅᕙᓪᓕᐊᒃᑲᓐᓂᕈᓐᓇᕐᓂᖏᓐᓂᒃ 
ᐸᐃᕆᕕᒃᑖᕐᓂᕐᒥᒃ ᑖᓐᓇ ᐱᓕᕆᐊᒃᓴᑦᓯ 
ᐸᕐᓇᐅᑎᖓᓂ ᓇᓗᓇᐃᔭᖅᓯᒪᔪᖅ ᐊᐱᖅᑯᑎᒋᔭᕋ 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ 
ᑐᑭᓯᑦᓯᐊᕈᒃᑯ ᒪᑯᐊ ᓇᓕᐊᑦ ᓄᓇᓖᑦ ᐸᐃᕆᕕᓐᓂ 
ᒪᑐᐃᖅᓯᕙᓪᓕᐊᒻᒪᖔᑕ ᐊᐱᖅᓱᖅᑰᕐᒪᑦ.  
ᒐᕙᒪᑐᖃᒃᑯᑎᒍᑦ ᐊᖏᖃᑎᒌᒍᑎᓕᐅᖅᓯᒪᒐᑦᑕ 
ᐸᐃᕆᕕᓕᕆᓂᕐᒧᑦ ᑖᓐᓇ ᐱᖓᓱᓄᑦ ᐅᑭᐅᓄᑦ 
ᐊᑐᕐᓂᐊᖅᑕᑦᑎᓐᓂᒃ ᑖᓐᓇ ᐊᑐᖅᓱᑎᒍ 
ᐅᖃᕈᓐᓇᖏᑦᑐᖓ ᖃᔅᓯᐅᖕᒪᖔᑕ ᐸᐃᕆᕖᑦ 
ᒪᑐᐃᖅᓯᒪᓕᖅᑐᑦ ᐅᓪᓗᒥᒧᑦ. ᑭᓯᐊᓂ ᑕᒪᒃᑯᐊ 
ᐃᑲᔪᖅᓱᕋᓱᐊᖃᑦᑕᖅᑕᕗᑦ ᓄᓇᓖᑦ ᓈᒪᔪᓂ 
ᐸᕐᓇᓯᒪᔭᕆᐊᖃᖃᑦᑕᕐᒪᑕ ᑲᑎᒪᔨᖃᐅᕐᓗᑎᒃ 
ᐃᖅᑲᓇᐃᔭᖅᑎᖃᐅᕐᓗᑎᒃ ᑕᒪᒃᑯᐊ 
ᐸᐃᕆᕕᓕᕆᔾᔪᑏᑦ ᓚᐃᓴᓐᓯᑖᕆᐊᖃᓲᖑᖕᒥᖕᒪᑕ 
ᑕᒪᒃᑯᐊ ᐱᓯᒪᑦᑎᐊᖁᓪᓗᒋᑦ 
ᐃᑲᔪᖅᓱᖃᑦᑕᕈᓐᓇᕋᔭᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃᓗ 
ᑐᑭᓯᐊᕐᔪᒃᑲᑦᑕ. ᐅᓇᓕ ᐊᐱᖅᑯᑎᒋᔪᒪᓕᕐᒥᔭᕋ ᓲᕐᓗ 
ᑕᒪᒃᑯᐊ ᐸᐃᕆᕕᑦ ᕿᑐᕐᖓᖃᕐᓗᓂ 
ᐊᑭᑐᖃᑦᑕᕐᒥᖕᒪᑕ, ᐊᑭᑐᔫᖃᑦᑕᕐᒪᑕ 
ᑮᓇᐅᔭᓕᐅᖅᑎᒻᒪᕆᐊᓘᖏᖢᓂ ᐊᑭᑐᕙᖕᒪᑕ 
ᐸᐃᕆᕖᑦ. 
 
ᑖᓐᓇ ᐊᐅᓚᓂᕐᒧᑦ ᐸᕐᓇᐅᑎᒋᓯᒪᔭᓯ ᑕᒡᕙᓂ 
2019−2022ᒧᑦ ᐅᖃᖅᓯᒪᖕᒪᑦ ᖃᓪᓗᓇᐅᔮᕐᔪᒃᓗᖓ 
affordability ᐊᑭᑭᒡᓕᒋᐊᖅᑎᑕᐅᓗᑎᒃ ᐸᐃᕆᕖᑦ 
ᓲᕐᓗ ᐊᑭᑐᓂᖓᓄᑦ ᓄᖅᑲᕈᑕᐅᒋᐊᖃᖏᒻᒪᑦ 
ᑕᐃᒪᓐᓇᐃᑦᑐᒥᒃ ᓲᕐᓗ ᐱᕚᓪᓕᖅᑎᑦᑎᔪᒪᓂᕋᕋᔅᓯ,  



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᖓᓕᖅᐸᓕ ᑕᒪᓐᓇ ᐊᑭᖓ 
ᐋᖅᑭᒃᓱᖅᑕᐅᑦᑎᐊᕆᕚ ᐸᐃᕆᕕᓕᒫᓄᑦ ᓄᓇᕗᑦᒥ 
ᐃᖃᓗᖕᓂᑐᐃᓐᓇᐅᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃ ᑖᒃᑯᐊ ᑕᐃᑰᓇ 
ᐊᖏᖃᑎᒌᒍᑎᑎᒍᑦ ᒐᕙᑐᖃᒃᑯᓐᓄᑦ ᑕᒪᒃᑯᐊ 
ᐸᐃᕆᕖᑦ ᑮᓇᐅᔭᑎᒍᑦ 
ᐃᑲᔪᖅᓱᖅᑕᐅᖃᑦᑕᕐᓂᐊᕐᓂᕋᖅᑕᐅᓚᐅᕐᒥᖕᒪᑕ 
ᑖᒃᑯᐊ ᐸᐃᕆᕖᑦ, ᐸᐃᕆᕕᒻᒦᔾᔪᑎᓄᑦ 
ᐊᖓᔪᖅᑳᕆᔭᐅᔪᖅ ᐊᑭᓕᖃᑦᑕᖅᑎᑕᐅᓲᖑᖕᒪᑕ 
ᐸᐃᕆᕕᖕᒨᕐᓂᐊᕐᒪᑦ ᑖᓐᓇ ᕿᑐᕐᖓᕆᔭᖓ ᑖᓐᓇ 
ᐊᖏᓪᓕᒋᐊᖏᓚᐅᑐᐊᖅᐸᑦ ᑖᒃᑯᐊ ᑮᓇᐅᔭᐃᑦ 
ᐃᑲᔪᖅᓱᖅᑎᒋᔭᐅᖃᑦᑕᕐᓂᐊᕐᓂᕋᖅᑕᐅᓚᕐᒪᑕ 
ᐊᒻᒪᑦᑕᐅᖅ ᑭᓯᐊᓂᑦᑕᐅᖅ ᐅᕙᓂ ᒫᓐᓇᐅᔪᖅ  
ᐱᓕᕆᐊᕆᔭᑦᑎᓐᓂ ᑎᐹᑦᒪᓐᖑᔫᑉ 
ᐸᐃᕆᕕᓕᕆᓂᒃᑯᑦ young parents stay 
learning ᑖᓐᓇ ᐊᖏᓂᖅᐹᕆᖃᓯᐅᑎᓯᒪᔭᖓ 
ᐃᓛᒃ ᐊᖏᓪᓕᒋᐊᕈᒪᓯᒪᔭᕗᑦ ᑕᐃᑰᓇ 
ᐃᑲᔪᖅᓱᖅᑕᐅᖃᑦᑕᖅᑐᑦ ᐊᒻᒪᓗ ᒥᓂᔅᑕᐅᖃᑎᒃᑲᓄᑦ 
ᑐᑭᑖᕈᑎᒋᒐᓱᐊᕐᓂᐊᖅᑕᕋ ᑕᕝᕙᓂ ᐊᕐᕋᒍᑦ ᐃᓛᒃ 
ᓯᕗᓂᒃᓴᑦᑎᐊᑦᑎᓐᓂ ᑖᓐᓇ ᑲᔪᓯᓂᖃᑦᑎᐊᖁᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᕝᕙᓂ 
ᐃᖃᓗᖕᓂ ᑕᑉᐱᖕᓇ ᓴᕐᕈᐃᓐᓇᖅᐸᒃᑕᕋ ᐅᓪᓛᑕᒫᑦ 
ᑕᑉᐱᖕᓇ ᐸᐃᕆᕕᒃᓴᖅ ᓴᓇᔭᐅᔪᖅ ᑕᐅᕙᓂ 
ᓂᐊᖁᓐᖒᓯᐊᕈᓯᕐᒧᑦ ᐊᖅᑯᑎᒥ ᑕᑉᐹᓂ 
ᑕᐅᑐᓐᖑᐊᖅᑕᒃᓴᕆᓕᖅᐸᐃᑦ. 
ᑕᐃᒪ ᒐᕙᒪᑐᖃᒃᑯᓐᓂᖔᖅᓯᒪᓪᓗᓂ ᑕᑉᐱᖕᓇ 
ᓴᓇᐅᔭᔪᓐᓇᖅᓯᒪᖕᒪᑦ, ᐃᓛᒃ ᒐᕙᒪᑐᖃᒃᑯᑦ 
ᑮᓇᐅᔭᖏᓐᓂᒃ ᑕᒡᕙᓂ ᐃᖃᓗᖕᓂ. 
ᑐᑭᓯᑦᑎᐊᕌᓪᓚᓚᐅᓪᓗᖓᖃᐃ ᒥᓂᔅᑕᒥᒃ 
ᑕᑉᐱᖕᓇᐃᓛᒃ ᒐᕙᒪᑐᖃᒃᑯᓐᓂ ᑮᓇᐅᔭᖏᓐᓂᒃ 
ᓴᖅᑭᓯᒪᕚ? ᐱᒋᐊᖅᓯᒪᕚ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒐᕙᒪᑐᖃᒃᑯᓐᓄᑦᑐᐊᑦᓯᐊᖅ  

ᓴᖅᑭᑕᐅᓯᒪᔪᖅ ᐊᒻᒪᓗ ᐅᕙᒍᑦ ᓄᓇᕗᑦ 
ᒐᕙᒪᒃᑯᓐᓂ ᑮᓇᐅᔭᓂᒃ ᐊᑭᑐᔪᖅᑐᕈᑎᓄᑦ 
ᐊᒃᑐᐊᖓᓯᒪᖏᑦᑐᖅ. ᑭᓯᐊᓂ 
ᐃᓕᒋᐊᖅᑎᒍᓐᓇᖁᒍᒃᑯ ᑐᖏᓕᕋ, ᒥᔅ ᕙᓚᐅᕋᑎ, 
ᐃᒃᓯᕙᐅᑖᖅ ᐊᖏᕈᕕᑦ. 
 
ᐃᒃᓯᕙᐅᑕᖅ:  ᒪ’ᓇᓪᓗᐊᕕᒃ. ᒥᓯᔅ ᕙᓚᐅᕋᑎ. 
 
ᕙᓚᐅᕋᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑉᐱᓐᓇ 
ᑕᓐᑐᕋ ᐸᑏᔅᑯᓐᓄᑦ ᐊᐅᓚᑦᑎᔨᖃᓐᖑᓱᒃᑐᖅ ᑭᓯᐊᓂ 
ᐅᕙᑦᑎᓐᓄᑦ ᓴᖅᑯᒥᓚᐅᓐᖏᑦᑐᖅ 
ᓴᖅᑮᓚᐅᓐᖏᑦᑐᔅᓱᓕ 
ᖃᐅᔨᓴᖅᑕᐅᔭᕆᐊᖃᓐᓂᖏᓐᓂᒃ ᐊᒻᒪᓗ 
ᓚᐃᓴᓐᓯᑖᕈᒪᓗᑎᒃ ᓱᓕ ᐅᕙᑦᑎᓐᓄᑦ 
ᓴᖅᑮᓚᐅᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᓐᖏᑦᑐᖅ 
ᖃᐅᔨᒪᒐᓗᐊᖅᑐᖓᐃᓛᒃ ᑕᑉᐱᖕᓇ ᒐᕙᒪᑐᖃᒃᑯᓐᓂ 
ᓴᖅᑭᑕᐅᓯᒪᖕᒪᑦ ᐃᓕᔅᓯᓐᓂᐅᖏᑦᑐᖅ, ᐃᓛᒃ 
ᓄᓇᕗᑦ ᒐᕙᒪᒃᑯᓐᓂᓐᖔᖏᒻᒪᑦ. ᑖᔅᓱᒧᖓ ᓱᓕ, 
ᑐᓴᐅᒪᑎᑕᐅᕕᓰ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂ 
ᑕᐃᒪᓐᓇᐃᑦᑐᓂᒃ ᐃᓛᒃ, ᑕᑉᐱᖕᓇᑐᐊᖑᔾᔮᖏᑦᑐᖅ. 
ᓄᓇᓕᖕᓄᑦ ᐊᓯᖏᓐᓄᑦ ᓴᖅᑭᑦᑎᓛᓐᓂᐊᓐᓂᖏᓐᓂᒃ 
ᐅᕝᕙᓘᓐᓃᑦ ᓱᓇᑐᐃᓐᓇᒻᒥᒃ, ᓄᑖᓂᒃ ᑐᓴᒐᒃᓴᓂᒃ 
ᐱᑕᖃᖅᐹ ᐅᕝᕙᓘᓐᓃᑦ ᖃᐅᔨᒋᐊᖅᓯᒪᕕᓯᐅᒃ 
ᒐᕙᒪᑐᖃᒃᑯᑦ ᓲᓪᓗ ᐱᒃᑯᓇᕐᒪᑦ ᑕᑉᐱᖕᓇ 
ᓴᓇᔭᐅᑎᓪᓗᒍ ᑕᑯᒥᓇᖅᖢᓂᓗ ᓄᓇᓖᑦ 
ᐊᓯᖏᑦᑕᐅᖅ ᑕᐃᒪᓐᓇᐃᑦᑐᒥᒃ ᐱᔪᒪᓇᔭᓐᖑᐊᖅᑐᑦ 
ᑭᓯᐊᓂ ᖃᐅᔨᒪᔪᖓ ᒐᕙᒪᑐᖃᒃᑯᓐᓃᓐᖓᕐᒪᑦ. 
ᑖᒃᑯᓇᓐᖔᖏᒻᒪᑦ, ᐊᐱᖅᑯᑎᒐᓕ ᑖᓐᓇ 
ᖃᐅᔨᒋᐊᖅᓯᒪᕚᓐ ᓄᓇᓖᑦ ᐊᓯᖏᑦ 
ᐱᑎᑕᐅᓂᐊᕋᓗᐊᕆᕚᓐ? ᐃᒪᓐᓇᐃᓕᖓᓯᒪᕚᓐ 
ᐅᕝᕙᓗ ᖃᓄᑭᐊᖅ. ᑖᓐᓇ ᐊᐱᖅᑯᑎᒐ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᖅᑯᑎᖓᓐᓄᑦ. ᑖᓐᓇ 
ᒐᕙᒪᑐᖃᒃᑯᓐᓄᑦ ᐱᓕᕆᐋᕆᔭᐅᓯᒪᑎᓪᓗᒍ, ᐋᒻ, 
ᐋᒃᑲ ᒫᓐᓇᒧᑦ ᑐᓴᕝᕕᒋᓚᐅᖅᓯᒪᓐᖏᑕᕗᑦ ᐃᒻᒪᖄ 
ᐊᓯᖏᓐᓂ ᓄᓇᓕᓐᓂ ᑕᐃᒪᓐᓇᐃᑦᑐᒥᒃ  

ᐸᐃᕆᕕᓕᐅᕋᓱᐊᓐᓂᐊᕐᒪᖔᖏᑦᑕ. ᐋᒃᑲ, ᒫᓐᓇᒧᑦ 
ᑕᐃᒪᓯᒪᖏᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖃᐅᔨᒪᒐᒪ 
ᑖᒃᑯᐊ ᒐᕙᒪᑦ, ᐃᓛᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑕᒪᒃᑯᓂᖓ ᐸᐃᕆᕕᖕᓂᒃ ᐃᓚᒋᔭᐅᓪᓚᕆᖕᒪᑕ 
ᑕᒫᓂᓕ ᓄᓇᕗᑦᒥ. 
ᖃᓪᓗᓇᐅᔭᓚᐅᐱᓪᓛᔾᔪᖕᓂᐊᒻᒥᒐᒥ, ᑭᖑᓪᓕᖅᐹᒥᒃ 
ᐊᐱᖅᑯᑎᒋᓂᐊᖅᖢᒍ ᐃᒃᓯᕙᐅᑖᖅ. 
(ᑐᓵᔨᒃᑰᓕᖅᑐᖅ) ᐱᓕᕆᕝᕕᓯ ᑮᓇᐅᔭᓂᒃ 
ᑐᓂᓯᖃᑦᑕᒻᒪᑕ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐃᓕᓐᓂᐊᕆᐅᖅᓴᖅᑐᓄᑦ 
ᐊᑐᓐᓂᐊᖅᑐᓂᒃ. ᒫᓐᓇ ᖃᔅᓯᑦ ᑲᑎᒪᔩᑦ 
ᐃᓕᓐᓂᐊᕆᐅᖅᓴᕈᑎᓂᒃ ᓴᖅᑭᔮᖅᑎᑦᑎᕙᑦ  
ᓄᓇᓕᖕᒥᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᑎᕐᕕᒋᒋᐊᖃᓐᓂᐊᖅᑕᕋ 
ᐊᐱᖅᑯᑎᖓᓄᑦ, ᑭᓯᐊᓂ ᐊᐱᖅᑯᑎᒋᖅᑲᐅᔭᖓᓄᑦ 
ᑭᐅᒋᐊᒃᑲᓐᓂᕈᓐᓇᖅᓱᒍ. ᓄᑖᓂᒃ 
ᐸᐃᕆᕕᓕᕆᔾᔪᑎᓄᑦ ᑕᖅᑮᑦ ᐱᖓᓲᔪᖅᑐᑦ 
ᖄᖏᖅᓯᒪᔪᓂ ᐱᖓᓱᓂᒃ ᐸᐃᕆᕕᖕᓂᒃ 
ᒪᑉᐲᓯᒪᔪᑕᖃᑦᑕᖅᐳᖅ ᐊᒻᒪᑦᑕᐅᖅ ᓱᓕ ᐊᑕᐅᓯᕐᒥ 
after school program-ᖑᓂᕋᖅᑕᐅᔪᒥ 
ᒪᑉᐱᖅᓯᒪᔪᑕᖃᑦᑕᖅᑯᖅ. ᐅᑯᐊᖑᓪᓗᑎᒃ, ᐃᒡᓗᓕᒃ 
ᐱᕈᖅᓯᐊᑦ Daycare, ᑖᓐᓇᑦᑕᖅᑯᖅ ᐊᒻᒪᓗ ᓇᐅᔮᑦ 
Daycare, ᐃᖃᓗᖕᓂ Joamie After School 
Program, ᑖᓐᓇ ᐊᐃᑉᐸᕆᔭᖓ 2, ᐊᒻᒪᓗ 
ᑭᖑᓪᓕᖅᐹᖓ ᕿᑭᖅᑕᔾᔪᐊᒻᒥ ᐊᒪᖅᑖᕐᕕᒃ 
Daycare-ᖃᑦᑕᓕᕆᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᑐᑭᓯᑦᑎᐊᑲᓐᓂᕋᒪ ᐃᒡᓗᓕᒻᒥ ᑕᐃᓐᓇ ᖃᐅᔨᒪᔭᕋ 
ᒪᑉᐱᓵᓚᐅᖅᓯᒪᒻᒪᑦ ᒪᑉᐱᑕᐃᓐᓇᓚᐅᖅᓯᒪᒻᒪᑦ 
ᐅᑭᐊᔅᓵᖑᓚᐅᖅᑐᒥ. ᐅᓇᖃᐃ ᓇᐃᑦᑑᒐᓗᐊᖅ 
ᐊᐱᖅᑯᑎ, ᑕᑉᐱᓐᓇ ᑲᔪᓯᑦᑎᐊᖅᐹ ᐃᒡᓗᓕᒻᒥ 
ᐸᐃᕆᕕᒃ ᓄᑖᖅ ᑕᐃᓐᓇ ᒪᑉᐱᓵᓚᐅᖅᑐᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 
ᑐᓴᓚᐅᖅᓯᒪᓐᖏᑦᑐᒍ 
ᑲᔪᓯᑦᑎᐊᖅᓯᒪᓐᖏᓐᓂᑯᖃᓂᖃᖅᐸᑦ. 
ᑐᓴᖅᑎᑕᐅᓯᒪᓐᓂᕈᑦᑕ 
ᐃᑲᔪᖅᓯᒐᓱᐊᕈᓐᓇᖃᑦᑕᕈᓐᓇᓂᐊᖅᑐᒍᑦ ᐊᒻᒪᑦᑕᐅᖅ 
ᐅᑯᐊ ᑐᑭᓯᐅᒪᔾᔪᑏᑦ, ᑐᓂᔭᐅᕋᑖᕐᒥᒐᒪ, 
ᐸᐃᕆᕕᓕᕆᓂᒃᑯᑦ ECE Program ᑖᒃᑯᐊ 
ᐃᓕᓐᓂᐊᖅᑐᓕᕆᔩᒃᑯᑦ ᑲᑎᒪᔨᐅᔪᑦ 8-ᖑᔪᑦ 
ᑖᒃᑯᑎᒎᓇ ᑮᓇᐅᔭᓂᒃ ᐊᑐᖃᑦᑕᖅᑐᑦ ᐊᒻᒪᑦᑕᐅᖅ  
ᐃᓚᒋᓪᓗᓂᐅᒃ CSFN ᐅᐃᕖᒃᑯᑦ Commissions 
Ecole Francophone Nunavut. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓄᑖᖅ 
ᐃᓕᓐᓂᐊᕐᕕᔅᓴᖅ ᖁᑦᑎᑦᑐᓄᑦ ᐃᒡᓗᓕᒻᒥ 
ᖃᐅᔨᒪᒐᒃᑯ ᐸᐃᕆᕝᕕᒃᓴᖃᖅᑐ. ᑕᐃᒫᒃ ᒥᓂᔅᑕ 
ᐅᖃᓵᓚᐅᕐᒪᑦ ᑕᕝᕙᓂ ᐃᒡᓗᕐᔪᐊᖅᑎᓐᓂ ᐃᒻᒪᖃ 
ᐋᒋᓯᐅᓛᖅᑐᒥ ᐃᓕᓐᓂᐊᕐᓂᖅ ᒪᑉᐱᕆᐊᓕᖅᐸᑦ 
ᐊᑐᖅᑕᐅᔪᓐᓇᓛᕐᒥᒻᒪᑦ. ᖃᐅᔨᒪᓪᓗᖓᓗ 
ᐸᐃᕆᕕᒃᓴᖃᕐᒪᑦ ᑕᐃᒪ ᓄᑖᖑᒻᒪᑦ 
ᐃᓕᓐᓂᐊᕐᕕᐊᓘᓗᓂᓗ.  
 
ᑕᐃᑯᖓ ᐸᐃᕆᕕᒃᓴᖓᓄᑦ ᑲᒪᔨᒃᓴᖅ 
ᑲᒪᔨᖃᕆᐊᖃᓛᕐᒥᒻᒪᑦ ᒪᑉᐱᕐᓂᐊᕈᓂ. ᑐᓴᐅᒪᓇᖅᐹ 
ᑕᐃᑯᖓ ᐸᐃᕆᕕᒃᓴᒧᓄᑦ ᐃᓕᓐᓂᐊᕕᒻᒦᓛᖅᑐᒧᑦ 
ᐸᕐᓇᒃᑐᖃᕐᒪᖔᑦ ᐅᕝᕙᓘᓐᓃᑦ ᐊᔭᐅᖅᑐᖅᐱᓯᐅᒃ 
ᑕᐃᒃᑯᐊ ᓄᑖᑦ ᐸᐃᕆᔩᑦ ᐃᒡᓗᓕᒻᒥ 
ᑲᒪᔪᓐᓇᕐᓂᖓᓂ? ᑖᔅᓱᒥᖓ 
ᑭᖑᓪᓕᖅᐹᖃᖅᑰᓕᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊ ᐸᐃᕆᕖᑦ ᐃᒻᒥᒃᑰᓐᖓᒪᑎ 
ᐊᒻᒪᓗ ᐅᕙᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᑲᔪᖅᓱᖅᑕᐅᒍᓐᓇᖅᓯᑕᐅᖃᑦᑕᖅᓱᑎ. ᑕᐃᒃᑯᐊ. 
 
ᒫᓐᓇᐅᔪᖅ ᐸᐃᕆᕕᓕᕆᔨᐅᔪᑦ ᐃᓪᓗᓕᒻᒥ ᐃᒻᒪᖃ 
ᐊᐱᕆᔭᐅᒍᓐᓇᖅᑐᑦ ᑕᐃᓐᓇ ᓄᑖᖅ ᐃᓕᓐᓂᐊᕐᕕᒃ  
ᒪᑉᐱᕐᓂᑰᓯᒪᓕᖅᐸᑦ ᑕᐃᒃᑯᓄᖓ ᐊᐅᓚᑕᐅᓗᓂ. 
ᑕᐃᒪᐃᒋᐊᕈᓐᓇᕋᓱᐊᕈᓐᓇᖅᑐᒍᑦ.  
 
ᑭᓯᐊᓂ ᑕᐃᒪ ᐅᖃᒃᑲᓂᕐᓗᖓ, ᑕᒪᒃᑯᐊ ᐸᐃᕆᕖᑦ 
ᓇᒻᒥᓂᖅ ᑲᑎᒪᔨᖃᐅᕐᓗᑎᑦ ᑖᒃᑯᐊ ᑲᑎᒪᔩᑦ 
ᑎᒥᓐᖑᖅᓯᒪᓗᑎᑦ Societies Act-ᑯᑎᒍᑦ ᐊᒻᒪᓗ 
ᓇᒻᒥᓂᕐᓕ ᐊᐅᓚᔾᔪᑎᒋᓂᐊᖅᑕᖏᑦ ᐊᑐᐊᒐᖏᑦ 
ᐋᖅᑭᓱᐃᓲᖑᒻᒪᑕ. 
 
ᐊᒻᒪᓗ ᑖᓐᓇ ᐊᐅᓚᑦᑎᔨᒪᕆᓂᐊᖅᑕᖓᓂᒃ 
Director ᐸᐃᕆᕕᐅᑉ ᐃᓗᐊᓂ ᐊᒻᒪᓗ 
ᐃᖅᑲᓇᐃᔭᖅᑎᓂᒃ 
ᓇᓗᓇᐃᖅᓯᕙᓪᓕᐊᖃᑦᑕᕈᓐᓇᕋᔭᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒥᖓ 
ᐊᑕᐅᓯᕐᒥᒃ ᐊᐱᕆᔪᒪᓪᓗᖓ 
ᐊᑕᐅᓯᐅᓕᕐᓂᐊᑐᔅᓴᐅᕗᖅ ᑭᐅᔭᐅᕙᓪᓕᐊᓂᓐᓂ.  
 
ᓯᕗᓪᓕᕐᒥ ᐊᐱᕆᐊᕼᐋᓪᓗᖓ ᐅᖄᓪᓚᒍᒪᓪᓗᖓ, 
ᑕᒪᐅᖓᓇᓱᐊᖅᑎᓪᓗᑕ ᐃᖃᓗᓐᓄᑦ, ᐃᕐᖑᑕᕐᒪ 
ᐃᓛ ᐅᓪᓚᖃᑉᑑᒐᒥ ᖁᓕᓪᓗ  ᐊᑕᐅᓯᕐᓗ  

ᐅᑭᐅᖃᖅᑐᖅ. ᖃᑉᓗᓈᑐᐃᓐᓇᖅᑕᐅᖅ ᐅᖃᐸᓗ. 
ᐅᖄᓪᓚᓕᖅᑯ ᖃᐃᒐᒥ, ᐃᑦᑑ, ᖃᓪᓗᓇᐅᔭᖅᓱᓂ, 
ᐃᑦᑑᖅ ᐃᓄᒃᑐᑦ ᐅᕙᒻᓄᑦ ᐅᖃᒪᖃᑦᑕᕈᓐᓇᖅᐱᑦ 
ᑐᑭᓯᕙᓪᓕᐊᔪᒪᒐᒫᖅᖢᓂ ᐅᖄᓚᑎᒃᑯᑦ. ᖁᒡᓗᒃᖢᖓ 
ᖃᓄᖅ ᐱᖏᓚᐅᕋᓗᐊᖅᖢᖓ ᐊᖏᕐᓗᒍ  
ᑭᕼᐃᐊᓂᐅᒻᒪᑦ. ᑖᒻᓇ ᖃᑉᓗᓈᑐᑦ Resolution 
ᑐᓂᔭᐅᕗᖓ ᐃᕐᖑᑎᓐᓂ.  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐄ, ᑖᒻᓇᐅᑎᓪᓗᒍ ᒥᓂᔅᑕ ᐊᐱᕆᔪᒪᓪᓗᒍ 
ᑕᐅᑉᑯᓄᖓᓕ ᐃᑦᖃᐃᔾᔪᑎᒃᓴᕚᓪᓗᖕᓄᑦ 
ᐊᖓᔪᖅᑳᖑᔪᓄᑦ ᐅᖃᐅᓯᕐᒥᒃ ᐱᕙᓪᓕᐊᔾᔪᑎᒃᓴᒥᒃ 
ᓄᓇᑉᑎᖕᓂᒃ ᖃᓄᖅ ᐸᕐᓇᒃᓯᒪᔪᖃᖅᐸ. 
ᑐᑭᓯᔪᒪᑉᓗᖓ ᒥᓂᔅᑕ ᐊᐱᕆᕙᕋ. ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑕᒪᐃᓐᓂᒃ ᐸᐃᕆᕖᑦ 
ᐃᓕᓐᓂᐊᕈᑎᒃᓴᓕᐅᖃᑦᑕᖅᑎᓪᓗᒋᑦ ᐊᒻᒪᓗ 
ᐃᑲᔪᖅᓱᖃᑦᑕᕋᑦᑎᒍᑦ ᑕᒪᒃᑯᓇᖓᑦ 
ᐱᓯᒪᑦᑎᐊᖁᓪᓗᒋᑦ ᐅᖃᐅᓯᓕᕆᓂᒃᑯᑦ 
ᐃᓕᖅᑯᓯᓕᕆᓂᒃᑯᑦ ᐃᓕᓐᓂᐊᕈᓐᓇᕐᓂᐊᕐᒪᑕ 
ᐸᐃᕆᕕᒻᒦᓕᑐᐊᕌᖓᒥᒃ, ᒫᓐᓇᒧᑦ ᓴᓂᕐᕙᐃᓯᒪᔪᒍᑦ 
$300,000 ᑖᒃᑯᐊ ᑕᒪᐃᓐᓂᒃ ᐸᐃᕆᕕᐅᔪᑦ 
ᐃᓕᓐᓂᐊᕈᑎᒃᓴᖏᓐᓄᑦ ᑐᕌᖓᒐᔭᖅᑐᓂᒃ. ᑖᒃᑯᐊ 
ᐸᐃᕆᕕᖃᖅᑐᑦ ᒫᓐᓇᐅᔪᖅ 55-ᖑᖕᒪᑕᐅᑯᐊ 
ᓚᐃᓴᖃᖅᑐᑦ ᐸᐃᕆᕕᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓚᐃᓴᖃᖅᑎᑕᐅᓯᒪᔪᑦ, 
ᑖᒃᑯᐊᓕᒫᖅ ᐃᓘᓐᓇᓕᒫᑦᑎᐊᑎᒃ 
ᐃᑲᔪᖅᑐᕋᓱᐊᖃᑦᑕᕋᑦᑎᒍᑦ ᓇᓗᓇᐃᕆᐊᒃᑲᓐᓂᕐᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ, ᖁᔭᓐᓇᒦᒃᓗ 
ᒥᓂᔅᑕ ᑭᐅᔪᓐᓇᕐᒪᑦ. ᑖᒻᓇ ᐱᕙᓪᓕᐊᔪᒪᓪᓗᑎᒍᑦ 
ᐅᖃᐅᓯᕆᖃᑦᑕᖅᖢᑎᒍᓗ ᐃᓄᒃᑎᒍᑦ ᑲᑎᒪᕕᐅᓪᓗ 
ᐃᓗᐊᓂ ᐅᖃᐅᓯᕆᕙᒃᖢᑎᒍᓗ ᑖᒻᓇ ᐃᓅᑉ 
ᐅᖃᐅᓯᐊ ᐳᐃᒍᕆᐊᖃᖏᓐᓇᑉᑎᒍᑦ  
ᐃᓕᓐᓂᐊᕈᑕᐅᒋᐊᖃᖅᖢᓂᓗ ᓄᑕᖅᑲᑉᑎᓐᓄᑦ. 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᕋᓛᓂᑦ 
ᑎᐊ’ᓇᐃᑐᖃᖅᑎᓪᓗᒍ 
ᐱᒋᐊᖅᑎᑕᐅᕙᓪᓕᐊᔪᓐᓇᖅᐸᑦ ᐃᓄᖕᓂᓪᓘᓐᓃᑦ. 
 
ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓂᓘᓐᓃᑦ ᑎᐊ’ᓇ 
ᑐᑭᓯᕚᓪᓕᕈᒪᓪᓗᒍ ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᒃ 
ᑐᑭᓯᓐᓇᕐᓂᕈᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦ ᓄᓇᓕᖕᓂ DEA ᓴᓂᕐᕙᐃᖃᑦᑕᕋᑦᑕ 
ᐃᓛᒃ ᐃᓕᓐᓂᐊᓕᓐᖏᑦᑐᓄᑦ $1 ᒥᓕᐊᓐ ᐃᓄᐃᑦ 
ᐃᓕᖅᑯᓯᖓᓄᑦ ᐅᖃᐅᓯᖓᓄᓪᓗ. ᑖᒃᑯᐊ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ 
ᑐᒃᓯᕋᕐᕕᐅᖃᑦᑕᕈᓐᓇᖅᑐᒥᒃ ᑖᓐᓇ ᐊᕐᕌᒍᑕᒫᑦ 
ᑕᐃᒪᐃᖃᑦᑕᖅᓯᒪᔪᒍᑦ ᒫᓐᓇᒧᑦ. 
 
ᐊᒻᒪᓗ ᑕᐃᒃᑯᐊ ᐅᖃᐅᓯᕆᖃᐅᔭᒃᑲ 8-ᖑᔪᑦ 
ᑖᑦᓱᒪᖓᑦ ᑐᒃᓯᕋᖅᓯᒪᖃᑦᑕᖅᓯᒪᖃᑦᑕᖅᓱᑎᒃ. ᑖᓐᓇ 
ᒪᑐᐃᖓᑏᓐᓇᖅᑕᕗᑦ ᐃᓕᓐᓂᐊᖅᑐᓕᕆᔨᑦ 
ᐅᖃᐅᓯᓕᕆᓂᒃᑯᑦ ᐃᓕᖅᑯᓯᖁᓯᓕᕆᓂᒃᑯᑦ 
ᓴᖅᑭᔮᖅᑎᑦᓯᒃᑲᓐᓂᕈᒪᒃᐸᑕ ᐃᓕᓐᓂᐊᕈᑎᒃᓴᓂᒃ, 
ᐊᑏ ᑕᐃᑰᓇ ᑐᒃᓯᕋᖃᑦᑕᕐᓕᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ, 
ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐃᓂᓪᓚᒃᑕᐅᓯᒪᔪᒥᒃ ᓈᓴᐅᑎᖃᖅᑐᖅ 11-15 
ᐸᐃᕆᕕᑦ ᑮᓇᐅᔭᓄᑦ ᐊᒻᒪ ᑐᓂᔭᐅᔪᓐᓇᕐᓂᕆᔭᖏᑦ 
$2.1 ᒥᓕᐊᓐ ᐸᐃᕆᕕᓐᓄᑦ ᑐᓂᕐᕈᓯᐊᑦ 
ᐃᑲᔫᓯᐊᓪᓗ. ᐄᑯᓗᒃ. 
 
ᑭᓯᐊᓂ ᐃᒡᓗᒑᕐᔪᖕᒦᓯᒪᒐᒪ ᐊᒻᒪ ᕿᒥᕐᕈᐊᓚᐅᕋᒪ 
ᐃᒡᓗᓕᒑᕐᔫᑉ ᐸᐃᕆᕕᖓ ᐃᑦᑕᕐᓂᑕᐅᖕᒪᑦ. 
ᐃᒡᓗᑐᖃᖅ 40 ᐅᖓᑖᓄᖃᐃ ᐅᑭᐅᖃᖅᑐᖅ.  
 
ᐅᖃᓕᒫᕋᒪ ᑖᒃᑯᐊᒎᖅ ᐃᓕᓐᓂᐊᖅᑐᓕᕆᔩᑦ ᐊᑖᓂ 
ᓄᑕᕋᖃᕐᓂᐅᑉ ᒪᓕᒐᖓᑕ ᑐᓂᓯᓲᖑᖕᒪᑕ 
ᐱᒋᐊᕈᑕᐅᔪᓐᓇᖅᑐᓂᒃ ᐸᐃᕆᕕᖕᓄᑦ ᐊᒻᒪᓗ 
ᑲᔪᓯᔾᔪᑕᐅᔪᓐᓇᖅᑐᓂᒃ ᐃᓕᓐᓂᐊᕈᑕᐅᓗᑎᒃ. 
ᖃᐅᔨᓴᖃᑦᑕᕐᒪᑕᒎᖅ ᐅᑭᐅᑕᒫᑦ ᑕᒪᒃᑯᓂᖓ 
ᐸᐃᕆᕕᖕᓂᒃ ᖃᐅᔨᓵᓂᒃᑳᖓᒥᒃ 
ᓚᐃᓴᓐᓯᑖᖅᓯᑦᑎᕙᔅᓱᑎᒃ ᐊᒻᒪ ᐃᑲᔪᖅᐸᒃᓱᑎᒃ 
ᐃᖏᕐᕋᔾᔪᑕᐅᔪᓐᓇᖅᑐᓂᒃ. 
 
ᑕᐃᒪᓕ ᐊᐱᖅᑯᑎᒐ ᐅᓇ, ᑕᐃᑲᓃᑎᓪᓗᖓ 
ᑕᑯᓚᐅᕋᒪ ᐅᖁᖅᓴᐅᑎᖓ ᓇᑎᖓ ᑲᑕᒃᓯᒪᔪᖅ.  
ᖃᐅᔨᓴᖃᑦᑕᕐᓂᖅᐸᑕ ᐅᑭᐅᑕᒫᑦ ᖃᔅᓰᖅᑕᖅᓱᑎᒃ 
ᐅᑭᐅᖅ ᐊᑕᐅᓯᖅ ᖃᐅᔨᓴᖃᑦᑕᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑎᖓᓄᑦ. ᑕᒪᒃᑯᓇᖓ 
ᐸᐃᕆᕖᑦ ᐋᖅᑭᒋᐊᕈᑎᖃᕆᐊᖃᖅᑐᖃᖅᐸᑦ 
ᒫᓐᓇᐅᔪᖅ ᑮᓇᐅᔭᑎᒍᑦ ᐃᑲᔪᖅᓱᐃᖃᑦᑕᕋᑦᑕ 
ᐊᐅᓚᔾᔪᑎᖏᓐᓄᑦ ᒪᑭᒪᒍᑎᖏᓐᓄᓪᓗᑐᐊᖅ.  
ᐊᑭᑐᔪᖅᑐᕈᑎᖏᓐᓂᒃ ᐱᓕᕆᖃᑦᑕᓐᖏᑦᑎᐊᖅᑐᒍᑦ 
ᒫᓐᓇᐅᔪᖅ ᐊᒻᒪᑦᑕᐅᖅ ᑭᓯᐊᓂ ᑖᒃᑯᐊ 
ᓚᐃᓴᖃᖅᑎᐅᔪᑦ ᐊᕐᕌᒎᑉ ᐃᓗᐊᓂ 
ᐱᓇᓱᐊᖅᑎᖅᓱᒍ 
ᖃᐅᔨᒋᐊᖅᑕᐅᖃᑦᑕᑎᑕᐅᖃᑦᑕᖁᔭᐅᔫᒐᓗᐊᑦ  

ᑖᒃᑯᐊ ᓚᐃᓴᖏᑦ ᒪᓕᑦᑎᐊᓕᕋᓗᐊᕐᒪᖔᑕ.  
ᐅᑯᐊ ᐃᖅᑲᓇᐃᔭᖅᑎᕗᑦ ᓚᐃᓴᑖᖅᑎᑦᑎᔨᐅᒐᒥ 
ᖃᐅᔨᓴᕈᓐᓇᖅᑎᑕᓲᖑᒐᓗᐊᕐᒪᑕ ᐱᖓᓱᐊᖅᑎᖅᓱᒋᑦ 
ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 
ᒥᓂᔅᑕ ᑭᐅᑦᑎᐊᕐᒪᑦ. ᑐᓱᓐᓇᒻᒪᕆᑦᑐᖅ ᐃᖃᓗᓐᓂ 
ᐸᐃᕆᕕᒻᒥ ᑲᓇᑕᐅᑉ ᒐᕙᒪᒃᑯᖏᑦ 
ᒪᑭᑎᑦᑎᕙᓪᓕᐊᔪᒻᒪᕆᐊᓘᒻᒪᑕ ᐱᐅᔪᖅᔪᐊᕌᓗᒻᒥ. 
ᓄᓇᓕᐊᕌᓄᑦᑕᐅᖅ ᐳᐃᒍᖅᑕᐅᓯᒪᖁᓐᓇᐃᒐᓗᐊᖅ. 
ᑕᐃᒪᓕᑦᑕᐅᖅ ᑖᒃᑯᐊ ᐃᓕᓐᓂᐊᕐᕕᒻᒥ 
ᐃᖅᑲᓇᐃᔭᖅᑏᑦ ᓴᖅᑭᑎᑦᑎᓯᒪᒻᒪᑕᒎᖅ 
ᐊᑐᖅᑕᐅᓂᐊᖅᑐᓂᒃ ᐅᖃᐅᓯᕐᒧᓪᓗ. 
 
ᐊᒻᒪᓗ ᐃᓕᖅᑯᓯᕐᒧᑦ ᐊᔾᔨᒌᓕᖅᑎᑦᑎᔪᒥᒎᖅ ᑖᒃᑯᐊ 
ᐊᑐᖅᑕᐅᓂᐊᖅᑐᑦ ᐸᐃᕆᕝᕖᑦ ᐃᓗᐊᓂ. ᑕᐃᒪᓕ 
ᐊᐱᖅᑯᑎᒐ, ᑕᒪᕐᒥᓗᑦᑖᖅ ᐸᐃᕆᕖᑦ 
ᐊᔾᔨᒌᑦᑎᐊᖅᑐᒥᒃ ᐊᑐᕐᓂᐊᖅᑕᖏᓐᓂᒃ 
ᐅᖃᐅᓯᕐᒧᓪᓗ ᐃᓕᖅᑯᓯᕐᒧᓪᓗ ᓴᖅᑭᓯᒪᓕᖅᐸᑦ 
ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᒐᓱᐊᖅᓯᒪᔪᒍᑦ ᐊᒻᒪ  
ᑕᐃᒪᐃᒐᓱᐊᕈᒪᔪᒍᑦ ᑕᐃᓐᓇ ᒐᕙᒪᑐᖃᒃᑯᑎᒍ 
ᐊᖏᖃᑎᒌᒍᑎᓕᐊᕆᓯᒪᔭᕗᑦ ᐱᖓᓱᓄᑦ ᐊᕐᕌᒍᓄᑦ. 
ᑖᓐᓇ ᐃᓕᓐᓂᐊᕈᑎᔅᓴᓕᐊᕆᔭᕗᑦ ᐃᓕᖅᑯᓯᕐᒥ ᐊᒻᒪ  

ᐅᖃᐅᓯᒃᑯᑦ ᑖᒃᑯᐊ ᐊᔾᔨᒌᔾᔫᒥᓕᖅᑐᒃᑯᑦ 
ᓴᓇᔭᐅᕙᓪᓕᐊᑎᖃᑦᑕᕈᒪᓯᒪᔭᕗᑦ ᐊᒻᒪᓗ ᑕᐃᒫᒃ 
ᑲᔪᓯᓂᖃᖅᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓐᓇ 
ᑭᖑᓪᓕᖅᐹᕆᓗᒍ ᐊᐱᖅᑯᑎᒋᓂᐊᖅᑕᕋ. ᑕᐃᒪᒎᖅ 
ᑮᓇᐅᔭᖅ ᓴᒃᑯᑕᐅᓯᒪᔪᖅ ᒪᒃᑯᑦᑐᓄᑦ 
ᐊᖏᔪᖅᑳᕆᔭᐅᔪᓄᑦ ᐃᓕᓐᓂᐊᖁᓪᓗᒋᑦ. 
ᑕᒫᓂᖏᓐᓇᕐᒪᑦ $175,000 ᐅᑭᐅᓄᑦ ᐊᒥᓱᓄᑦ 
ᑕᕝᕙᓂ ᓈᓴᐅᑎᕐᒥ ᐊᑕᐅᓯᕐᒦᓕᖅᑐᑦ $175,000.  
ᑐᑭᓯᔪᒪᔪᖓᓕ ᖃᔅᓯᑦ ᒪᒃᑯᑦᑐᑦ ᐃᓕᓐᓂᐊᖅᑐᑦ 
ᐊᖓᔪᖅᑳᑦ ᑖᔅᓱᒥᖓ ᐊᑐᖅᐸᑦ ᖃᔅᓯᐅᕙᑦ? ᐊᒻᒪᓗ 
ᖃᓄᖅ ᐱᓕᕆᕝᕕᒋᔭᖓ ᐃᓕᓐᓂᐊᖅᑐᓕᕆᔨᐅᑉ 
ᐃᓗᐊᓂ ᑖᒃᑯᐊ ᐃᓕᓐᓂᐊᕆᐊᖅᑐᑎ 
ᐊᖓᔪᖅᑳᖑᖃᑦᑕᖅᑐᑦ ᐸᐃᕆᕕᖃᑦᑎᐊᖅᐹᑦ? 
ᐊᑐᖃᑦᑕᑎᐊᖅᐹᑦ ᐸᐃᕆᕝᕕᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᒃᑯᐊ 
ᕖᕗᐊᕆ 18, 2019 ᓈᓴᖅᑕᐅᓯᒪᓚᐅᖅᑐᑦ  
ᓄᓇᕗᒻᒥ 66-ᖑᔪᑦ ᑖᑉᓱᒪᓐᖓᑦ Young Parents 
Stay Learning ᐃᓕᓐᓂᐊᕆᐊᖃᑦᑕᕈᓐᓇᖁᓪᓗᒋᑦ 
ᐃᑲᔫᑎ. ᑖᓐᓇ ᒪᑐᐃᖓᐃᓐᓇᖅᑐᖅ. 
 
ᐊᒻᒪᓗ ᑭᖑᓪᓕᕐᒥ ᐃᓛᒃ ᑕᒪᒃᑯᐊ ᐃᓕᓐᓂᐊᕐᕖᑦ 
ᐃᓚᖏᑦ ᐸᐃᕆᕕᖃᐅᖅᓱᑎᑦ ᐃᓚᖏᑦ 
ᐸᐃᕆᕕᖃᐅᓐᖏᑦᑐᑎᑦ. ᑕᐃᒪᐃᒻᒪᑕ ᑭᓯᐊᓂ 
ᐸᐃᕆᕕᖃᐅᖅᑐᓄᑦ ᑖᓐᓇ ᑐᕌᖓᖃᑦᑕᕐᒪᑦ 
ᐅᕝᕙᓘᓐᓃᑦ ᐃᓚᖓᒍᑦᑕᐅᖅ ᓇᐅᒃᑯᑦ 
ᓇᐅᒃᑯᑐᐃᓐᓇᖅ ᐃᑲᔪᖅᓱᕈᒥᓇᖃᑦᑕᕐᒪᑕ ᑖᒃᑯᐊ 
ᐃᓕᓐᓂᐊᑲᓐᓂᕈᓐᓇᖁᓪᓗᒋᑦ ᖁᕝᕙᓯᓐᓂᓕᒻᒥ 12-ᒥ 
ᐃᓱᓕᑦᑎᒍᓐᓇᖁᓪᓗᒋᑦ. ᑭᓯᐊᓂ ᒫᓐᓇᐅᔪᖅ 66-
ᖑᔪᑦ ᐊᑐᖅᑕᐅᔪᑦ ᑖᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ, 
ᒥᔅ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑲᔪᓯᔪᒪᔪᖓ ᐊᐱᖅᑯᑎ ᒪᑯᐊ ᐊᓈᓇᒋᔭᐅᔪᑯᓗᐃᑦ 
ᒪᒃᑯᒃᑐᑦ ᒫᓐᓇ 56-ᖑᓂᕋᕋᑖᕋᕕᒋᑦ ᐃᓕᓐᓂᐊᖅᑐᑦ 
ᑖᑦᓱᒧᖓ ᐃᓱᒪᒐᒪ ᐆᒃᑐᖅᑐᑦ 
ᐋᒃᑲᖅᑕᐅᔪᖃᓚᐅᖅᓯᒪᕙ ᑕᒪᑦᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ.  (ᑐᓵᔨᑎᒍᑦ) 66-ᖑᔪᑦ ᐃᓕᓐᓂᐊᖅᑐᑦ 
ᖃᐅᔨᒪᓂᒃᑯᑦ ᑕᑕᕆᑎᓪᓗᒋᑦ 
ᐋᒃᑳᖅᑕᐅᔪᖃᓚᐅᖅᓯᒪᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᔅᑕ ᓚᐃᑦᓯᒡᑐᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑕᑯᓇᒃᑲᒃᑭᑦ ᐅᑯᐊ ᐆᒃᑐᕈᓐᓇᖅᑐᑦ  
ᐱᑎᑕᐅᔪᓐᓇᖅᑐᑦ ᐅᖃᖅᑲᐅᒐᕕᑦ 
ᐃᓕᓐᓂᐊᖏᓐᓇᕐᓗᓂ 18-ᓂ ᐅᑭᐅᓕᒃ 
ᑮᓇᐅᔭᖅᑖᖃᑦᑕᖏᑦᑐᖅ ᐊᓯᖏᓐᓂᒃ ᑎᒥᐅᔪᓂᒃ. 
ᖃᑉᓯᑦ ᑎᑭᐅᑎᓯᒪᖏᒻᒪ ᐅᑯᓂᖓ 
ᒪᓕᒃᑕᐅᔭᕆᐊᓕᖕᓂᑦ ᐆᒃᑐᖅᑎᓪᓗᒍ 
ᐃᓕᓐᓂᐊᕋᓱᒍᒪᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ.  (ᑐᓵᔨᑎᒍᑦ) ᐊᔾᔨᖏᓐᓂᒃ 
ᐱᑕᖃᕐᒪᖔᖅ ᖃᐅᔨᓴᖏᑦᑐᖓ, ᐅᑯᐊ ᑕᑯᓇᒃᖢᒋᑦ 
ᐃᓕᓐᓂᐊᖅᑐᑦ ᐆᒃᑐᖃᑦᑕᖅᑐᑦ ᑮᓇᐅᔭᓂᒃ 
ᐃᑲᔪᖅᓱᖅᑕᐅᖏᓪᓗᑎᒃ ᐃᓕᓐᓂᐊᕐᓂᐊᖅᐸᑕ ᐊᒻᒪ  

ᑖᒃᑯᐊ ᑐᓂᓯᒋᐊᓕᒃ ᐃᓕᓐᓂᐊᖏᓐᓇᕐᓂᐊᕐᓗᓂ 
ᑕᑕᑎᖅᓯᒪᔭᖏᑦ ᒪᓕᒃᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐃᖅᑲᐃᑎᒃᑲᓐᓂᕈᒪᒻᒫᖅᖢᒋᑦ 
ᒪᓕᒐᓕᐅᖅᑎᐅᖃᑎᒋᔭᒃᑲ ᐅᖃᓗᒃᑖᖓᑉᓯ 
ᑐᐊᕕᓗᐊᖏᓪᓗᓯ ᑐᓵᔨᕗᑦ ᐃᒃᐱᒋᒃᑲᓐᓂᕆᐊᕐᓗᒋᑦ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑕᑯᓇᒃᑲᒃᑭᑦ ᐅᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒃᑯᐊ 
ᐆᒃᑐᖅᑐᑦ ᐱᔪᓐᓇᖅᑎᑦᑎᑕᐅᖕᒪᖔᑕ ᐃᓕᓐᓂᐊᖅᑐᑦ 
ᐊᓯᖏᓐᓂᒃ ᑮᓇᐅᔭᓂᒃ ᐱᔭᕆᐊᖃᖏᑦᑐᑦ ᐃᓄᐃᑦ 
ᑎᒥᖁᑎᖏᓐᓂᒃ ᑲᑐᔾᔨᖃᑎᒌᓂᒃᓗ. ᐅᓇ ᓱᓕᕚ? 
ᑐᑭᓯᒍᑎ, ᑖᒃᑯᐊ ᒪᓕᒐᐃᑦ ᐅᖃᕐᒪᑕ ᐊᓯᖏᑦ 
ᖃᕆᑕᐅᔭᒃᑯᑦ ᐊᓯᐊᒍᑦ ᐅᖃᕐᒪᑕ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᕐᓗ ᑕᒻᒪᖅᑐᖃᕐᓂᖅᐸᑦ   
(ᑐᓵᔨᑎᒍᑦ) ᑖᓐᓇ ᐋᖅᑭᒋᐊᖅᑎᒋᐊᖃᖑᓱᒃᑲᑦᑎᒍᑦ 
ᓇᓗᓇᐃᕆᐊᒃᑲᓐᓂᕐᓗᒍ ᑖᒃᑯᐊ ᕿᑐᕐᖓᑖᖅᓯᒪᔪᑦ 
ᐃᓕᓐᓂᐊᖏᓐᓇᖁᓪᓗᒋᑦ ᑕᐃᒫᒃ 
ᐃᓕᓐᓂᐊᑦᑕᑐᐊᖃᑕ ᐊᓈᓇᒃᑯᒋᔭᐅᔪᑦ 
ᐊᑖᑕᒃᑯᒋᔭᐅᔪᑦ ᐅᐸᖃᑦᑕᕈᓐᓇᕋᔭᕐᖓᑕ. 
ᐅᐸᖃᑦᑕᖃᑕᓗ ᐃᑲᔫᓯᐊᖃᑦᑕᕈᓐᓇᕐᓗᑎᒃ 
ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᑕᐅᓯᒃᑲᓐᓂᕐᒥ ᐊᐱᕆᓚᒋᑦ, ᐊᑕᐅᓯᐊᒃᑲᓐᓂᖅ. 
ᑕᕝᕙᓂ ᐊᖏᖅᑕᐅᒍᓐᓇᖅᑐᑦ ᒪᓕᒐᖏᓐᓂ 
ᕿᑐᕐᖓᑖᖅᓯᒪᔪᑦ. ᐃᓕᓐᓂᐊᖅᑏᑦ 
ᐸᐃᕆᔭᐅᔾᔪᑎᒃᓴᖏᓐᓂ ᐱᖃᑦᑕᕈᓐᓇᖅᑳᑦ ᐃᓄᐃᑦ  

ᑲᑐᔾᔨᖃᑎᒌᖏᓐᓂᑦ ᐊᒻᒪᓗᑦᑕᐅᖅ ᑕᕝᕙᖓᑦ 
ᒐᕙᒪᒃᑯᓐᓂᑦ ᐃᓕᓐᓂᐊᖏᓐᓇᕈᑎᔅᓴᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ  (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐊᖅᑕᕗᑦ ᑖᓐᓇ 
ᐱᓕᕆᔾᔪᑎᒋᕙᑦᑕᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᕿᒥᕐᕈᔭᕗᑦ ᐋᖅᑭᒋᐊᕋᓱᓐᓂᐊᖅᑕᕋᓗᐊᕗᑦ ᑖᒃᑯᐊ 
ᑕᒪᒃᑯᐊ ᐃᓕᓐᓂᐊᖅᑏᑦ ᑕᕝᕙᖓᑦ 
ᐃᑲᔫᓯᐊᖃᑦᑕᖅᑐᑦ 
ᐃᑲᔫᓯᐊᒃᑲᓐᓂᕈᓐᓇᕐᒪᖔᑕᑦᑕᐅᖅ ᐊᓯᖏᓐᓂᑦ 
ᓄᓇᕗᑦ ᒐᕙᒪᒃᑯᖏᑦᑕ ᓯᓚᑖᓂ ᐃᑲᔫᑎᖏᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐱᖓᓱᐊᖅᑎᖅᑐᖓ ᐊᐱᕆᓕᕋᒃᑭᑦ ᑖᒃᑯᐊ 
ᐊᖏᖅᑕᐅᔪᓐᓇᕈᑏᑦ ᒪᓕᒐᐃᑦ, ᐃᓕᓐᓂᐊᖅᑏᑦ 
ᑮᓇᐅᔭᖅᑖᖃᑦᑕᖃᑕ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᓄᓇᕘᑉ ᐊᕕᑦᑐᖅᓯᒪᓂᖏᓐᓂ ᑭᐅᔭᐅᑦᑎᐊᖏᓐᓇᒪ 
ᓱᓕ, ᐅᕝᕙᓘᓐᓃᑦ ᐋᒃᑲ ᑭᐅᔪᓐᓇᖅᑕᐃᑦ. 
ᐃᓕᓐᓂᐊᖅᑏᑦ ᐃᓕᓐᓂᐊᖏᓐᓇᕈᑎᔅᓴᓂᒃ ᓄᓇᕗᑉ 
ᒐᕙᒪᒃᑯᖏᓐᓂᒃ ᐱᖃᑦᑕᕈᓐᓇᖃ ᐊᒻᒪ  
ᐸᐃᕆᔭᐅᔾᔪᑎᔅᓴᑲᓐᓂᕐᓂᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ  (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᔾᔭᐅᒐᒪ ᐋᒃᑲᒎᖅ. 
ᑐᖏᓕᒪ ᑕᐃᒫᒃ ᑭᐅᖃᐅᖕᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐄᑯᓗᒃ. ᒥᔅ ᕙᓚᐅᕋᑎ. 
 
ᕙᓚᐅᕋᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᓐᓇ 
ᕿᒥᕐᕈᕙᓪᓕᐊᒐᑦᑎᒍᑦ ᒫᓐᓇ ᐋᖅᑭᒃᓯᒪᔪᖅ  

ᐃᑲᔫᓯᐊᒃᑲᓐᓂᕈᓐᓇᖏᑦᑐᖅ ᖄᒃᑲᓐᓂᐊᒍᑦ, ᑭᐅᓗᒍ 
ᐋᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑕᐃᒪ ᐊᖏᖅᑕᐅᒍᓐᓇᕐᓗᓂ ᐊᑐᐊᒐᐃᑦ ᑖᓐᓇ 
ᐃᓕᓐᓂᐊᖅᑎ ᐊᑎᓕᐅᖅᓯᒪᒋᐊᓕᒃ ᐅᓪᓗᓕᒫᖅ 
ᐃᓕᓐᓂᐊᖃᑦᑕᓂᐊᕐᓗᓂ.  
 
ᑕᐃᒪᐃᓛᒃ ᒥᓂᔅᑕ ᖃᐅᔨᒪᓪᓚᕆᑦᑐᔅᓴᐅᒻᒪᑦ 
ᐃᓕᓐᓂᐊᖅᑎᒐᓛᓗᐃᑦ ᐅᑎᕆᐊᖃᓲᖑᒻᒪᑕ 
ᐱᔭᕇᑦᑎᐊᕋᓱᑦᑐᑎᒃ ᓈᓴᐅᑎᑖᕆᒋᐊᓕᒥᓂᕐᒥᓂᒃ 
ᐱᔭᕇᕈᑎᒋᓂᐊᖅᑕᒥᓂᒃ ᐃᓕᓐᓂᐊᖅᑕᖏᓐᓂ. 
ᐊᒻᒪᓗᑦᑕᐅᖅ ᑖᒃᑯᐊ ᐅᓪᓗᓕᒫᕋᓗᒃ 
ᐃᓕᓐᓂᐊᖃᑦᑕᕆᐊᖃᓲᖑᖏᒻᒪᑕ 
ᐱᔭᕇᕋᓱᑐᐃᓐᓇᖅᑐᑦ.  
 
ᑕᐃᒃᑯᐊ ᐅᑎᑲᐃᓐᓇᖅᓯᒪᔪᑦ 
ᐱᔭᕇᓚᐅᕈᓗᐊᖅᑐᑎᖏᓛᒃ 
ᖁᕝᕙᕆᐊᖅᓯᒃᑲᓐᓂᕋᓱᑦᑐᐃᑦ ᐅᓪᓗᓕᒫᖅ 
ᐃᓕᓐᓂᐊᖃᑦᑕᕋᑎᒃ ᑕᕝᕙᖓᑦ ᕿᑐᕐᖓᖅᑖᖅᑐᒥᓃᑦ 
ᐃᓕᓐᓂᐊᕈᑎᔅᓴᖏᓐᓂᒃ ᑮᓇᐅᔭᖅᑖᖃᑦᑕᕈᓐᓇᖅᑲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑕᐃᒃᑯᐊ 
ᐃᓕᓐᓂᐊᖅᑏᑦ ᐃᖏᖅᑕᐅᔪᓐᓇᕋᔭᖅᑐᑦ 
ᐅᓪᓗᓕᒫᕋᓗᒃ ᐃᓕᓐᓂᐊᖅᑐᓂᑐᐊᖅ 
ᑕᑯᓐᓈᖏᓐᓇᑦᑕ. ᑕᒪᐅᓇᑦᑕᐅᖅ ᐃᓕᓴᕕᒻᒧᑦ 
ᐊᑎᓕᐅᖅᓯᒪᖕᒪᖔᖅ ᐃᓕᓐᓂᐊᕆᐊᓛᕐᓗᓂ 
ᐅᐸᖃᑦᑕᕐᓗᓂᓗ ᑖᓐᓇ ᐊᖏᔪᐊᓘᒻᒥᔪᖅᑕᐅᖅ 
ᑕᑯᓐᓈᓲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᓯᐊᓄᖔᖅ, ᐊᓯᐊᓂᖔᖅ ᐊᐱᖅᑯᑎᖃᕈᒪᓕᕋᒪ. 
ᐃᓚᖓᑦ ᑕᕝᕙ ᐅᐊᑦᑎᐊᕈᐃ … ᑖᓐᓇ 
ᐸᐃᕆᕕᓕᕆᔨᖏᑦ ᑮᓇᐅᔭᖃᓪᓗᐊᖃᑦᑕᖅᓯᒪᔪᑦ  

ᐊᕐᕌᒍᓂᒃ ᐊᓂᒍᖅᑐᓂᒃ ᐊᕐᕌᓂ $1.8 
ᒥᓕᐊᖑᓚᐅᖅᓯᒪᔪᖅ ᓯᕗᓂᐊᓂ $3 
ᒥᓕᐊᖑᓚᐅᖅᓯᒪᒋᓪᓗᑎᒃ ᐊᒻᒪ ᐊᖏᔪᑲᓪᓚᐃᑦ 
ᓄᖑᑕᐅᓯᒪᓐᓂᒐᑎᒃ ᑐᒃᓯᕋᔅᓴᖁᑎᖏᑦ.  
 
ᐊᒻᒪ ᑖᒃᑯᐊ ᑐᓂᕐᕈᓯᐊᖅᓯᒪᔪᑦ ᑐᓂᕐᕈᓯᐊᔅᓴᐃᑦ 
ᐃᑲᔫᓯᐊᔅᓴᐃᑦ ᐃᓕᓐᓂᐊᖅᑎᑦᑎᒍᑎᔅᓴᐃᑦ 
ᐸᐃᕆᕕᒥ, ᐊᑐᐃᓐᓇᐅᒻᒪᑕᐃᓛᒃ 
ᐸᐃᕆᕕᓕᕆᔾᔪᑎᔅᓴᐃᑦ ᐃᓱᒪᑐᐃᓐᓇᖅᑐᓂᖓ 
ᖃᓄᖅ ᐱᒡᒐᓇᖅᑐᖅᓯᐅᖃᑦᑕᖃᑦ ᐸᐃᕆᕖᑦ 
ᑕᕝᕙᖓᑦ ᑮᓇᐅᔭᓂᒃ ᐱᒐᓱᐊᖅᑐᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓱᓗᒪᓐᒧᑦ 
ᑭᐅᔭᐅᖁᔭᕋᓗᐊᕋ. ᐃᔅᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᓕᒪᓐ. 
 
ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᐃᓚᖓ 
ᑕᕝᕙ ᐃᓱᒫᓗᓇᓪᓚᕆᔅᓯᒪᔪᖅ ᐸᐃᕕᓕᕆᓪᓗᓂ 
ᐅᖃᐅᔾᔭᐅᓯᔪᕐᖏᓛᒃ ᐅᕙᑦᑎᓐᓄᑦ, 
ᐸᐃᑉᐹᓕᕆᒋᐊᖃᕐᓂᖏᑦ ᐊᓪᓚᕝᕕᓕᕆᒋᐊᖃᕐᓂᖏᑦ 
ᐱᔭᕆᐊᑐᒋᔭᐅᖃᑦᑕᖅᑐᑦ ᐸᐃᕆᕕᓕᕆᔨᓄᑦ. 
ᑕᐃᒪᓕ ᐸᐃᕆᕖᓪᓕ ᐱᓪᓗᒋᑦ, ᐃᒪᐃᓕᐅᓚᐅᖅᑐᒍᑦ 
ᑕᐃᒃᑯᐊ ᐊᕐᕌᒍᒥ ᑎᓴᒪᐃᕋᖅᑐᓂ 
ᐅᓂᒃᑳᓕᐊᖑᖃᑦᑕᕆᐊᖃᕐᓂᖅ ᐃᓚᖏᑦ 
ᐲᔭᓚᐅᖅᑕᕗᑦ ᐊᒻᒪᓗ ᑕᐃᒃᑯᐊ 
ᐊᑭᓖᑎᑦᑎᖃᑦᑕᑦᑕᑐᐊᖃᑕ ᐊᓈᓇᒃᑯᒋᔭᐅᔪᓂᒃ 
ᓈᒪᓗᒋᑦ ᐃᑲᔫᓯᐊᖅᑎᖃᑦᑕᕈᓐᓇᓂᐊᖅᑕᕗᑦ  

ᐃᓗᐃᑦᑐᓂᒃ. 
 
ᑕᐃᒪ ᐸᐃᑉᐹᓕᕆᖃᑦᑕᓚᐅᖅᑐᑎᒃ ᑭᓯᐊᓂ 
ᑕᖅᑭᑕᒫᖅ ᑮᓇᐅᔭᖅᑖᖅᑎᖃᑦᑕᕈᓐᓇᕋᑦᑎᒍᑦ 
ᐊᒻᒪᑦᑕᐅᖅ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ 
ᐃᓕᓐᓂᐊᖏᓐᓇᕈᑎᔅᓴᓂᑦ ᐱᓕᕆᐊᖃᕋᑦᑕ 
ᐊᓯᔾᔨᖅᑐᒍ ᐱᖃᑕᐅᕕᔅᓴᐅᓂᖅᓴᕈᖅᑎᑦᑐᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᖁᕕᐊᓇᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 
ᐊᐳᖅᑕᕈᑎᓂᒃ ᐲᔭᐃᕙᓪᓕᐊᕈᓘᔭᓕᕐᖓᑕ ᑕᐃᒃᑯᐊ 
ᐊᕐᕌᒍᖅ ᑎᓴᒪᐃᕋᖅᑐᓂ 
ᐅᓂᒃᑳᕆᐊᖃᕐᓂᐊᓘᕙᑦᑐᐃᑦ 
ᑮᓇᐅᔭᖅᑖᖅᑐᒥᓂᐅᓗᓂ. 
 
ᑕᐃᒪᓕ ᓇᓗᓇᐃᑦᑎᐊᒻᒪᕆᓪᓗᒍ ᑕᒪᒃᑯᐊ 
ᐃᓕᓐᓂᐊᕆᐊᕆᐊᕐᖓᖃᑦᑕᖅᑐᑦ ᐸᐃᕆᕕᓕᕆᓃᓪᓗ 
ᓇᓕᐊᓪᓕ ᑕᐃᒪ ᐱᓕᕆᔾᔪᑎᓯ ᐲᔭᕿᓯᐅᒃ ᑕᐃᒪ 
ᑕᐃᒃᑯᐊ ᑎᓴᒪᐃᕋᕐᓗᓂ ᐊᕐᕌᒍᒥ 
ᐅᓂᒃᒡᑲᕆᐊᖃᕐᓂᖅ ᐲᑦᑕᖃᐅᒐᔅᓯᐅᒃ, ᑭᓱᒃᑲᓐᓂᕐᓗ? 
ᐊᓯᔾᔨᖅᓯᒪᓕᕋᔅᓯᐅᒃ ᑕᐃᒪ 
ᐱᑎᑕᐅᓂᖅᓴᐅᖃᑦᑕᓂᐊᖅᑐᔅᓴᐅᓕᕋᔅᓯ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ  (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᒪᓐᓇ 
ᖃᐅᔨᓚᐅᖅᑕᕗᑦ ᑮᓇᐅᔭᐃᑦ ᐊᒥᐊᒃᑯᖃᑦᑕᖅᑐᑦ.  
ᐊᑐᕐᓂᖅᓴᐅᖃᑦᑕᕈᒪᒐᓗᐊᖅᑐᒍᑦ 
ᓄᖑᓐᓂᖅᓴᕆᖃᑦᑕᕈᒪᔭᕋᓗᐊᕗᑦ ᑖᒃᑯᐊ 
ᐊᖏᓛᖑᖕᒪᑎᒃ ᐸᐃᕆᕕᓕᕆᓂᖅ ᐊᒻᒪᓗ 
ᐃᓕᓐᓂᐊᕆᐊᕆᐊᕐᖓᖅᑐᓕᕆᓂᖅ ᑕᐃᒃᑯᐊᓗ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᑲᑎᒪᔨᖏᑦᑕ 
ᐱᖅᑯᓯᓕᕆᓂᕐᒧᑦ ᐅᖃᐅᓯᓕᕆᕐᒧᓪᓗ ᓴᖅᑭᓲᖏᑦ. 
ᑖᒃᑯᐊ ᑐᔅᓯᕋᐅᑏᑦ ᓇᐃᓪᓕᒋᐊᕋᓱᒐᑦᑎᒍᑦ 
ᐊᐳᖅᑕᕈᑏᑦ ᐲᔭᕐᓗᒋᑦ ᐅᓂᒃᑳᓕᐅᕆᐊᖃᕐᓃᑦ 
ᑖᒃᑯᐊ ᐲᔭᖅᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ, ᐅᑉᓗᑦᓯᐊᖅ ᒥᓂᔅᑕ  

ᐱᓕᕆᔨᑎᓪᓗ.  
 
ᐅᕙᑦᓯᐊᖅ ᐅᖃᓚᐅᕋᕕᑦ ᓄᓇᕘᑉ ᐃᓗᐊᓂ 55 
ᓚᐃᓴᖃᖅᑎᑕᐅᓯᒪᖕᒪᑕ ᐸᐃᕆᕕᖃᕐᓂᕐᒧᑦ ᐊᒻᒪ ᐊ, 
ᐅᓇ ᑎᑎᖃᓕᐊᕆᓯᒪᔭᑦ ᑎᓯᐱᕆ 19 ᐅᖃᖅᓯᒪᖕᒪᑦ 
ᐃᓕᓐᓂᐊᕐᕕᖕᒥᓯᐅᖅᑐᒡᒎᖅ 12. (ᑐᓵᔨᑎᒍᑦ) ᑖᒃᑯᐊ 
ᓚᐃᓴᑖᖅᑎᑕᐅᓯᒪᔪᐃᑦ 55-ᖑᑕᕐᖓᑕ ᐊᒻᒪ 12 
ᐃᓕᓴᕕᐅᑉ ᐃᓗᐊᓃᑦᑐᑎᒃ ᖁᓖᑦ ᐊᒻᒪᓗ ᒪᕐᕉᒃ 
ᐃᓕᓴᕖᑦ ᐃᓗᐊᓃᑦᑐᑦ, ᐃᓚᖏᑦ ᐃᓕᓴᕖᑦ 
ᓯᓚᑖᓃᑦᑐᑎᒃ ᖃᑦᑎᑦ ᐃᓕᓴᕖᑦ ᓯᓚᑖᓃᑉᐸᑦ? 
ᖃᓄᐃᑦᑐᓂᒃ ᑎᒥᐅᔪᓄᑦ ᓚᐃᓴᖃᕐᕕᐅᕙᑦ? ᑖᒃᑯᐊ 
ᐸᐃᕆᕖᑦ ᖃᓄᐃᑦᑐᓄᑦ ᑎᒥᐅᔪᓄᑦ 
ᐃᓪᓗᖁᑎᖏᓐᓃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ.  (ᑐᓵᔨᑎᒍᑦ) ᑖᒃᑯᓂᖓ 
ᑭᐅᔾᔪᑎᒃᓴᖓᓂ ᐱᓯᒪᕙᓪᓚᐃᖏᑦᑐᒍᑦ. 
 
ᓈᓴᐅᑎᓂᒃ ᒫᓐᓇ 18 ᓚᐃᓴᓖᑦ ᐸᐃᕆᕖᑦ 
ᐃᓕᓴᕕᓐᓃᑦᑐᑦ ᓄᓇᕘᒥ, ᐱᖓᓱᑦ 
ᓄᓇᖃᖅᑳᖅᑐᒥᓂᕐᓄᑦ ᐸᐃᕆᕕᐅᑦᑕᖁᑦ 6 
ᐅᓪᓗᓕᒫᖅ ᐸᐃᕆᕕᓪᓚᕇᑦ ᑎᓴᒪᑦ 
ᐃᓕᓐᓂᐊᕆᐊᕆᐊᕐᖓᖅᑐᓄᑦ ᐊᒻᒪ ᑕᓪᓕᒪᑦ 
ᐸᐃᕆᕖᑦ. 
 
ᑕᕝᕙ ᑕᒃᑯᐊ ᐊᓯᖏᓪᓕ ᓚᐃᓴᖃᖅᑐᑦ ᐃᓕᓴᕕᐅᑉ 
ᓯᓚᑖᓂ ᑭᐅᔾᔪᑎᖓ ᑭᐅᓂᐊᕐᓗᓯ 
ᐅᑎᕐᕕᒋᒋᐊᖃᕐᓂᐊᖅᐸᓪᓚᐃᒋᔅᓯ ᑖᒃᑯᓄᖓ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᒃᓯᕙᐅᑕᖅ, (ᑐᓵᔨᑎᒍᑦ) ᑎᑎᖃᖅ 
ᑖᓐᓇ ᑕᐃᒃᑲᓐᓂᕐᓗᒍ ᑎᓯᐱᕆ 19 ᑎᑎᕋᖅᑕᒥᓂᖅ 
ᑕᕝᕙᓂ ᓴᖅᑭᔮᖅᑎᑦᑎᒪᑦ ᐃᓕᓴᕕᓐᓂᒎᖅ 300-
ᖑᖕᒪᑕᒎᖅ ᐃᓂᒃᓴᐃᑦ 11-ᓂ ᐃᓕᓴᕕᓐᓂ 
ᓄᓇᕗᓕᒫᒥ. ᒥᓂᔅᑕ ᐱᓯᒪᕚ ᖃᑦᑎ ᑲᑎᑦᑐᒋᑦ 
ᐸᐃᕆᕕᒧᑦ ᐃᓕᔅᓴᐃᑦ ᖃᑦᑎᐅᒻᒪᖔᑕ ᓄᓇᕗᓕᒫᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 2017-18-ᒥ ᓚᐃᓴᓕᒥᓃᑦ 
ᐃᓂᔅᓴᐃᑦ ᓄᓇᕘᒥ 1,144-ᖑᓚᐅᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ  (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᖁᔭᓐᓇᒦᒃ. ᐊᔪᕐᓇᕋᔭᖏᓛᖅ ᒥᓂᔅᑕ  
ᑲᑎᑦᑎᕆᔪᓐᓇᕆᕚ ᑕᐃᒫᔅᓴᐃᓐᓇᐸᓗᒃ 
ᓇᓗᓇᐃᖅᑐᕈᑎᓂᒃ ᑕᑯᔅᓴᐅᑎᑦᑎᒐᔭᖅᑐᓂᒃ 
ᓄᓇᕘᓕᒫᒥ ᖃᑦᑎᐅᖕᒪᖔᑕ ᐸᐃᕆᕕᓐᓂ 
ᐃᓂᔅᓴᐃᑦ ᓄᓇᕘᓕᒫᑦᑎᐊᒥ, ᑕᐃᒫᒃ ᑕᕝᕙ 
ᐊᒡᒍᕈᓐᓇᓕᕋᔭᕋᑦᑎᒍᑦ ᓈᓴᐅᑎᖏᑦ 
ᐃᓕᓴᕕᑦᑎᓐᓃᑦᑐᐃᓐᓇᖏᒻᒪᑕᐃᓛᒃ. 
 
ᑕᒪᒃᑯᐊᓗ ᐱᔨᑦᑎᕋᖃᑦᑕᖅᑐᑦ 
ᐃᑲᔪᖅᓯᑕᐃᓐᓈᓘᖃᑦᑕᖅᑐᑦ 
ᓚᐃᓴᖃᖅᑎᑕᐅᓪᓗᑎᓪᓗ ᖃᐅᔨᓴᖅᑕᐅᕙᑦᑐᑎᓪᓗ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᒃᑯᐊᖃᐃ 
ᐊᑐᐃᓐᓇᕈᖅᓯᖅᑕᐅᔪᓐᓇᕋᔭᕆᕙᑦ? 
ᐱᒍᓐᓇᕋᔭᖅᑲᕘᑦ ᖃᐅᔨᒪᒋᐊᕈᓐᓇᕋᔭᕋᑦᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑖᒃᑯᓂᖓ 
ᑕᑯᖅᑯᑦᑎᔪᓐᓇᕋᔭᖅᑐᒍᑦ, ᖃᓄᖅ 
ᑕᐅᑦᑐᖃᕋᔭᕐᒪᖔᑦ ᓇᓗᓇᖅᑑᒍᓗᐊᖅ ᑭᓯᐊᓂ 
ᑲᑎᑎᕈᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) 100 
ᐅᖓᑖᓂᓯᐅᖅᑰᖅᑐᓂᒃᑯᐊ ᐸᐃᕆᕕᑦᑎᓐᓂᒃ 
ᐊᒥᒐᖅᓯᓪᓗᑎᒃᓗ ᐅᑯᐊ ᐃᓕᓐᓂᐊᕈᐊᖅᑑᒐᓗᐃᑦ 
ᒪᒃᑯᒃᑐᑦ ᐱᓕᕆᒍᐊᖅᑑᒐᓗᐃᑦ ᐅᖃᐅᓯᕆᓚᕋᒃᑯᑦ 
ᒪᓕᒐᓕᐅᕐᕕᑉ ᐃᓗᐊᓂ ᐃᓂᒃᓴᓂᒃ 
ᐊᒥᒐᖅᓯᓪᓚᕆᓕᕐᒪᑕ ᑖᒃᑯᐊ ᐸᐃᕆᕝᕕᖕᒥ ᐱᓕᕆᔪᑦ 
ᖃᓄᖅ ᐊᒡᓕᒋᐊᖅᑕᐅᔾᔪᑎᒃᓴᒥᒃ ᑮᓇᐅᔭᕐᒥᒃ 
ᓇᓗᖢᑎᒃ ᓇᑭᓐᖔᕋᔭᕐᒪᖔᑦ ᑖᓐᓇ capital 
ᑐᓴᐅᒪᑎᑕᐅᕙᑦ, ᑐᓴᐅᒪᑎᑕᐅᑦᑕᓱᖅᐸᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐊᒥᒐᖅᓯᓕᕌᖓᑕ  
ᐃᓂᒃᓴᓂᒃ ᐸᐃᕆᕝᕖᑦ waiting list-
ᖑᓂᕋᖅᑕᐅᓇᔭᖅᑰᖅᑐᑦ ᖃᑉᓗᓈᑐᑦ ᒪ’ᓇ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓈᓴᖅᓯᒪᖃᑦᑕᕋᓱᐊᕐᒥᒐᑦᑎᒍᑦᑕᐅᖅ 
ᐸᐃᕆᕕᖕᒨᕋᓱᐊᖅᑐᓂᒃ ᑖᓐᓇ ᐅᓪᓗᒥ 2018-19ᒥ 
ᓄᓇᕗᓕᒫᒥ ᐸᐃᕆᕕᖕᒧᑦ ᐅᑕᖅᑭᔪᐃᒡᒎᖅ 1105-
ᖑᓂᕋᖅᑕᐅᓯᒪᖕᒪᑕ. ᐃᖃᓗᐃᑦ ᐃᓚᐅᖃᓯᐅᑎᓪᓗᓂ 
ᑖᔅᓱᒧᖓ ᑭᓯᐊᓂ ᐃᖃᓗᐃᑦ 
ᐊᖏᓂᖅᐹᖑᖃᑕᐅᓯᒪᔪᖅ 771-ᖑᓪᓗᑎᒎᖅ. 
 
ᐊᒻᒪᓗ ᓇᓗᓇᐃᕆᐊᒃᑲᓐᓂᕈᒪᓪᓗᒍᑦᑕᐅᖅ 
ᒐᕙᒪᑐᖃᒃᑯᑎᒍᑦ ᑮᓇᐅᔭᐃᑦ ᐊᖏᖃᑎᒌᒍᑎᒃᑯᑦ 
ᐃᓂᒃᓴᓂᒃ ᐃᓂᒃᓴᖅᑖᕈᑎᒃᓴᓄᑦ creation of  

child care space is dedicated funding  
(ᑐᓵᔨᑎᒍᑦ) ᑖᒃᑯᐊ ᑮᓇᐅᔭᑦ ᑕᕝᕗᖓᓕ 
ᑐᕌᖓᓪᓚᕆᒻᒪᑕᓕ ᐃᓂᒃᓴᓕᐅᕐᓂᕐᒧᑦ ᐸᐃᕆᕕᓐᓄᑦ 
200,020-ᖑᓪᓗᑎᒃ ᐃᓂᔅᓴᓕᐅᕈᑎᔅᓴᐃᑦ 
ᐊᑐᐃᓐᓇᐅᔪᑦ ᑭᓇᑐᐃᓐᓇᕐᒧᑦ ᓇᓕᐊᓐᓄᑐᐃᓐᓇᖅ 
ᐸᐃᕆᕕᒻᒧᑦ ᐃᓂᔅᓴᓕᐅᒃᑲᓐᓂᕈᒪᓐᓂᕈᔅᓯ. ᐃᓛᒃ 
ᐅᑕᖅᑭᔪᒐᓛᓘᖃᑦᑕᖅᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ, ᒪ’ᓇ ᒥᓂᔅᑕ ᑕᒪᓐᓇ ᐊ, 
ᓄᖅᑲᖓᔾᔪᑕᐅᓪᓚᕆᖕᒪᓂᓛᒃ 
ᐸᐃᕐᕆᕝᕕᖃᑦᓯᐊᖏᓐᓂᖅ ᖃᓄᖅᑐᖅ 
ᐃᓂᓴᒃᑲᓐᓂᕐᓂᑦ ᓄᓇᕘᑉ ᐃᓗᐊᓂ ᓴᖅᑮᓚᐅᖅᑕ 
ᐊᔾᔨᒌᖏᑦᑐᓄᑦ ᑐᒃᓯᕋᖅᑕᕆᐊᖃᓱᕐᒪᑕᐅᑯᐊ 
ᐸᐃᕆᕖᑦ ᒐᕙᒪᑐᖃᒃᑯᓐᓄᑦ ᐃᓕᑉᓯᓐᓄᑦ ᓄᓇᕗᑦ 
ᒐᕙᒪᒃᑯᓐᓄᑦ. 
 
ᓇᒧᒥᐊᖅ ᑕᒪᒃᑯᐊᓗ ᐱᔭᕆᐊᑐᓱᖅᖢᑎᒃ 
ᐱᓗᐊᖅᑐᒥᖃᐃ ᒐᕙᒪᑐᖃᒃᑯᓐᓄᑦ 
ᑐᒃᓯᕋᕆᐊᖃᖅᑕᓕᕌᖓᑕ ᑎᑎᖃᓂᒃ 
ᓇᒡᓕᒍᓱᒃᑐᕐᔫᖅᑯᕐᒪᑕ ᒐᕙᒪᑐᖃᒃᑯᑦ $1,000-ᒥᒃ 
ᑐᓂᓇᔭᕈᒃᑭᑦ ᑎᑎᖅᑲᓂᒃ 1,000-ᓂ  
ᑕᑕᑎᕆᓯᒪᔪᓂᒃ ᖃᐃᑦᓯᓂᐊᖅᐳᑎᖏᓛᒃᑕᖅᑰᕐᒪᑕ. 
ᐃᓛᒃ  (ᑐᓵᔨᑎᒍᑦ) ᑖᓐᓇ ᐸᐃᑉᐹᓕᕆᓂᖅ 
ᐱᔭᕆᐊᑐᓂᖓᓄᑦ ᐸᐃᕆᕕᖕᓄᑦ 
ᐱᔭᕆᐊᑐᓂᖏᓐᓂᒃ ᑕᑕᑎᕆᐊᓖᑦ ᐅᔾᔨᕆᔭᐅᖕᒪᑦ 
ᑕᒪᓐᓇ. ᑕᒪᓐᓇ ᖁᕕᐊᓇᖅ ᐅᓂᒃᑳᖅᑕᐅᒋᐊᓖᑦ 
ᐱᑕᖃᕈᓐᓃᕐᓂᖅᓴᐅᕚᓪᓕᕐᒪᑕ. 
 
ᐃᓱᒪᓯᒪᕕᓯᖃ ᑖᒃᑯᐊ ᑲᓇᑕᐅᑉ ᒐᕙᒪᑐᖃᒃᑯᖏᑦ 
ᑮᓇᐅᔭᑦ ᐊᖅᑯᑎᒃᓴᖏᓐᓄᑦ ᐸᐃᕆᕕᖕᓄᑦ 
ᑐᐊᕕᕐᓇᕐᓂᖅᓴᐅᔪᒥᒃ ᑮᓇᐅᔭᖃᕐᓗᑎᒃ ᐃᒻᒪᖃ 
ᐊᑐᓂ ᐆᒃᑐᓗᒃᑖᖏᓪᓗᑎᒃ ᐃᒻᒪᖃ ᐊᑕᐅᓯᖅ 
ᑐᒃᓯᕋᐅᑦ ᐃᓕᑉᓯᓐᓂᒃ ᑐᒃᓯᕋᕈᑕᐅᓗᓂ ᑖᒃᑯᐊᓗ  

ᐃᓕᑉᓯ ᐸᐃᕆᕕᖕᓄᑦ ᑐᓂᔪᓐᓇᕐᓗᒍ ᑕᒪᓐᓇ 
ᑕᑯᒋᐊᖅᓯᒪᕕᓯᐅᒃ ᐃᓱᒪᒋᓯᒪᕕᓯᐅᒃ 
ᐅᖃᐅᓯᐅᓯᒪᕙ? 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᓇᑕᐅᑉ 
ᒐᕙᒪᑐᖃᒃᑯᖏᑦ ᐊᖏᕈᑎᖃᕋᑉᑕ ᑖᓐᓇ 
ᐅᓂᒃᑳᕆᐊᖃᕐᓂᖏᑦ 
ᐊᒥᓲᔪᓐᓃᖅᐹᓪᓕᕆᐊᓚᐅᖅᑕᕗᑦ ᑕᐃᒃᑯᐊ 
ᑮᓇᐅᔭᓂᒃ ᐱᔪᓐᓇᑦᓯᐊᒃᑲᓐᓂᖁᓪᓗᒋᑦ. ᑕᒪᐅᓇ 
ᐱᕙᓪᓕᐊᔪᒪᔪᒍᑦ ᑕᒪᒃᑯᐊ ᐸᐃᕆᕝᕖᑦ 
ᐊᐅᓪᓛᑦᓯᐊᕈᓐᓇᖁᓪᓗᒋᑦ. 
 
ᓇᓗᓇᐃᖅᓯᓗᖓ ᑖᒃᑯᐊ ᐅᑕᖅᑭᖃᑦᑕᖅᑐᑦ 
ᐱᔾᔪᑎᒋᓪᓗᒋᑦ ᐊᖓᔪᖅᑳᑦ ᑕᒪᒃᑯᐊ ᐅᑕᖅᑭᕕᖕᓄᑦ 
ᐊᑕᐅᓯᐅᖏᑦᑐᒧᑦ ᐅᑕᖅᑭᑎᑦᓯᓕᖃᑦᑕᕐᒪᑦ 
ᐅᑕᖅᑭᔪᐃᑦ ᐊᑎᖏᑦ ᐊᑕᐅᓯᐅᑉ 
ᐅᖓᑖᓃᑐᐃᓐᓇᕆᐊᖃᕐᒪᑕ ᑭᓯᐊᓂ  
ᐅᑕᖅᑭᔪᑦ ᑕᑯᒋᐊᖅᓯᒪᒐᑦᑎᒍᑦ ᑲᑎᑦᖢᑎᒍᑦ 
ᑕᐃᒪᓐᓇ ᓈᓴᐅᑎᒋᔭᕗᑦ.ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ, ᖃᑉᓯᒃᑲᓐᓂᒐᔮᕐᓂᒃ 
ᐊᐱᖅᑯᑎᒃᓴᖃᖅᑐᖓ. ᐅᑯᐊ ᐸᐃᕆᕕᐅᑉ ᐃᓗᐊᓂ 
ᐱᓕᕆᔪᑦ ᖃᐅᔨᒪᒐᓗᐊᖅᑐᖓ ᓄᓇᕗᑦ 
ᒐᕙᒪᒃᑯᓐᓄᑦ ᐱᓕᕆᑎᑕᐅᓯᒪᑦᑕᖏᒻᒪᑕ ᑭᓯᐊᓂ 
ᑭᐅᓇᔭᕐᓂᖅᐸᒍ ᒥᓂᔅᑕ. ᐅᑯᐊ ᐸᐃᕆᕕᐅᑉ 
ᐃᓗᐊᓂ ᐱᓕᕆᔪᑦ 
ᐱᕋᔭᕐᓂᑯᕕᓂᐅᖏᒃᑲᓗᐊᕐᒪᖔᑕ ᑎᑎᖃᒥᒃ 
ᓴᖅᑭᖅᑳᖅᖢᑎᒃ ᐱᓕᕆᔪᖅᓯᖅᑕᔪᒃᐸᑦ criminal 
record check ᐸᐃᕆᕝᕕᐅᑉ ᐃᓗᐊᓂ 
ᐱᓕᕆᓂᐊᕋᔭᕈᒪ ᐆᒃᑑᑎᖃᕋᔭᕈᒪ ᐅᕙᒻᓂᒃ  

ᓴᖅᑮᔭᖓ ᑭᓯᐊᓂ ᑕᒪᓐᓇ ᒪᓕᒃᑕᐅᕚ 
ᐸᐃᕆᕕᓗᒃᑖᓂᒃ ᓄᓇᕗᑉ ᐃᓗᐊᓂ. ᒪ’ᓇ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃ ᑕᐃᒪᓐᓇᐅᔭᕆᐊᖃᖅᑎᖃᑦᑕᖅᑕᕗᑦ 
ᐸᐃᕆᕝᕕᓕᒫᑦ ᖃᐅᔨᓴᖅᑕᐅᑎᓪᓗᒋᑦ 
ᐱᕋᔭᓚᐅᖅᓯᒪᖏᓐᓂᑰᒃᐸᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ,  (ᑐᓵᔨᑎᒍᑦ) ᑖᒃᑯᐊ 
ᖃᐅᔨᓴᖅᑕᐅᔭᕌᖓᑕ ᐸᐃᕆᕖᑦ ᓇᔪᖅᑕᐅᖃᑦᑕᖅᑐᑦ 
ᑖᓐᓇ ᒥᔅ ᑕᐅᑐᓐᖏ ᐊᐱᖅᑯᑎᒋᓚᐅᕐᒪᒍ 
ᖃᐅᔨᓴᕐᓂᖏᑦᑕ ᒥᒃᓵᓄᑦ ᑖᒃᑯᐊ 
ᖃᐅᔨᓴᖅᑕᐅᔭᕌᖓᑕ ᓈᒻᒪᖏᑦᑐᓂᒃ 
ᓇᓂᓯᖃᑦᑕᖅᐱᓯ ᓱᓇᐅᖃᑦᑕᖅᐸᑦ ᖃᐅᔨᓴᖅᑕᓯ 
ᓱᓇᓂᒃ ᖃᐅᔨᖃᑦᑕᖅᐱᓯ? ᑭᖑᓪᓕᖅᐹᒥᒃ 
ᐅᓂᒃᑳᕆᐊᖃᖅᓯᒪᑎᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᑕᒪᒃᑯᐊ 
ᐅᓂᒃᑲᖅᓯᒪᔪᒥᒃ ᑕᐃᒪᓐᓇ ᐱᓯᒪᖏᑦᑐᖓ ᑭᓯᐊᓂ 
ᐃᓕᑉᓯᓐᓄᑦ ᐱᑕᖃᖅᐸᑦ ᑕᖅᑳᓂ ᐊᑐᐃᓐᓇᐅᒃᐸᓪᓗ 
ᑲᑎᒪᔨᓄᑦ ᑖᒃᑯᓄᖓ ᓇᒃᓯᐅᑎᔪᓐᓇᖅᑕᕗᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖅ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒥᓂᔅᑕ ᑐᓐᖓᓱᒋᑦ ᐃᖅᑲᓇᐃᔭᖅᑎᑎᓪᓗ.  
 
ᑖᒃᑯᐊ ᐱᔪᒪᔭᓯ ᓱᕈᓰᑦ ᓱᕈᓯᓛᓄᑦ ᑐᕌᖓᔪᐃᑦ 
ᑐᒡᓕᖓ ᑕᒪᒃᑯᐊ ᐃᑲᔪᖅᑐᕈᒪᒐᑉᓯᐅᒃ 
ᐃᓅᕙᓪᓕᐊᓂᖏᓐᓄᑦ 6-ᓂᒃ ᐊᕐᕌᒍᖃᓕᖅᑎᑉᓗᒋᑦ 
ᐃᓕᓐᓂᐊᕐᕕᐅᑉ ᓯᓚᑖᓂ ᑕᐃᒪᓐᓇ 
ᓴᖅᑭᔮᖅᑎᑦᑎᔪᒪᒐᑉᓯ ᑕᒪᒃᑯᐊᓗ ᑎᒥᖏᑦᑎᒍᑦ 
ᐃᓱᒪᖏᑎᒍᓪᓘᓐᓃᑦ ᐃᓕᖅᑯᓯᕐᓗᒃᑐᑦ. 
 
ᑖᓐᓇ ᖃᓄᖅ ᐅᓂᒃᑳᒃᑲᓐᓂᕈᓐᓇᖅᐸᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᖃᒥᖑᐊᖅ.  
(ᑐᓵᔨᑎᒍᑦ) ᐱᓇᓱᓪᓚᕆᖃᑦᑕᖅᑐᒍᑦ 
ᓇᓗᓇᐃᕋᓱᒃᖢᑎᒍᑦ ᑕᒪᒃᑯᐊ ᐊᔪᖅᓴᖅᑐᐃᑦ 
ᑎᒥᖏᑦᑎᒍᑦ ᐃᓱᒪᖏᑦᑎᒍᓪᓘᓐᓃᑦ ᐃᓕᓐᓂᐊᕐᕕᐅᑉ 
ᐅᕝᕙᓘᓐᓃᑦ ᐸᐃᕆᕕᐅᑉ ᐃᓗᐊᓂ ᑕᒪᒃᑯᐊ ᖃᓄᖅ 
ᑲᒪᒋᔭᐅᑦᓯᐊᕆᐊᖃᕐᓂᖏᓐᓂᒃ ᐃᓱᒪᓪᓗᑕ ᑖᒃᑯᐊ 
ᓱᕈᓰᑦ ᐃᓄᓰᖃᑦᓯᐊᕐᓂᖏᓐᓄᑦ ᓱᕈᓯᓛᑦ 
ᓴᖅᑭᑕᐅᓯᒪᔪᖅ ᑮᓇᐅᔭᖃᕐᕕᐅᔪᖅ ᑖᓐᓇ  
ᑕᐃᒃᑯᓄᖓ ᑐᕌᖓᖃᑦᑕᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᖁᔭᓐᓇᒦᒃ. ᖃᓄᖅ ᐃᓕᓐᓂᐊᕐᕕᒃ 
ᐅᒡᕙᓘᓐᓃᑦ ᓴᖅᑭᔮᖅᑎᑦᓯᔪᐃᑦ 
ᐊᐅᓪᓛᖅᑎᑦᓯᓇᔭᕐᓂᖅᐸᑕ ᑐᕌᖓᔪᒥᒃ ᑕᒪᒃᑯᐊ 
ᓱᕈᓰᑦ ᐃᑲᔪᖅᑕᐅᒃᑲᓐᓂᕆᐊᓖᑦ ᐃᓱᒪᒋᓗᒋᑦ 
ᐃᓕᖅᑯᓯᖏᑎᒍᑦ ᐊᔪᖅᑕᖅᑎᓪᓗᒋᑦ ᑖᒃᑯᐊ 
healthy initiatives ᐃᓗᐊᓂ 
ᑮᓇᐅᔭᖅᑖᕈᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ  (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑕᐃᒪᓐᓇ 
ᐱᓕᕆᖃᑦᑕᖅᑐᒍᑦ ᑕᐃᒪᓐᓇ ᐅᕙᒍᑦ 
ᖃᐅᔨᑎᑕᐅᓗᑕ ᑖᒃᑯᐊ healthy initiatives 
ᓱᕈᓯᓄᑦ ᐃᓅᓯᖃᑦᓯᐊᕐᓂᕐᒧᑦ ᑐᕌᖓᔪᖅ ᑮᓇᐅᔭᓂᒃ 
ᐆᒃᑐᕈᒪᒃᐸᑕ ᑖᒃᑯᐊ ᐆᒃᑐᑎᒥᒃ ᐱᔪᒪᖃᑦᑕᖅᑐᒍᑦ 

ᖁᕐᓗᖅᑑᒥᓗ ᑐᒃᓯᕋᕈᓐᓇᖅᑐᒍᑦ ᑖᓐᓇᓘᓐᓃᑦ 
ᑲᑎᒪᔨᐅᖃᑎᒐ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᖃᐅᔨᒪᑎᓪᓗᒋᑦ ᑕᐃᑲᓐᖓᑦ ᐱᒋᐊᕈᓐᓇᖅᐳᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖅᑎᒍᑦ 
ᒫᓐᓇ ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᔅᓯ 
ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  
 
ᐅᑯᐊ ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᒃᑲ 
ᐅᖃᖅᑲᐅᒐᕕᑦ ᓇᐅᖏᓐᓇ … 55 ᓚᐃᓴᖃᖅᑐᑦ 
ᐸᐃᕆᕖᑦ ᓄᓇᕘᓕᒫᖅ ᐃᓛᒃ, ᖃᑦᑎᑦ ᓄᓇᓖᑦ 
ᐸᐃᕆᕕᖃᖏᓚᑭᐊᕐᖓᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑕᕝᕙᓂ ᓇᒥᑭᐊᖅ ᒫᓐᓇᐅᔪᖅ 
ᖁᓕᐅᖏᒐᖅᑑᔪᒡᒎᖅ ᐸᐃᕆᕖᑦ ᒪᑐᓯᒪᔪᑦ 
ᐅᕝᕙᓘᓐᓃᑦ ᒪᑐᐃᒃᑲᓐᓂᖏᑐᐃᓐᓇᕆᐊᖃᖅᓯᒪᔪᑦ 
ᐅᑯᐊᖑᓪᓗᑎᒃ, ᐃᒃᐱᐊᕐᔪᖕᒥ, ᑰᒑᕐᔪᒃ preschool, 
ᐲᑕ ᐱᑦᓯᐅᓛᖅ ᐸᐃᕆᕕᒃ ᑭᓐᖓᕐᓂ, ᒥᑦᑎᒪᑕᓕᒃ 
after school ᓇᐅᕋᐃᓐᓄᑦ, ᐊᒻᒪᓗ ᖃᐅᓱᐃᑦᑐᕐᒥ 
ᖃᕐᒪᖅᑕᓕᒃ preschool, ᖃᐅᓱᐃᑦᑐᖅ ᐸᐃᕆᕕᒃ 
daycare, ᓴᐃᒪᕕᒃ daycare ᐊᐃᓱᐃᑦᑐᖅ, 
ᓴᐃᐹᕿᕕᒃ ᑲᖏᖅᑐᒑᐱᖕᒥ ᐊᒻᒪᓗ ᓴᓂᕋᔭᐅᑉ 
ᐸᐃᕆᕕᐊ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᐸᓪᓚᐃᖏᑦᑐᖓ ᑖᒃᑯᐊ ᐸᐃᕆᕖᑦ 
ᐊᐅᓚᔪᐃᑦ ᓄᓇᓕᓐᓂ ᓄᓇᕘᒥ? ᐊᒻ ᓄᓇᓖᑦ 
ᖃᑦᑎᑦ ᐸᐃᕆᕕᖏᓚᑦ? 
ᐊᐱᖅᑯᑎᒋᒐᓱᕋᑖᖅᑕᕋᓗᐊᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ 9-ᖑᔪᑦ ᐃᖅᑯᓕᐅᒥᒐᖅᑐᑦ 
ᓄᓇᓖᑦ ᐸᐃᕆᑦᓯᕕᐅᑉᐸᑕᓗ ᓴᓇᓂᕐᒧᑦ 
ᐃᓕᓐᓂᐊᕐᕕᐅᑉᐸᑕᓘᓐᓃᑦ ᐃᓕᓐᓂᐊᕐᓇᐅᑉ 
ᓯᓚᑖᒎᓐᖓᑉᐸᑕᓘᓐᓃᑦ ᐅᑯᐊ ᐃᓚᖏᑦ ᒪᕐᕉᒃ 
ᐅᑕᖅᑭᑲᐃᓐᓇᕐᒪᑎᒃ, ᖃᐅᓱᐃᑦᑐᖅ... ᑖᒃᑯᐊᖑᕗᑦ 
ᐸᐃᕆᕕᖃᓐᖏᑦᑐᑦ ᑕᐃᒍᖃᑖᖅᑕᒃᑲ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ. ᑐᑭᓯᒍᒪᓕᕆᓪᓗᖓ 
ᐸᐃᕆᕕᖃᖅᓯᒪᔪᒥᓂᐅᒐᓗᐊᖅᑲᐃ ᑖᒃᑯᐊ, ᐅᕝᕙᓗ  
ᐸᐃᕆᕕᑖᓚᐅᖅᓯᒪᓐᖏᑦᑐᐃᑦ ᓱᓕ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ 
ᐸᐃᕆᕕᖃᓚᐅᖅᓯᒪᔪᒥᓂᐅᒐᓗᐊᑦ. 
ᒪᑐᐃᖓᒍᓐᓃᖅᓯᒪᔪᓪᓗᑭᐊᖅ ᐅᕝᕙᓘᓐᓃᑦ 
ᒪᑐᐃᒃᑲᓐᓂᓐᖏᑐᐃᓐᓇᕆᐊᓖᑦ, ᐅᓇ ᐆᑦᑑᑎᒋᓗᒍ 
ᑭᓐᖓᕐᓃᑦᑐᖅ ᐃᓕᓐᓂᐊᕐᕕᒃ ᑕᐃᓐᓇ 
ᐃᑭᓚᐅᖅᓯᒪᑎᓪᓗᒍ 
ᐸᐃᕆᕕᑦᑕᖃᓚᐅᖅᓯᒪᒐᓗᐊᕐᒪᑦ, ᑭᓯᐊᓂ ᓄᑖᒻᒥ 
ᐃᓕᓐᓂᐊᕐᕕᑦᑖᕋᒥᒃ ᐸᐃᕆᕕᖃᒃᑲᓐᓂᖅᑑᒐᓗᐊᑦ. 
ᑭᓯᐊᓂ ᒫᓐᓇᒧᑦ ᑕᐃᓐᓇ ᐸᐃᕆᕕᒃ 
ᐊᑐᖅᑕᐅᓐᖏᑦᑐᖅ ᓱᓕ, ᐊᓯᐊᓂᒃ 
ᐸᐃᕆᕕᑦᑕᖃᕋᓗᐊᕐᒪᑦ ᐃᒻᒥᒃᑰᖓᔪᒃᑯᑦ ᓇᒻᒥᓂᖅ 
ᐃᓪᓗᖁᑎᖃᐅᒻᒪᑕᓕ. ᑭᓯᐊᓂ ᑖᓐᓇ ᓱᓕ 
ᒪᑐᐃᓚᐅᖅᓯᒪᓐᖏᑦᑐᖅ ᑭᓐᖓᕐᓃᑦᑐᖅ ᐸᐃᕆᕕᒃ  

ᐃᓕᓐᓂᐊᕐᕕᒻᒧᑦ ᐊᑕᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ, ᐊᒻᒪ ᖁᔭᓐᓇᒦᒃ 
ᒥᓂᔅᑐ ᑖᔅᓱᒥᖓ ᓇᓗᓇᐃᖅᓯᒻᒪᑦ. 
ᐸᓐᓂᖅᑑᒥᑦᑕᐅᖅ ᐊᑕᐅᓯᐅᓐᖏᑦᑐᒥᒃ 
ᐸᐃᕆᕕᑦᑕᖃᓐᖓᑦ ᐊᕐᕌᒍ ᕿᒪᑦᑕᑎᓐᓂ ᐃᓚᖓᓂᒃ 
ᐊᔅᓱᕈᖅᓯᒪᖃᑦᑕᖅᐸᓚᐅᕐᖓᑕ ᑮᓇᐅᔭᑎᒍᑦ ᑕᐃᒫᒃ 
ᐊᐱᖅᑯᑎᒋᖃᑖᖅᑲᕋ ᐸᐃᕆᕕᖃᕈᓐᓃᖅᑎᓪᓗᒋᑦ 
ᓄᓇᓖᑦ ᐱᔭᕆᐊᑐᒍᓇᓪᓚᕆᒻᒪᑦ 
ᑭᓐᖒᒪᒋᔭᐅᖏᓐᓇᑎᓪᓗᒋᑦ. ᖃᐅᔨᒪᓪᓗᖓᓗ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐸᐃᕆᕕᒻᒧᑦ ᐸᐃᕆᔨᓂᑦ 
ᖃᐅᔨᓴᖅᑎᖃᓲᖑᒻᒪᑕ. ᐊᔅᓱᕈᕐᓇᖅᑐᒧᑦ 
ᑎᑭᓪᓗᐊᓚᐅᖏᓐᓂᖏᓐᓂ ᐸᐃᕆᕖᑦ 
ᕿᒥᕐᕈᓲᖑᒋᕙᑦ ᖃᓄᖅᑑᖃᑎᖃᕋᓗᐊᖅᑎᓪᓗᑎᓪᓗ 
ᐸᐃᕆᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᒪᒃᑯᐊ ᐸᐃᕆᕖᑦ 
ᐃᑲᔪᖅᓱᕋᓱᐊᖏᓐᓇᐅᔭᖃᑦᑕᖅᑕᕗᑦ  
ᒪᑐᓯᖁᔨᓐᖏᑦᓯᐊᕋᐊᕐᒥᒐᑦᑕᑦᑕᐅᖅ. ᑖᓐᓇ ᐃᒻᒪᖄ 
ᐃᓚᖓᒍᑦ ᑮᓇᐅᔭᐃᓪᓗ ᑕᒪᒃᑯᐊ 
ᐊᑐᖅᑕᐅᑦᓯᐊᖏᓐᓇᐅᔭᕆᐊᖃᖅᑎᓪᓗᒋᑦ 
ᑐᑭᓯᐅᒪᔭᒃᑯᑦ ᒪᑐᔪᖃᖅᓯᒪᓐᓂᖅᐸᑦ ᐸᐃᕆᕕᒻᒥᒃ 
ᒪᑐᐃᖓᖃᑦᑕᓚᐅᖅᓯᒪᔪᒥᓂᕐᒥᒃ ᐱᖓᓱᐃᒎᖅ 
ᐅᑭᐅᑦ ᐊᓂᒍᑐᐊᖅᐸᑕ ᑕᐃᓐᓇ 
ᒪᑐᐃᖅᑕᐅᒋᐊᒃᑲᓐᓂᕈᓐᓇᓲᖑᒐᓗᐊᖅᑐᖅ ᑖᒃᑯᐊᓗ 
ᑮᓇᐅᔭᓕᕆᔾᔪᑎᒋᓚᐅᖅᓯᒪᔭᖏᑦ 
ᐋᖅᑭᒋᐊᖅᓯᒪᓪᓗᑎᑦ ᐱᓕᕆᐊᕆᔭᐅᓪᓗᑎᒃ. 
ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓚᖏᑦ 
ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ ᐊᔅᓱᐊᓗᒃ 
ᐱᓇᓱᐊᒃᑲᐅᒐᓗᐊᑦ, ᑭᓯᐊᓂ ᐃᓚᖏᑦ ᑮᓇᐅᔭᑎᒍᑦ 
ᐱᔭᕆᐊᑐᔪᒧᑦ ᑎᑭᒐᐃᒻᒪᑕ ᓄᓇᓕᓕᒫᑦ 
ᐊᑦᑐᖅᑕᐅᓕᓲᖑᒻᒪᑦ. ᐃᓱᒪᒋᔭᐅᓚᐅᖅᓯᒪᕙᖃᐃ  

ᐅᕝᕙᓗ ᐸᕐᓈᕆᔭᐅᔪᓐᓇᓐᖏᓚᖃᐃ ᒪᑯᐊ 
ᐸᐃᕆᕕᒻᒧᑦ ᑮᓇᐅᔭᓕᕆᔩᑦ ᑲᑎᒪᑎᑕᐅᓗᑎᒃ 
ᐅᕝᕙᓗ ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᖃᓄᖅ 
ᐸᐃᕆᕕᓐᓂᒃ ᑲᒪᒃᑲᓐᓂᕆᐊᖃᕐᓂᕐᒥᒃ. ᐸᐃᕆᔩᓪᓕ 
ᒪᑯᐊ ᐃᓕᓐᓂᐊᖅᓯᒪᖃᑦᑕᕐᖓᑕ ᓱᕈᓯᓕᕆᓂᕐᒥᒃ,  
ᑮᓇᐅᔭᓕᕆᓂᕐᒥᒃ ᑲᒪᓂᕐᒥᒃ ᑖᓐᓇ ᓄᓇᕘᒥ 
ᑭᓐᖒᒪᒋᔭᐅᓪᓚᕆᒻᒪᑦ. 
ᐃᓕᓐᓂᐊᖅᓯᒪᑦᑎᐊᖅᑎᓐᓇᒋᑦ ᐱᔭᕆᐊᑐᔪᒧᑦ 
ᑎᑭᖃᑦᑕᓲᖑᒻᒪᑕ. ᑖᓐᓇᖃᐃ ᐸᕐᓈᕆᔭᐅᓐᖏᓚᖅ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᑖᓐᓇ, ᐄ, 
ᑮᓇᐅᔭᓕᕆᓂᒃᑯᑦ ᐃᓕᓐᓂᐊᖅᑎᑦᓯᒍᑎᓂᒃ 
ᐱᔨᑦᓯᕋᖅᑎᑕᐅᖃᑦᑕᕐᒥᔪᑦᑕᐅᖅ ᑖᒃᑯᐊ 
ᐸᐃᕆᕕᓕᕆᔨᐅᖃᑕᐅᔪᑦ ᓄᓇᓕᓐᓂ. ᑕᐃᓐᓇ 
ᒐᕙᒪᑐᖃᒃᑯᑎᒍᑦ ᐊᖏᖃᑎᒌᒍᑦ ᐊᑐᖅᓱᒍ 
ᑕᐃᓐᓇᑦᑕᐅᖅ ᑮᓇᐅᔭᓂᑦ ᓴᓂᕐᕙᐃᓯᒪᒻᒪᑕ  
ᑕᒪᑦᓱᒨᓇ ᑮᓇᐅᔭᓕᕆᓂᒃᑯᑦ 
ᖃᐅᔨᒪᑦᓯᐊᕈᓐᓇᖁᓪᓗᒋᑦ 
ᐊᐅᓚᑦᓯᑎᒋᒋᐊᖃᖅᑕᖏᓐᓂᒃ. ᑖᓐᓇ 
ᐃᑲᔪᖅᓱᕈᒪᐃᓐᓇᖅᓱᑎᒍᓪᓗ ᑖᓐᓇ ᐋᒍᓯ 20, 
2018-ᖑᑎᒧᓪᓗᒍ ᑕᒪᐅᓐᖓ ᐱᖓᓱᓂᒃ ᐊᕐᕌᒍᓄᑦ 
ᑖᓐᓇ ᐊᖏᕈᑎᒃ ᐊᐅᓚᓂᐊᖅᑎᓪᓗᒍ 
ᓇᓗᓇᐃᔭᖅᐸᓪᓕᐊᖃᑦᑕᖅᓯᒪᔪᑦ ᖃᓄᐃᑦᑐᓂᑦ 
ᐃᓕᓐᓂᐊᕈᑎᔅᓴᒃᑲᓐᓂᕐᓂᑦ ᑮᓇᐅᔭᓕᕆᓂᒃᑯᑦ. ᑖᓐᓇ 
ᒪᕐᕉᒃ ᐊᑐᖅᑕᐅᓚᐅᖅᑑᒃ ᐋᒐᔅᖑᑎᓪᓗᒍ 2018. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐆᒥᖓᓕ 
ᐊᐱᕆᒍᒪᓕᕐᒥᔪᖓ. ᑕᐃᒃᑯᐊ 
ᖃᐅᔨᓴᖅᑎᐅᖃᑦᑕᖅᑐᐃᑦ ᐸᐃᕆᕕᓐᓂ 55 ᓄᓇᓖᑦ 
ᖃᐅᔨᓴᖅᑕᐅᒋᐊᖃᓲᖑᒻᒪᑕ. ᖃᑦᑎᓂᑦ 
ᑕᐃᒪᐃᑦᑐᓂᑦ ᐃᖅᑲᓇᖅᑎᓂᑦ ᐱᖃᖅᑭᓯ ᒫᓐᓇ 
ᕿᑭᖅᑖᓗᒻᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 
ᐅᑕᖅᑭᐊᕐᔪᒍᓐᓇᕈᑦᑎ. ᐃᓛᖃᐃ 
ᐅᑕᖅᑭᒍᓐᓇᖅᐸᑦ.... 
 
ᐄ, ᑕᓪᓕᒪᐅᖅᑰᖅᑐᑦ ᑖᒃᑯᐊ ᓄᓇᕗᓕᒫᒥ ᐊᒻᒪᓗ 
ᑕᒪᐃᓐᓂ ᐃᖅᑲᓇᐃᔭᖅᑎᖁᑎᖃᐅᖅᑐᒍᑦ 
(ᑐᓵᔨᑎᒍᑦ) ᐃᓐᓄᒃᑕᐅᓯᒪᔪᐃᓐᓇᐅᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᑦᑎᐊᕈᒪ 
(ᑐᓵᔨᑎᒍᑦ) ᐃᓐᓄᒃᑕᐅᓯᒪᔪᐃᓐᓇᐃᑦ ᑖᒃᑯᓇᓂ 
ᐃᖅᑲᓇᐃᔮᓂ? ᑕᒪᓐᓇ ᑐᑭᖃᖅᐹ 
ᐃᓐᓄᒃᑕᐅᓯᒪᔪᐃᓐᓇᐅᓕᖅᑐᑦ ᑎᑎᕋᕐᕕᖓᓂ 
ᐸᓐᓂᖅᑑᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐄᒎᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᐊᐱᖅᑯᑎᔅᓴᖃᓗᐊᕈᓐᓃᖅᑐᖓ, ᐆᒥᖓᓕ 
ᐃᓱᒪᒋᔭᐅᓯᒪᑦᑕᕐᒪᖔᖅ ᐅᕝᕙᓗ 
ᐸᕐᓈᕆᔭᐅᔪᓐᓇᔾᔭᓐᖏᒃᑲᓗᐊᕐᒪᖔᖅ ᒪᑯᐊ 
ᓄᓇᓕᕋᓛᕐᒦᑦᑐᑦᑕᓖᑦ ᐃᓄᑦᑐᑦ 
ᐅᖃᕐᓂᖅᓴᐅᖃᑦᑕᕐᖓᑕ ᓱᕈᓯᑯᓗᐃᑦ 
ᐸᐃᕆᕕᒻᒦᑦᑐᑦ. ᒪᐅᓐᖓᖅᑐᓂ 
ᖃᓪᓗᓇᐅᔭᕐᓂᖅᓴᐅᔮᑦᑕᖅᑯᐃᑦ ᐃᓄᑦᑎᑐᑦ 
ᐅᖃᓐᖏᓂᖅᓴᐅᔮᖅᑐᑎᑦ. ᐸᐃᕆᕕᕈᔪᐃᑦ 
ᑎᓕᐅᖅᑕᐅᔪᓐᓇᓐᖏᓚᖅᑲᐃᑦ ᐃᓄᒃᑐᑦ 
ᐃᓕᓐᓂᐊᖅᑎᑕᐅᓯᓐᓈᕐᓗᑎᑦ ᐸᐃᕆᕕᒻᒥ? ᑖᔅᓱᒥᖓ 
ᐊᐱᖅᑯᑎᖃᖅᑯᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ ᐃᒻᒥᒃᑰᖓᑎᓪᓗᒋᑦ ᐸᐃᕆᕖᑦ 
ᓇᒻᒥᓂᓗ ᑲᑎᒪᔨᖃᐅᖅᑎᓪᓗᒋᑦ 
ᐃᑲᔪᖅᓱᐃᓐᓇᐅᖏᓐᓇᐅᔭᕋᓱᐊᖃᑦᑕᖅᑕᕗᑦ 
ᐅᖃᐅᓯᓕᕆᓂᒃᑯᑦ ᐃᓕᖅᑯᓯᓕᕆᓂᒃᑯᑦ ᑕᒪᒃᑯᐊ 
ᐊᑐᐃᓐᓇᐅᑎᒋᐊᒃᑲᓐᓂᒍᓐᓇᖃᑦᑕᖅᓱᑎᒍ. ᑖᓐᓇ 
ᐊᖏᔪᐊᓗᒃᑯᑦ ᓴᖅᑭᔮᖅᑎᒍᒪᐃᓐᓇᖅᓯᒪᔭᕗᑦ 
ᐸᐃᕆᕕᓕᒫᓄᑦ. ᓇᓕᐊᓐᓂᑐᐃᓐᓇᖅ 
ᓄᓇᓕᓐᓃᑐᐊᖅᐸᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 
G-7. ᐃᓕᓐᓂᐊᖅᑐᓕᕆᓂᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. 
ᐊᐱᖅᑯᒃᑲᓐᓂᕋᔮᖅᑑᓗᐊᕋᒪ. (ᑐᓵᔨᑎᒍᑦ) ᒫᓐᓇᐅᔪᖅ 
ᑮᓇᐅᔭᓕᐅᕋᓱᐊᓐᖏᑦᑐᓂᓄᒃᑯᐊ ᐊᐅᓚᑕᐅᒻᒪᑕ 
ᐸᐃᕆᕖᑦ. ᑎᑭᕌᕐᔪᐊᕐᒥ ᐸᐃᕆᕕᑦᑎᐊᕚᓗᒃ 
ᒪᑐᐃᓚᐅᓐᖏᑦᑐᖅ ᓱᓕ ᑲᑐᔾᔨᖃᑎᒌᓂᒃᑯᑦ 
ᑲᑐᔾᔨᖃᑎᒌᖑᕐᓂᐊᕐᓂᖓ ᐱᔭᕇᖅᓯᒪᓐᖏᒻᒪᑦ.  
 
ᖃᓄᖅ ᐋᖅᑭᔅᓱᖅᑕᐅᔪᓐᓇᖅᐸᑦ ᑕᐃᓐᓇ ᐸᐃᕆᕕᒃ? 
ᐊᑭᑐᔪᖅᑐᕈᑎᔅᓴᓕᕆᓐᖏᑦᑐᖓ ᑕᐃᒃᑯᐊ 
ᑲᑐᔾᔨᖃᑎᒌᑦ ᓲᕐᓗ ᑲᑕᓐᓂᖅᐸᑕ 
ᐋᖅᑭᔅᓱᖅᑕᐅᔪᓐᓇᓐᖏᑉᐸᑕᓘᓐᓃᑦ, 
ᐃᓕᓐᓂᐊᖅᑐᓕᕆᔨᒃᑯᖅᑲᐃ ᑕᐃᔅᓱᒥᖓ 
ᑲᒪᖔᕈᓐᓇᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᔭᒃᑯᓪᓕ ᐋᒡᒐ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 
ᖃᓄᖅᑑᕈᑎᔅᓴᑐᐃᓐᓇᖅ, ᐃᒻᒪᖄᓘᓐᓃᑦ 
ᕿᒥᕐᕈᓇᒃᑕᐅᔪᓐᓇᖅᑐᑦ ᐆᑦᑑᑎᐅᓯᓐᓈᕐᓗᓂ 
ᐊᑕᐅᓯᕐᒥᒃ ᐃᖅᑲᓇᐃᔮᒃᓴᐅᑉ ᐃᓂᖓᓂᒃ 
ᐅᖃᐅᓯᖃᖅᑐᒍᑦ ᐅᕝᕙᓘᓐᓃᑦ ᑳᓐᑐᕌᒃᑕᐅᔪᖃᕐᓗᓂ 
ᒪᑐᐃᖓᑎᑦᑎᔨᐅᓂᐊᖅᑐᖅ ᐸᐃᕆᕕᒻᒥ ᓄᓇᓕᓐᓂ. 
ᐊᐱᖅᑯᑕᐅᖏᑦᑐᖅ ᐅᓇ ᖃᓄᖅᑑᕈᑎᔅᓴᑐᐃᓐᓇᖅ. 
(ᑐᓵᔨᑎᒎᕈᓐᓃᖅᑐᖅ) ᓈᒻᒪᒃᓯᔪ)ᖓ, ᐃᑦᓯᕙᐅᑖᖅ, 
ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 
G-7-ᒦᑦᑐᒍᑦ. ᐃᓕᓐᓂᐊᖅᑐᓕᕆᓂᖅ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᐃᓕᓴᕆᒃᑲᓐᓂᕋᕕᓐᖓ. ᐃᓚᖏᑦ ᑕᐃᒃᑯᐊ ᒥᔅᑕ 
ᒪᐃᓐ ᐊᐱᖅᑯᑎᒋᔭᖏᑦ ᐅᐃᒍᓂᐊᕋᒃᑭᑦ ᑕᐃᒃᑯᐊ 
ᐸᐃᕆᕖᑦ ᐃᓕᓐᓂᐊᕐᕕᑦᑎᓐᓃᑦᑐᑦ ᒥᒃᓵᓄᑦ. ᐅᑯᐊᓗ  
ᕿᒥᕐᕈᓪᓗᒋᑦ 11-ᓂᑦ ᐸᐃᕆᓐᖐᑦ, 12-ᓘᓐᓃᑦ ᐊᒻᒪ 
300-ᓄᑦ ᐃᓂᒃᓴᖃᖅᑐᑎᒃ. ᐊᑕᐅᓯᖅ 
ᐅᔾᔨᕆᓗᐊᓐᖑᐊᖅᑕᕋ ᐅᐃᒍᖓ A, 94 ᐸᐃᕆᕕᓐᓂ 
ᐃᓂᒃᓴᐃᑦ. ᓇᓕᐊᑦ ᑕᒪ ᐊᑐᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑲᑎᒪᔨᒧᑦ 
ᓇᓗᓇᐃᑦᑎᐊᖁᓪᓗᒋᑦ ᐅᖃᐅᓯᕆᔭᖏᑦ. 
ᐊᓯᐊᓂᑦᑕᐅᖅ ᐊᐱᖅᑯᑎᖃᖅᑲᐅᒋᕚ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᓇᖅ ᒥᓂᔅᑕᐅᑉ ᑭᐅᔾᔪᑖ ᑐᓴᓵᓐᖏᓐᓇᒃᑯ.  

ᐅᑯᐊ ᑎᑎᕋᖅᑕᕕᓃᑦ ᑎᓯᐱᕆ 19-ᒥ ᒥᓂᔅᑕᒥᒃ 
ᒥᔅᑕ ᒪᐃᓐᒧᑦ ᐱᔾᔪᑎᓖᑦ ᐸᐃᕆᕖᑦ ᓄᓇᕗᑦ 
ᐃᓕᓐᓂᐊᕐᕕᖏᓐᓃᑦᑐᑦ ᓈᓴᐅᑎᖏᓪᓗ 
ᓇᓗᓇᐃᔭᖅᑕᐅᓯᒪᔪᑦ ᑖᒃᑯᓇᓂ ᐸᐃᕆᕕᓐᓂ 
ᐃᓕᓐᓂᐊᕐᕕᓐᓃᑦᑐᓂᑦ. ᖃᔅᓯᓂᒃ 
ᐃᓂᖃᕈᓐᓇᕐᒪᖔᑕ ᑖᒃᑯᓇᓐᖓᑦ ᓇᓗᓇᐃᖅᓯᒪᒻᒪᑕ 
300-ᖑᓪᓗᑎᒃ ᐸᐃᕆᕕᓐᓂ 94-ᓗ ᐅᐃᕖᑦ 
ᐃᓕᓐᓂᐊᕐᕕᖓᓐᓃᒃᓗᓂ. ᑖᓐᓇᖃᐃ 
ᓇᓗᓇᐃᑲᓐᓇᕐᓕᐅᑉ ᒥᓂᔅᑕᐅᑉ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):: 
ᖁᔭᓐᓇᒦᒃ, ᐃᒃᓯᕙᐅᑖᖅ. 94-ᖑᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᓇᓱᑲᑕᓚᐅᕋᓗᐊᕋᒃᑯ ᑕᐃᒃᑯᐊ 
ᐊᑎᓕᐅᖅᑕᐅᓯᒪᑎᓪᓗᒋᑦ ᑭᓯᐊᓂ ᐅᐃᕖᖑᒍᕕᑦ 
ᐅᐃᕖᑦ ᐃᓕᓐᓂᐊᕐᕕᖓᓄᑦ 
ᐃᓕᓐᓂᐊᕆᐊᕈᓐᓇᕋᕕᑦ. ᑕᐃᓐᓇᖃᐃ ᐅᐃᕖᖑᒍᕕᑦ 
ᑭᓯᐊᓂ ᕿᑐᕐᖓᖓ ᑕᕝᕗᓐᖓᕈᓐᓇᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᓇᓗᓇᐃᑦᑎᐊᓚᐅᑲᒡᓗᒎᔭᕆᐊᖃᕐᓂᐊᖅᑕᕋ. 
ᐃᓕᓐᓂᐊᕐᓇᐅᔪᓐᓃᖅᑎᓪᓗᒍ ᑕᐃᑯᓐᖓᓲᑦ ᐊᒻᒪᓗ  

ᐊᑕᐅᓯᖅ ᐃᓕᓐᓂᐊᕆᐅᖅᓴᖅᑐᓄᑦ. ᑐᑭᓯᒍᒪ ᑖᓐᓇ 
ᐊᐱᖅᑯᑎᒋᔭᖓ ᑭᐅᓛᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᖅᑲᐃᑎᑦᑎᒋᐊᒃᑲᓐᓂᕐᓗᒋᑦ ᖃᐅᔨᒪᑦᑎᐊᕐᓂᐊᖅᐳᓯ 
ᑐᓵᔨᒃᑰᕋᔅᓯ. ᒥᔅᑐ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑯᐊ ᓈᓴᐅᑏᑦ ᑕᑯᓪᓗᒋᑦ 300-ᖏᓐᓂᒎᖅ 
ᐃᓂᒃᓴᖃᕐᒪᑕ ᐸᐃᕆᕕᓕᒫᑦ ᓄᓇᕗᒻᒥ. ᖃᔅᓯᑦ 
ᐊᑐᖅᑕᐅᕙᑦ ᐃᓕᓴᖅᑏᑦ ᕿᑐᕐᖓᖏᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᖅᑏᑦ 66. 
ᐃᓕᓴᖅᑎᓄᑦ ᕿᑐᕐᖓᕆᔭᐃᑦ ᐸᐃᕆᕕᖕᒦᑦᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᐅᔪᖅ 66 ᐃᓕᓴᖅᑏᑦ ᐸᐃᕆᕕᖕᓂ 
ᐊᑐᖦᖤᖅᐳᑦ 66. 300-ᖑᑎᓪᓗᒋᑦ ᐸᐃᕆᕖᑦ 
ᐃᓂᒃᓴᓕᐊᕆᓯᒪᔭᖏᑦ. 236-ᓕ ᑭᒃᑯᓐᓄᑦ 
ᐊᑐᖅᑕᐅᖕᒪᑕ ᐃᓕᓐᓂᐊᕐᕕᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑖᒃᑯᐊ 
ᐃᓗᓕᑯᓘᔭᖏᑦ ᐋᖅᑭᒃᓱᖅᓯᒪᔪᓂᒃ ᐱᓯᒪᖏᑦᑐᒍᑦ 
ᑭᓯᐊᓂ ᐅᓄᖅᑐᐊᓗᐃᑦ ᐅᑕᖅᑭᔪᑦ ᓲᕐᓗ ᐅᕙᖓ 
ᓄᑲᖅᖠᖅᐹᖅ ᐸᓂᒐ ᐸᐃᕆᕕᖕᒦᒻᒪᑦ.  

ᐃᖅᑲᓇᐃᔭᖅᑐᖅᓴᐅᔪᑦ ᓄᓇᕗᒻᒥᐅᑕᐃᑦ 
ᑕᐃᒃᑯᓄᖓ ᐸᐃᕆᕕᖕᓂᑦ ᐊᑐᖅᐳᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑕᐃᒪᓕ ᐃᓱᒪᒋᓪᓗᒋᑦ ᐸᐃᕆᕖᑦ ᓇᓃᒻᒪᖔᑕ 
ᐃᓕᓐᓂᐊᕐᕕᖕᒦᑦᑐᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᖃᐅᔨᒪᔭᕆᐊᖃᖅᑐᑦ ᖃᔅᓯᐅᖕᒪᖔᑕ.  
 
ᑕᖅᑭᐅᖅᑲᐅᔪᓂ ᑐᓴᒐᒃᓴᑎᒍᑦ ᓴᖅᑯᒦᓐᓇᕐᒪᑕ. 
ᑖᒃᑯᐊ ᓱᕈᓯᓄᑦ ᐱᕙᓪᓕᐊᓂᕐᒧᑦ ᐱᓕᕆᐊᑦ 
ᑲᑎᒪᔨᖏᑦ ᐊᑐᐊᒐᓂᑦ ᐋᖅᑭᒃᓯᓚᐅᖅᑐᑦ 
ᐊᑐᐃᓐᓇᐅᔪᑦ ᐊᑐᕈᓐᓇᖅᑐᓪᓗ ᐃᓕᓴᖅᑐᑦ 
ᐊᑐᕐᓗᑎ ᐸᐃᕆᕕᓂ.  
 
ᐃᓱᒪᔪᖓᓕ ᒥᓂᔅᑐ ᖃᓄᖅ ᐃᓕᖓᕙ 
ᑕᐃᒪᐃᑦᑐᓂᑦ ᐊᑐᐊᒐᓂᒃ ᐱᓇᔭᖅᐸᑕ ᐊᑐᕐᓂᖏᑦ?  
 
ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔭᐅᖅᑐᕈᒪᔭᒃᑲ 
ᐃᓕᓐᓂᐊᖅᑐᑦ ᓱᕈᓯᖃᖅᐸᑕ ᐃᓕᓐᓂᐊᕌᓂᒡᓗᑎᒃ 
ᖁᑦᑎᖕᓂᓕ 12-ᒥ ᒪᓕᒃᐸᓪᓕᐊᖏᓐᓇᖃᑦᑕᖅᑕᕗᑦ 
ᐱᕙᓪᓕᐊᓂᖏᑦ ᐱᕙᓪᓕᐊᔪᓄᑦ. ᐅᑎᕐᓗᖓ ᑐᑭᖏᑦ 
ᐃᒪᓐᓇᐃᔾᔪᑎᒋᓚᐅᕐᒪᒋᑦ ᐱᒋᐊᓕᖅᑎᓪᓗᒍ 
ᐃᒡᓗᕐᔪᐊᖅ ᐃᓕᓐᓂᐊᕐᕕᓂ ᓴᓇᓗᑎᒃ 
ᐸᐃᕆᕕᐅᓂᐊᖅᑐᓂᒃ. ᑕᑯᓇᖃᑦᑕᖅᑐᒍᑦ 
ᐸᐃᕆᕕᒃᑕᖃᕐᒪᖔᑦ ᐃᓕᓐᓂᐊᕐᕕᒡᔪᐊᓂ. 
 
ᓱᓕ ᐅᑎᕐᓗᖓ ᐃᖃᓗᖕᓂᑦ ᐃᓕᖓᔪᖅ ᑲᑎᒪᔩᑦ 
ᐃᓱᒪᓕᐅᕆᖃᑦᑕᕐᒪᑕ ᐃᖃᓗᖕᓂ 
ᐱᕙᓪᓕᐊᑎᑦᑎᓂᕐᒧᑦ ᐃᒡᓗᕐᔪᐊᒥ ᐊᒻᒪ  

ᐊᔭᐅᖅᑐᖃᑦᑕᖅᑕᕗᑦ ᓯᕗᓪᓕᐅᑎᑕᐅᓗᑎᒃ 
ᐃᓕᓐᓂᐊᕆᐊᖅᑐᑦ ᐃᓂᑖᖔᖃᑦᑕᖁᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓱᕙᐅᑖᖅ. 
ᒥᓂᔅᑐ ᖁᕕᐊᒋᔭᕋ ᐸᐃᕆᕖᑦ ᐃᓱᒪᓕᐅᖃᑦᑕᕐᒪᑕ 
ᐃᓂᒃᓴᓂᒃ ᐃᓕᓴᖅᑐᓄᑦ ᓱᕈᓯᓖᑦ. ᐸᐃᕆᕖᑦ 
ᑎᒥᖁᑎᖓ 524-ᓂ ᑕᓪᓕᒪᐃᑦ ᐃᓕᓐᓂᐊᖅᑎᓄᑦ 
ᐊᑐᐃᓐᓇᐅᔪᑦ. ᐃᒻᒪᖄ ᐱᒋᐊᕆᐊᖃᖅᑐᑦ 
ᐃᒡᓗᐊᓄᖔᖅᑎᓪᓗᒍ ᑕᒪᓐᓇ 20-ᐅᓗᑎᒃ 
ᐃᓕᓴᖅᑐᑦ ᑕᓪᓕᒪᑐᐃᓐᓇᐅᖏᓪᓗᑎᒃ.  
 
ᐃᒻᒪᖄ ᐱᒋᐊᕈᓐᓇᓪᓚᑦᑖᖅᐳᖅ ᐸᐃᕆᕕ 
ᐊᑐᖅᑕᐅᓂᖏᓐᓄ ᐊᑐᐊᒐᐃᑦ 40-ᓂ ᓯᑕᒪᐃᑦ 
ᐃᓕᓐᓂᐊᕐᕖᑦ ᐊᑐᐊᒐᓕᐅᕐᓗᑎᒃ ᑐᐊᕕᕐᓗᓂ. 
ᐸᐃᕆᕖᑦ ᑎᒥᖁᑎᖏᑦ  
ᓴᓐᖏᓂᖃᖅᑎᑐᐃᓐᓇᖏᓪᓗᒋᑦ 
ᐃᓱᓕᕝᕕᖃᖅᑎᑦᑎᖃᑦᑕᕐᓂᖏᑦ ᐸᐃᕆᕕᓄᑦ 
ᐊᑐᕈᒪᔪᓄᑦ ᐃᓕᓴᖅᑐᓄᑦ. ᖁᔭᓐᓇᒦᒃ, ᐃᒃᓱᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓱᕙᐅᑖᖅ. ᖁᕕᐊᒋᔭᕋ ᓈᒻᒪᒋᓪᓗᒍ 
ᐃᓚᒋᔭᐅᔪᑦ ᐅᕙᑦᑎᓐᓂ ᐅᖃᖁᔨᔪᑦ 
ᐱᓂᐊᕐᓂᕋᐃᓂᕐᒧᑦ ᐊᑐᖅᑕᐅᓂᓄᑦ ᐊᖏᔪᐊᓗᖕᓂᑦ 
ᐱᓕᕆᐊᖃᕐᒪᑕ ᐃᓕᓐᓂᐊᖅᑐᓕᕆᔨᓄᑦ ᑲᑎᒪᔩᑦ 
ᐃᒻᒪᖄ ᐋᖅᑭᒃᓯᔪᓐᓇᖔᖅᑐᑦ ᐃᓕᓐᓂᐊᕐᕕᓂ 
ᓱᓇᒧᑦ ᐊᑐᖅᑕᐅᔪᓐᓇᕐᒪᖔᑕ ᐸᐃᕆᕖᑦ ᑭᒃᑯᓐᓄᑦ 
ᐊᔭᐅᖅᑐᕋᔭᖅᑕᕋ. ᐅᓇ ᒪᓕᒐᓕᐅᖅᑎ ᑕᐃᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐅᖃᓗᒡᕕᒋᓗᒋᑦ ᑕᒪᓐᓇ 
ᕿᒥᕐᕈᔪᓐᓇᖅᑕᕘᑦ ᐱᓕᕆᕕᕗᑦ ᖃᓄᖅ  

ᐱᒋᐊᕈᓐᓇᕋᔭᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓱᕙᐅᑖᖅ. 
ᖃᐅᔨᒪᔪᖓ ᐃᓄᖁᑎᒃᑲ ᑭᒡᒐᖅᑐᖅᑕᒃᑲ 
ᐃᓕᓴᖅᑐᑯᓗᐃᓪᓗ ᐊᖓᔪᖅᑳᖑᔪᑯᓗᐃᑦ 
ᐊᓈᓇᒋᔭᐅᔪᑦ ᑖᓐᓇ ᐱᔭᒃᓴᖃᕆᐊᖃᖅᑰᔨᔪᑦ ᒥᓂᔅᑕ 
ᑎᒍᓯᓗᓂ ᐃᒻᒥᓂ ᐱᒋᐊᕐᓗᓂ ᓴᓐᖏᓃᑦ ᐊᑐᕐᓗᒍ 
ᐸᐃᕆᕖᑦ ᐃᓕᓐᓂᐊᕐᕕᖁᑎᑦᑎᓐᓂ 
ᓯᕗᓪᓕᐅᑎᑕᐅᓗᑎ ᐃᓕᓐᓂᐊᖅᑐᑦ ᓱᕈᓯᓖᑦ. 
ᐊᐱᕆᕙᕋ ᒥᓂᔅᑐ ᐱᒋᐊᕈᓐᓇᓪᓚᑦᑖᕐᒪᖔᑦ 
ᓇᓗᓇᐃᑦᑎᐊᕐᓗᒋᑦ ᓴᖅᑭᒃᑲᓐᓂᖁᓇᒍ 
ᐊᒥᓲᖏᓐᓂᖅᓴᓂᒃ ᓇᐃᓴᐅᑎᖃᕐᓗᑎᒃ ᐃᓄᓪᓚᕇᑦ 
ᐃᓕᓐᓂᐊᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᐅᖃᖃᑎᒋᓂᐊᖅᑕᕋ ᑕᐃᒃᑯᓄᖓ ᑲᑐᔾᔨᖃᑎᒌᓄᑦ 
ᐃᓕᓐᓂᐊᖅᑐᓕᕆᕐᒧᑦ ᑲᑎᒪᔨᓄᑦ. ᕿᒥᕐᕈᓂᐊᖅᑕᕗᑦ 
ᐃᒻᒪᖄ ᒪᓕᒐᖅ ᓱᕋᒡᓗᒍ ᐱᒋᐊᕋᔭᖅᑰᕋᑦᑕ ᑭᓯᐊᓂ 
ᐅᕙᒍᑦ ᐃᓕᓐᓂᐊᖅᑐᓕᕆᔨᐅᑎᓪᓗᑕ 
ᑲᒪᓂᕆᓪᓗᑎᒍᓪᓗ ᐊᑐᖅᑕᐅᓂᖏᑦ ᐃᓕᓐᓂᐊᕐᕖᑦ 
ᐸᐃᕆᔨᖏᑦ. ᐃᓕᓐᓂᐊᖅᑐᓗᕆᔨᓄᑦ ᑲᑎᒪᔨᓄᑦ 
ᐃᓱᒪᓕᐅᕈᑕᐅᖃᑦᑕᕐᒪᑕ ᑐᓂᔭᐅᓯᒪᑎᓪᓗᒍ 
ᐱᔪᓐᓇᐅᑎᖏᓐᓄᑦ. ᕿᒥᕐᕈᔪᓐᓇᖅᑕᕗᑦ 
ᐊᑐᖅᑕᐅᓂᖏᑦ ᓴᖅᑭᑎᒃᑲᓐᓂᕈᓐᓇᖅᑕᕗᑦ 
ᐅᖃᖃᑎᒌᒍᑎᒃᑲᓐᓂᕐᓗᒍ ᐃᓱᒫᓘᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᔅᓴᖅᑕᖃᒃᑲᓐᓂᕈᓐᓃᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ  

G-7. ᐃᓕᓐᓂᖅᑐᓕᕆᓂᖅ. ᐃᓕᓐᓂᐊᓕᓵᖅᑐᓄᑦ 
ᐸᐃᕆᑦᓯᓂᕐᓗ. ᑲᑎᓪᓗᒋᑦ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᓂᕈᐊᖅᑕᐅᔪᒃᓴᐃᑦ. 
$6,180,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-8. 
ᐃᓕᓐᓂᐊᖅᑐᓕᕆᓂᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᑖᒃᑯᐊ ᐃᓕᓐᓂᐊᒐᒃᓴᓂᒃ 
ᐱᓕᕆᖃᖅᓱᖅᑐᑦ ᐃᓕᓐᓂᐊᕈᑎᓂᒃ. ᑖᓐᓇ 
ᐅᖃᓕᒫᖅᖢᒍ ᐋᓪᐴᑕᒦᖔᖅᓯᒪᔪᓂᒃ ᐊᑐᖅᑐᕐᔫᒐᑦᑕ 
ᓄᓇᕗᒻᒥᐅᑕᑎᒍᑦ, ᑖᓐᓇ ᐅᖃᓕᒫᖅᖢᒍ 
ᐸᕐᓇᐅᒐᓕᐊᕆᔭᐅᓯᒪᔪᖅ.  
 
ᒪᑉᐱᒐᖅ 119-ᒥ ᑕᒪᓐᓇ ᖃᐅᔨᓴᕐᓂᖅᑕᖃᕐᒪᒎᖅ 
ᒫᓐᓇ ᓱᓕ ᐱᐊᓂᒃᓯᒪᓐᖏᑦᑐᒥᒃ. ᑖᒃᑯᐊ 
ᐃᓕᓐᓂᐊᒐᒃᓴᖏᑦ ᐋᓪᐴᑕᒦᓐᖔᖅᓯᒪᔪᓂᒃ 
ᐊᑐᖅᑕᖅᑐᐃᓐᓇᐅᕈᐊᕐᒪᖔᑦᑕ ᓄᓇᕘᑦ ᐃᓗᐊᓂ.  
ᓱᓇᓪᓗᐊᕕᓐᓂᒃ ᖃᐅᔨᓴᕐᖑᓂᖅ ᑕᒪᓐᓇ ᑕᐅᑐᒃᖢᒍ  
ᓱᓇᓂᒃ ᐃᓱᒪᒃᓴᖅᓯᐅᖅᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓱᓇᓂᒃ ᐃᓱᒪᒋᔭᖃᖅᓯᒪᕙᑦ 
ᑕᒪᑦᑐᒥᖓ? (ᑐᓵᔨᑎᒍᑦ) ᑖᒃᑯᐊ ᕿᒥᕐᕈᑎᓪᓗᑎᑦ 
ᖃᓄᖅ ᐃᓱᒪᒃᓴᖅᓯᐅᕈᑎᖃᖃᑦᑕᖅᐱᓯ ᑕᒪᒃᑯᓂᖓ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓪᐴᑕᒥ 
ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕈᑏᑦ ᓱᓕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓄᑖᖑᖅᑎᑦᑎᓚᐅᕐᒪᑕ 
ᐃᓕᓐᓂᐊᓕᓵᖅᑐᓄᑦ 12-ᒧᑦ ᖁᑦᑎᓐᓂᓖᑦ 2016-
ᒧᑦ ᑲᔪᓰᓐᓇᖅᑐᑦ. 
 
ᑕᒪᓐᓇ ᐃᓚᐅᓯᒪᔪᑦ ᓄᓇᕗᒻᒥᐅᑕᐃᑦ ᓄᓇᑦᑎᐊᒥᓗ 
ᐃᓕᓐᓂᐊᖅᑐᓕᕆᔨᖏᓐᓂ ᖃᐃᖁᔭᐅᓯᒪᔪᒍᑦ 
ᐃᓚᐅᖁᔭᐅᓪᓗᑕ ᑕᒪᑦᓱᒧᖓ  



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2333 

ᐅᖃᖃᑎᒌᓐᓂᐅᓂᐊᖅᑐᓄᑦ ᐃᓕᓐᓂᐊᕈᑎᒃᓴᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᐃᓱᒪᓕᐅᕆᓂᐊᖅᑎᓪᓗᓯ ᑲᔪᓯᔾᔪᑎᒋᓂᐊᕐᒪᖔᑎᒍ 
ᐋᓪᐴᑕᒥ ᐃᓕᓐᓂᐊᕈᑏᑦ ᐊᑐᕐᓗᒋᑦ, 
ᕿᒥᕐᕈᔭᐅᓕᖅᑕᐅᓚᐅᖅᐹᑦ ᑕᒪᒃᑯᓂᖓ, ᓱᓇᓂᒃ 
ᐱᔾᔪᑎᖃᓚᐅᖅᐱᓯ ᐃᓱᒪᒃᓴᖅᓯᐅᕈᑎᒋᓗᒍ 
ᑕᐃᒪᓐᓇᒃ ᐊᑐᖅᑕᐅᓕᖅᑐᒍ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᓕᓚᐅᖅᓯᒪᔪᑦ  
ᐸᕐᓇᐅᑏᑦ ᓄᑖᓐᖑᖅᑎᑕᐅᓗᑎᑦ 
ᐃᓕᓐᓂᐊᕈᑎᒃᓴᓂᑦ ᓄᓇᕗᒥ ᐃᓚᐅᔭᕆᐊᖃᖅᑐᒍᑦ 
ᑕᒪᑦᓱᒥᖓ ᐱᓕᕆᑎᓪᓗᒋᑦ. ᑕᐃᒪᓕ ᓄᓇᕗᑦ 
ᐃᓚᐅᖃᑦᑕᖅᓯᒪᔪᑦ ᐃᓕᓐᓂᐊᕐᕕᔾᔪᐊᓂ 
ᐃᓕᓐᓂᐊᕈᑎᒃᓴᐃᑦ ᐱᓪᓗᒋᑦ ᐋᓪᐴᑕ 
ᐱᒋᐊᖅᓯᒪᒻᒪᑕ ᐊᔾᔨᐅᖏᑦᑐᒥᒃ ᑕᒪᑦᑐᓱᒧᖓ 
ᐊᑦᑐᐊᔪᓂᒃ ᐃᒪᓐᓇᓗ ᑐᓴᖅᓯᒪᔪᒍᑦ ᐃᓕᓐᓂᐊᖅᑐᑦ 
ᑕᒪᕐᒥᒃ ᐊᔾᔨᒌᓐᖏᑦᑐᓂᒃ ᖁᑦᑎᓐᓂᓖᑦ 
ᑕᑯᔪᓐᓇᕐᓗᑎᑦ ᐃᓕᓐᓂᐊᕈᑎᒃᓴᖏᓐᓂᒃ 
ᐃᓕᓐᓂᐊᖅᑕᖏᓐᓂᒃ ᐊᑐᖅᑕᖏᓐᓂᑦ. ᑕᕝᕙ 
ᑕᐃᒪᓐᓇᒃ ᐊᑐᖅᓯᒪᔪᒍᑦ ᐃᓕᓐᓂᐊᕈᑎᒃᓴᐃᑦ 
ᐃᓱᒪᓕᐅᓕᓚᐅᖅᓯᒪᕗᖅ ᓇᓪᓕᐊᓐᓂᒃ ᐱᔪᒪᒻᒪᖔᑕ 
ᑕᕝᕙ ᐃᓚᐅᔾᔪᑎᒋᓗᐊᖃᑦᑕᖅᑕᕗᑦ ᑖᔅᓱᒧᖓ 
ᐃᓱᒪᓕᐅᕆᑎᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᑖᒃᑯᐊ 
ᐋᓪᐴᑕᒦᓐᖔᖅᓯᒪᔪᑦ ᐊᑐᕐᓂᐊᖏᓐᓂᕈᑦᑎᒍ 
ᐊᑐᕈᐊᕈᓐᓃᕋᔭᕐᓂᕈᑦᑎᒍ ᓇᒧᒃᑭᐊᖅ ᑕᐃᒪ 
ᓵᓕᕋᔭᖅᐱᑕ? ᐊᓯᖏᓐᓂᓪᓘᕝᕙ  

ᐊᕕᑦᑐᖅᓯᒪᓂᐅᔪᓄᑦ ᑲᓇᑕᐅᑉ ᐃᓗᐊᓂ, 
ᐆᑦᑑᑎᒋᓗᒍ ᒫᓂᑑᐸ ᑕᑯᒐᔭᕈᑉᑎᒍ 
ᓄᓇᖃᖅᑳᖅᕼᐃᒪᔪᓂᒃ ᑲᓇᑕᓗᑦᑖᒥ. 
ᐊᒥᕼᐅᓂᖅᐹᓂᒃ ᐃᓄᖃᕐᒪᑦᑕᐅᖅ 
ᓄᓇᖃᖅᑳᖅᕼᐃᒪᔪᓂᒃ ᑲᓇᑕᓗᑦᑖᒥ. (ᑐᓵᔨᑎᒍᑦ) 
ᐱᖅᑯᓯᖏᑦ ᐃᓕᖅᑯᓯᖏᑦ ᐃᓕᓐᓂᐊᕈᑎᒃᓴᖏᑦ 
ᐊᑐᖅᑕᐅᔪᒪᔪᑦ ᓇᓪᓕᐊ ᖃᓄᖅ ᑕᐃᒪᓐᓇ 
ᐃᐅᓪᐴᑕᒥ ᐊᑐᕈᒪᔪᓐᓃᕐᓂᕈᑦᑕ ᖃᓄᖅ 
ᐱᓇᔭᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᓇᖅᓯᑎᓪᓗᒍ 
ᓄᓇᕗᑦ ᒫᓐᓇ ᖃᐅᔨᓴᖃᑦᑕᖅᑐᑦ ᐱᓕᕆᐊᑎᒍᑦ 
ᐃᓕᓐᓂᐊᕈᑎᔅᓴᓂᒃ ᐃᐅᓪᐳᑕᒥᑐᐃᓐᓇᐅᓐᖏᑦᑐᖅ 
ᐱᓪᓗᒋᑦ ᐃᓚᖏᑦ ᓯᔅᑳᑦᐅᐊᓐᒥ, ᒫᓂᑑᐸᒥᓗ ᐊᒻᒪ 
ᓄᓇᑦᓯᐊᒥ. ᐱᓇᓱᐊᓪᓚᕆᑦᑐᒍᑦ ᓴᖅᑭᑎᑦᑎᓗᑕ 
ᓄᓇᕗᒻᒥ ᐋᖅᑭᓱᖅᑕᐅᓯᒪᔪᓂᒃ ᐃᓕᓴᕈᑎ 
ᐊᑕᐅᑦᑎᑯᓪᓗ ᐱᓕᕆᕕᕗᑦ 
ᐃᖅᑲᓇᐃᔭᖅᑎᖃᓐᖏᓗᐊᕋᑦᑕ ᑖᒃᑯᓂᖓ 
ᐊᐅᓗᔾᔨᒐᔭᖅᑐᓂᒃ ᐋᖅᑭᓱᐃᓗᑎᒃ ᑕᒪᒃᑯᓂᖓ 
ᐃᓕᓐᓂᐊᕈᑎᒃᓴᓕᒫᓄᑦ. ᐃᒪᓐᓇ ᑲᒪᒋᓇᓱᑦᑕᕗᑦ 
ᖃᓄᑭᐊᖅ ᖃᓄᑐᖅᑑᕐᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ, ᒥᓂᔅᑕ. ᐄᓛᒃ 
ᑕᐃᓐᓇ ᐊᕐᕌᒍᑕᒫᖅᓯᐅᑦ ᑕᐃᓐᓇ 
ᐅᓂᒃᑳᕆᐊᓕᕼᐅᒐᒃᕼᐃ ᑕᐃᑲᓂ ᑕᐃᓐᓇ 
ᐃᓕᓐᓂᐊᒐᒃᕼᐊᓂᒃ ᐊᔾᔨᒌᓐᖏᑦᑐᓂᒃ 
ᕼᐊᒃᒥᐅᑕᑎᑦᑎᕼᐅᒻᒪᑦ (ᑐᓵᔨᑎᒍᑦ) ᑕᐃᒃᑯᐊ 
ᐸᐃᑉᐹᑦ ᓇᐃᓈᖅᓯᒪᔪᓪᓗ ᐃᓕᓐᓂᐊᕈᑎᒃᓴᐅᒐᔭ 
ᐱᔭᐅᖃᑦᑕᖅᑐᑦ ᓇᑭᑦ? ᖁᔭᓐᓇᒦᒃ, 
ᐃᓚᓕᐅᑎᓯᒪᒐᕕᒋᑦ ᐅᓂᒃᑳᕐᓂᖅ 
ᐊᕐᕌᒍᑕᒫᖅᓯᐅᑎᓂᒃ.  
 
ᐅᕙᓂ ᐱᖓᔪᐊᓐᓂ 119-ᒥ ᐅᖃᖅᓯᒪᔪᖅ 
ᓯᕗᓪᓕᐅᑎᑕᐅᔪᒪᔪᑦ ᐅᑭᐅᖑᓚᐅᖅᑐᖅ ᒫᓐᓇᓕ  

ᐅᓪᓗᒥᒧᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐃᓕᓐᓂᐊᕈᑎᒃᓴᐃᑦ ᐊᐅᓚᑦᑎᐊᕐᓗᑎᑦ 
ᐃᓅᓯᓕᕆᓂᕐᒧᑦ ᐃᒃᐱᒋᓃᑦ ᐃᓅᓯᕐᒥ. ᒥᓂᔅᑕ ᑖᓐᓇ 
ᐅᓂᒃᑳᑦᑎᐊᕈᓐᓇᖅᐱᐅᒃ ᓱᓇᐅᒻᒪᖔᖅ ᐅᕙᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ ᐱᓪᓗᒋᑦ 
ᐊᔾᔨᒌᓐᖏᑦᑐᑦ ᖃᓄᖅᑑᕈᑎᒋᔪᓐᓇᖅᑕᕗᑦ 
ᐃᓕᓴᖅᑐᓄᑦ ᐃᒪᓐᓇ ᐃᓱᒪᑦᑎᐊᕐᓗᑎᑦ 
ᐃᓕᓐᓂᐊᕈᓐᓇᕐᓃᑦ ᐃᓕᓴᑦᑎᐊᓂᕐᒧᑦ ᐃᑲᔪᕐᓗᒋᑦ 
ᖃᓄᐃᓐᖏᑎᐊᕐᓂᕐᒧᑦ ᐃᓱᒪᖓᒍᑦ ᑎᒥᒃᑯᓪᓗ. 
ᐱᔾᔪᑎ ᓄᓇᑦᓯᐊᒥ ᐃᒪᓐᓇ 
ᐃᓕᖅᑯᓯᖅᓱᑦᑎᐊᖏᑉᐸᑕ ᐱᑦᑎᐊᖃᑦᑕᖏᓐᓂᖏᑦ. 
ᐃᓕᓐᓂᐊᕈᑏᑦ ᐃᑲᔫᑕᐅᒐᔭᖅᑐᑦ. ᑖᒃᑯᐊ ᐃᓕᓴᖅᑐᑦ 
ᖃᐅᔨᒪᑦᑎᐊᖁᓪᓗᒋᑦ ᐱᓕᒻᒪᒃᓴᕐᓂᕐᒧᑦ 
ᑲᒪᒋᑦᑎᐊᕈᓐᓇᕐᓗᒋᓪᓗ ᐊᑲᐃᓪᓕᐅᕈᑎᒧᑦ 
ᐃᑎᖅᓯᒪᓕᕐᓂᖅᐸᑦ ᐅᑭᐅᖓ ᒪᓕᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐃᓚᖓ 
ᑕᕝᕙ ᓯᕗᓪᓕᐅᑎᓐᓂᐊᖅᑕᓯᒎᖅ ᑕᕝᕙᓂ 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 119 ᐊᑖᓂ 
ᓄᓇᕗᒻᒥ ᐃᓕᓐᓂᐊᕈᑎ ᐅᖃᐅᓯᕆᔭᐅᓯᒪᒻᒪᑕ. 
ᖃᓄᖅ ᑕᐃᒪ ᐃᓕᓐᓂᐊᕈᑎᐅᒋᐊᖃᕋᔭᖅᑐᐃᑦ 
ᐃᓕᓴᕕᓕᒫᓂ ᐱᓪᓗᒋᓂᓛᒃ ᐃᓚᖃᕐᓂᐊᖅᑲᑦ 
ᐅᔭᕋᓐᓂᐊᖅᑐᓕᕆᓂᕐᒥ ᐃᓚᖃᕐᓂᐊᓕᖅᑲᑦ 
ᐃᓕᓐᓂᐊᕈᑎᔅᓴᕗᑦ? 
 
ᐊᐅᓚᔪᖃᓕᕐᖓᑦ ᑕᐃᒪ ᐅᔭᕋᓐᓂᐊᕕᓐᓂ ᓄᓇᕗᑦ 
ᐊᕕᑦᑐᖅᓯᒪᓂᓕᒫᖏᓐᓂ. ᑖᓐᓇᓗ ᐊᖏᔪᐊᓘᓪᓗᓂ 
ᑮᓇᐅᔭᓕᐅᕈᑕᐅᔪᓄᑦ ᐃᖏᕐᕋᓂᐊᓕᕐᖓᑦ.  
ᖃᐅᔨᒪᔪᖓᐃᓛᒃ ᑖᒃᑯᐊ ᐸᕐᓇᐅᑎᓯ 
ᐱᔭᕇᖅᓯᒪᓐᖏᑦᑑᒐᓗᐊᑦ 
ᓇᓗᓇᐃᖅᑕᐅᖁᑐᐃᓐᓇᖅᑕᕋ ᐅᔭᕋᓐᓂᐊᕐᓂᖅ 
ᑕᒪᓐᓇ ᐃᓱᒪᒋᔭᐅᖃᑕᐅᓛᕐᒪᖔᖅ  

ᐃᓕᓐᓂᐊᕈᑎᔅᓴᓄᑦ ᐃᓕᓐᓂᐊᕈᑎᔅᓴᓕᐅᖅᑎᓪᓗᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᓯᖃᕋᐃᒐᑦᑕᐃᓛᒃ 
ᐃᓕᓐᓂᐊᕋᔅᓴᑐᐃᓐᓇᕐᓂᑦ ᐊᔾᔨᒌᓐᖏᑦᑐᕈᓘᔭᕐᓂᑦ 
ᐃᓕᓐᓂᐊᕈᑎᔅᓴᓂᒃ ᓄᓇᕗᓯᐅᑏᑦ, ᐃᓚᖏᑦ  
ᐊᑎᖃᖅᑐᑎᑦ, ᑕᒪᒃᑯᐊ ᓯᓚᖅᔪᐊᕐᒥᐅᖑᖃᑎᓂ 
ᐃᓕᓴᓂᕐᒥᒃ ᐃᓅᖃᑎᒌᓐᓂᕐᒥᒃ ᐊᒻᒪ 
ᓇᒻᒥᓂᖃᐅᑎᓕᕆᓂᕐᒥ. 
ᐃᖅᑲᒃᑲᐅᒃᑲᕆᓐᓂᖅᑕᖃᕆᓪᓗᓂ, ᑖᓐᓇ 
ᓈᓴᐅᓯᕆᓂᖅ, ᖃᐅᔨᓴᕐᓂᓕᕆᓂᖅ, 
ᖃᕋᓴᐅᔭᓕᕆᓂᖅ. ᑎᓴᒪᐅᒻᒪᑕ ᑖᒃᑯᐊ 
ᐃᓕᓐᓂᐊᕋᔅᓴᓪᓚᕆᐅᖃᑦᑕᖅᑐᑦ. ᐱᖓᔪᐊᑦ 
ᐅᖃᐅᓯᓕᕆᓂᖅ, ᑐᓴᐅᒪᖃᑎᒌᑦᑐᓕᕆᓂᖅ, ᐊᒻᒪ 
ᑎᓴᒪᖓ ᐊᐅᓚᔮᖅᑐᑦ, ᐃᓚᖃᖅᑐ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ, 
ᖃᓄᐃᓐᖏᑦᑎᐊᕋᓱᐊᕐᓂᕐᒥ, ᓯᕗᓕᖅᑎᐅᓂᕐᒥ ᐊᒻᒪ 
ᐃᖃᐃᓕᓴᕐᓂᕐᒥᒃ ᐃᓕᓴᑎᑦᑎᓂᕐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 
ᑎᓴᒪᑦ ᑖᒃᑯᐊ ᐊᒡᒍᖅᓯᒪᓂᖏᑦ ᕿᒥᕐᕈᐊᖅᑐᒋᑦ, 
ᓇᒥ ᓇᓂᓯᒐᔭᖅᑯᖓ ᐃᓕᓐᓂᐊᕈᑎᔅᓴᓂᑦ 
ᐱᔾᔪᑎᓕᓐᓂ ᐅᔭᕋᓐᓂᐊᓂᕐᒥ 
ᐅᔭᕋᓐᓂᐊᖅᑐᓕᕆᓂᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᑦᑎᐊᕈᒪᐃᓛᒃ ᑕᕝᕙᓂ 
ᖃᕋᓴᐅᔭᓕᕆᓂᕐᒧᑦ ᐃᓚᒋᔭᐅᒐᔭᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 
ᓯᕗᒧᑦ ᑲᔪᓯᒋᐊᕐᓗᑕ. ᑖᓐᓇ  

ᐃᓚᓕᐅᑎᔭᐅᖁᓐᓇᓪᓚᕆᑦᑑᒐᓗᐊᖅ 
ᐸᕐᓇᐅᑎᓕᐅᓕᕈᔅᓯ ᐃᓕᓐᓂᐊᕈᑎᓕᐅᓂᕐᒥᒃ.  
 
ᐅᑎᕆᐊᕌᖅᔪᓪᓗᖓᖃᐃ, ᖃᑦᑎᑦ ᐃᓕᓴᕖᑦ 
ᓄᓇᕗᒻᒥ ᐅᓪᓗᒥ ᐃᓕᓴᕕᐅᖃᑦᑕᖅᑲᑦ 
ᐃᓕᓴᑎᑦᑎᖃᑦᑕᖅᑲᑦ ᑐᑭᓯᒃᑲᓐᓂᕈᑎᔅᓴᓂ 
ᐃᓕᓐᓂᐊᖅᑎᖁᑎᖏᓐᓄᑦ ᐱᔾᔪᑎᓕᓐᓂ 
ᐅᔭᕋᓐᓂᐊᖅᑐᓕᕆᓂᕐᒥᒃ? ᖃᐅᔨᒪᔪᖓ 
ᐊᕕᑦᑐᖅᓯᒪᔪᓂᒃ ᐃᓕᓐᓂᐊᕋᔅᓴᖅᑕᖃᓲᖑᒻᒪᑦ  
ᐅᔭᕋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ 
ᐊᑐᖅᑕᐅᖃᑦᑕᖅᓯᒪᒻᒪᑕ ᓄᓇᕗᑦ ᐃᓚᖓᓂ, 
ᓄᓇᕗᓕᒫᕐᓕ ᑕᑯᓐᓈᕐᓗᒍ ᖃᓄᐃᓕᖓᕙᓪᓕ 
ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑐᐃᓐᓇᖅᑕᖃᓕᕋᐃᒻᒪᑦ ᓴᖅᑭᖅᑐᓂᒃ 
ᐃᓕᓴᕖᑦ ᐱᖃᑕᐅᒐᓱᐊᓲᑦ ᐃᓚᐅᒐᓱᐊᕈᓘᔭᓲᑦ 
ᐃᓕᓐᓂᐊᕋᔅᓴᖅᑕᖃᓕᕋᐃᒻᒪᑦ ᓴᖅᑭᖅᑐᓂᒃ 
ᐅᕝᕙᓘᓐᓃᑦ ᐃᓕᓴᕕᒻᒥ 
ᐊᓂᓯᒪᑲᐃᓐᓇᕐᓗᑎᓪᓘᓐᓃᑦ ᐊᔾᔨᒌᓐᖏᑦᑐᓂᒃ 
ᑕᑯᔭᖅᑐᖅᑐᑎᑦ ᐅᕝᕙᓘᓐᓃᑦ ᐅᓪᓗᒥ 
ᓴᖅᑭᐸᓪᓕᐊᔪᐃᑦ ᐃᓕᓐᓂᐊᖅᑕᐅᑎᓪᓗᒋᑦ. 
ᐅᑦᑑᑎᖃᕈᓐᓇᖅᑐᖓᖃᐃ. 
 
ᖃᐅᔨᒪᒐᒪ ᑲᖏᖅᓯᓂᕐᒥ ᓴᓇᑐᓕᖅᓴᓂᕐᒥ 
ᐃᓕᓴᕕᑦᑕᖃᕐᖓᑦ, ᐳᓛᖃᑦᑕᖅᓯᒪᓪᓗᒍᓗ 
ᐊᑕᐅᓯᐊᕐᓇᒍ. ᐃᓚᖓ ᑲᑎᒪᔨᐅᖃᑕᐅᔪᖅ 
ᐊᐅᓚᑦᑎᔨᐅᖃᑕᐅᔪᖅ ᐅᖃᔪᒻᒪᑦ ᖁᑦᑎᓂᖅᓴᒥᒎᖅ 
ᐃᓕᓐᓂᐊᖅᑐᓂᒃ ᑲᑎᒪᖃᑎᖃᖃᑦᑕᖅᑐᒥᓃᑦ 
ᓇᓗᓇᐃᖅᑐᐃᓪᓗᑎᑦ 
ᓴᓇᔨᕈᕈᒪᔪᖃᑲᓪᓚᓐᖏᒃᑲᓗᐊᕐᒪᖔᖅ 
ᐅᖃᐅᓯᖃᖅᑐᑎᑦ ᖁᑦᑎᓂᖅᓴᒥ ᐃᓕᓴᕕᒻᒥ. 
ᑕᑯᑎᑕᐅᖃᑦᑕᕐᕖᑦ ᑕᒪᒃᑯᐊ 
ᐃᖅᑲᓇᐃᔮᔅᓴᐅᒍᓐᓇᕋᔭᖅᑐᓂ 
ᑕᐃᒪᐃᑎᑕᐅᖃᑦᑕᖅᑐᑦ ᖁᑦᑎᓂᖅᓴᓂ ᐃᓕᓴᔪᐃᑦ. 
ᑕᐃᒃᑯᐊ ᑲᔪᖏᖅᓴᕋᓱᓲᕗᑦ ᑕᐃᒫᒃ 
ᐃᓕᒃᑲᓐᓂᖁᓪᓗᒋᑦ. 
 
ᖃᑦᑎᓪᓕ ᐃᓕᓴᕖᑦ ᐅᔭᕋᓐᓂᐊᖅᑐᓕᕆᓂᕐᒧᑦ 
ᐃᓕᓴᕕᐅᕙᒻᒪᖔᑕ ᖃᐅᔨᒪᓐᖏᑕᒃᑲ ᒫᓐᓇ 
ᐱᓯᒪᓐᖏᓇᒃᑭᑦ ᐅᕙᖓ ᓵᖓᓂ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒋᐊᖅᑑᓪᓗᐊᕋᖅᐸᐅᒃ ᐊᒻᒪ 
ᑐᕼᐊᒃᑎᑦᑎᒋᐊᕐᓗᓂ ᐅᕙᑦᑎᓐᓂ  
ᖃᓄᐃᓕᖓᓪᓗᐊᕕᒻᒪᖔᑦ. ᑐᑭᕼᐃᐅᒪᔭᒃᑯᑦ  
ᐃᕼᐅᒪᖅᑰᖅᑎᑕᐅᒻᒪᑕ ᓄᓇᓖᑦ ᐊᑐᓂ 
ᐃᕼᐅᒪᖅᕼᐅᖅᑎᑕᐅᒻᒪᑕ. ᐃᒃᕼᐃᕙᐅᑖᖅ, 
ᐃᕼᐅᒪᑕᖅᑕᖃᕋᔭᖅᐸᑦ ᐃᓕᓐᓂᐊᕐᕕᐅᑉ ᐃᓗᐊᓂ 
ᐅᔭᕋᑉᑕᕆᐊᓖ ᐊᑭᕋᖃᖅᑐᒥᒃ, ᐃᒻᒪᖃ ᑕᒪᒃᕼᐅᒪ 
ᒥᒃᕼᐋᓄᑦ ᐃᓕᓐᓂᐊᑎᑦᑎᕼᐅᐊᖏᓐᓇᕆᐊᖃᕐᒪᑦ 
ᐃᑲᔪᖅᑐᐃᓐᖏᓪᓗᓂ? ᑕᒪᔾᔭ ᐱᓕᕆᐊᒃᕼᐊᑦ 
ᐊᑲᐅᓇᔭᖅᑑᒐᓗᐃᑦ. ᑕᒪᓐᓇ ᖃᐅᔨᒋᐊᕌᓂᖅᐸᒍ 
ᒥᓂᔅᑕ ᑐᕼᐊᒃᑎᑦᑎᒋᐊᖅᑑᓪᓗᐊᕋᔭᑉᐸ 
ᖃᓄᐃᓕᖓᓪᓗᐊᕕᒻᒪᖔᖅ ᓄᓇᕗᑦ ᐃᓗᐊᓂ 
ᑕᒪᓐᓇ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑐᑭᓯᒋᐊᕐᕕᒋᒐᓱᐊᕈᓐᓇᖅᑲᕋ 
ᖃᓄᐃᓕᖓᓪᓚᑦᑖᕐᒪᖔᖅ ᐊᒻᒪᑦᑕᐅᖅ ᑭᓯᐊᓂᖃᐃ 
ᐅᖃᒃᑲᓂᕐᓗᖓ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦᑕᐅᖅ ᐃᑲᔪᖅᓯᒍᓐᓇᖃᑦᑕᕐᒪᑕ ᓲᕐᓗ 
ᑭᓱᓂᒃ ᐃᓕᓐᓂᐊᖅᑕᐅᓂᐊᕐᒪᖔᑕ. ᑖᓐᓇᓗ 
ᐃᓕᓐᓂᐊᕐᕕᒻᒥ ᐊᖏᔪᖅᑳᖅ ᖃᓄᖅ 
ᑐᑭᓕᐅᕆᐊᖃᕐᒪᖔᖅ ᑭᓱᓂᓗ 
ᐃᓕᓐᓂᐊᖅᑕᐅᓂᐊᖅᑐᓂᒃ 
ᑲᔪᖏᖅᓴᐃᒍᑎᓂᓪᓗᑭᐊᖅ ᐅᕝᕙᓘᓐᓃᑦ 
ᐊᑭᕋᖃᑐᐊᕈᓂ ᑖᓐᓇ 
ᕿᒥᕐᕈᔭᐅᒍᓐᓇᖃᑦᑕᕈᓐᓇᓲᖑᒻᒪᑕ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. 
ᓈᒻᒪᒋᔭᐅᓐᓂᖏᑉᐸᑦ ᐋᖅᑭᒋᐊᖅᑕᐅᓗᓂ. 
ᑕᐃᒪᓐᓇᐅᒍᓐᓇᕐᒪᑕ ᑐᓴᖅᑎᒋᐊᕈᓐᓇᖅᑲᕋ 
ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ, ᒥᓂᔅᑕ. ᑕᒪᑐᒪ 
ᒥᒃᕼᐋᓄᑦ ᖃᐅᔨᒋᐊᒃᑲᓐᓂᕈᒫᓐᓂᖅᐸᑦ ᑕᒪᒃᑯᐊ 
ᓇᓂᓂᐊ ᑲᓇᑕᒥ ᓄᓇᕐᔪᐊᒥ ᐃᓕᓐᓂᐊᒐᒃᕼᐊᑦ  



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᑎᑕᐅᓂᓗᕼᐅᕐᒪᑕ ᐱᓕᕆᐊᒃᕼᐊᐅᔪᑦ 
ᑕᐅᑐᒃᓗᒃᖢᒋᑦ. 
 
ᑐᑭᕼᐃᕼᐃᒪᒃᖢᑎᒃ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ. 
ᐅᑯᐊ ᐃᓕᓐᓂᐊᕐᕕᐅᑉ 
ᐃᓗᐊᓃᖓᐃᓐᓇᓚᖓᓐᖏᒻᒪᑕ ᐃᓅᕼᐃᓗᒃᑖᒥᓐᓄᑦ 
ᓄᑕᖅᑲᑦ ᐱᓕᕆᔪᒃᕼᐃᕆᐊᖃᕈᒫᕐᒥᒻᒪᑕ. ᒫᓐᓇ 
ᖃᐅᔨᒪᒃᖢᑕᓪᓗ ᐊᒥᕼᐅᓗᐊᖅᑐᓂᒃ 
ᓄᓇᕗᒻᒥᐅᑕᐅᓐᖏᑦᑐᓂᒃ ᐅᔭᕋᑦᑕᕆᐊᑦ 
ᐱᓕᕆᔨᓖᑦ. ᑕᒪᔾᔭ ᐱᓕᕆᓐᖏᑦᑐᑦ ᒪᒃᑯᑦᑐᑦ  
ᐊᒥᕼᐆᓪᓗᑎᑦ ᕼᐃᕗᓂᒃᕼᐊᒥ ᐃᒻᒪᖃ 
ᐱᕚᓪᓕᕈᑕᐅᓂᐊᖅᑰᖅᖢᓂ ᑕᒪᓐᓇ ᐃᓕᓐᓂᐊᕐᕕᐅᑉ 
ᐃᓗᐊᓄᑦ. ᐊᕙᑎᓕᕆᓂᕐᓗ ᑕᒪᓐᓇ ᐃᓚᒋᔭᐅᑉᓗᓂ 
Environmental Monitoring, ᓂᖅᔪᑎᓂᒃ 
ᓂᐊᓂᖅᕼᐃᓂᖅ ᑕᒪᒃᑯᐊᕋᓗᐃᑦ.  
 
ᑭᖑᓪᓕᖅᐹᒥ ᐅᓇ ᑕᒪᓐᓇ ᐅᖃᐅᕼᐃᓕᕆᓂᖅ, 
ᐅᕙᓂ ᐅᓂᒃᑳᖅᕼᐃᒪᒻᒪᑦ ᒪᒃᐱᖅᑐᒐᖅ 120-ᒥ 
ᐅᖃᐅᕼᐃᓕᕆᓂᐅᑉ ᒥᒃᕼᐋᓄᑦ ᑖᒃᑯᐊ 
ᐃᓕᓐᓂᐊᒐᒃᕼᐊᑦ ᐱᓕᕆᐊᖑᓂᐊᕐᒪᑕᒎᖅ, 
ᐆᒥᖓᓘᕝᕙ ᖃᓕᐅᔮᖅᐸᐃᓂᓘᕝᕙ ᐊᕼᐃᐊᓂᓘᕝᕙ 
ᓇᓕᐊ, ᖃᑉᓗᓈᑑᕐᓗᖓᖃᐃ ᑭᕼᐃᐊᓂ 
ᑐᑭᕼᐃᓇᑦᑎᐊᕐᓂᐊᕋᒪ. (ᑐᓵᔨᑎᒍᑦ) 
ᐃᓕᓐᓂᐊᖅᑐᓕᕆᔨᒃᑯᓐᓄᑯᐊ ᐅᖃᐅᓯᓕᕆᓂᖅ 
ᐱᓪᓗᒍ ᐃᓕᓐᓂᐊᕈᑎᓕᐅᕐᓂᖓ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᓇᓕᐊᓐᓂ ᑎᑎᕋᐅᓯᕐᒥᒃ 
ᐋᖅᑭᓯᒪᓕᖅᑲᑦ ᓈᒻᒪᓴᕐᓂᖅᐹᖑᓕᖅᑳᑦ ᐃᓄᑦᑎᑐᑦ 
ᑎᑎᕋᐅᓯᕐᒥᒃ ᐅᕝᕙᓘᓐᓃᑦ ᖃᓪᓗᓈᑎᑑᖓᔪᓂᒃ 
ᑎᑎᕋᐅᓯᕐᒥ ᐊᑐᕈᒪᓕᖅᓯᒪᕚᑦ? 
ᖃᐅᔨᓴᕐᓂᖃᖅᓯᒪᕚᑦ ᐃᓕᓐᓂᐊᖅᑐᓕᕆᔨᒃᑯᑦ 
ᓇᓕᐊᓐᓂ ᓂᕈᐊᖅᓯᒪᓕᖅᑳᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒫᓐᓇᐅᔪᖅ ᖃᓕᐅᔭᖅᐸᐃᑦ 
ᖃᓂᐅᔭᖅᐸᐃᑦ ᒪᕐᕈᐃᓕᖓᔪᓂᒃ ᐊᑐᖃᑦᑕᕋᑦᑕᐃᓛᒃ 
ᐊᒻᒪᓗ ᐃᓚᐅᖃᑕᐅᖃᑦᑕᖅᓯᒪᓪᓗᑎ ᐃᓄᐃᑦ 
ᑕᐃᒎᓯᓕᐅᖅᑎᒃᑯᑦ ᐱᓗᐊᖅᑐᒥ ᑖᔅᓱᒪᓐᖓᑦ 
ᑎᑎᕋᐅᓯᕐᒥ ᖃᓄᐃᑦᑐᓂᒃ ᐊᑐᖅᑕᐅᓂᐊᖅᑐᒥ 
ᐱᓕᕆᕙᑦᑎᓪᓗᒋᑦ ᐃᑲᔪᖅᑎᒋᖃᑦᑕᕋᑦᑎᒍᑦᑕᐅᖅ  

ᐃᓕᓐᓂᐊᕈᑎᔅᓴᓕᐅᕋᓱᐊᖅᑎᓪᓗᑕ. ᑖᓐᓇ ᑐᖏᓕᕋ 
ᑐᑭᓯᒋᐊᖅᑎᑎᒃᑲᓐᓂᕈᓐᓇᕐᒪᑦ ᐱᕕᖃᖅᑎᒃᑯᕕᐅᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 
ᕙᓚᕼᐊᑎ.  
 
ᕙᓚᕼᐊᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᔭᖓ ᓯᕗᓪᓕᐅᕋᑖᖅᑐ ᓇᓕᐊᓐᓂ 
ᑎᑎᕋᐅᓯᕐᒥ ᐊᑐᕐᓂᐊᓂᕐᒥᒃ. ᑖᓐᓇ ᑲᒪᒋᔭᕆᔭᐅᒻᒪᑦ 
ᐃᒃᑯᐊ ITC-ᑯᑦ ᐊᑕᐅᓯᕐᒥᒃ ᐃᓄᒃᑐᑦ ᑎᑎᕋᐅᓯᕐᒥᒃ 
ᑲᑎᒪᔨᖃᕐᒪᑕ ᐃᓄᐃᑦ ᓄᓇᖓᓐᓄᑦ, ᐃᓄᐃᑦ 
ᓄᓇᓕᒫᖏᓐᓄᑦ ᑐᕌᖓᓂᐊᕐᓗᓂ. ᑕᐃᑲᓐᖓᑦ  
ᐅᑕᖅᑭᓯᒪᓚᐅᖅᑐᒍᑦ ᐋᒋᓯ ᐊᕐᕌᓂ, ᐃᒃᑯᐊ 
ᓂᕈᐊᖅᑎᑦᑎᓛᕐᓂᐊᖅᑑᔮᔪᔫᒐᓗᐊᑦ 
ᑭᖑᕙᓯᑉᐸᓚᐃᒻᒪᑕ. ᑭᓯᐊᓂᑦᑕᐅᖅ ᐃᓄᐃᑦ 
ᐅᖃᐅᓯᖏᓐᓂ ᑕᐅᒎᓯᓕᐅᖅᑎᒃᑯᑦ ᑕᐃᒫᔅᓴᐃᓐᓇᖅ 
ᐱᓕᕆᐊᖃᖅᓯᒪᒻᒥᒻᒪᑕ ᓱᓕᑦᑕᐅᖅ ᐅᑕᖅᑭᒻᒥᔪᒍᑦ 
ᓇᓕᐊ ᓂᕈᐊᖅᑕᐅᐸᓪᓕ ᐊᑐᓯᒐᔭᕋᓗᐊᕋᑦᑎᒍ.  
 
ᑖᒃᑯᐊ ᐃᓕᓐᓂᐊᕈᓯᐅᓂᕐᒥ ᐅᖃᐅᓯᓕᕆᓂᕐᒧᑦ 
ᐸᕐᓈᕆᔭᐅᓚᐅᕐᒪᑕ ᐱᔭᕇᖅᑕᐅᓚᐅᖅᑐᑎᓪᓗ 
ᐅᖃᐅᓯᓕᕆᓂᖅ ᒥᑭᓂᖅᐹᓂᒃ ᖁᕝᕙᓯᓐᓂᓕᓐᓄᑦ 
6-ᒧᑦ ᐱᑐᖃᐅᓚᐅᕐᒪᑦ. ᑕᐃᓐᓇ ᐱᔭᕇᖅᓯᒪᓕᖅᑐᖅ 
ᐃᓕᓐᓂᐊᑎᑦᑎᔾᔪᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᑭᖑᓪᓕᖅ ᐊᑎᖁᑎᓐᓂ, 
ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐃᒡᓗᓕᒑᖅᔪᒻᒥ ᐅᕙᓐᓄᑦ ᖃᐃᑕᐅᓚᐅᖅᑐᖅ ᒪᑯᐊ 
ᐃᓕᓐᓂᐊᕌᓂᑦᑐᑦ ᖁᕝᕙᓯᓂᓕᒻᒥ 12-ᒥ 
ᐊᐅᓪᓚᕋᓗᐊᖅᓱᑎᑦ ᐳᖅᑐᓂᖅᓴᕐᒧᑦ 
ᐃᓕᓐᓂᐊᕆᐊᖅᓱᑎᑦ ᐊᔪᓕᖅᓱᑎᑦ 
ᐅᑎᑐᐃᓐᓇᖃᑦᑕᕐᒪᑕ ᑕᐃᒃᑯᐊ.  
 
ᑖᓐᓇ ᐃᓱᒫᓗᒋᓪᓗᒍ Social Passing 
ᖃᑉᓗᓈᑎᑐᑦ, ᐅᑭᐅᖓ ᒪᓕᒃᓱᒍ 
ᐃᓂᖅᓯᒪᓐᖏᑎᓪᓗᒍ ᐃᓕᓐᓂᐊᒐᒃᓴᒥᓂᒃ  

ᖁᕝᕙᓯᓐᓂᖅᓴᒧᑦ ᐃᓕᔭᐅᑐᐃᓐᓇᖅᑐᖅ ᐅᕝᕙᓘᓐᓃᑦ 
ᐃᓕᓲᓰᑦ ᐃᓕᓐᓂᐊᑎᑦᑎᓯᒪᔭᕆᐊᖃᖅᓱᑎᒃ 
ᐊᒻᒧᒃᓯᒪᓂᖅᓴᓂᒃ ᐃᓕᓐᓂᐊᕌᓂᒃᓯᒪᓐᖏᑦᑐᑎᑦ 
ᐃᓕᓐᓂᐊᖅᑎᑦᑎᔪᑦ ᖁᕝᕙᓯᓐᓂᖅᓴᕐᒧᑦ 
ᐃᓕᓐᓂᐊᖅᓯᒪᓐᖏᓱᑎᑦ ᐃᓕᓲᓰᑦ. ᑖᓐᓇ 
ᐊᐱᖅᑯᑎᒋᔭᕋ ᑖᓐᓇ ᐊᑐᖅᑕᐅᒻᒪᖔᖅ ᓱᓕ 
ᖁᕝᕙᓯᓐᓂᖅᓴᒧᑦ ᐃᓕᓯᑐᐃᓐᓇᖃᑦᑕᕐᓂᖅ Social 
Passing? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖄ ᑖᓐᓇ ᐊᐱᖅᑯᑎᖓ 
ᒪᒃᐱᒐᐅᑲᓐᓂᐅᓂᐊᖅᑐᒥ ᓈᒻᒪᓂᔅᓴᐅᓂᐊᖅᑰᕐᒪᑦ. 
ᐃᒃᓯᕙᐅᑖᖅ, ᓈᒻᒪᒋᒍᕕᐅᒃ?  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒪᒃᐱᖓᓂ 
ᐊᐱᖅᑯᑎᒋᒋᐊᕈᒫᓕᖅᐸᐃᑦ. ᐊᐱᖅᑯᑎᖃᒃᑲᓂᖅᐱᑦ? 
ᒥᓯᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᒎᖅ 
ᓯᕗᒡᒍᔾᔨᔭᐅᓂᐊᖅᑐᑦ ᐅᑭᐅᕆᓂᐊᖅᑕᑎᓐᓂ 
2019/2020-ᒧᓪᓗ ᐃᓂᓪᓚᓴᖅᑕᐅᓯᒪᔪᑦ ᑖᒃᑯᐊ 
ᑲᔪᓯᔾᔪᑕᐅᔪᒪᔪᓄᑦ ᐃᖅᑲᖅᓴᐅᑎᐅᔪᒪᔪᓄᑦ 
ᐋᖅᑭᓱᐃᓯᒪᒻᒪᑕ ᐅᑭᐅᓄᑦ ᐊᒥᓱᓄᑦ ᓄᓇᕗᑦ 
ᐃᓕᓐᓂᐊᕈᑎᒋᓂᐊᖅᑕᖏᓐᓂᒃ Core Corriculum. 
ᑕᐃᒪᓕ ᑖᓐᓇ ᓄᓇᕗᑦ 
ᐃᓕᓐᓂᐊᕈᑎᒋᔭᐅᓂᐊᖅᑐᖅ ᖃᓄᖅ ᐊᔾᔨᖃᖅᐹ 
ᐊᔾᔨᖃᓐᖏᓐᓂᕋᖅᐹ ᒫᓐᓇ ᐊᑐᖅᑕᐅᔪᓂᒃ ᐊᒻᒪᓗ 
ᖃᓄᖅ ᐋᖅᑭᓱᖅᓯᒪᕙ? ᑖᒃᑯᐊ 
ᐸᕐᓇᒃᑕᐅᔪᓐᓇᑎᐊᖅᐹᑦ ᐃᓕᓐᓂᐊᖅᑐᑦ 
ᐳᑦᑐᓂᖅᓴᕐᒧᑦ ᐃᓕᓐᓂᐊᓂᕐᒧᑦ ᐅᕝᕙᓘᓐᓃᑦ 
ᐱᓕᕆᐊᔅᓴᓄᑦ? ᑕᑯᖃᑦᑕᓕᕋᑦᑕ ᖁᕝᕙᓯᓂᓕᓐᓂ 
12-ᖃᖅᑐᓂᒃ ᐃᖅᑲᓇᐃᔭᕐᓂ ᐊᔪᖅᑐᑦ, 
ᑎᑎᕋᖅᑎᐊᕐᓂ ᐊᔪᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ, 
ᐃᒃᓯᕙᐅᑖᖅ. ᓇᓕᐊᖑᑲᐃᓐᓇᕐᒪᖔᖅ ᒪᒃᐱᒐᖓᓂᒃ 
119-ᒥ ᐅᖃᑲᐃᓐᓇᖅᐸ? ᓇᓕᐊᓪᓗ ᑎᑦᑕᖅ 
ᓇᓗᓇᐃᕆᐊᒃᑲᓐᓂᕈᓐᓇᖅᐸᒍ. ᑐᑭᓯᑦᑎᐊᖏᓐᓇᒪ 
ᒪᒥᐊᓇᐅᒐᓗᐊᖅ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓇᓗᓇᐃᖅᑕᐅᓯᒪᔪᑦ 2019-2020 
ᓇᓗᓇᐃᖅᓯᒪᒻᒪᑕ ᑖᒃᑯᐊ ᐸᕐᓇᒃᓯᒪᔭᓯ ᑐᒃᓯᕋᐅᑏᑦ  
ᐊᕐᕌᒍᒧᑦ ᐅᑭᐅᓄᑦ ᓴᖅᑭᓂᐊᖅᑐᓄᑦ ᓄᓇᕗᒻᒥ 
ᐃᓕᓐᓂᐊᑎᔾᔪᑎᔅᓴᐅᓂᐊᖅᑐᖅ, ᖃᓄᖅ ᑖᓐᓇ  
ᓄᓇᕗᒻᒥ ᐃᓕᓐᓂᐊᖅᑐᔾᔨᔭᐅᓂᐊᖅᑐᖅ 
ᐊᔾᔨᐅᓂᐊᖅᐸ ᐅᕝᕙᓘᓐᓃᑦ ᐊᔾᔨᐅᓂᐊᓐᖏᓚᖅ 
ᑕᒪᒃᑯᐊ ᐸᕐᓇᒍᑎᖃᖅᑎᓪᓗᒍ ᓱᕈᓯᕐᓂᑦ ᑕᒪᒃᑯᐊ 
ᖁᑦᓯᓂᖅᓴᒧᑦ ᐃᓕᓐᓂᐊᕆᐊᕈᒪᔪᑦ ᐊᒻᒪ 
ᐃᖅᑲᓇᐃᔮᒃᓴᐃᑦ ᓴᖅᑭᔮᖅᑐᐃᑦ ᓄᓇᕗᒻᒥ ᒫᓐᓇ 
ᑕᑯᕙᓪᓕᐊᒐᑦᑕ ᖁᕝᕙᓯᓐᓂᓖᑦ 12-ᒥ 
ᐃᓕᓐᓂᐊᕌᓂᒃᐸᓪᓕᐊᔪᐃᑦ ᐊᔪᕐᒪᑕ 
ᓇᓪᓕᖅᑐᖏᒻᒪᑕ ᖁᕝᕙᓯᓐᓂᓕᓐᓄᑦ 12-ᓚᑦᑖᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᓇᓗᓇᐃᕆᐊᒃᑲᓐᓂᕈᓐᓇᑲᐃᓐᓇᕐᒪᑦ ᓇᓕᐊᓐᓂᒃ 
ᐅᖃᐅᓯᖃᕐᒪᖔᖅ. ᑖᓐᓇ 
ᐃᓕᓐᓂᐊᖅᑕᐅᖃᑦᑕᖅᑐᐃᑦ ᑖᒃᑯᐊ 
ᖃᓄᐃᑦᑑᓂᖏᓐᓂ ᐊᕕᑦᑐᖅᓯᒪᖃᑦᑕᑎᓪᓗᒋᑦ 
ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᓯᑕᒪᐃᓕᖓᖅᑲᔪᑦ 
ᒫᓐᓇᐅᔪᖅ ᓄᓇᕗᓯᐅᑎᑦ, ᐃᖅᑲᕐᑲᐅᓕᕆᓂᖅ, 
ᐅᖃᐅᓯᓕᕆᓂᖅ ᐊᒻᒪᓗ ᐊᐅᓚᔮᖅᑐᑦ. ᖃᓄᖅ 
ᐊᓯᔾᔨᓂᐊᕐᒪᖔᖅ ᐅᖃᕈᓐᓇᓐᖏᑦᑐᖓ ᒫᓐᓇᒃᑯᑦ. 
 
ᑭᓯᐊᓂ ᐅᔾᔨᕈᓱᒃᑲᓗᐊᖅᑐᖓ ᑖᒃᑯᐊ 
ᐅᖃᐅᓯᕆᑲᐃᓐᓇᕐᒪᒍ ᐅᔾᔨᕆᓯᒪᔭᕗᑦ ᑖᒃᑯᐊ  

ᐋᖅᑭᒋᐊᕆᐊᖃᖅᑐᖃᕐᓂᖅᐸᑦ ᑖᒃᑯᐊ 
ᐋᖅᑭᒋᐊᕈᒪᒐᑦᑎᒍ. ᑖᒃᑯᐊ ᐃᓕᓐᓂᐊᖅᑏᑦ 
ᐊᔪᓐᖏᑎᐊᕐᓗᑎᑦ ᖁᕝᕙᓯᓐᓂᓕᒃ 12-ᒥ 
ᐃᓱᓕᑦᑎᑉᐸᑕ ᑕᕝᕙ ᑖᒃᑯᓇᖓᑦ 
ᐊᔪᓐᖏᓂᑦᑎᐊᕐᓗᑎᑦ ᑕᑯᕈᒪᒐᓗᐊᕋᑦᑎᒍ. 
ᑕᐃᒪᐃᒐᓱᐊᖅᓯᒪᕗᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 
ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑭᖑᓪᓕᖅᐹᖅ ᐊᐱᖅᑯᑎᒐ ᒪᒃᐱᒐᖅ 1919 
ᐸᕐᓇᑦᑕᑉᓯᓐᓂ, ᑭᖑᓪᓕᖅᐹᖓᓂ ᓯᑕᒪᖓᓐᓂ 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᑎᔾᔪᑎᖏᑦ ᐋᖅᑭᓯᓗᑎᑦ ᑕᒪᒃᑯᐊ ᓱᕈᓰᑦ 
ᐃᓱᒪᒋᓗᒋᑦ ᖃᓄᐃᓐᖏᑦᑎᐊᕈᓐᓇᖁᓪᓗᒋᑦ ᑖᓐᓇᓗ 
ᐃᓕᓐᓂᐊᕈᑎ ᑐᕌᖓᖃᕐᓗᓂ 
ᐊᔪᓐᖏᓕᖅᐸᓪᓕᐊᑎᓪᓗᒋᑦ ᑖᒃᑯᐊ 
ᐃᓕᓐᓂᐊᖅᑐᐃᑦ.  
 
ᑕᒪᒃᑯᐊ ᐊᖓᔪᖅᑳᑦ ᐃᓕᓐᓂᐊᖅᑎᖁᔭᕋ 
ᐃᓕᓐᓂᐊᖅᑐᓕᕆᔩᑦ ᑖᒃᑯᐊ ᐃᓕᓐᓂᐊᑎᔾᔪᑖ 
ᐃᓕᓐᓂᐊᑎᑦᑎᔨᐅᑉ ᑲᒪᒋᓇᔭᖅᐸᐅᒃ ᐅᕝᕙᓘᓐᓃᑦ 
ᐊᖓᔪᖅᑳᓄᑦ ᑐᒃᓯᐊᖃᖅᑕᐅᓇᔭᕐᒪᖔᖅ ᑲᓇᑕᒥ 
ᐊᕕᑦᑐᖅᓯᒪᔪᓂᒃ ᖃᓄᐃᓕᐅᖃᑦᑕᕐᒪᖔᑕ ᑕᒪᒃᑯᐊ 
ᑲᒪᒋᔭᐅᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᐊᐱᖅᑯᑎᖓᓄᑦ. ᑖᓐᓇ Health Physics Core 
Curriculum Aulajaaqtut... ᐊᒻᒪ  

ᐃᓕᓐᓂᐊᑎᑦᑎᔩᑦ ᐃᓕᓐᓂᐊᑎᑦᑎᖃᑦᑕᖅᑐᐃᑦ. 
ᑕᒪᒃᑯᐊᓗ ᐃᓅᓯᖃᑦᑎᐊᓂᕐᒥᒃ ᐱᓕᕆᐊᖃᖅᖢᑎᒃ. 
ᐃᓱᒪᖃᑦᑎᐊᕐᓗᑎᑦ ᑎᒥᖃᑦᑎᐊᕐᓗᑎᑦ ᐊᕙᑎᖓᓗ 
ᑕᐃᒪᓐᓇ ᑐᓐᖓᓇᑦᑎᐊᕐᓗᓂ. ᑖᓐᓇ 
ᐱᓕᕆᖃᑎᒌᓐᓂᐅᒻᒪᑦ ᐊᖓᔪᖅᑳᖑᔪᐃᑦ ᑕᐃᒪᓐᓇ 
ᐱᓕᕆᖃᑎᒋᔪᒪᔭᕗᑦ.  
 
ᑕᐃᒪᓐᓇ ᐊᖓᔪᖅᑳᑦ ᑕᐃᒪᓐᓇ 
ᐃᓕᓐᓂᐊᖁᔨᓇᔭᓐᖏᑉᐸᑦ ᐃᓕᓐᓂᐊᕈᑕᐅᔪᓂᒃ 
ᑖᒃᑯᐊ ᐃᓕᓐᓂᐊᕐᕕᒃ ᖃᐅᔨᑎᓪᓗᒍ ᑕᐃᒪᓐᓇ.  
ᐃᓱᒫᓗᓐᓂᕆᔭᐃᑦ ᑕᐃᒪᓐᓇ ᑲᒪᒋᔭᐅᔪᓐᓇᕋᔭᖅᑐᖅ.  
ᕿᐱᓗᒃᑐᖃᖅᓯᒪᑉᐸᑦ ᑕᒪᑐᒪ ᒥᔅᓵᓄᑦ 
ᓈᒻᒪᓴᓐᖏᓪᓗᑎᓪᓘᓐᓃᑦ ᐃᓕᓐᓂᐊᕈᑕᐅᔪᓂᒃ 
ᖃᐅᔨᑎᖃᑦᑕᖅᑎᒍᑦ ᑕᒪᓐᓇ 
ᐋᖅᑭᒋᐊᕈᓐᓇᖃᑦᑕᕐᓂᐊᕋᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐱᔪᓐᓇᐅᑎᒐ ᐊᑐᕐᓗᒍ, 
10 ᒥᓂᒻᒥᒃ ᓄᖅᑲᖓᓚᐅᕐᓂᐊᕋᑉᑕ.  
 
>>ᓄᖅᑲᖓᑲᐃᓐᓇᖅᑐᑦ 17:54ᒥ ᑲᔪᓯᓪᓗᑎᓪᓗ 
18:13ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᑦᑎᓐᓄᑦ 
ᑲᔪᓯᓚᐅᕐᒥᑕ. ᐱᓕᕆᐊᖃᖅᐳᒍᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ. G-8-ᒦᖅᑲᐅᔪᒍᑦ. 
ᐃᓕᓐᓂᐊᒐᒃᓴᓕᐅᕈᑎᑦ ᐊᒻᒪ ᐅᐃᕖᑎᑐᑦ 
ᐃᓕᓐᓂᐊᕐᓂᖅ. ᐊᑎᖁᑎᓐᓂ, ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓛᒃ 
ᓈᓴᐅᑎᓕᒻᒥᒃ ᒪᒃᐱᕌᖓᓂ 119, ᑖᒃᑯᐊ 
ᐸᕐᓇᐅᑎᐅᔪᒥ ᐅᓇᓂ 2019-2020-ᒧᑦ 
ᓯᕗᓪᓕᐅᑎᑕᐅᓇᓱᐊᕐᓂᐊᖅᑐᑦ. 
ᑲᔪᓯᑦᑎᐊᑲᓐᓂᕋᓱᓐᓂᐊᕋᔅᓯᒎᖅ ᑕᒪᒃᑯᓂᖓ 
ᐃᓄᑦᑎᑑᖅᑐᓂᒃ ᑕᕝᕗᖓ K-12, ᒥᑭᔫᑕᐅᓛᓂᒃ 
ᖁᕝᕙᓯᓐᓂᓕᓐᓄᑦ 12-ᒧᑦ, ᓲᕐᓗ ᒪᑯᐊ 
ᐊᔾᔨᒌᓐᖏᑦᑐᑦ ᐃᓕᓴᕐᕕᐅᑉ ᐃᓪᓗᕈᓯᐅᑉ ᐃᓗᐊᓂ 
ᐃᑲᔫᑎᒃᓴᐃᑦ ᐊᔾᔨᒌᓐᖏᑦᑐᑦ ᐅᖃᓕᒫᒐᒃᓴᐃᑦ 
ᐊᒻᒪᓗ ᐃᓕᓴᔨᓄᑦ ᐃᓄᑦᑎᑐᓪᓗ ᐊᒻᒪᓗ 
ᐃᓄᐃᓐᓇᖅᑐᓐ. 
 
ᓯᕗᓪᓕᖅᐹᖅ ᐊᐱᖅᑯᑎᒋᔭᕋ: ᖃᓄᐃᓕᖓᓕᖅᐸᓪᓕ  

ᑖᒃᑯᐊ? ᓇᓗᓇᓐᖏᑦᑐᖅ ᐊᕐᕌᒍᑕᒫᑦ 
ᓴᓇᒋᐊᖃᕐᓂᐊᕐᒪᑕ ᓴᓇᒋᐊᖃᕐᒪᑕ ᑕᒪᒃᑯᐊ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐃᓕᓐᓂᐊᕈᑎᒃᓴᐃᑦ. 
ᒫᓐᓇᒧᑦ ᑎᑭᖦᖢᒍᓕᑭᐊᖅ.  
 
ᐃᓛᒃ ᖃᓄᐃᓕᖓᖦᖤᖅᐸ? ᖃᐅᔨᒪᔪᖓ 
ᐱᒋᐊᒃᑲᓐᓂᕆᐊᖃᕐᓂᐊᕐᒪᑦ ᐊᕐᕌᒍᑕᒫᑦ 
ᑕᐃᒪᓐᓇᐃᑦᑐᓂᒃ ᓴᓇᒋᐊᖃᕐᓂᐊᕐᒪᑕ. ᒫᓐᓇᒧᑦ 
ᑎᑭᖦᖢᒍ ᑖᒃᑯᐊ ᓈᒻᒪᑉᐸᑦ? ᐱᒋᐊᒃᑲᓐᓂᕐᓂᐊᖅᑐᑦ 
ᓇᓗᓇᓐᖏᑦᑐᖅ ᐱᑕᖃᒃᑲᓐᓂᕆᐊᖃᓪᓚᕆᒻᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ ᐊᒻᒪᓗ ᐊᐱᖅᑯᑎᖓᓄᑦ. ᑖᒃᑯᐊ 
ᐱᓕᕆᕝᕕᒋᔭᕗᑦ ᐊᔾᔨᒌᓐᖏᑦᑐᒃᑯᑦ ᑕᒪᒃᑯᓂᖓ 
ᐅᖃᐅᓯᓕᕆᓂᒃᑯᑦ 
ᐅᖃᐅᓯᓕᕆᔾᔪᑎᐅᖃᑦᑕᕐᓂᐊᖅᑐᓂᒃ 
ᐋᖅᑭᑦᓱᐃᖃᑕᐅᖃᑦᑕᕐᒪᑕ ᐃᓄᐃᑦ ᐅᖃᐅᓯᖓ 
ᐱᔾᔪᑎᒋᓗᒍ.  
 
ᑖᓐᓇ ᐃᓄᐃᑦ ᐅᖃᐅᓯᖓᓐᓂᒃ 
ᐃᓕᓐᓂᐊᕈᑎᒃᓴᓕᐊᕆᔭᐅᖃᑦᑕᖅᑐᑦ Language 
Arts Project Charter-ᓂᕋᖅᑕᐅᔪᖅ. ᑖᓐᓇ 
ᓄᑖᖑᖅᑎᐅᒋᐊᖅᐸᓪᓕᐊᖃᑦᑕᖅᓯᒪᒻᒪᑦ ᐊᕐᕌᒍᖓᓂ 
ᐱᒋᐊᖅᓱᓂ 2017-18 ᐊᒻᒪᓗ ᒫᓐᓇᒧᑦ ᑖᒃᑯᐊ 
ᐃᓕᓐᓂᐊᕈᑎᑦᓴᓕᐊᕆᔭᐅᕙᓪᓕᐊᔪᓄᑦ 
ᐃᓚᒍᔾᔨᐅᑎᓯᒪᓪᓗᓂ.  
 
ᑕᒪᓐᓇᓗ ᐃᑲᔫᑎᖃᕋᓱᐊᖅᓯᒪᒋᕗᖅ ᑕᒪᓐᓇ 
ᓇᓪᓕᐊᓐᓂ ᐅᖃᐅᓯᕐᓂᒃ ᐊᑐᖅᑕᐅᖃᑦᑕᖅᑐᓂᒃ 
ᐃᓕᓐᓂᐊᕈᑕᐅᑎᓪᓗᒍ. ᑖᒃᑯᐊ ᐊᒻᒪᓗ 
ᐱᔾᔪᑎᒋᓗᐊᕐᓗᒋᑦᑕᐅᖅ ᒪᑯᐊ ᐅᖃᐅᓯᕐᒥᓐᓂᒃ 
ᐊᑐᕈᓐᓃᓗᐊᖅᓯᒪᔪᑕᖃᖅᐸᑦ ᐃᓕᓴᕆᓪᓗᒍ. 
ᑕᒪᒃᑯᐊᓗ ᓄᓇᓕᓐᓂ 
ᐃᖅᑲᓇᐃᔭᖃᑦᑕᕈᓐᓇᖅᓯᒪᔪᐃᑦ, ᐃᓛᒃ 
ᐃᖅᑲᓇᐃᔭᖅᑎᖁᑎᕗᑦ ᐃᓕᓐᓂᐊᕐᕕᓐᓂ 
ᐊᔪᓐᖏᓐᓂᖏᑦ ᒪᓕᓪᓗᒋᑦ ᑕᒪᒃᑯᓂᖓ 
ᐅᔾᔨᕈᓱᒐᓱᐊᖃᑦᑕᖅᓯᒪᔪᖓ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓪᓗᓇᐅᔭᒋᐊᓪᓚᓐᓂᐊᕐᒥᒐᒪ.  
 
(ᑐᓵᔨᑎᒍᑦ) ᓯᕗᓪᓕᐅᔾᔭᐅᖃᑕᐅᓯᒪᔪᖅ 2019-
2020-ᒥ ᑖᒃᑯᐊ ᐸᕐᓇᒃᓯᒪᔭᔅᓯᓐᓂ ᐃᓄᒃᑎᑐᑦ 
ᐅᖃᐅᓯᖏᓐᓂᒃ, ᑕᐃᒎᓯᖏᓐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᑕᒪᕐᒥᒃ 
ᐃᓕᓐᓂᐊᖅᑎᔾᔪᑕᐅᔪᑦ. ᑖᒃᑯᐊ  
ᐃᓕᖅᑯᓯᓕᕆᔨᒃᑯᑦᑕᐅᖅ ᓇᓗᓇᐃᖅᓯᒻᒪᑕ ᑖᒃᑯᐊ 
ᖃᐅᔨᓴᕐᓂᖅ ᐊᒻᒪ ᓈᓴᐅᓯᕆᓂᖅ 
ᐱᒋᐊᖅᑕᐅᕙᓪᓕᐊᓯᒪᓕᕐᒪᑦ.  
 
ᐊᐱᖅᑯᑎᒐ: ᓇᓕᐊᖕᓄᑦ 
ᐃᓕᓐᓂᐊᖅᑎᑦᓯᔾᔪᑕᐅᔪᓐᓇᖅᑐᒥᒃ 
ᓯᕗᓪᓕᐅᑎᑕᐅᕙ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑐᑭᓯᑎᑕᐅᒋᐊᖅᑯᖓ ᑖᒃᑯᐊ 
ᓈᓴᐅᓯᕆᓂᖅ ᐊᒻᒪᓗ ᖃᐅᔨᓴᖅᑐᓕᕆᓂᖅ, Math 
and Science, ᑖᒃᑯᐊ ᐱᑕᖃᓐᖏᓗᐊᕐᓂᑯᖏᓐᓄᑦ 
ᑖᓐᓇ ᓯᕗᓪᓕᐅᔾᔭᐅᒋᐊᖅᑎᑕᐅᒐᔭᖅᑐᖅ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑕᒪᓐᓇ 
ᐱᔭᒃᓴᕐᔪᐊᖑᒻᒪᑦ ᓇᓗᓇᓐᖏᑦᑐᖅ 
ᐃᓕᓐᓂᐊᖅᑐᓕᕆᔩᑦ ᓯᓚᑎᖔᖓᓂ ᑕᒪᒃᑯᐊ 
ᓴᓇᐅᖃᑦᑕᕈᓐᓇᕐᒪᑕ ᓴᓇᔭᐅᖃᑦᑕᖅᖢᑎᒡᓗ. ᑖᒃᑯᐊ 
ᓇᖕᒥᓂᖅ ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓂᓪᓚᕆᒃ 
ᑕᒪᒃᑯᓂᖓ ᓴᓇᖃᑦᑕᕆᕚᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᒪᒃᑯᐊ 
ᐃᓕᓐᓂᐊᕈᑎᒃᓴᓕᐊᕆᔭᐅᖃᑦᑕᖅᑐᑦ Curriculum-
ᖑᓂᕋᖅᑕᐅᔪᑦ ᑕᕝᕙᓂ ᐱᓕᕆᕝᕕᐅᑉ ᐃᓗᐊᒍᑦ 
ᐋᖅᑭᓱᖅᑕᐅᖃᑦᑕᖅᑐᑦ, ᑭᓯᐊᓂ ᑖᒃᑯᐊ 
ᐃᓕᓐᓂᐊᕈᑎᒃᓴᐅᓂᐊᖅᑐᑦ ᐃᑲᔪᕈᑎᖏᓐᓂᒃ 
Resources-ᖑᓂᖅᓴᐅᔪᑦ. ᑕᐃᒃᑯᐊ Resources-ᓖᑦ 
ᑕᐅᕙᒃᑯᓄᖓ Third Party ᑳᓐᑐᕌᒃᑯᑎᒍᑦ 
ᐱᓂᖅᓴᐅᖃᑦᑕᖅᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓗᐊᓂ 
ᐃᓗᓪᓕᕆᐊᓂ ᑖᑦᓱᒪ ᐃᓕᓐᓂᐊᖅᑐᓕᕆᔨᒃᑯᑦ 
ᓴᓇᔭᐅᖃᑦᑕᖅᑎᓪᓗᒍ, ᓇᓂᓪᓚᕆᒃ ᑭᒃᑯᓐᓂ 
ᓇᓕᐊᖕᓂ ᓄᓇᓕᖕᓂ ᓇᓂᓪᓚᕆᒃ ᑖᒃᑯᐊ 
ᓴᓇᔭᐅᖃᑦᑕᖅᐸᓐ? ᖁᔭᓐᓇᒦᒃ, ᐃᒃᓯᕙᐅᑖ.ᖅ 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᕝᕕᐊᓂ 
ᐃᓕᓐᓂᐊᖅᑐᓕᕆᔾᔪᑎᓂ ᐱᓕᕆᔨᐅᖃᑦᑕᖅᑐᑦ 
ᑕᐃᓐᓇ ᐊᒡᓚᕝᕕᖓ 
ᐃᑲᔪᖅᑎᒋᓂᖅᐹᕆᖃᑦᑕᖅᑕᕗᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᖁᔭᓐᓇᒥᒡᓗ 
ᐄᓛᒃ ᖃᐅᔨᒪᐸᓗᖅᑰᖅᑲᐅᒐᓗᐊᖅᖢᒍ 
ᐊᐱᕆᑐᐃᓐᓇᖅᑲᐅᕙᕋ, ᐊᕐᕕᐊᓂ ᑕᐃᑲᓂ 
ᓴᓇᔭᐅᓲᖑᒻᒪᑕ.  
 
ᐆᒧᖓ ᓵᒃᑲᓐᓂᕈᒪᑐᐃᓐᓇᖅᖢᖓ, ᓲᓪᓗ 
ᕿᑭᖅᑖᓗᖕᒥ ᐅᕝᕙᓘᓐᓃᑦ ᕿᑎᒻᒥᐅᓂ ᑕᒪᓐᓇ 
ᐅᖃᐅᓯᐅᖏᓐᓇᖅᐸᖕᒪᑦ ᐅᖃᐅᓯᖅᐳᑦ 
ᐊᔾᔨᒌᖏᓐᓂᖓ ᐊᒻᒪᓗ ᐅᐱᒋᓪᓗᒍ 
ᐊᔾᔨᒌᖏᓐᓂᖏᓐᓂᒃ ᑖᒃᑯᐊᓕ ᐊᕐᕕᐊᓂ 
ᓴᓇᔭᐅᔪᐃᑦ ᓄᓇᕗᑦᓕᒫᒧᓐ? ᓯᐊᒻᒪᒃᑕᐅᖃᑦᑕᖅᐸᑦ  

ᐃᓕᓐᓂᐊᕝᕕᖏᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ.  ᐄ, ᑕᒪᒃᑯᐊ ᓄᓇᕗᑦ 
ᐃᓕᓐᓂᐊᕝᕕᖏᓐᓄᑦ ᑐᕌᖓᒻᒪᑕ ᓄᓇᓕᓕᒫᓄᑦ 
ᓯᐊᖕᒪᒃᑎᑕᐅᖃᑦᑕᖅᑐᑦ ᑭᓯᐊᓂ ᐅᖃᒃᑲᓐᓂᓪᓗᖓ 
ᐅᑯᐊ ᐅᖃᐅᓯᒃᑯᑦ 
ᐃᓕᓐᓂᐊᕈᑎᒃᓴᓕᐊᕆᔭᐅᖃᑦᑕᖅᑐᐃ ᐋᒻ, 
ᐊᔾᔨᒌᖏᑦᑐᓂᒃ ᐅᖃᐅᓯᖃᖃᑎᒌᖏᒃᑲᓗᐊᕈᑦᑕ 
ᑭᓯᐊᓂ ᐊᑕᐅᓯᒻᒧᑦ 
ᑐᕌᖓᔫᒥᓂᖅᓴᐅᒍᒪᖃᑦᑕᖅᓯᒪᒐᓗᐊᕋᑦᑕ. ᑕᐃᒫᒃ 
ᑲᔪᓯᓂᖃᑦᓯᐊᕈᓐᓇᖅᑑᑎᒋᒐᑦᑎᒍ ᐃᓕᓐᓂᐊᓐᓂᒃᑯ 
ᐋᒻ, ᓇᒥᑐᐃᓐᓈᕋᓗᐊᖅᐸᑦ. ᓴᓂᑭᓗᐊᒻᒥ, 
ᐊᐅᓱᐃᑦᑐᕐᒥ, ᖁᓪᓗᖅᑑᒥᓪᓗ ᑕᒪᒃᑯᐊ 
ᑖᑦᓱᒪᓐᖓᔅᓴᐃᓐᓇ ᐃᓕᓐᓂᐊᓪᓗᑎᒃ 
ᐱᐅᓂᖅᓴᐅᔫᑎᒋᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 
ᐃᓛᓐᓂ ᐃᓛᒃ, ᑕᐃᑲᓂ ᐊᕐᕕᐊᓂ ᑕᒪᒃᑯᓂᖓ 
ᐃᓄᒃᑎᑐᓪᓗ ᐃᓄᐃᓐᓇᖅᑐᓪᓗ ᓴᓇᐅᔭᖃᑦᑕᖅᑕᑦ 
so ᐃᓄᐃᓐᓇᖅᑐᓪᓗ ᐊᒻᒪᓗ ᐃᓄᒃᑎᑐᑦ ᑕᐃᑲᓂ 
ᐊᕐᕕᐊᓂᑦ ᑕᒪᒃᑯᐊ ᓴᓇᔭᐅᖃᑦᑕᖅᐹᓐ? 
ᐃᓄᐃᓐᓇᖅᑐᓪᓗ ᐊᒻᒪᓗ ᐃᓄᒃᑎᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ 
ᐃᓕᓐᓂᐊᕈᑎᒃᓴᓕᕆᔭᐅᖃᑦᑕᖅᑐᑦ ᐋ, ᐃᓄᐃᑦ 
ᐃᓛᒃ ᐃᓐᓇᓐᓂ ᑲᑎᒪᔨᖃᐅᖅᑐᑎ 
ᐃᑲᔪᖅᑎᖃᖃᑦᑕᒻᒥᖕᒪᑕ ᑕᐃᒃᑯᐊ 
ᓇᑭᑐᐃᓐᓈᖓᓯᒪᔪᓂ ᓄᓇᕘᑉ ᐃᓗᐊᓂ, 
ᑲᑎᒪᔨᖃᖅᑎᑦᑎᖃᑦᑕᕆᓪᓗᑎᒃ ᐊᒻᒪᓗ ᐅᓇ 
ᐅᒃᑑᑎᒋᓐᖑᐊᓪᓗ ᐃᓄᐃᑦ ᐃᓄᒃᑐᑦ ᑎᑎᖅᑭᕆᓂᖅ. 
ᑖᓐᓇ ᐊᒥᓱᒻᒪᕆᐋᓗᓐᓂ 
ᐃᓕᓐᓂᐊᕈᑎᒃᓴᓕᐅᕈᑎᒋᓯᒪᒐᑦᑎᒍ ᒫᓐᓇᒧᑦ ᐊᒻᒪᓗ 
ᑲᔪᓰᓐᓇᕈᑎᒋᓯᒪᒐᑦᑎᒍ ᑖᓐᓇ ᐃᓄᒃᑐᑦ 
ᑎᑎᖅᑭᕆᓂᖅ ᐊᑕᐅᓯᒻᒥ ᐊᑐᖅᑐᖅ ᐊᒻᒪᑦᑕᐅᖅ 
ᑭᓯᐊᓂ ᐃᓄᐃᓐᓇᖅᑐᓐ ᓇᖕᒥᓂᖅᑕᐅ 
ᑐᕌᖓᔪᓂᑦᑕᐅᖅ ᐅᖃᓕᒫᒐᓕᐅᕈᑎᒋᓯᒪᕙᕗᑦ. 
ᑕᐃᒪᐃᓯᒪᕗᒍᑦ ᐅᑉᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑦᓱᒥᖓᑦᓴᐃᓐᓇᖅ 
ᐊᐱᕆᓂᐊᖅᐳᖓᓗᑭᐊᖅ ᖃᓄᑭᐊᖅ, ᐅᓇ 
ᑐᑭᓯᒃᑲᓐᓂᕈᒪᓗᐊᒧᑦ. ᑕᐃᑲᓂ ᐅᖃᖅᑲᐅᒐᕕᑦ 
ᐊᕐᕕᐊᓂ ᑖᒃᑯᐊ ᐱᓕᕆᔨᓪᓚᕆᐅᒻᒪᑕ ᐃᓄᐃᑦ 
ᐃᓄᒃᑎᑑᖅᑐᓂᒃ ᐊᒻᒪᓗ ᐃᓄᐃᓐᓇᖅᑐᓐ 
ᐃᓕᓐᓂᐊᕈᑕᐅᕙᖕᓂᐊᖅᑐᓂᒃ ᐃᓕᓐᓂᐊᕝᕕᑦᑎᓐᓂ. 
ᐃᓄᒃᑎᑐᓪᓗ ᐃᓄᐃᓐᓇᖅᑐᓪᓗ, ᑕᐃᑲᓂ ᐊᕐᕕᐊᓂ 
ᓴᓇᔭᐅᖃᑦᑕᖅᐹᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᑉᐸᒍ ᑕᐃᒃᑯᐊ 
ᑎᑎᖅᑭᕆᓂᒻᒧᑦ ᐅᖃᓕᒫᒐᐃᑦ ᑕᐃᒃᑯᐊ resource-
ᖑᑎᓪᓗᒋᑦ third party contract-ᑯᑦ ᑖᒃᑯᐊ 
ᓴᓇᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᖅᑰᖅᐳᖓ ᑖᒃᑯᐊ ᐃᓄᒃᑎᑐᓪᓗ ᐊᒻᒪᓗ 
ᐃᓄᐃᓐᓇᖅᑐᑦ ᑕᐃᑲᓐᖓᑦ ᓴᓇᔭᐅᖃᑦᑕᖅᑐᐃᑦ 
ᐊᕐᕕᐊᓂ? ᑐᑭᓯᑦᑎᐊᕈᒪ ᑕᐃᒪᓐᓇ 
ᑐᑭᓯᖅᑰᔨᖅᑲᐅᒐᒃᑯ. ᐊᒻᒪ ᐃᒫᒃ ᐊᑭᕋᖅᑐᕐᓗᒍ 
ᐱᓐᖏᑦᑐᖓ. ᐱᔾᔪᑎᖃᓗᐊᖅᑐᖓ ᓲᖃᐃᒻᒪ 
ᐅᖃᖅᑲᐅᑎᓪᓗᖓ ᐅᖃᐅᓯᖅᐳᑦ ᐊᔾᔨᒌᑉᐸᓐᖏᒻᒪᑕ 
ᐊᒻᒪᓗ ᖃᐅᔨᒪᓇᖅᖢᓂ, ᖃᐅᔨᒫᓂᖅᑰᕋᑦᑕ 
ᑕᒪᑦᑕᑦᑎᐊᖅ ᒪᕐᕉᓐᓂᒃ ᑎᑎᕋᐅᓯᖃᕋᑦᑕ 
ᐅᖃᐅᓯᕆᐊᓂᓵᖅᑰᖅᖢᓂᐅᓪᓗ ᒥᓂᔅᑐ ᑕᐃᒪᓐᓇ 
ᐃᓄᒃᑎᑐᓪᓗ ᐊᒻᒪᓗ ᖃᓕᐅᔮᖅᐸᐃᑐᑦ, 
ᖃᓕᐅᔮᖅᐸᓂᒃ ᐊᑐᖃᑦᑕᕐᒪᑕᓕ ᑕᐅᕙᒃᑯᐊ 
ᕿᑎᕐᒥᐅᑦ. ᑕᐃᒪᓐᓇᐃᓕᖓᑎᓪᓗᒍ 
ᐊᐱᖅᑯᑎᒋᓗᐊᖅᑲᐅᕙᕋᐃᓛᒃ ᐊᕐᕕᐊᓂᑐᐃᓐᓇᖅ 
ᓴᓇᔭᐅᖃᑦᑕᕋᓱᒋᖅᑲᐅᒐᒃᑭᑦ ᑕᒪᒃᑯᐊ 
ᐃᓕᓐᓂᐊᕈᑎᒃᓴᐃᑦ, ᐅᖃᓕᒫᒐᐃᑦ.  
 
ᑕᐃᒪ ᐅᔾᔨᕐᓇᖃᑦᑕᕐᒪᑦ ᑖᒃᑯᐊ ᐃᓄᒃᑎᑐᑦ 
ᐃᓕᓐᓂᐊᕈᑎᒃᓴᐃᑦ ᓲᕐᓗ ᒫᓂ ᑲᓇᖕᓇᖔᑦᑎᓐᓂ  

ᓄᓇᕗᑦ ᑲᓇᖕᓇᖔᖓᓂ ᑕᑉᐸᐅᖓ 
ᖁᑦᑎᖕᓂᖅᓴᓄᑦ ᐊᑐᖅᑕᐅᖃᑦᑕᓕᕐᒪᑕ, ᑭᓯᐊᓂ 
ᐅᔾᔨᕆᓯᒪᖃᑦᑕᕆᕗᒍᑦ ᑎᑎᕋᖅᓯᒪᔪᐃᑦ ᒪᓕᒃᖢᒋᑦ 
ᑕᐅᕙᓂ ᕿᑎᕐᒥᐅᓂ ᓲᕐᓗ ᐊᒃᑎᓐᓂᖅᓴᓄᑦ 
ᐃᓕᓐᓂᐊᖅᑐᓄᑦ. ᑭᓯᐊᓂ ᑎᑭᖃᑦᑕᕐᒪᑕ, ᓲᕐᓗ 
ᑭᖑᕙᖅᓯᒪᐃᓐᓇᖅᑰᔨᖕᒪᑕ ᑖᒃᑯᐊ. 
ᐅᖃᓕᒫᖅᐸᒃᖢᑕ ᑕᐅᕙᓂᓕᒎᖅ ᕿᑎᕐᒥᐅᓂ 
ᐃᓕᓐᓂᐊᓕᓵᖅᑐᓂᒃ ᒍᕋᐃᑦ 4-ᒧᑦ ᐅᕝᕙᓗ ᒫᓂ 
ᕿᑭᖅᑖᓗᖕᒥ ᐃᓕᓐᓂᐊᓕᓵᖅᑐᓂᒃ ᒍᕋᐃᑦ 6-ᒧᑦ 
ᐃᓄᒃᑎᑐᑦ ᐃᓕᓐᓂᐊᕈᓰᑦ ᓲᕐᓗ ᑎᑭᓯᒪᓕᕐᒪᑕ. 
ᑕᐃᒪᓐᓇᐃᓕᖓᓪᓚᕆᖃᑦᑕᖅᐹ? ᖃᓄᖅ ᑖᓐᓇ 
ᐋᖅᑭᒃᑲᓐᓂᕈᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐊᐱᖅᑯᑎᖓ ᑐᑭᓯᑦᓯᐊᕈᒃᑯ, ᐅᑯᐊ  
ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᓱᓕ 
ᐃᓕᓐᓂᐊᖅᑕᐅᓂᐊᖅᑐᓂᒃ ᑕᒪᒃᑯᐊ ᖁᕝᕙᓯᓂᓕᑦ, 
ᐃᓛᒃ ᒥᑭᔫᑎᓛᓂᒃ ᐱᒋᐊᕐᓗᑎᒃ ᖁᕝᕙᓯᓐᓂᓕᒃ 6-
ᒧᑦ ᑖᓐᓇᓗ ᐊᒻᒪᑦᑕᐅᖅ ᖁᑦᑎᓂᖅᓴᓃᑦᑐᑦ 
ᖁᕝᕙᓯᓐᓂᓖᑦ 7-ᒥᒃ 9-ᒧᑦ ᑕᒪᒃᑯᐊ 
ᐋᖅᑭᒋᐊᖏᓐᓇᕋᓱᐊᖅᓯᒪᔭᕗᑦᑕᐅᖅ ᑖᒃᑯᐊ 
ᐃᓕᓐᓂᐊᖅᑏᑦ ᓲᕐᓗ ᐅᖃᓕᒫᕈᓐᓇᕐᓂᕆᔭᖏᑦ 
ᐊᒻᒪᓗ ᑎᑎᕋᕈᓐᓇᕐᓂᕆᔭᖏᑦ ᑖᒃᑯᓂᓐᖓ 
ᑲᔪᓯᑦᓯᐊᖅᓯᒪᒐᓗᐊᕐᒪᖔᑦᑕ ᐊᒻᒪ ᐅᓇ ᑖᓐᓇ 
ᑎᑎᕋᕆᐅᖅᓴᓕᕆᓂᐅᑉ ᐃᓗᐊᓂ ᑕᒪᐃᓐᓂ ᓄᓇᕗᑦ 
ᐃᓕᓐᓂᐊᕐᕕᖏᑦ ᐃᓚᐅᖃᑕᐅᓯᒪᒻᒪᑕ ᑕᒪᓐᓇ 
ᖃᓄᖅ ᕿᒥᕐᕈᓂᖃᖅᑕᐅᒻᒪᖔᑦ ᑎᑎᕋᐅᓯᓕᕆᓂᐅᑉ. 
ᐄ, ᐊᔾᔨᒌᓐᖏᑦᑐᐃᑦ ᐅᖃᐅᓰᑦ ᑕᒫᓂ ᓄᓇᕗᑦ 
ᐃᓗᐊᓃᒃᑲᓗᐊᖅᑎᓪᓗᒋᑦ ᑕᒪᐃᓐᓂᒃ 
ᐃᓚᐅᖃᑕᐅᒍᓐᓇᖅᑎᒍᒪᓯᒪᒐᑦᑎᒍ ᑕᒪᑦᓱᒨᓇ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 
ᒥᔅᑕ ᓚᐃᑦᓯᑑᖑᓕᕐᒥᔪᖅ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐊᐱᖅᑯᑎᒋᔪᒪᖅᑲᐅᔭᕋ ᐃᓚᖓ 
ᐊᐱᖅᑯᑎᒋᔭᐅᕌᓂᖕᒪᑦ, ᑭᓯᐊᓂ ᐱᕐᔪᐊᖅᑕᖃᕐᒥᖕᒪᑦ 
ᐃᒃᐸᒃᓴᕐᓗ ᓂᓪᓕᐅᑎᒋᔭᐅᖅᖢᒍ ᓄᓕᐊᕐᓂᐅᑉ  

ᒥᒃᓵᓄᑦ ᐃᓕᓐᓂᐊᖅᑎᑦᑎᓂᖅ ᐊᒻᒪ 
ᐃᓕᓐᓂᐊᕈᑎᒃᓴᓕᐅᕆᐊᖃᕆᓪᓗᑕ 
ᑕᒪᒃᑯᓄᖔᖅᑐᓂᒃ ᕿᑐᕐᖓᕗᑦ ᐃᓕᓐᓂᐊᖅᑐᑦ 
ᖃᐅᔨᒪᓂᐊᕐᒪᑕ ᑕᒻᒪᖅᐸᓪᓕᐊᓕᕐᓂᐊᓐᖏᒻᒪᑕ.  
ᒥᓂᔅᑕᖃᐃ ᖃᓄᐃᓕᖓᓕᕐᒪᖔᑦ 
ᐅᖃᐅᓯᖃᕈᓐᓇᖅᐸᑦ ᐱᔾᔪᑎᒋᓪᓗᒍ ᓄᓕᐊᕐᓂᐅᑉ 
ᒥᒃᓵᓄᑦ ᐃᓕᓐᓂᐊᖅᑎᑦᑎᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐ ᖁᔭᒋᕙᕋ 
ᐊᐱᖅᑯᑎᖓᓂ. ᐊᕐᕋᐅᒍᖏᓐᓄᑦ 
ᓈᒻᒪᒃᓯᓕᖅᓯᒪᓪᓗᑎᒃ ᓴᓇᕙᓪᓕᐊᔪᒍᑦ. ᖁᑦᑎᖕᓂᓕ 
4-ᒥ ᐅᖃᐅᓯᕆᔭᒃᑲ “ᐊᑦᑕᓇᖅᑐᒦᑦᑕᐃᓕᒋᑦ!” 
ᐃᓕᓐᓂᐊᕈᑎᒃ. 
 
ᐅᑯᐊᓗ ᖃᕋᓴᐅᔭᒃᑰᖅᑎᓯᒪᔪᑦ  
ᒥᓂᔅᑕᐅᓪᓗ ᐅᖃᐅᓯᖏᑎᒍᑦ ᓂᓪᓕᐅᑎᒋᖅᑲᐅᔭᒃᑲ 
ᐃᑭᐊᖅᑎᒃᑯᑦ 
gov.nu.ca/education/curriculum/database 
ᐃᓕᓐᓂᐊᖅᑐᓕᕆᓂᖅ ᑕᐃᒃᑯᑎᒎᓇ 
ᑕᑯᒋᐊᕈᓐᓇᖅᑕᑎᑦ. ᐋᖅᑭᒃᓱᖅᑕᐅᓯᒪᔪᑦ 
ᖁᑦᑎᖕᓂᓕᒃ 4 ᐆᒃᑑᑎᒋᓗᒍ ᐊᐅᓚᔮᖅᑐ ᐊᑐᕐᓗᒍ 
ᐋᓐᓂᐊᖃᕐᓇᖏᑦᑐᓕᕆᓂᐅ ᐃᓗᐊᒍᑦ. ᖁᑦᑎᖕᓂᓕ 
4-ᒧ ᑐᕌᖓᔪᖅ ᓇᕿᒃᑯᕕᐅᒃ 
ᓇᓗᓇᐃᖅᓯᓯᒪᓂᐊᖅᑐᖅ ᖃᓄᐃᑦᑐᓂᒃ 
ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᓯᒪᖕᒪᖔᑦ. 
ᐅᕝᕙᐅᕗᑦ ᓴᖅᑭᑉᐸᓪᓕᐊᔪᑦ. 
 
ᐆᒃᑑᑎᒋᓗᒍ ᐃᓚᔮᕇᖕᓄᑦ ᑐᕌᖓᔪᑦ ᐃᓕᓴᖅᑏᑦ 
ᓇᓗᓇᐃᖅᓯᔪᓐᓇᕐᓂᐊᖅᑐᑦ ᖃᓄᖅ 
ᐊᒃᑐᖅᑕᐅᓂᕐᓗᒃᑯᓂᓘᓐᓃᑦ 
ᐊᒃᑐᖅᑕᐅᑦᑎᐊᕈᓂᓘᓐᓃᑦ ᑕᑎᒋᔪᓐᓇᖅᑕᖏᑦ 
ᓄᓇᓕᖕᓂᓗ ᐃᑲᔪᖅᑎᒋᔪᓐᓇᖅᑕᖏᑦ.  
 
ᑕᒪᒃᑯᓂᖓ ᐋᖅᑭᓱᐃᓯᒪᔪᒍᑦ. ᖁᔭᓐᓇᒦᒃ,  

ᐃᒃᓱᕙᐅᑖᖅ. 
 
ᐃᒃᓱᕙᐅᑕᖅ: ᖁᔭᓐᓇᒦᒃ, ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᖃᕐᕖᑦ ᐊᓯᕗᑦ 
ᐃᓕᓐᓂᐊᖅᑎᑕᐅᕙᓪᓕᐊᓕᓲᖑᖕᒪᑕ ᖁᕝᕙᓯᖕᓂᓕᒃ 
1 ᐊᒻᒪᓗ 2. ᖃᓄᐃᒻᒪᑦ ᐅᑕᖅᑭᔭᕆᐊᖃᖃᑦᑕᖅᐱᑕ 
ᖁᕝᕙᓯᖕᓂᓕᒃ 4-ᒦᓕᕌᖓᑕ 
ᐃᓕᓐᓂᐊᖅᑎᑕᐅᓯᒋᐊᕐᓗᑎ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓱᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓱᕙᐅᑖᖅ.  
ᓇᓗᓇᐃᖅᓯᒋᐊᒃᑲᓐᓂᕐᓗᒍ. ᖁᕝᕙᓯᖕᓂᓕ 4-ᒥ 
ᐱᒋᐊᖅᑲᐅᔪᖓ ᐊᓯᖏᓐᓂ ᐊᕐᕋᐅᒍᖏᓐᓄᑦ 
ᓈᒻᒪᒃᓯᓕᖅᓯᒪᔪᒧᑦ ᓴᓇᓯᒪᖕᒥᔪᒍᑦ. ᖁᑦᑎᖕᓂᓕ 4 
ᑐᖔᓂ ᐱᑕᖃᖅᑑᒐᓗᐊᖅ. ᖁᔭᓐᓇᒦᒃ. 
 
ᐃᒃᓱᕙᐅᑕᖅ: ᒪ’ᓇᓪᓗᐊᕕᒃ. ᓈᒻᒪᒃᓯᕕᑦ? ᐊᑎᖁᑎᒃᑲ 
ᐊᑐᖅᖢᒋᑦ, ᒥᔅᑐ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᒋᑦᑎ ᒥᓂᔅᑐ ᐃᖅᑲᓇᐃᔭᖅᑎᑎᓪᓗ.  
 
ᐅᑎᕐᕕᒋᒋᐊᕐᓗᒍ ᒥᔅᑐ ᖁᐊᓴᐅᑉ 
ᐊᐱᖅᑯᑎᒋᖃᑦᑕᖅᑲᐅᔭᖏᑦ ᐊᔾᔨᒌᖏᑦᑐᓂᒃ 
ᐅᖃᐅᓯᖃᐅᕋᑦᑕ ᐊᒻᒪᓗ ᒪᑯᐊ ᑕᕐᕆᔭᐅᑏᑦ 
ᐊᓯᖏᓪᓗ ᑎᑎᖅᑲᕆᓂᐅᓂᕋᖅᑕᐅᔪᖅ ᐊᑐᕐᓗᒍ. 
ᑐᑭᓯᕗᖔ ᐅᖃᓕᒫᒐᑦ ᐅᖅᓱᖅᑑᕐᒧᑦ 
ᐊᐅᓪᓚᖅᑎᑕᐅᖃᑦᑕᖅᑐᑦ, ᓇᑦᑎᓕᒻᒥᐅᑎᑐᑦ 
ᑎᑎᕋᖅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᑎᒃ.  

ᐃᓄᒃᑐᑦ ᑎᑎᖅᑭᕆᓂᒃᑯᑦ ᐱᔭᕆᐊᑭᓪᓕᑎᑦᑎᔩᑦ 
ᑲᑎᒪᔨᕋᓛᑯᓗᖏᓐᓂᒃ ᐱᖃᕐᒥᔪᒍᑦ. 
ᐃᒃᓯᕚᕐᕕᐅᒋᓪᓗᓂ ᓇᑦᑎᓕᒻᒥᐅᓂᖔᖅᑐᒥ 
ᑕᐃᒃᑯᐊᓗ ᐃᓚᓕᐅᑎᓇᓱᖃᑦᑕᖅᑕᕗᑦ 
ᐃᓕᓐᓂᐊᕈᑎᒃᓴᓕᐊᕆᔭᑦᑎᓐᓄᑦ. ᓇᑦᑎᓕᒻᒥᐅᑦ 
ᐃᓱᒪᒋ ᐃᓛᒃ ᐅᖃᐅᓯᖃᑎᒌᓐᖏᑦᑐᑦ ᑖᒃᑯᐊ 
ᐃᓱᒪᒋᓪᓗᒋᑦ ᐊᒻᒪᓗ ᑕᐃᒫᑐᐃᓐᓇᖅᑕᐅᖅ 
ᐃᓄᐃᓐᓇᖅᑐᑦ. ᑕᐃᒪᓐᖓᓕᒫᖅ ᑖᒃᑯᐊ 
ᐱᓕᕆᐊᕇᓐᓇᖅᑕᕗᑦ. ᑐᓴᕈᒥᓇᖅ ᑕᖅᑳᓐᖓᑦ 
ᖃᓄᖅ ᐃᓱᒪᒋᔭᐅᒻᒪᖔᖓᑦ ᐃᓛᒃ, 
ᐃᓕᓴᖅᑐᓂᒡᓘᓐᓃᑦ ᑐᓴᓪᓗᑕ ᐱᐅᒐᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ, 
ᓇᑦᑎᓕᖕᒥᐅᑦ ᐊᔾᔨᐅᓐᖏᑦᑐᓪᓚᕆᖕᒥᒃ  
ᐅᖃᐅᓯᖃᒻᒪᑕ ᐊᒻᒪᓗ ᐃᓕᓴᖅᑐᑦ ᑕᐃᒃᑯᐊ 
ᓯᕿᓂᖅ ᑕᑯᒍᖕᓂ ᑎᑎᕋᖅᓯᒪᔪᖅ ᑭᓯᐊᓂᑦᑕᐅᖅ 
ᓰᑯᓗᒃ ᓴᓐᓂᖓᔪᓐᖑᐊᖃᓪᓗᓂ ᐊᑖᓂ ᕼᐃᕿᓂᕐᒥᒃ 
ᑐᑭᖃᕋᔭᕐᒪᓐ ᐊᔾᔨᒌᓐᖏᐊᔾᔪᒃᑕᖓ. ᑕᐃᒃᑯᐊ 
ᑎᑎᖅᑲᑦ ᑕᑯᔪᒥᓇ, ᐃᓛᒃ ᐅᖃᓕᒫᒐᓕᐅᖅᓯᒪᔪᑦ 
ᑕᑯᔪᒥᓇᖅ ᐅᕝᕙᓘᓐᓃᑦ ᑕᑯᔪᓐᓇᖅᐱᑎᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᖃᖅᑎᓪᓗᑕ ᓯᕿᓂᒻᒥ, 
ᓯᕿᓂᖅ ᐊᑕᐅᓯᑦᓴᐃᓐᓇᒥᒃ ᐅᖃᐅᓯᖃᖅᑐᒍᒃ, ᑖᓐᓇ 
ᐊᐅᓪᓗᑎᓗᐊᖃᑦᑕᖅᑕᕗᑦ ᐊᑕᐅᓯᑦᓴᐃᓐᓇᖅ ᑐᑭᐋ. 
ᑖᓐᓇ ᕼ-ᖃᖅᖢᓂ ᐊᒻᒪ ᑖᓐᓇ ᓇᓗᓇᐃᒃᑯᑕᑯᓗᐊ 
ᐅᖃᐅᓯᓯ ᒪᓕᒃᖢᒍ ᐃᓕᓐᓂᐊᖅᑐᓕᕆᓂᒻᒧᑦ 
ᐋᖅᑭᒃᓯᒪᔭᕗᑦ ᐊᑕᐅᓰᓐᓇᒧᑦ ᑐᕌᕋᓱᖃᑦᑕᕋᑦᑕ 
ᑐᑭᒥᒃ. ᐃᒪᓐᓇᓗ ᐃᖕᒥᓂᒃ ᐱᒋᐊᕈᓐᓇᓪᓗᑎᒡᓗ 
ᐱᔭᕆᐊᖃᒻᒪᑕ ᓴᖅᑭᑎᑕᐅᖃᑦᑕᖅᑐᑦ. 
 

ᑖᒃᑯᐊ ᐋᖅᑭᒃᑕᐅᓪᓗᑎᒃ ᐃᓱᒪᒋᖃᑦᑕᖅᑕᕗᑦ 
ᑕᐃᒪᓐᓇ ᐋᖅᑭᒃᓱᐃᓕᕌᖓᑦᑕ ᑭᓇᒧᑦ ᑐᕌᖕᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᖅ. 
 
ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓕ ᑲᔪᓯᖕᒪᑦ ᐊᐱᖅᑯᑎᒐᑦᑕᐅᖅ ᐅᓇ 119-ᒥ 
ᐱᖓᔪᐊᓂ ᐊᖕᒪᓗᖅᑐᑯᓗᐊᓂ ᑖᒃᑯᐊ 
ᐃᓕᓐᓂᐊᕈᑎᒃᓴᐃᑦ ᓈᒻᒪᑦᑎᐊᖁᓪᓗᒋᑦ ᐃᓅᓯᕐᒧᑦ 
ᐃᒃᐱᒋᓂᒻᒧᑦ ᓱᕈᓰᑦ ᖃᓄᖅ ᐃᒃᐱᒋᓲᖑᓂᖏᓐᓄᑦ 
ᑖᓐᓇ. ᐅᖃᐅᓯᕆᕕᓯᐅᒃ ᐃᒪᓐᓈ, ᐃᓕᓐᓂᐊᖅᑎᓄᑦ 
ᐃᑲᔪᖅᑎᐅᔪᖅ ᖃᐅᔨᒪᔨᑕᕆᔭᐅᔪᓅᓐ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᐅᖃᐅᓯᕆᓐᖏᑕᕗᑦ 
ᑖᒃᑯᐊ ᑭᓇᒃᑯᓐᓄᑦ ᑐᕌᓪᓚᑦᑕᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᕝᕕᖕᒥ ᖃᐅᔨᒪᔨᑕᐃᑦ ᐅᖃᐅᓯᖅᑕᓄ 
ᐅᖃᐅᓯᐅᔪᓂᒃ ᓇᓃᒻᒪᖓᑦ ᑕᑯᑎᑦᑐᓐᓇᖅᐱᖔ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕝᕕᖕᒥ 
ᖃᐅᔨᒪᔨᑕᐃᑦ ᐃᑲᔪᖅᑏᑦ ᐃᓅᓯᓕᕆᔩᑦ 
ᐅᖃᐅᓯᕆᔭᕗᑦ ᐊᑖᓃᑦᑐ ᐃᓕᓐᓂᐊᓕᓵᖅᑐ 12-ᒧᑦ 
ᖁᑦᑎᖕᓂᓕᓐᓄᑦ ᐊᑐᖅᑕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒫᓐᓇ G-8 
ᒦᑦᑐᒍᑦ ᐃᓕᓐᓂᐊᖅᑐᓕᕆᓂᒻᒧᑦ, ᒥᔅᑐ ᕿᓐᖑᖅ. 
 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2344 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ ᒥᓂᔅᑕ 
ᑐᑭᕼᐃᔪᒪᑉᓗᒍ ᐹᓪ ᖁᐊᓴ ᐅᕙᑦᑎᐊᖅ 
ᐅᖃᐅᕼᐃᕆᔮᑕ ᐊᐱᖅᑯᑎᒋᔮᑕ ᐃᓚᒋᕝᔭᒃᑎᑉᓗᒍ. 
ᑎᑎᖅᑭᕿᓂᒻᒧᓪᓗ ᐹᓪ ᐊᐱᖅᓱᒪᒐᓗᐊᒻᒪᑦ 
ᓈᕼᐅᑎᓕᕆᓂᒻᒧᑦ. ᑖᑉᑯᓂᓐᖓ ᖃᓪᓗᓈᑑᖅᖢᓂ 1, 
2, 3, 4, 5 ᑕᐃᑉᑯᓂᖓ. ᖃᓄᓪᓕᑭᐊᖅ 
ᐃᓪᓗᐊᖅᕼᐊᒐᐅᕙᓪᓕᐊᓕᖅᐸ ᐃᓄᒃᑐᑦ 
ᓈᕼᐊᐅᑎᓕᕆᓂᖅ, ᑖᒻᓇᓗ ᕼᐅᓕ 
ᒪᓕᒃᕼᐃᓐᓇᕈᑉᑎᒍᑦ ᖃᓪᓗᓈᑑᖅᑐᖅ. ᖁᔭᓐᓇᒦᒃ, 
ᐃᒃᕼᐃᕙᐅᑕᓖᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᑦ ᐃᑲᔪᖅᑎᒋᓪᓗᑎᒍᑦ 
ᑕᒪᒃᑯᓇᓐᖓᑦ ᖃᓄᖅ ᑕᐃᒍᖅᑕᐅᓂᐊᕐᒪᖔᑕ 
ᐱᓕᕆᖃᑦᑕᖅᑐᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒃᓱᕈᕐᓇᕐᓂᐊᕋᓱᒋᔭᕋ ᓄᓇᓖᑦ ᖃᑦᑎᑦ ᓄᓇᓖᑦ 
ᐱᕙᓪᓕᐊᒻᒪᖔᑕ (ᑐᓵᔨᑎᒎᕈᓐᓃᖅᑐᖅ) -ᓕᕆᓂᕐᒧᑦ. 
ᑐᑭᕼᐃᔪᒪᓪᓗᖓ ᐊᐱᕆᕗᖓ ᐃᒃᕼᐃᕙᐅᑕᓖᒃ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓄᐃᑦ ᑕᐃᒎᓯᓕᐅᖅᑏᑦ 
ᑕᓪᓕᒪᐅᕙᓪᓚᐃᒻᒪᑕ ᐊᒻᒪᓗ ᐊᕕᑦᑐᖅᓯᒪᔪᑦ 
ᐱᖃᓯᐅᑎᓯᒪᔪᑦ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ 
ᕿᑎᕐᒥᐅᑦ, ᑭᕙᓪᓕᖅ ᐊᒻᒪᓗ ᕿᑭᖅᑖᓗᒃ. ᐊᒻᒪᓗ  

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᓲᑦ 
ᑕᐃᒎᓯᓕᐊᒃᓴᓂᑦ ᐊᒻᒪᓗ ᐃᓚᒋᔭᐅᓪᓗᑎᑦ 
ᐱᓕᕆᖃᑎᒌᑦᑐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᓯᕆᓂᖅ 
ᓴᖅᑭᖅᑎᑕᐅᔪᖅ ᐃᓕᓐᓂᐊᕐᕕᓐᓄᑦ 
ᐃᓕᓐᓂᐊᖅᑎᓄᑦ ᐊᑐᖅᑕᐅᖃᑦᑕᓛᖅᐹ  
ᓈᓴᐅᓯᕆᔾᔪᓯᕐᓂᒃ ᐃᓄᒃᑎᑑᕐᓗᑎᑦ ᓈᓴᐅᓯᕆᓂᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒪᒥᐊᓇᖅ ᐊᐱᖅᑯᑎᒋᔭᖓᓄᖃᐃ 
ᓇᓗᓇᐃᕆᐊᒃᑲᓐᓂᕈᓐᓇᖅᑲᐅᒃ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓇᓗᓇᐃᕆᐊᒃᑲᓐᓂᖅᑐᓪᓗᐊᕐᓗᓂ ᐊᐱᖅᑯᑎᒋᔭᐃᑦ. 
ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐆᒥᖓ 
ᐊᐱᕆᔪᖓ. ᓈᕼᐊᐅᕼᐃᕆ’ᒪᑕ ᑕᐃᒃᑯᐊ 
ᐅᖃᐅᕼᐃᓕᕆᔩᑦ ᑲᒪᒋᔭᐅᖕᒪᑦ ᑕᐃᓐᓇ 
ᓈᕼᐊᐅᕼᐃᕆᓂᖅ. ᓈᕼᐊᐅᑎᑦ 
ᓇᓗᓇᕈᐃᖅᑕᐅᕙᓪᓕᐊᓂᖓᓂᒃ ᐊᑕᐅᕼᐃᕐᒥᒃ 
ᖁᓕᒧᓪᓘᓐᓃᑦ ᓇᓗᓇᕈᐃᖅᑕᐅᑉᐸᑦ ᖃᓄᖅ 
ᑕᐃᒍᖅᑕᐅᓂᐊᕐᒪᑕ? 
ᓇᓗᓇᕈᐃᖅᑕᐅᕙᓪᓕᐊᓂᖓᓂᒃ ᐃᓕᓐᓂᐊᖅᑐᓂᑦ 
ᐊᑐᒐᐅᓂᐊᖅᐸᑦ? ᐊᑐᒐᐅᕙᓪᓕᐊᓂᐊᖅᐹᑦ 
ᐅᕝᕙᓘᓐᓃᑦ ᑖᑉᑯᐊ ᓈᕼᐊᐅᑎᒃ 
ᐃᓪᓗᐊᖅᕼᐃᒪᓕᖅᐸᑕ ᑕᒪᕐᒥᒃ ᐊᑐᒐᐅᔭᕐᓂᐊᖅᐸᑦ 
ᐃᓕᓐᓂᐊᖅᑐᓂᑦ? 
ᑐᑭᕼᐃᓐᓇᖅᕼᐃᕚᓪᓕᖅᑐᒃᕼᐊᐅᕗᖅ. 
ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᒃᑯᐊ 
ᐃᓛᒃ ᓈᓴᐅᑏᑦ ᐃᓱᖃᓐᖏᑦᑐᒧᑦ ᑎᑭᒍᓐᓇᕐᒪᑕ. 
ᐃᒫᖃᐃ ᐃᓛᒃ ᐅᖃᕈᓐᓇᓐᖏᑦᑐᖓ ᒫᓐᓇ ᓇᐅᒃᑯᑦ 
ᓇᒥ ᑭᒡᓕᖃᖅᑎᑕᐅᒻᒪᖔᑦ ᐊᒻᒪᓗ ᓇᒧᑦ ᑎᑭᓪᓗᒍ 
ᑖᒃᑯᐊ ᓈᓴᐅᑏᑦ ᑭᓯᐊᓂ ᖃᓄᖅ ᑖᓐᓇ 
ᑕᐃᒎᓯᖅᑕᖏᓐᓂᒃ ᑐᑭᓯᐅᒪᒍᓐᓇᖁᓪᓗᒋᑦ 
ᓄᓇᕗᒻᒥᐅᓕᒫᓄᑦ ᐊᒻᒪᓗ  
ᐊᑐᖅᑕᐅᒍᓐᓇᖅᓯᖁᓪᓗᒍ ᑖᓐᓇ 
ᐱᓕᕆᐊᕆᔭᐅᓯᒪᔪᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) G-8 
ᐃᓕᓐᓂᐊᖅᑐᓕᕆᓂᕐᒥ ᒪᑯᐊ ᐃᓕᓐᓂᐊᕈᑎᒃᓴᑦ 
ᐊᒻᒪᓗ ᐱᔾᔪᑎᒃᓴᐃᑦ ᐊᒻᒪᓗ ᐅᐃᕖᑎᑐᑦ 
ᐃᓕᓐᓂᐊᖅᑎᑦᑎᓂᖅ G-8 $7,641,000 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᑉᐱᕐᓗᑕ G-9 
(ᑐᓵᔨᑎᒍᑦ) ᐃᓕᓐᓂᐊᕐᓂᓕᕆᓂᖅ ᐃᓕᓴᖅᑏᑦ 
ᐱᕚᓪᓕᕐᓂᖏᑦ. ᒥᓯᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᐅᖃᖅᑲᐅᖕᒪᑦ ᐅᑎᕐᓂᐊᕐᓂᕋᖅᓱᓂ ᑕᐃᒃᑯᐊ 
ᐃᓚᖓᑦ ᓄᓇ ᑭᒡᒐᖅᑐᖅᑕᕋ ᖃᐅᔨᖃᑦᑕᖅᓯᒪᓕᕐᒪᑦ 
ᑕᐃᒃᑯᐊ ᐃᓕᓐᓂᐊᖅᑐᑦ ᐃᓂᕌᖓᒥᒃ 
ᖁᑦᑎᓐᓂᓕᕐᒧᑦ 12, ᐊᐅᓪᓚᖅᓱᑎᒃ ᐳᖅᑐᓂᖅᓴᒧᑦ 
ᐃᓕᓐᓂᐊᕆᐊᖅᓱᑎᑦ ᐊᔪᓕᖃᑦᑕᕐᒪᑕ ᐃᓚᖏᑦ. 
ᐊᒥᓲᓂᖅᓴᐃᑦ, ᐊᒥᓲᓐᖏᓐᓂᖅᓴᐃᑦ 
ᐊᔪᓐᖏᑦᑑᒐᓗᐊᑦ. ᐅᑎᑐᐃᓐᓇᖃᑦᑕᕐᒪᑕ. 
 
ᐅᓇᓕ ᐊᐱᖅᑯᑎᒋᔭᕋ ᑖᒃᑯᐊᒎᖅ 
ᐃᓕᓐᓂᐊᖅᑐᓕᕆᔩᑦ ᐱᓕᕆᓯᒪᐃᓐᓇᕐᒪᑕ ᖃᓄᖅ 
ᑑᕈᑦᑕᐅᓂᐊᖅᑐᓂᒃ  
ᐱᕙᓪᓕᐊᓯᒪᖕᒪᖔᑦ ᐃᓕᓐᓂᐊᖅᑐᖅ 
ᐃᓕᓐᓂᐊᕐᕕᓗᒃᑖᓂ ᓄᓇᕗᑦᒥ. ᑖᓐᓇ ᒫᓐᓇ 
ᐃᓂᓪᓚᒃᓴᖅᑕᐅᓕᖅᐹ?  
 

(ᑐᓵᔨᑎᒍᑦ) ᖃᓄᐃᓕᖓᓕᖅᐸ ᑖᒃᑯᐊ 
ᐊᑐᓕᖅᑎᑕᐅᓂᐊᖅᑐᑦ ᖃᐅᔨᓴᖃᑦᑕᕐᓂᐅᔪᑦ 
ᐋᖅᑭᒃᓯᒪᓂᖏᓐᓂᒃ? ᖃᓄᖅ ᐊᔾᔨᒌᓐᖏᓐᓂᖃᖅᐸ 
ᐃᓕᓐᓂᐊᖅᑐᑦ ᑖᒃᑯᐊ ᖃᓄᖅ ᐱᐊᓂᓲᖑᒻᒪᖔᑕ 
ᐃᓕᓴᖅᑕᖏᓐᓂᒃ ᓄᓇᕗᓕᒫᒥ ᐅᑉᓗᒥᒧᑦ ᑎᑭᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐱᓕᕆᐊᕆᔭᕗᑦ 
ᖃᐅᔨᓴᐃᓗᑕ ᑕᑯᓇᒃᖢᒋᑦ ᑖᒃᑯᐊ 
ᖃᓄᐃᑦᑑᓂᐊᕐᒪᖔᑕ ᐅᖃᖅᓯᒪᔪᑦ ᐃᓚᐅᔪᑦ 2019-
ᒥ ᓯᑎᐱᕆ ᑎᑭᓪᓗᒍ ᐊᒻᒪ ᑐᑭᓯᓇᑦᑎᐊᖅᑐᒥᒃ 
ᐃᓕᖓᖁᔨᒐᑦᑕ ᓇᒥᓗ ᐃᓕᓐᓂᐊᖅᑐᑦ ᖃᓄᖅ 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑎᖏᑦ 
ᖁᑦᑎᖕᓂᖏᓐᓄᑦ ᐱᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᑐᓴᐃᓐᓇᓕᕋᒃᑯ ᖃᑉᓗᓈᑎᑐᑦ Social and 
Emotional, ᐃᒃᐱᒋᔭᐅᔪᕉᖅ ᐃᓕᖅᑯᓯᕆᔭᐅᔪᕐᓗ 
ᐃᓕᓐᓂᐊᖅᑐᓄᑦ. ᐊᒻᒪ ᑐᓴᐃᓐᓇᓕᕆᓪᓗᒍ Age 
Appropriate, ᐅᑭᐅᖓᒎᖅ ᓇᒻᒪᒃᓯᓕᖅᐸᑦ. 
ᑐᑭᓯᔭᒃᑯᓪᓕ ᐃᒪᓐᓇᐃᒻᒪᑦ: ᒪᑯᐊ 
ᐊᖑᑎᓐᖑᖅᑎᑕᐅᖃᑦᑕᖅᑐᑦ ᐊᕐᓇᑯᓗᐃᑦ 
ᐅᕝᕙᓘᓐᓃᑦ ᐊᖑᑎᑯᓗᐃᑦ ᐊᕐᓇᓐᖑᖅᑎᑕᐅᓪᓗᑎᒃ 
ᐅᕝᕙᓘᓐᓃᑦ ᐊᕐᓇᐃᑦ ᐊᕐᓇᐅᖃᑎᒥᖕᓂᒃ 
ᐱᖃᑎᖃᓲᑦ ᐊᒻᒪ ᐊᖑᑏᑦ ᐊᖑᑕᐅᖃᑎᒋᔭᕐᒥᖕᓂᒃ.  
ᑐᑭᓯᑦᑎᐊᕈᒪᓪᓗᖓ ᐅᓇᖃᐃ ᑕᐃᒪᓐᓇᐃᓐᓂᐊᖅᐸ, 
ᐃᓕᓐᓂᐊᖅᑎᑕᐅᓂᐊᖅᐸᑕ? ᐊᖓᔪᖅᑳᑦ 
ᐱᔪᓐᓇᐅᑎᖃᑦᑎᐊᕐᓂᐊᖅᐹᑦ ᖃᑯᒍ ᓄᑕᕋᖏᑦ 
ᑖᔅᓱᒥᖓ ᐃᓕᓐᓂᐊᖅᑎᑕᐅᓕᖅᐸᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᒪᒃᑯᐊ ᐃᓕᓐᓂᐊᕐᕕᒻᒥ 
ᐃᓕᓐᓂᐊᖅᑕᐅᔪᑦ ᖃᐅᔨᒪᔭᐅᑦᓯᐊᖁᓯᒪᔭᕋᓗᐊᕗᑦ 
ᓄᓇᕗᒻᒥᐅᓄᑦ ᐊᒻᒪᑦᑕᐅᖅ ᑐᑭᓯᐅᒪᓗᑎᒃ ᑭᓱᐃᑦ  
ᐃᓗᓕᖏᓐᓂ ᐃᓕᓐᓂᐊᖅᑕᐅᖃᑦᑕᕐᒪᖔᑦ 
ᐅᓪᓗᑕᒫᑦ.  
 
ᐆᑦᑑᑎᒋᓗᒍ ᐅᓇ ᐊᐅᓚᔮᖅᑐᑦ 
ᐃᓕᓐᓂᐊᕈᑎᒃᓴᐅᖃᑦᑕᕐᒪᑦ ᑕᒪᒃᑯᓂᖓ 
ᖃᓄᐃᓐᖏᑦᓯᐊᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᑖᒃᑯᐊ 
ᒪᓕᒐᓕᐅᖅᑎᐅᑉ ᐅᖃᐅᓯᕆᑲᐃᓐᓇᖅᑕᖏᑦᑕ 
ᒥᑦᓵᒍᑦ. ᑕᒪᓐᓇ ᓈᒻᒪᒋᔭᐅᓐᖏᓐᓂᖅᐸᑦ 
ᐅᕝᕙᓘᓐᓃᑦ ᐊᖏᖃᑎᖃᖅᑐᖃᓐᖏᓐᓂᖅᐸᑦ 
ᕿᑐᕐᖓᕆᔭᐅᔫᑉ ᐊᖓᔪᖅᑳᖏᓐᓂᑦ ᑕᐃᒪᓐᓇ 
ᖃᐅᔨᒃᑲᐅᑎᒍᓐᓇᑦᓯᐊᕈᓐᓇᖃᑦᑕᖅᑐᑦ 
ᐃᓕᓐᓂᐊᕐᕕᐅᑉ ᐊᖓᔪᖅᑳᖓᓄᑦ ᐅᕝᕙᓘᓐᓃᑦ 
ᐃᓕᓴᐃᔨᖓᓄᑦ.  
 
ᑕᐃᒪᓐᓇ ᐋᖅᑭᑦᓯᒪᕗᖅ, ᑭᓯᐊᓂ 
ᒪᑐᐃᖓᒐᓱᐊᖅᓯᒪᔪᒍᑦ ᑖᓐᓇ ᐊᒻᒪᓗ 
ᐅᖃᐅᓯᕆᖅᑲᐅᔭᕋ ᖃᕋᓴᐅᔭᒃᑯᑦ 
ᓴᖅᑭᔮᖅᑎᒃᑲᓐᓂᕋᓱᐊᕈᒪᓪᓗᑎᒍ ᑭᓱᓂᒃ 
ᐃᓕᓐᓂᐊᖃᑦᑕᕐᒪᖔᑦ ᖁᕝᕙᓯᓐᓂᖏᑦ ᒪᓕᒃᖢᒋᑦ. 
ᑕᒪᓐᓇ ᑐᑭᓯᑎᒐᓱᐊᖏᓐᓇᖃᑦᑕᕋᓗᐊᖅᑕᕗᑦ 
ᐊᖓᔪᖅᑳᕆᔭᐅᔪᑦ ᑭᓱᓂᒃ 
ᐃᓕᓐᓂᐊᖅᑕᐅᔪᖃᓕᕋᓗᐊᕐᒪᖔᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓄᓇᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓ 
ᐃᑲᔪᖅᓱᐃᒻᒪᑦ ᒪᕐᕉᓐᓂᒃ ᐅᖃᐅᓯᕐᓂᒃ ᐊᑐᕐᓗᓂ 
ᐃᓕᓐᓂᐊᖅᑎᑦᑎᓂᕐᒥᒃ ᓄᓇᕗᑦ 
ᐃᓕᓐᓂᐊᕐᕕᓕᒫᖏᓐᓂ. ᐊᐱᖅᑯᑎᒐᐅᓇ: 
ᐃᓕᓐᓂᐊᕈᑏᑦ ᐋᖅᑭᒃᓯᒪᔪᑦ ᐃᓕᓐᓂᐊᕐᓂᖅ 
ᖃᓪᓗᓈᓂ ᐱᔭᐅᓯᒪᕙ ᐅᕝᕙᓘᓐᓃᑦ ᓴᓇᔭᐅᓯᒪᕙ 
ᓄᓇᕗᒥ ᐅᕝᕙᓘᓐᓃᑦ ᑐᓂᓯᒍᓐᓇᖅᐲᑦ 
ᐅᓂᒃᑳᖅᓯᒪᔪᓂᒃ ᐊᒃᓱᕈᓐᓇᕐᓂᖅᐹᖑᔪᑦ ᑲᒪᒋᓪᓗᒋᑦ,  

ᐃᓕᓐᓂᐊᕈᑕᐅᑎᓪᓗᒋᑦ ᓄᓇᕗᒥ? ᑖᓐᓇ 
ᑭᖑᓪᓕᖅᐹᖅ ᐊᐱᖅᑯᑎᒐ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᔭᐅᔪᑦ 
ᐃᓕᓐᓂᐊᕈᑎᒃᓴᓂ ᐃᓕᓐᓂᐊᕐᕕᓐᓂ  
ᐃᓕᓴᐃᔩᑦ ᐃᓕᓐᓂᐊᖅᑎᑦᑎᔩᑦ ᐊᑐᓂ 
ᐃᓕᓐᓂᐊᖅᑐᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐊᑐᓂ 
ᐊᒻᒪ ᐋᖅᑭᒋᐊᕈᑎᒃᓴᓂᑦ ᐃᑲᔪᕈᑎᒃᓴᐃᑦ 
ᑲᔪᓯᑦᑎᐊᕐᓂᐊᕐᒪᑕ ᐃᓕᓐᓂᐊᖅᑐᓕᕆᓂᕐᒧᑦ 
ᐃᓕᓴᖅᑎᓪᓗᒋᑦ ᑕᒪᒃᑯᓂᖓ.  
 
ᐃᒪᓐᓇᐃᓐᓇᓱᖃᑦᑕᖅᑐᒍᑦ ᓇᓗᓇᐃᕋᓱᒃᖢᒋᑦ 
ᑭᓇᒃᑯᑦ ᑖᑦᓱᒥᖓ ᐃᓕᓐᓂᐊᖅᑐᒥ ᐃᑲᔪᕐᓗᑎᑦ 
ᐊᔪᕐᓂᖅᐸ ᐊᒃᓱᕈᕐᓂᖅᐸᑦ ᐃᒪᓐᓇ 
ᑲᔪᓯᑎᑦᑎᑎᓪᓗᑕ ᐊᑕᖏᕐᓗᒋᑦ 
ᐃᓕᓴᖅᑕᐅᔭᕆᐊᖃᖅᑐᓂᑦ. ᐊᔾᔨᒌᓐᖏᑦᑑᑕᐅᒻᒪᑕ 
ᐃᓕᓴᕈᑏᑦ. ᐃᒪᓐᓇᐃᓐᓇᓱᖃᑦᑕᖅᑐᒍᑦ ᑲᒪᒋᓪᓗᒋᑦ 
ᐱᔪᒪᔭᐅᔪᑦ ᐊᒻᒪ ᐊᑐᓂ ᐱᔪᒪᔭᐅᔪᑦ ᐊᑕᐅᓯᕐᒧᑦ 
ᐃᓕᓴᖅᑐᒧᑦ ᖃᓄᖅ ᑐᑭᓯᓇᑦᑎᐊᖁᓪᓗᒍ 
ᐊᔪᕐᓇᓗᐊᖁᓇᒋᑦ. ᑖᓐᓇ ᐊᑕᐅᓯᑐᐃᓐᓇᐅᓐᖏᑦᑐᑦ 
ᐊᒥᓲᖕᒪᑕ ᐅᓄᕐᒪᑕ ᐊᔾᔨᐅᓐᖏᑦᑐᓂᓪᓗ 
ᐃᑲᔪᖅᑕᐅᔾᔪᑎᖃᕆᐊᓖᑦ ᓇᓗᓇᐃᕐᓗᒋᑦ. 
ᐃᓕᑦᑎᑦᑎᐊᕐᓂᖅ ᐊᔪᕐᓂᖅᐸᑕ ᑐᑭᓯᓂᕐᓗ ᐃᒪᓐᓇ 
ᐃᓕᖅᑯᓯᖅᓱᓗᐊᓐᖏᑉᐸᑕ ᐊᔪᕈᑎᖃᖅᐸᑕ 
ᐃᓱᒪᖓᓂᒃ. ᑖᒃᑯᐊ ᓇᓗᓇᐃᕆᐊᖃᖃᑦᑕᖅᑕᕗᑦ 
ᐃᓕᑕᕆᓚᐅᖅᑎᓐᓇᒍ ᑖᓐᓇ 
ᐊᒃᓱᕈᕐᓇᕐᓂᖅᐹᖑᖃᑦᑕᖅᑐᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ. 
ᑭᖑᓪᓕᐅᓕᕐᒥᔪᖅ ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐱᓕᕆᐊᔅᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᖕᒪᑦ 
ᐃᓕᓐᓂᐊᖅᑐᓕᕆᔨᒃᑯᒡᒎᖅ ᓄᓇᕗᒻᒥ 
ᐅᐸᒋᐊᖃᕐᓂᕐᒧᑦ ᐃᓚᐅᒋᐊᖃᕐᓂᕐᒧᓪᓗ 2019-
2020-ᒥ ᓴᓇᓛᕐᖓᑦ ᐊᑐᐊᒐᕐᒥᒃ. ᖃᓄᖅ ᑖᓐᓇ 
ᐊᑐᐊᒐᖅ ᐊᔾᔨᖃᔾᔮᓐᖏᓚᖅ ᐊᑕᒌᖅᑐᒥᒃ 
ᐊᑐᐊᒐᕐᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐆᑦᑐᕋᐅᑎᔅᓴᖃᖅᑑᔮᓐᖏᑦᑐᖓ ᖃᓄᖅ 
ᐊᔾᔨᒌᓐᖏᒻᒪᖔᑎᒃ. ᑖᓐᓇᓕ ᐱᓪᓗᒍᐃᓛᒃ 
ᐃᒪᐃᒐᓱᑦᑐᒍᑦ, ᐃᓚᒌᑦ 
ᐱᖃᑕᐅᓕᕐᔫᒥᑎᒐᓱᐊᖅᑕᕗᑦ ᖃᓄᖅ 
ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᖃᑦᑕᓂᖅᓴᐅᖃᑦᑕᓂᐊᕐᖓᑕ.  
ᐊᔪᓐᖏᓕᕈᓐᓇᕐᓂᓕᒫᖏᓐᓄᑦ ᐊᔪᕈᓐᓃᕐᓂᐊᕐᖓᑕ.  
ᖃᐅᔨᓴᕈᒪᔪᒍᑦ ᑭᓱᑦ 
ᐊᐅᓚᑦᑎᐊᖅᓯᒪᓂᖅᐹᖑᒻᒪᖔᖅ. ᓄᓇᓖᑦ ᑕᐃᒪ 
ᐃᓚᖏᑦ ᑐᓴᕈᒥᓇᖅᑐᓂᑦ ᑕᑯᔪᒥᓇᖅᑐᓂᑦ 
ᓴᖅᑭᖅᑕᐅᓚᐅᖅᓯᒪᓐᖏᑦᑐᓂᑦ ᐊᑐᖅᑐᔅᓴᐅᕙᒻᒪᑕ.  
 
ᐃᓕᓐᓂᐊᖅᑎᓂᑦ ᐅᐸᓚᕿᑎᑦᑎᔾᔪᑎᒐᓱᑦᑕᖏᓐᓂᑦ 
ᐊᓂᔾᔭᐃᒃᑯᑎᒋᒐᓱᑦᑕᖏᓐᓂᓪᓗ. ᐃᓕᓐᓂᐊᖅᑎᓂᑦ 
ᐃᓕᓐᓂᐊᖅᑎᓄᑦ ᑎᑎᕋᖅᑕᐅᕕᖓ ᑭᒃᑰᒻᒪᖔᑕ. 
40%-ᒥ ᐅᐸᖃᑦᑕᖅᑐᐃᑦ ᑕᒪᔾᔭᐅᑕᖅᑯᑦ, ᑕᐃᒃᑯᐊ 
ᐊᓈᓇᒃᑯᖏᑦ ᐊᑖᑕᒃᑯᖏᑦ 
ᐅᖃᕐᕕᐅᒐᓱᖃᑦᑕᓛᖅᑐᐃᑦ 
ᐅᐸᖃᑦᑕᓐᖏᓗᐊᖅᑎᓪᓗᒋᑦ ᕿᑐᕐᖓᖏᑦ. ᑕᒪᔾᔭ 
ᐆᑦᑐᕋᓱᐊᕈᒪᔭᑦᑕ ᐃᓚᖓᑦ 
ᐱᓕᕆᐊᕆᑦᑎᐊᕐᓂᖅᓴᕆᒐᓱᐊᕈᒪᔭᕗᑦ 
ᐅᐸᓐᓂᖅᓴᐅᖃᑦᑕᓂᐊᕐᖓᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪ $500,000-ᓂᑦ ᑲᓇᑕᒥ 
ᐱᓂᕐᓗᐊᕿᔪᖃᖅᑎᓪᓗᒍ ᑲᑐᔾᔨᖃᑎᒌᖏᑦ 
ᑐᓂᓯᓯᒪᒻᒪᑕ. ᑖᓐᓇ ᓱᒻᒪᑦ ᑐᓂᔭᐅᓐᓂᕐᒪᖔᖅ 
ᑖᒃᑯᓄᖓ ᓇᓗᓇᐃᖅᓯᒍᓐᓇᖅᑳ ᒥᓂᔅᑕ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐱᔾᔪᑎᖃᖅᑐᖅ 
ᐃᑉᐱᒍᓱᑦᑎᐊᕋᓱᓐᓂᕐᒥᒃ ᐃᓕᓴᓂᐅᔪᒥᒃ 
ᑲᑐᔾᔨᖃᑎᖃᖅᑐᑕ ᑲᓇᑕᒥ 
ᐱᓂᕐᓗᐊᕿᔪᖃᖅᑎᓪᓗᒍ ᑲᑐᔾᔨᖃᑎᒌᖏᓐᓂᒃ 
ᐃᓕᓐᓂᐊᕋᔅᓴᐅᑎᒃᑲᑦᑎᒍᑦ. ᐊᑭᖏᓐᓂᒃ 
ᐊᑭᓖᔾᔪᑎᐅᔪᖅ ᐱᓕᒻᒪᔅᓴᐃᔪᑦ ᐊᑭᖏᓐᓂᒃ.  

ᐃᓕᓴᕕᒻᒥ ᐊᑦᑕᓇᖅᑐᒦᑦᑕᐃᓕᒪᓂᕐᒥᒃ 
ᐱᔾᔪᑎᖃᓗᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐅᓇ ᖃᐅᔨᒪᑦᑎᐊᓐᖏᓐᓇᒃᑯᐃᓛᒃ 
ᐃᑉᐱᒍᓱᑦᑎᐊᓂᕐᒥᒃ ᐃᓕᓐᓂᐊᑎᑦᑎᓂᖅ. ᒥᓂᔅᑕᐅᑉ 
ᐅᖃᐅᓯᕆᖅᑲᐅᔭᕋᓗᐊᖓ ᐱᔾᔪᑎᖃᖅᑐᖅ 
ᐃᓕᓴᕕᒻᒥ ᐊᑦᑕᓇᖅᑐᒦᑦᑕᐃᓕᒪᓂᕐᒥᒃ. ᒥᓂᔅᑕ 
ᓇᓗᓇᐃᖅᑐᑲᓐᓂᕈᓐᓇᖅᑲᐅᒃ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᑐᓵᔨᑎᒍᑦ):ᐅᑕᖅᑭᑲᐃᓐᓇᒐᓛᒋᔅᓯ.  
 
ᐃᒻᒥᓂᒃ ᖃᓄᐃᓐᖏᑦᑎᐊᕋᓱᐊᖁᓪᓗᒋᑦ ᐃᒻᒥᓂᓪᓗ 
ᒪᑭᒪᒍᓐᓇᖁᓪᓗᒋᑦ ᓄᓇᓖᑦ. ᐃᓚᖓ ᑖᓐᓇ 
ᑐᕌᒐᕆᖃᑦᑎᒍᐃᓛᒃ. ᑖᓐᓇ ᑲᑐᔾᔨᖃᑎᒌᖕᓂᖅ 
ᐃᓕᓴᖅᓯᔪᖅ ᑕᒪᒃᑯᐊ ᐃᓱᒪᒃᑯᑦ ᐃᓅᖃᑎᒌᖕᓂᒃᑯᑦ 
ᐃᑲᔪᖅᓯᖅᑕᐅᔭᕆᐊᖃᕐᓂᖏᓐᓂᒃ ᐃᓕᓴᕖᑦ. 
ᑕᐃᑯᖓᔅᓴᐃᓐᓇᖅ ᐃᓅᖃᑎᒌᖕᓂᕐᒥᒃ 
ᐃᓱᒪᑦᑎᐊᕆᒐᓱᓐᓂᕐᒥᒃ ᐃᓕᓴᑎᑦᑎᓂᐅᔪᒥᒃ.  
 
ᑖᒃᑯᐊ ᓴᖅᑭᔮᕐᔫᒥᓕᖅᑎᑕᐅᒋᐊᕋᓱᒻᒪᑕ 
ᐃᓕᓴᕕᑦᑎᓐᓂ ᐃᑉᐱᒍᓱᑦᑎᐊᖅᑐᓕᕆᓂᕐᒥᒃ 
ᐃᓕᓴᐃᔨᐅᓂᕐᒧᑦ ᐃᓕᓴᓂᖅ. ᐃᑲᔪᓲᖅ ᐃᓕᓴᕕᓐᓂ 
ᑎᒥᐅᔪᓂᓪᓗ ᑲᑉᐱᐊᓵᕆᔪᖃᖁᓇᒍ ᐊᒻᒪᓗᑦᑕᐅᖅ 
ᓲᖑᓵᖃᑦᑕᖅᑐᓂᑦ ᓄᖅᑲᖓᑎᑦᑎᔾᔪᑕᐅᓇᓱᒃᑐᑦ. 
ᑕᒪᒃᑯᐊ ᑲᒪᒋᔭᐅᖃᑦᑕᕈᓐᓇᖅᑐᐃᑦ ᑕᕝᕘᓇ 
ᑲᑐᔾᔨᖃᑎᖃᖅᑐᑎᑦ ᑲᓇᑕᒥ 
ᐱᓂᕐᓗᐊᕿᔪᖃᖅᑎᓪᓗᒍ ᑲᑐᔾᔨᖃᑎᒌᖏᓐᓂᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᐅᓕᕐᒥᔪᖅ ᑕᐃᒪ ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᓱᕈᒪᒻᒥᒐᒃᑯ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᓐᖓᓱᒋᔅᓯ.  
 



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᑎᒍᑦ) ᐱᓕᕆᐊᔅᓴᓄᑦ ᐸᕐᓇᐅᑎᔅᓯᖕᓄᑦ 
ᓈᓴᐅᑎᖓ 122, ᑭᖑᓪᓕᖅᐹᖅ 
ᖁᓕᑦᑎᐊᖓᓃᑦᑐᖅ ᐊᓪᓕᖅᐹᖅ 
ᖁᓕᑦᑎᐊᖓᓃᑦᑐᖅ. ᑕᒪᒃᑯᐊ ᖃᐅᔨᒪᔭᑐᖃᐅᔪᐃᑦ 
ᐃᓄᓐᓄᑦ ᐃᓱᒪᒋᔭᐅᒋᐊᕈᓐᓇᔅᓯᐅᒎᖅ ᐃᓕᓴᕕᒻᒥ  
ᐊᑦᑕᓇᖅᑐᓕᕆᑎᓪᓗᓯ. ᑕᐃᒪ ᖃᐅᔨᒋᐊᖅᑎᓪᓗᓯ 
ᑕᖅᑲᐅᖓ ᐊᑦᑕᓇᖅᑐᓕᕆᓂᕐᒥᒃ, 
ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖅᑮᑦ ᖃᓄᖅ ᑖᓐᓇ 
ᑐᑭᖃᓪᓚᑦᑖᕋᓗᐊᕐᒪᖔᖅ? ᑕᒪᓐᓇ ᐅᖃᐅᓯᓯ 
ᐃᓄᐃᑦ ᖃᐅᔨᒪᔭᑐᖏᒡᒎᖅ ᒪᓕᓪᓗᒋᑦ 
ᐊᑦᑕᓇᖅᑐᓕᕆᔾᔪᑕᐅᓂᐊᕐᖓᑕ. ᖃᓄᕐᖑᑯᐊ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓕᓴᕕᒻᒥ 
ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒥᒃ 
ᐱᓕᕆᐊᖃᕋᓱᑦᑐᒍᑦ ᖃᐅᔨᒋᐊᖃᑦᑕᖅᑐᒍᑦ ᖃᓄᖅ 
ᐃᓱᒪᒋᔭᐅᒻᒪᖔᑕ ᐃᓕᓐᓂᐊᖅᑐᓕᕆᔨᐅᓲᓄᑦ 
ᐊᒻᒪᓗ ᐊᐅᓚᑦᑎᔨᐅᓲᓄᑦ ᑕᐃᒫᒃ ᓄᓇᕗᒻᒥ. 
ᓇᓗᓇᐃᖅᓯᒪᔪᓂᒃ ᐃᓕᓐᓂᐊᖅᑎᑕᐅᓗᑎᒃ 
ᑐᓐᖓᓇᕐᓂᕐᒥᒃ ᓴᖅᑭᔮᖅᑎᑦᑎᒐᓱᓪᓗᓯ 
ᒪᑐᐃᖓᔫᒥᓂᕐᒥᓪᓗ. ᐅᓇ ᑐᕌᒐᕗᑦ 
ᑎᑭᐅᑎᒐᓱᑦᑐᒍᑦ ᓄᓇᕗᒻᒥ ᐃᓅᓂᑦᑎᓐᓂ 
ᓴᓐᖏᓕᖅᑎᑦᑎᒋᐊᕋᓱᒃᑲᑦᑕ. ᑕᐃᒫᓪᓗ ᐃᓄᐃᑦ 
ᖃᐅᔨᒪᔭᖏᓐᓂᒃ ᐃᓚᐅᑎᑦᑎᒐᓱᐊᓲᖑᔪᒍᑦ 
ᐋᖅᑭᑦᑎᕆᓕᕋᐃᒐᑦᑕ ᒪᓕᑦᑕᐅᓂᐊᖅᑐᓂᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᓕ ᑖᒃᑯᐊᖏᓛᑦ ᑕᐃᒎᓯᖏᑦ ᐃᓕᓴᕕᒃ 
ᐊᑦᑕᓇᓐᖏᑦᑐᖅ, ᐃᓱᒪᓕᓲᖑᒐᒪ ᒪᑯᐊ 
ᐅᐊᑦᑎᖃᕆᐊᖃᕐᓂᖏᓪᓗ ᐃᓕᓐᓂᐊᖅᑏᑦ 
ᓴᕕᒡᒋᖃᑦᑕᓐᖏᒃᑲᓗᐊᕐᒪᖔᑕ 
ᖃᐅᔨᓴᖅᑕᐅᖃᑦᑕᕐᓗᑎᒃ. ᓱᒻᒪᓄᑯᐊ ᖃᓄᐊᓗᒃ 
ᑲᓱᖅᓯᒪᒻᒪᑎᒃ? ᐃᓕᓴᕕᒻᒥ ᐊᑦᑕᓇᓐᖏᑦᑐᓂᒃ 
ᐅᖃᐅᓯᖃᑦᑕᖅᑯᓯ, ᖃᓄᕐᖑᓇ  

ᑐᑭᖃᓪᓚᑦᑖᖅᑎᑉᐱᓯᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒫᒃ ᐃᓕᓴᕕᒻᒥ 
ᐊᑦᑕᓇᓐᖏᑦᑐᑯᓘᔮᖅᑎᑦᑎᒐᓱᐊᖅᑐᖅ ᐃᑉᐱᒋᓗᒍ 
ᐊᑦᑕᓇᓐᖏᑦᑐᑯᓘᔮᕐᓗᓂ. ᑕᐃᒫᑦᑕᐅᖅ ᐊᓯᕗᑦ 
ᒐᕙᒪᖃᕐᕕᐅᔪᑦ ᑕᐃᒪᐃᓲᖑᖕᒪᑕ 
ᐊᑐᐊᒐᓕᐅᖃᑦᑕᓲᖑᖕᒪᑕ 
ᒪᓕᑦᑕᐅᒋᐊᖃᕐᓂᐊᖅᑐᓂᑦ ᐃᓕᓴᕕᐅᑉ ᐃᓗᐊᓂ. 
ᑕᐃᒫᒃ ᑕᒪᓐᓇ ᓴᖅᑭᔮᕈᓐᓇᖁᓪᓗᒍ ᐊᑐᐊᒐᓕᐅᓲᑦ 
ᐃᓕᓴᕕᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐅᑎᕐᕕᖃᕈᒪᔪᖓ ᐊᐱᖅᑯᑎᐅᖅᑲᐅᔪᒧᑦ, 
ᐃᓚᐅᑎᑦᑎᓂᒃᑯᑦ ᐃᓕᓐᓂᐊᖅᑐᓕᕆᓂᕐᒥᒃ. ᑖᒃᑯᐊ 
ᖃᓄᖅ ᑐᑭᖃᖅ ᐃᓕᓴᕕᒻᒥ ᐃᓚᐅᑎᑦᑎᓂᒃᑯᑦ 
ᐃᓕᓐᓂᐊᖅᑐᓕᕆᓂᐅᒐᓱᖃᑦᑕᓕᖅᑐᖅ 
ᐃᓕᓴᕕᑦᑎᓐᓂ ᐅᖃᐅᓯᕆᐊᕐᔪᖅᑲᐅᔭᕋᓗᐊᑦ. 
ᐃᓱᒪᑐᐃᓐᓇᖅᑐᖓ ᖃᓄᕐᖑᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑕᖅᑲᒃᑯᓇᓐᖓᑦ 
ᐊᔭᐅᕆᔪᖃᖅᑐᐊᓘᑎᓪᓗᒍ ᐃᑲᔪᖅᓯᕐᓂᖅ 
ᑕᐃᒪᐃᑦᑐᓂᒃ ᐊᕐᕌᒍᖃᑎᒌᓂᒃ 
ᒪᓕᔅᓴᑎᑦᑎᓂᐅᑐᐃᓐᓇᓛᕐᒥᒻᒫᓚᔪᖃᖅᑎᓪᓗᒍ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᓐᓂᐊᖅᑎᖁᑎᕗᑦ 
ᐱᓕᕆᐊᕆᒋᐊᖃᕋᑦᑎᒍᑦ. ᑕᐃᒫᒃ ᑕᕝᕙ ᐃᓛᒃᑯᑦ 
ᐃᓕᓐᓂᐊᖅᑏᑦ ᐱᒋᐊᓕᖏᑦ ᖃᐅᔨᒪᓇᓱᐊᓲᖑᕗᒍᑦ 
ᐊᒻᒪ ᐃᑲᔪᖅᓱᑕᐅᔾᔪᑎᔅᓴᖏᓐᓂᒃ ᐋᖅᑭᑦᑎᕆᓗᑕ.  
ᐅᖃᖅᑲᐅᒐᒪᐃᓛᒃ ᑕᐃᒪ ᑲᑐᔾᔨᖃᑎᒌᖕᓂᒃ 
ᐃᖅᑲᓇᐃᔭᖅᑎᓂᒃ ᑲᑎᔪᖃᖃᑦᑕᖅᑐᖅ 
ᐸᕐᓇᐅᓯᐅᖅᑐᓂᒃ ᖃᓄᖅ 
ᐃᑲᔪᖅᓯᖅᑕᐅᖃᑦᑕᕐᓂᐊᕐᒪᖔᑕ ᐃᓕᓴᕕᒻᒥ 
ᐃᓪᓗᕈᓯᕐᒥ ᐃᓕᓴᐃᔨᖓ ᐃᓕᓴᕕᐅᑉ ᐊᖏᔪᖅᑳᖓ 
ᐊᒻᒪ ᐃᓕᓴᕕᒻᒥ ᐃᓪᓗᕈᓯᕐᒥ ᐃᑲᔪᖅᑎ ᐃᓕᓴᕕᒻᒥᓗ 
ᐃᓅᓯᓕᕆᔨ. ᑖᒃᑯᐊ ᓴᓇᖃᑦᑕᖅᑐᐃᑦ ᐃᓛᒃᑯᑦ 
ᐃᓕᓐᓂᐊᖅᑏᑦ ᐸᕐᓇᐅᑎᒋᓂᐊᖅᑕᖏᓐᓂᒃ.  

ᑖᒃᑯᐊᓗ ᒪᓕᑦᑕᐅᑐᐃᓐᓇᓕᓲᖑᓪᓗᑎᑦ. 
ᐃᓚᐅᑎᑦᑏᓐᓇᓯᑕᐅᓲᖑᔪᒍᑦ ᐊᖓᔪᖅᑳᕆᔭᐅᔪᓂᒃ 
ᐊᓈᓇᒃᑯᒋᔭᐅᔪᓂᒃ ᐊᑖᑕᒃᑯᒋᔭᐅᔪᓂᒃ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᓱᒪᒐᒪᓕ ᑐᑭᓯᑲᒻᒪᔅᓯᒪᔪᖃᖅᐸᓚᐃᒻᒪᑦ ᑕᖅᑳᓂ 
ᐃᓚᐅᑎᑦᑎᓂᖅ ᐃᓕᓐᓂᐊᖅᑐᓕᕆᓂᖅ ᑭᓲᒻᒪᖔᖅ. 
ᑕᐃᒪᓕ ᐃᓱᒪᓕᓚᐅᕋᒪᐃᓛᒃ ᐅᖃᓚᐅᕋᕕᑦ, 
ᐅᖃᖅᓯᒪᒐᕕᑦ, ᐱᓕᕆᔾᔪᑎᔅᓴᑭᓗᐊᕐᖓᑕᒎᖅ 
ᖃᐅᔨᓴᑦᑎᐊᕈᑎᔅᓴᓂᒃ ᐆᑦᑑᑎᖃᖅᑐᑎᓪᓗ 
ᑕᐃᒃᑯᓂᖓ ᑐᓯᓚᑦᑐᓂᒃ. ᑕᐃᒪᓕ ᐊᒥᒐᖅᓯᒍᔅᓯ 
ᑕᐃᒪᐃᑦᑐᓂᒃ ᖃᐅᔨᓴᕈᑎᓂᒃ ᖃᓄᕐᓕ ᑕᐃᒪ 
ᖃᐅᔨᒪᖃᑦᑕᖅᑭᓰ ᓈᒻᒪᑦᑐᓂᒃ 
ᐊᑐᐃᓐᓇᐅᑎᑦᑎᕙᒃᑲᓗᐊᕐᒪᖔᔅᓯ ᐃᓚᐅᑎᑦᑎᓂᒃᑯᑦ 
ᐃᓕᓐᓂᐊᖅᑐᓕᕆᔾᔪᑎᓂᒃ ᐃᓕᓐᓂᐊᖅᑎᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᐊᑖᓂ 
ᐃᓕᓐᓂᐊᖅᑏᑦ ᐱᔭᕇᕆᐊᖃᓲᖏᓐᓃᓛᒃ ᑳᓐᑐᕌᒃᑦ-
ᑕᐅᓯᒪᔪᓂᒃ ᐊᑐᐃᓐᓇᐅᑎᑦᑎᓲᖑᔪᒍᑦ. 
ᐊᔾᔨᐅᓐᖏᑦᑐᓂᑦ ᐱᔨᑦᑎᕋᐅᑎᓂᑦ 
ᓴᖅᑭᖅᑐᖃᕆᐊᖃᕋᐃᒻᒪᑦ ᐃᓕᓐᓂᐊᖅᑏᑦ 
ᐱᒋᐊᓕᖏᑦ ᒪᓕᑦᑐᒋ. ᒫᓐᓇ ᓴᓂᕐᕙᐃᓯᒪᔪᒍᑦ $1.4 
ᒥᓕᐊᓂᒃ ᑕᐃᒫᒃ 
ᓇᓗᓇᐃᖅᑐᐃᔪᖃᖃᑦᑕᕈᓐᓇᓂᐊᕐᖓᑦ 
ᐃᓕᓐᓂᐊᖅᑎᓂᒃ. ᐊᒻᒪ 
ᑐᑭᓯᕚᓪᓕᖅᑎᑕᐅᒍᓐᓇᖃᑦᑕᕈᓐᓇᕐᓂᐊᕋᑦᑕ ᑭᓱᓂᑦ 
ᐱᒃᑲᓐᓂᕆᐊᖃᕐᒪᖔᑕ ᐃᓕᓐᓂᐊᖅᑏᑦ. 
ᓇᓗᓇᐃᕈᓐᓇᖅᑕᖏᓐᓂᒃ ᑕᐃᒃᑯᐊ 
ᐃᖅᑲᓇᐃᔭᖅᑏᑦ. ᓇᓗᖅᑯᑎᓐᖏᑎᐊᕐᒥᔪᖓᓕ 
ᐅᖃᕈᓐᓇᖅᑐᖓ ᑕᐃᒪ ᓱᓕᐅᒻᒪᑕᐃᓛᒃ 
ᐃᓕᓴᕆᔭᐅᓯᒪᓐᖏᑦᑐᑦ ᓇᓗᓇᐃᖅᑕᐅᓯᒪᓐᖏᑦᑐᑦ. 
ᖃᐅᔨᒋᐊᓕᕗᑦ. ᑕᒪᓐᓇ ᐅᑉᐱᓇᖅᓯᑎᐊᕐᓂᐊᕐᖓᑦ 
ᐊᒻᒪᓗ ᑕᐃᒃᑯᐊ ᐃᑲᔪᕆᐊᕈᓐᓇᓂᐊᕐᒪᖔᑦᑎᒍᑦ 
ᐃᓛᒃᑯᑦ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᓇᓗᓇᐃᑦᑎᐊᓂᐊᕐᖓᑦ ᑮᓇᐅᔭᓂᑦ  
ᓴᓂᕐᕙᐃᓯᒪᔪᑎᑦ ᖃᐅᔨᓴᕈᑎᔅᓴᓂᒃ 
ᐃᓕᓐᓂᐊᖅᑎᓂᑦ? ᑕᐃᒪᓕ ᐃᓕᓴᕕᓕᒫᕌᓗᐃᑦ 
ᐱᓛᖅᑳᑦ ᐱᕕᖃᓛᖅᑲᑦ? ᖃᐅᔨᒪᔨᑕᕐᓄᑦ 
ᑎᑭᑦᑐᖃᕐᓗᓂ ᖃᐅᔨᓴᕆᐊᖅᑐᓂᑦ ᓱᕈᓯᕐᓂᒃ 
ᐃᓕᓐᓂᐊᖅᑎᓂᑦ?  
 
ᐱᒻᒪᕆᐅᓱᒋᒻᒥᒐᒃᑯᑦᑕᐅᖅ ᖃᐅᔨᒪᔭᐅᑉᐸᑦ 
ᐅᖃᕆᐊᖅᑲᐅᔭᕋᓗᐊᕋ ᐸᐃᕆᕕᓕᕆᑎᓪᓗᑕ, 
ᐱᒻᒪᕆᐊᓘᓱᒋᒐᒃᑯ ᑕᒪᒃᑯᐊ ᖃᐅᔨᓴᕐᓃᑦ 
ᖃᐅᔨᓴᕐᓃᑦ ᐊᑐᖅᑕᐅᒋᐊᖃᕐᖓᑕ 
ᐊᕐᕌᒍᑭᑦᑐᑯᓘᑎᓪᓗᒋᑦ. ᐃᓕᓴᕕᓪᓚᕆᖕᓄᑦ 
ᐱᖃᑕᐅᓕᓚᐅᓐᖏᓐᓂᔅᓯᖕᓂᒃ, 
ᐱᖃᑕᐅᓕᓚᐅᓐᖏᓐᓂᖏᓐᓂ? ᒥᓂᔅᑕᐅᑉ ᑕᒪᓐᓇ 
ᐅᖃᐅᓯᕆᒍᓐᓇᕆᕙᐅᒃ? 
ᓇᓗᓇᐃᕆᐊᒃᑲᓐᓂᕈᓐᓇᖅᑲᐅᒃ ᖃᓄᖅ 
ᑕᑯᓐᓇᓐᖑᐊᕐᒪᖔᑕᓕ ᑖᔅᓱᒥᖓ 
ᐊᑐᓕᖅᑎᑕᐅᑎᓪᓗᒍ. ᐃᓱᒪᒐᒪᐃᓛᒃ 
ᖃᐅᔨᒪᓪᓗᖓᓗ.  
 
ᑖᓐᓇ ᓴᖅᑭᖅᑕᐅᖃᑦᑕᖅᓯᒪᓕᕐᖓᑦ 
ᐊᕐᕌᒍᒐᓛᓗᖕᓂᒃ ᐊᓪᓛᑦ 
ᐃᓕᓐᓂᐊᕆᐊᖃᑦᑕᑎᓪᓗᖓ 
ᖃᐅᔨᓴᖅᑕᐅᓐᖏᓗᐊᖃᑦᑕᕐᓂᖏᑦ ᐃᓕᓴᔪᑦ. 
ᖃᐅᔨᓴᖅᑕᐅᑦᑎᐊᖃᑦᑕᓐᖏᑉᐸᑕᓕ ᑕᐃᒪᓕ ᖃᓄᖅ 
ᐃᑲᔪᖅᑕᐅᒋᐊᖃᕐᒪᖔᖅ  
ᖃᐅᔨᒪᕕᔅᓴᐅᓐᖏᓚᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑮᓇᐅᔭᑦ 
ᓴᓂᕐᕙᖅᓯᒪᔭᕗᑦ ᖃᐅᔨᒪᔨᑕᕐᓄᖅ 
ᓇᓗᓇᐃᖅᓯᖃᑦᑕᓂᐊᕐᖓᑕ ᐃᓕᓐᓂᐊᖅᑏᑦ 
ᐱᒋᐊᓕᖏᓐᓂᒃ. ᐃᓕᓴᕕᓕᒫᓄᑦ ᑐᕌᖓᑎᑕᕗᑦ 
ᑭᓯᐊᓂ ᐊᖏᖃᑎᒋᔭᕋ ᒪᓕᒐᓕᐅᖅᑎ 
ᓇᓗᓇᐃᖅᑐᐃᒃᑲᓐᓂᕋᓱᒋᐊᖃᖃᑦᑕᖅᑐᒍᑦ 
ᐊᕐᕌᒍᑭᓐᓂᖏᓐᓂᒃ. ᑕᐃᒫᒃ ᑕᕝᕙ 
ᐱᓕᕆᐊᖑᑦᑕᐅᑎᒋᓂᖅᓴᐅᖃᑦᑕᕈᓐᓇᕋᔭᕐᖓᑕ. 
ᐃᑲᔪᕆᐊᖅᑕᐅᑦᑕᐅᑎᒋᓂᖅᓴᐅᖃᑦᑕᕈᓐᓇᕋᔭᕐᖓᑕ.  
 
ᕿᒥᕐᕈᓂᖅᑕᖃᓚᐅᖅᑐᖅ ᑖᔅᓱᒥᖓ 2015-ᖑᑎᓪᓗᒍ 
ᐃᓚᐅᑎᑦᑎᓂᒃᑯᑦ ᐃᓕᓐᓂᐊᑎᑦᑎᓂᕐᒥᒃ. 
ᐊᑐᓕᖁᔭᓕᐅᖅᑐᖃᔪᓪᓗᓂᓗ. ᐃᓚᖓᒍᑦ ᑕᒪᓐᓇ 
ᖃᓄᖅ ᖃᐅᔨᓴᖅᑕᐅᓲᖑᒻᒪᖔᑕ 
ᐃᑲᔪᖅᑕᐅᒍᑎᔅᓴᖏᓐᓄᑦ  

ᐱᔭᕆᐊᑭᓪᓕᑎᖅᑎᑕᐅᒐᓱᓚᐅᖅᓯᒪᔪᖅ. ᐃᓕᓴᕕᒻᒥ  
ᐃᓕᓴᐃᔩᑦ ᐃᑲᔪᖅᑎᖏᑦ 
ᖃᐅᔨᒋᐊᕐᕕᐅᖃᑦᑕᖅᑐᑎᓪᓗ. ᑕᐃᒫᒃ ᐊᔪᕆᒐᔅᓴᒥᒃ 
ᑕᑕᑎᕋᔅᓴᒥᒃ ᐊᖅᑭᑦᑎᕆᓚᐅᖅᓯᒪᔪᑦ. ᑖᒃᑯᐊᓗ 
ᓄᓇᕗᓕᒫᕐᒧ ᓯᐊᒻᒪᖅᑕᐅᔪᓪᓗᑎᒃ 
ᒪᓕᑦᑕᐅᖃᑦᑕᓂᐊᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐃᓕᓐᓂᐊᕐᓂᖅ ᐊᔪᓐᖏᓐᓂᖏᓐᓂᒃ 
ᑕᐅᑐᒃᑳᖓᒪ ᑖᓐᓇ ᐃᓕᓐᓂᐊᖅᑐᖅ 
ᑕᑯᓪᓚᕆᖅᑳᖃᑦᑕᕋᒃᑯ. ᑖᒃᑯᐊ ᖃᐅᔨᓴᕐᓂᕐᒥᒃ 
ᐅᖃᐅᓯᖃᖅᑲᐅᒐᑉᑕ ᐊᒻᒪ ᐃᓚᐅᔪᓐᓇᖅᑎᑦᓯᓂᕐᒥᒃ.  
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᕿᓂᖅᓯᒪᕙᑦ 
ᑐᓴᕈᒪᓯᒪᕙᑦ ᑕᒪᒃᑯᐊ ᓱᕈᓰᑦ ᑕᐃᒪᓐᓇ ᖃᓄᖅ 
ᐊᓯᔾᔨᕆᐊᖃᖅᑑᔭᕋᔭᕐᒪᖔᑦ ᖃᓄᖅ 
ᐱᐅᓯᕚᓪᓕᕈᓐᓇᕐᒪᖔᑕ? ᑕᒪᒃᑯᐊ ᓱᕈᓰᑦ ᑕᐃᒪᓐᓇ 
ᐃᓂᖃᖅᑎᑕᐅᖃᑦᑕᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᒻᒪᖄ ᑐᓴᖅᑕᒥᓐᓂᒃ ᑲᔪᓯᑎᑦᓯᒍᓐᓇᕋᔭᕕᕗᐃᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑦᓱᒪᑉ ᑐᒡᓕᒪ ᑐᒡᓕᒐ 
ᐃᓕᓐᓂᐊᖅᑎᑦᓯᕕᓂᐅᖕᒪᑦ. ᑖᒃᑯᐊ ᐃᓱᒪᖅᓱᕈᑎᑦ 
ᓱᕈᓰᑦ ᐱᓐᖑᐊᕐᕕᖕᒦᒐᔭᖅᑐᐃᑦ ᐅᑉᓗᓗᒃᑖᖅ. ᑕᒪᓐᓇ 
ᑐᓴᕈᒥᓇᖅᑐᖅ. ᑕᒡᕙᓂ ᑲᑎᒪᕝᕕᖕᒥ. ᒪᒃᑯᒃᑐᐃᑦ 
ᑲᑎᒪᓕᖃᑦᑕᕐᒪᑕ ᑕᒡᕙᓂ. ᑖᒃᑯᐊᑦᑕᐅᖅ ᒪᒃᑯᑦᑐᐃᑦ 
ᐅᕙᒻᓂᒃ ᐊᐱᖅᓱᓚᐅᖅᓯᒪᖕᒪᑕ ᑕᒡᕙᓃᑎᓪᓗᒋᑦ.  

ᑖᓐᓇ ᑕᐃᒪᓐᓇ ᐊᑲᐅᔪᖅ, ᐱᐅᔪᖅ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᓕᕆᐊᖃᖃᑦᑕᕐᒪᑕ. 
ᑕᒪᒃᑯᐊᓗ ᐃᓚᖏᑦ ᐃᓕᓐᓂᐊᕐᕖᑦ ᓱᕈᓰᑦ 
ᑲᑐᔾᔨᖃᑎᒌᖏᓐᓂᒃ ᐱᖃᖃᑦᑕᕐᒥᔪᐃᑦ. ᑕᐃᒪᓐᓇ 
ᐊᖅᑯᑎᖃᕈᓐᓇᖅᑐᐃᑦ ᓱᕈᓰᑦ ᖃᓄᑐᐃᓐᓇᖅ 
ᓂᑉᓕᕐᓂᖃᕈᒪᒍᑎᒃ ᐃᓕᓐᓂᐊᖅᑐᓕᕆᓂᐅᑉ 
ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖃᑎᒋᔭᒋᑦ. ᐄ, ᑕᒪᓐᓇ ᐅᖃᐅᓯᕆᔭᐃᑦ 
ᐱᐅᔪᖅ. ᐊᑐᖃᑦᑕᖅᑐᐃᑦ ᓯᓚᑐᔪᐃᑦ ᑖᒃᑯᐊ 
ᖃᐅᔨᒪᓇᓱᒋᖃᑦᑕᖅᑐᒍᑦ ᑕᐃᒃᑯᓄᖓ. ᑭᓯᐊᓂ 
ᐃᓛᓐᓂ ᑐᓴᕈᒪᓐᓇᖅᑐᖅ ᑖᒃᑯᐊᑦᑕᐅᖅ 
ᐃᓱᒫᓘᑎᒋᔭᖏᑦ ᐃᓕᓐᓂᐊᕐᓂᐅᑉ ᒥᒃᓵᓄᑦ ᖃᓄᕐᓗ 
ᐱᐅᓯᕚᓪᓕᕈᓐᓇᕐᒪᖔᑦ ᐃᓕᓐᓂᐊᕐᕕᐅᑉ ᐃᓗᐊᓂ. 
ᑕᒪᓐᓇ ᐱᒻᒪᕆᐅᓇᔭᖅᑐᖅ ᑐᓴᑦᓯᐊᕈᓐᓇᕐᓗᓂ 
ᓱᕈᓰᑦ ᑕᒪᒃᑯᐊ ᐃᒡᕕᑦ ᑭᒡᒐᖅᑐᖅᑕᑎᑦ 
ᒥᓂᔅᑕᐅᑎᓪᓗᑎᑦ ᑖᓐᓇ ᐱᐅᓛᕐᒥᒃ 
ᐃᓕᓐᓂᐊᖅᑎᑦᓯᔾᔪᑎᒃᓴᓂᑦ ᐃᓱᒪᒋᔭᖃᖃᑦᑕᕋᕕᑦ. 
ᑖᒃᑯᐊ ᐱᓕᕿᔾᔪᑎᒋᔭᑎᑦ ᑕᐃᒪᓐᓇᐃᓕᐅᕋᔭᕋᖕᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 
ᐊᑐᑎᖁᑎᓐᓃᑦᑐᖅ, ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐆᒥᖓᖃᐃ 
ᐊᐱᕆᖅᑳᕐᓚᖓ. (ᑐᓵᔨᑎᒍᑦ) ᑕᒪᒃᑯᐊ 
ᐃᓕᓐᓂᐊᕆᐊᕐᓂᕐᒧᑦ ᐱᖁᔭᕆᔭᓄᐃᑦ 
ᐃᓕᓐᓂᐊᖅᑎᑦᓯᓂᕐᒧᑦ ᐊᔭᐅᕈᑎᖃᖅᑐᐃᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓄᓇᓕᓐᓄᑦᑕᐅᖅ 
ᐃᓕᓐᓂᐊᕆᐊᕈᓐᓇᖅᑎᑦᓯᓂᕐᒧᑦ. 
ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᓄᓇᕗᑦ  



ᐱᖓᑦᓯᖅ, ᕕᕝᕗᐊᕆ 27, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᖃᑦᑕᓂᕐᒧᑦ ᐊᑐᐊᒐᖓᑦ ᐊᒻᒪ ᓄᓇᓕᓐᓂ 
ᐅᐸᖃᑦᑕᓂᕐᒧᑦ ᐊᑐᐊᒐᖏᓐᓂᒃ? ᑖᒃᑯᐊ ᐊᔾᔨᒌᑉᐹᑦ 
ᐊᔾᔨᒌᓐᖏᓚᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊ 
ᑐᕌᒐᐅᔪᓐᓇᖅᑐᓂᑦ ᑐᕌᕐᓂᖃᕈᓐᓇᖅᑐᑦ 
ᐃᓕᓐᓂᐊᖅᑎᑦᓯᕙᓪᓕᐊᓂᕐᒧᑦ 
ᐃᓕᓴᖅᑎᓯᓂᕐᒧᓪᓘᓐᓃᑦ ᑕᒪᒃᑯᐊ 
ᐃᓕᓐᓂᐊᕆᐊᖏᓐᓇᖃᑦᑕᖅᑐᐃᑦ 
ᐅᐱᒋᔭᐅᖃᑦᑕᕐᓗᑎᑦ. ᐅᑭᐊᒃᓵᖑᓚᐅᖅᑐᖅ 
ᑐᓴᓚᐅᕐᒥᒐᒪ ᑖᒃᑯᐊ ᐅᖅᓱᖅᑑᕐᒥ 
ᐃᓕᓐᓂᐊᕆᐊᖅᐸᓪᓕᐊᓕᖅᑎᑦᓯᒃᑲᓐᓂᕋᓱᑦᑎᓪᓗᒋᑦ 
ᐱᓕᕆᓪᓗᐊᓚᐅᕐᒪᑕ ᓄᓇᓕᒃ.  
 
ᑕᐃᒪᓐᓇ ᓈᓴᐅᑎᓂᒃ ᑕᐅᑐᒃᑳᖓᑉᑕ ᓄᓇᕗᒻᒥ 
ᑕᒪᒃᑯᐊ ᓱᓇᑦ 
ᐃᓕᓐᓂᐊᕆᐊᖅᑎᑦᓯᔾᔪᑕᐅᒃᑲᓐᓂᓕᕈᓐᓇᖅᐹᑦ? 
ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕᐅᖅ 
ᑖᑉᑯᐊ ᐅᕙᑉᑎᒻᓂ ᐃᑲᔪᕈᓐᓇᕐᒪᑕ. ᑕᒪᓐᓇ 
ᐊᖏᔪᒥᒃ ᑕᐅᑐᒃᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐅᕙᐅᑖᖅ. ᑐᑭᕼᐃᑦᓯᐊᕐᓂᕈᒪ 
ᑕᐃᒪ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐃᓕᓐᓂᐊᖅᑐᓕᕆᔨᐊᓛᑦ ᑖᒃᑯᐊ 
ᐋᖅᑭᒃᕼᐅᖅᑕᒐᐃᑦ ᐊᑐᐊᒐᐃᑦ ᐱᔫᒥᕼᐊᐅᑎᓄᑦ 
ᑐᕌᖓᓂᕋᕐᒪᒋᑦ. ᑖᒃᑯᐊᓕ ᓄᓇᕗᑦ ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᖃᑦᑕᕐᓂᖏᓐᓄᑦ ᐊᑐᐊᒐᖓ ᖃᓄᕐᓕ 
ᕼᐅᓇᒥᒃ ᑐᕌᒐᖃᖅᐹ? ᐃᓛᒃ ᑎᑎᕋᖅᕼᐃᒪ’ᒪ ᐅᕙᓂ 
ᕼᐅᓇᐅ’ᒪᖔᑦ ᕼᐅᓇᓂᒃ ᐃᓗᓕᖃᕐᒪᖔᑦ. 
ᑐᑭᕼᐃᕼᐅᐊᖅᖢᒍ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᓂᔅᑕ 
ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᓴᓇᔾᔪᑎᒃᓴᓕᒃ,  
ᑕᒻᒪᖏᒃᑯᒪ, ᓴᓇᔭᐅᕙᓪᓕᐊᔪᒥᒃ. ᐅᐊᑦᑎᐊᕈᐃ. 
 
ᐃᓕᓐᓂᐊᑦᓯᐊᕆᐊᖃᕐᒪᑕ ᐃᓕᓐᓂᐊᕐᕕᖕᒥ ᑕᒪᓐᓇ 
ᐃᓛᒃ ᐃᓱᒪᒋᔭᕗᑦ ᑖᒃᑯᐊ ᐃᑲᔪᕈᓐᓇᖅᑐᒥᒃ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ 
ᐊᑐᖅᑕᐅᔪᓐᓇᖅᑐᒥᒃ ᐃᑲᔪᖅᑐᕈᑎᒃᓴᖏᓐᓂᒃ 
ᐱᓕᕆᔪᒪᕙᓪᓕᐊᑎᓪᓗᒋᑦ ᓄᓇᕗᒻᒧᑦ. ᑖᒃᑯᐊ 
ᐱᓕᕆᖃᑎᒋᔭᕗᑦ ᐃᖅᑲᓇᐃᔭᕐᕕᑉᑎᒻᓂ. 
ᑖᒃᑯᐊᑦᑕᐅᖅ ᑎᓕᔭᐅᓂᐊᕐᒪᑕ ᓄᓇᓖᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᖏᓐᓂᒃ ᖃᓄᖅ 
ᐊᑐᖅᑕᐅᔪᓐᓇᕐᒪᖔᖅ ᑖᓐᓇ 
ᐃᓕᓐᓂᐊᖅᑎᑦᓯᒃᑲᓐᓂᕐᓂᕐᒧᑦ 
ᐃᓕᓐᓂᐊᕆᐊᖅᑎᑦᓯᒃᑲᓐᓂᕐᓂᕐᒧᑦ 
ᖁᕝᕙᖅᑎᑉᐸᓪᓕᐊᓂᖓᓄᑦ ᑐᕌᖓᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐅᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᖃᓂᒌᓪᓚᕆᖕᒪᑕ ᑕᒪᒃᑯᐊ ᓴᓇᔭᓐᖏᑦᑐᐃᑦ ᐊᒻᒪ 
ᑮᓇᐅᔭᑭᓐᓂᖅ ᐊᒻᒪ ᐃᓕᓐᓂᐊᕆᐊᖃᑦᑕᓐᖏᓐᓂᖅ. 
ᑖᒃᑯᐊ ᐊᑕᔫᔭᕐᒪᑕ. ᑕᒪᓐᓇ ᑕᐅᑐᒃᑳᖓᒻᓂ 
ᐃᑲᔫᑎᐊ ᑖᒃᑯᐊ ᑕᑯᒋᐊᕐᓂᐊᖅᐱᓯ ᐱᔾᔪᑎᒋᓗᒋᑦ 
ᓄᓇᓖᑦ ᐃᑲᔪᖅᑕᐅᒃᑲᓐᓂᕆᐊᖃᕐᒪᑕ 
ᐃᓕᑕᖅᓯᔾᔪᑎᒃᓴᓂᒃ ᐃᓕᓐᓂᐊᕆᐊᒃᑲᓐᓂᕈᑎᒃᓴᐅᑉ 
ᒥᒃᓵᓄᑦ. ᐃᓕᓐᓂᐊᕆᐊᓐᖏᓗᐊᖅᑐᐃᑦ 
ᐊᒥᓲᓂᖅᓴᐅᓕᖃᑦᑕᕐᒪᑕ ᓄᓇᓖᑦ ᑕᐃᒪᓐᓇ 
ᐊᔾᔨᒌᓐᖏᒻᒪᑕ. ᑕᐃᒪᓐᓇ 
ᐊᔾᔨᒌᒃᑐᓗᒃᑖᕌᓘᓐᖏᓐᓇᑉᑕ ᐊᑐᓂ ᓄᓇᓕᒃ 
ᑕᐅᑐᓪᓗᒍ ᐱᓕᕆᒍᓐᓇᖅᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᓕᑕᖅᓯᔪᒍᑦ ᓄᓇᓖᑦ  

ᐱᓕᕆᖃᑕᐅᔭᕆᐊᓖᑦ ᐃᓕᓐᓂᐊᖅᑐᓕᕆᔩᑦ  
ᑲᑎᒪᔨᖏᑦ ᐱᓕᕆᔭᕆᐊᖃᖅᑐᐃᑦ. ᐊᒻᒪ 
ᐃᑲᔪᕆᐊᖃᖅᑕᕗᑦ. ᑕᒃᑯᐊᓗ ᐅᔾᔨᕆᔭᕗᑦ ᑖᓐᓇ. 
ᐃᓱᒪᒋᓂᐊᕐᒥᔭᕗᑦ ᑕᒪᓐᓇ ᓴᖅᑭᑉᐸᓪᓕᐊᓂᖓ 
ᐃᓱᒪᒋᒍᑦᑎᒍᑦ ᐃᓕᓐᓂᐊᖅᑎᑦᓯᑲᓐᓂᕐᓂᐅᑉ 
ᒥᒃᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐅᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑦ 
ᓱᓕ ᐊᑕᐅᓯᖅ ᐃᓕᓐᓂᐊᕆᐊᖃᑦᑕᕐᓂᐅᑉ ᒥᒃᓵᓄᑦ. 
ᑐᑭᓯᐊᔭᒃᑯᑦ ᒫᓐᓇ ᐊᖓᔪᖅᑳᖑᒍᒪ ᓱᕈᓯᕋ 
ᐃᓕᓐᓂᐊᕆᐊᖅᑎᓐᖏᒃᑯᒃᑯ, 
ᖃᓄᐃᓕᔭᐅᔾᔮᓐᖏᑦᑐᖓ ᐊᖓᔪᖅᑳᖑᓗᖓ. ᑖᒃᑯᐊ 
ᑐᒃᑲᕆᐊᓕᑖᕈᑎᓪᓘᓐᓃᑦ ᐃᓕᓐᓂᐊᕆᐊᕈᑕᐅᔪᑦ 
ᐃᓕᑕᕆᔭᐅᔪᑦ ᑕᒪᒃᑯᐊ ᐊᖓᔪᖅᑳᑦ 
ᐃᓕᓐᓂᐊᕆᐊᖅᑎᑦᓯᔭᕆᐊᖃᕐᒪᑕ ᓄᑕᖅᑲᒥᖕᓂᒃ. 
ᑖᒃᑯᐊ ᓇᓗᓇᐃᖅᓯᒪᓪᓚᕆᔪᒃ ᑕᐃᒪᓐᓇ 
ᐊᖓᔪᖅᑳᖅ ᒫᓐᓇ ᐃᓕᓐᓂᐊᖅᑎᑦᓯᓐᖏᑉᐸᑦ ᖃᓄᖅ 
ᑕᒪᓐᓇ ᐊᑕᓂᖃᓐᖏᒻᒪᑦ ᐊᖓᔪᖅᑳᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᕙᖔᕋᔭᖅᑐᖓᓕ 
ᐊᖓᔪᖅᑳᖑᔪᐃᑦ ᑕᐃᒪᓐᓇ ᐊᑦᑐᖅᑕᐅᖃᑦᑕᖅᑐᐃᑦ 
ᐃᓕᓐᓂᐊᓐᖏᑉᐸᑦ ᓄᑕᖃᕋᖁᑎᐊ ᑭᖑᕙᖃᑦᑕᕐᒪᑕ 
ᐃᓕᓐᓂᐊᓐᖏᒃᑳᖓᑕ. ᐊᒡᒐᖏᑦ ᓄᖅᑲᖔᖅᑐᐃᑦ. 
ᑕᒪᒃᑯᐊ ᕿᑲᖅᑐᐃᑦ ᑕᐃᒪᓐᓇ ᖃᓄᖓᓴᕐᓂᕐᒧᑦ 
ᓴᖑᕙᓪᓕᐊᓕᖃᑦᑕᕐᒪᑕ. 
ᓱᓕᕆᐊᒃᓴᖃᓐᖏᓗᐊᖅᑐᐃᑦ. ᑕᐃᒪᓐᓇ 
ᑐᑭᖃᖅᑑᔭᕐᒪᑦ. ᑕᒪᒃᑯᐊ 
ᑮᓇᔭᐅᓕᐅᑦᓯᐊᓐᖏᓐᓂᕐᒧᑦ ᐊᒻᒪ ᑕᐃᒪᓐᓇ 
ᐊᑕᑐᕋᐅᓕᖃᑦᑕᕐᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ ᐃᒃᕼᐅᕙᐅᑖᖅ. (ᑐᓵᔨᑎᒍᑦ) ᐄ,  
ᑐᑭᓯᔭᕋ ᐊᖏᖃᑎᒋᕙᕋ. ᑭᓯᐊᓂᓕ ᑕᐃᒪᓐᓇ ᐄ 
ᐅᖃᑦᓯᐊᖅᑐᑎᑦ. ᑭᓯᐊᓂ ᒐᕙᒪᒃᑯᑦ 
ᐃᑲᔫᑎᐅᔪᓐᓇᖅᑐᓂᒃ ᐅᑦᑑᑎᒍᓗᒍ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖃᖅᑎᑦᓯᖃᑦᑕᕐᒪᑕ 
ᐃᑲᔫᑕᐅᔪᓐᓇᖅᑐᓂᒃ ᐃᓅᓗᑎᒃ 
ᓄᓇᕗᒥᐅᑕᐅᓗᑎᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᖃᓄᖅ ᐊᖓᔪᖅᑳᑦ ᑕᐃᒪᓐᓇ 
ᐃᓱᒪᕙᓪᓕᐊᑐᐃᓐᓇᕋᒪ. ᐃᒻᒪᖄ ᓴᖑᒍᒪ 
ᐱᐅᓂᖅᓴᐅᔪᖅ. 
 
ᑖᒃᑯᐊ ᓱᕈᓰᑦ ᖃᐅᔨᓴᖅᑕᐅᓂᖏᑦᑕ ᒥᒃᓵᓄᑦ ᒥᓂᔅᑕ 
ᐅᓂᒃᑳᕈᓐᓇᖅᐸᑦ ᖃᓄᖅ ᒫᓐᓇ ᓄᓇᕗᒻᒥ 
ᐃᒪᓐᓇᐃᑦᑑᔪᒍᑦ ᐊᔾᔨᓕᐅᕋᔭᕈᖕᓂ ᓇᓃᑉᐸᑦ 
ᐃᓕᓐᓂᐊᖅᑐᐃᑦ ᖃᖓ ᖃᐅᔨᓴᖅᑕᐅᖃᑦᑕᖅᐸᑦ 
ᓇᓕᐊᖕᓂᒃ ᖁᑦᑎᓐᓂᓕᓐᓃᓕᕌᖓᑕ ᖁᑦᑎᓐᓂᓕᒃ 6 
ᑖᓐᓇᑦᑕᐅᖅ ᖃᐅᔨᓴᕐᕕᐅᔾᔫᒥᖃᑦᑕᕐᒥᔪᖅ. ᒫᓐᓇ 
ᐊᔾᔨᓕᐅᕆᓇᔭᕈᕕᑦ ᓄᓇᕗᑦ ᖃᐅᔨᓴᖅᑕᐅᓂᖏᑦ 
ᖃᓄᐃᑦᑑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᕐᓂᖓ 
ᒪᓕᒃᖢᒍ ᒪᓕᖃᑦᑕᖅᑐᐃᑦ ᐅᑭᐅᖏᓪᓗ ᐊᕐᕌᒎᑉ 
ᐃᓗᐊᓂ ᖃᐅᔨᓴᖅᑕᐅᖏᓐᓇᐅᔭᖅᑐᐃᑦ. ᓲᕐᓗᒃ 
ᖁᑦᓯᕐᓂᖅᓴᒥᒃ ᖁᑦᑎᓂᖅᐹᒦᑦᑐᐃᑦ ᑖᒃᑯᐊ ᐃᓛᓐᓂ 
ᖃᐅᔨᓴᖅᑕᐅᓂᒃᑯᑦ ᐅᑭᐅᓗ ᕿᑎᐊᓂ 
ᖃᐅᔨᓴᖅᑕᐅᓂᖃᖅᖢᓂ, ᐊᕐᕌᒎᑉ ᐃᓱᐊᓂ 
ᖃᐅᔨᓴᕐᕕᖃᖅᖢᓂ. ᑖᓐᓇ ᑐᒡᓕᒐ 
ᓂᓪᓕᖅᑎᓐᓂᐊᕋᑉᑯ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᕕᓕᐅᕆᑎ. 
 
ᕕᓕᐅᕆᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᖃᐅᔨᓴᖃᑦᑕᕐᓂᖅ ᐃᓕᓐᓂᐊᖅᑎᓂᒃ  

ᐃᓕᓐᓂᐊᓕᓵᖅᑐᓂ ᐱᒋᐊᖅᑐᓂ ᑕᑉᐸᐅᖓ 
ᖁᑦᑎᓂᖅᐹᓄᑦ 12-ᒧᑦ 
ᖃᐅᔨᓴᖅᑕᐅᖏᓐᓇᖃᑦᑕᕐᒪᑕ ᐃᓕᓐᓂᐊᕈᑎᖏᓐᓄᑦ 
ᐃᓕᓴᐃᔨᖏᓐᓂᒃ. ᑖᒃᑯᐊ 
ᖃᐅᔨᓴᖅᑕᐅᔾᔪᑎᒋᖃᑦᑕᖅᑕᖏᑦ ᐊᕐᕌᒍᑦ 
ᐱᖓᓱᐃᖅᓱᖅᑐᒍ ᐊᓈᓇᒃᑯᒋᔭᐅᔪᓄᑦ 
ᑐᓂᔭᐅᕙᑦᑐᑦ. ᑭᓯᐊᓂᑦᑕᐅᖅ ᑖᒃᑯᐊ  
ᐃᓕᓐᓂᐊᕐᕕᐊᓘᒻᒦᑎᓪᓗᒋᑦ ᖃᐅᔨᓴᐅᑎᖏᑦ 
ᐊᓪᕘᑕᒥ ᖃᐅᔨᓴᐅᑎᒋᖃᑦᑕᖅᑕᖏᑦ. ᑖᒃᑯᓄᖓ 
ᐃᓕᓐᓂᐊᕇᓕᖅᑎᓪᓗᒋᑦ ᖃᐅᔨᓴᖅᑕᐅᔾᔪᑎᖏᓐᓄᑦ 
ᖃᐅᔨᓴᖅᑕᐅᕙᒃᑭᓪᓗᑎᒃ. ᑖᒃᑯᐊ 
ᐸᐅᓐᖓᖅᐸᓪᓕᐊᓂᖏᑦ ᒪᓕᒃᑐᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᒥᓂᔅᑕ ᐱᓕᕆᔩᓪᓗ, ᐃᓛᒃ ᑐᖏᓖᑦ. 
ᑕᐃᒪ ᑐᑭᕼᐃᐅᒪᑦᓯᐊᕐᓂᕈᒪ ᑕᐃᒃᑯᐊ 
ᐊᓪᕘᑕᒦᓐᖔᖅᕼᐃᒪᔪᑦ ᖃᐅᔨᕼᐊᕈᑏᑦ ᑕᐅᕗᖓ 
ᐊᐅᓪᓚᖅᑎᑕᐅᒃᖢᑎᒃ ᖃᓄᖅ (ᑐᓵᔨᑎᒍᑦ) ᑖᒃᑯᐊ 
ᐊᐅᓪᓚᖅᑎᑕᐅᖃᑦᑕᕐᒪ ᐊᓪᕘᑕᒧᑦ 
ᖃᐅᔨᓴᖅᑕᐅᔭᖅᑐᖅᖢᑎᒃ ᐊᒻᒪ 
ᐅᑎᖅᑎᑕᐅᖃᑦᑕᖅᖢᑎᒃ ᓈᓴᐅᑎᖏᑦ? 
ᑕᐃᒪᓐᓇᐃᑉᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐅᕙᐅᑖᖅ. ᑕᐃᒪ (ᑐᓵᔨᑎᒍᑦ) 
ᐊᐱᖅᑯᑎᒪ ᐱᖃᑖ ᒫᓐᓇ ᑕᐃᒪᓐᓇ ᐊᕐᕌᒍᖏᑦ 
ᒪᓕᒃᖢᒋᑦ ᐅᑭᐅᖏᑦ ᒪᓕᒃᖢᒋᑦ 
ᖃᓄᐃᓕᐅᖅᐸᓪᓕᐊᕙᑦ ᑕᒪᒃᑯᐊ 
ᐊᐅᓪᓚᖅᑎᑕᐅᖃᑦᑕᖅᑐᐃᑦ 
ᖃᐅᔨᓴᖅᑕᐅᕙᓪᓕᐊᔪᐃᑦ? ᑖᓐᓇ ᐊᕐᕌᓂ 
ᑎᑎᕋᓚᐅᖅᑐᖅ 10 ᐊᕐᕌᒍᐃᑦ 
ᖃᐅᔨᓴᕐᓂᐅᓚᐅᖅᑐᐃᑦ ᖃᓄᖅ ᓈᓴᐅᑎᖏᑦ  

ᐊᔾᔨᒌᓐᓂᖅᓴᐅᕙᑦ? ᐃᓕᓐᓂᐊᖅᑐᐃᑦ 
ᐱᐅᓂᖅᓴᐅᕙᑦ? ᖁᓖᑦ ᐅᑭᐅᑦ ᑖᒃᑯᐊ  
ᐱᔭᕇᖅᐸᓪᓕᐊᓂᕐᒧᑦ ᖃᐅᔨᓴᖅᑕᐅᔾᔪᖏᑦ 
ᐱᑦᓯᐊᕐᓂᖅᓴᐃᓕᖅᐹᑦ? ᐃᓕᑕᕆᔭᐅᓂᖅᓴᐅᓕᖅᐹᑦ? 
ᐱᐅᓂᖅᓴᐅᕙᑦ ᐅᑭᐅᑦ ᖁᓖᑦ ᓈᑎᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅᑑᒐᓗᐊᖅ 
ᐃᓗᓕᑯᓘᔭᖏᓐᓂᒃ ᐱᓯᒪᓐᖏᓐᓇᒪ. 
ᓇᓗᓇᐃᖅᓯᒃᑲᓐᓂᕈᒪᑐᐃᓐᓇᖅᖢᖓ ᐊᓪᕘᑕᒥ 
ᑕᐃᒃᑯᐊ ᖃᐅᔨᓴᐅᑕᐅᖃᑦᑕᖅᑐᑦ ᐊᒻᒪᓗ ᒪᑯᐊ 
ᖃᐅᔨᓴᐅᑏᑦ ᐊᓯᔾᔨᓵᓚᐅᖅᓯᒪᖕᒪᑕ ᐊᕐᕌᒍᑦ 
ᖃᔅᓰᓐᓇᑦ. ᐆᒃᑑᑎᒋᓗᒍ 
ᐃᖅᑲᓇᐃᔮᕆᖃᑦᑕᖅᓯᒪᔭᖏᑦ ᐊᕐᕌᒎᑉ ᐃᓗᐊᓂ 
ᐊᒻᒪᓗ ᖃᐅᔨᓴᐅᑎᖏᑦ ᐃᓗᓕᖃᖃᓯᐅ ᐃᓛᒃ 
ᐃᓱᓕᑦᑎᓕᖅ ᐱᔭᕇᖅᑎᓪᓗᒍ ᓴᖅᑭᓲᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᐱᔭᕇᖅᐸᓪᓕᐊᑎᓪᓗᒋᑦ 
ᖃᐅᔨᕼᐊᕈᑏᑦ ᐊᓪᕘᑕᒦᓐᖔᖅᕼᐃᒪᔪᑦ (ᑐᓵᔨᑎᒍᑦ) 
ᐅᑕᖅᑭᑯᑖᒋᐊᖃᕐᓂᖓ ᐱᔾᔪᑎᒋᓪᓗᒍ 50%-ᒥᒃ -
ᒐᓗᐊᖅᑎᓪᓗᒍ ᐊᓂᒍᖅᑎᑕᐅᓲᖑᖕᒪᑕ. ᐃᓕᓴᖅᑏᑦ 
ᐊᓂᒍᐃᒍᓐᓇᖅᑐᑦ ᑕᒻᒪᕈᒪᑉ ᒥᓂᔅᑕᐅᑉ 
ᓇᓗᓇᐃᖅᓯᕕᒋᓂᐊᖅᐹᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ. 
ᐃᓕᓐᓂᐊᕐᓂᕕᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᑭᖑᓪᓕᖅᐹᖑᓂᐊᓕᖅᑐᖅ. ᐊᓪᕘᑕᒥ ᑕᐃᒪᒃᑭᕙ? 
ᐋᒻ ᐊᔾᔨᒌᓐᖏᑦᑎᐊᒻᒪᕆᒃᑑᒐᓗᐊᖅ ᒐᕙᒪᖏᓪᓘᓐᓃᑦ 
ᐊᔾᔨᒌᓐᖏᑦᑑᒐᓗᐊᑦ (ᑐᓵᔨᑎᒎᕈᓐᓃᖅᑐᖅ) 
ᐅᑯᐊᓪᓘᕝᕙ ᐱᔭᕇᖅᐸᓪᓕᐊᓂᖏᓐᓄᑦ 
ᖃᐅᔨᓴᖅᑕᐅᔾᔪᑎᖏᑦ (ᑐᓵᔨᑎᒍᑦ) 
ᑕᐃᒪᐃᓕᖓᔪᐃᓐᓇᐅᕕᑕ 
ᑕᐃᒪᐃᓕᖓᔪᐃᓐᓇᐅᕕᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓪᕘᑕᐅᑉ 
ᐃᓕᓐᓂᐊᕈᑎᒃᓴᖏᓐᓂᒃ ᐊᑐᖃᑦᑕᖅᑐᒍᑦ. 2015-
2016 ᐃᓕᓐᓂᐊᕐᓈᓂ 50 ᐳᓴᒥᒃ 30 ᐳᓴᒧᑦ 
ᐋᖅᑭᑦᑕᐅᓚᐅᖅᓯᒪᔪᖅ ᑭᓯᐊᓂ ᑐᖏᓕᕐᒪ 
ᐅᖃᐅᑎᓵᖅᑖᖓ ᐊᔾᔨᒌᓂᒃ ᐊᑐᖃᑦᑕᖅᑐᑦ. ᓄᓇᕗᑦ 
ᖁᕝᕙᓯᓐᓂᖅᓴᐅᓲᑦ ᑕᐃᒪᓐᓇ ᐅᖃᐅᔾᔭᐅᓯᒪᔪᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᕕᐊᓇᖅ  

ᓄᓇᕗᒻᒥ ᖁᕝᕙᓯᓐᓂᖅᓴᐅᓕᕐᒪᑦ, ᐃᓛᕐ ᐱᒡᒍ 
 
>>ᐃᓪᓚᖅᑐᑦ 
 
ᓂᓪᓕᐊᕝᕕᒋᑦᑕᐃᓕᓚᒍᐊᐃ. 
 
ᓇᒡᒐᔾᔭᒥ ᒥᓂᔅᑕ ᐊᐱᕆᓚᐅᖅᓯᒪᒐᒃᑯ 
ᐃᓕᓐᓂᐊᖅᑐᑦ ᖃᐅᔨᓴᖅᑕᐅᖃᑦᑕᖅᓯᒪᓂᖏᑕ 
ᒥᒃᓵᓄᑦ ᐊᒻᒪᓗ ᐊᕐᕌᒍᑕᒫᖅᓯᐅᑎᑎᒍᑦ ᑖᒃᑯᐊ 
ᑎᑎᕋᖅᑕᐅᖃᓯᐅᔾᔭᐅᖃᑦᑕᕐᓗᑎᑦ. ᐃᖅᑲᓇᐃᔭᕐᕕᐅᑉ 
ᐃᓗᐊᓂ ᖃᐅᔨᓴᐅᑎᓂᒃ ᐱᑕᖃᖅᐹ 
ᐃᓕᓐᓂᐊᕈᑎᒃᓴᐃᑦ ᓄᓇᕗᒻᒥ? ᓄᓇᕗᑦ ᐃᓗᐊᓂ 
ᖃᓄᖅ ᐃᓚᖏᑦ ᐃᓕᓐᓂᐊᕐᕖᑦ 
ᐃᓕᓐᓂᐊᖅᑎᑦᑎᐊᕐᓂᖅᓴᐅᕙᑦ ᐃᓚᖏᑦ 
ᐊᑦᑎᕐᓂᖅᓴᐅᕙᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ. ᐋᒃᑲ. ᐊᔾᔨᒌᖏᓐᓇᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᐃᓕᒐᓱᑦᑐᖓ ᑎᑎᕋᕆᐅᖅᓴᕐᓂᖅ 
ᑎᑎᕋᕆᐅᖅᓴᓂᕐᒧᑦ ᖃᐅᔨᓴᖅᑕᐅᒍᓂ 
ᐊᔾᔨᒌᑎᑦᑐᓂᒃ ᓈᓴᐅᑎᖃᖅᑐᒃᓴᐅᕗᑦ ᐃᓚᖏᑦ 
ᖁᕝᕙᓯᓐᓂᖅᓴᐅᓪᓗᑎᒃ ᐃᓚᖏᑦ 
ᐊᑦᑎᓐᓂᖅᓴᐅᓪᓗᑎᒃ. ᓄᓇᕗᓕᒫᒧᑦ ᑐᕌᖓᔪᑦ 
ᐃᓕᓐᓂᐊᕐᕕᒃ ᓱᑯᑦᑎᐊᓃᒻᒪᖔᑦ ᑖᒃᑯᓄᖓ 
ᖃᐅᔨᓴᑎᑕᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ. ᖃᓄᐃᑦᑐᓂᒃ ᐃᓗᓕᖃᕋᔭᕐᒪᖔᑦ  
ᓇᓗᒐᔭᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᕼᐃᒃᕼᐊᕋ. 
(ᑐᓵᔨᑎᒍᑦ) ᑕᐃᒃᑯᐊ ᐊᕐᕌᒍᒌᒃ ᐃᓛᒃ 
ᐊᓂᒍᐃᓐᖏᒃᑲᓗᐊᖅᑐᖅ ᐊᓂᒍᐃᑎᑕᐅᓂᖓ 
ᑕᐃᒪᐃᑦᑐᖅᑕᖃᐅᖅᑰᕐᒪ ᑐᑭᓯᐅᒪᓂᕋ ᒪᓕᒃᖢᒍ. 
ᑎᑎᕋᕆᖕᓂᖅ ᐃᓕᓴᖅᑎᒥᒃ 
ᑭᖑᕙᖅᓯᒪᔪᖃᓗᐊᓕᖅᐸᑦ 
ᖁᕝᕙᕆᐊᒃᑲᓐᓂᖅᑎᑕᐅᒐᔭᓐᖏᑉᐹᑦ? ᓲᕐᓗᒃ 
ᖁᑦᑎᓐᓂᓕᒻᒧᑦ 9-ᒧᑦ ᓄᑦᑎᖅᑎᑕᐅᓗᓂ 
ᐅᖃᓕᒫᕈᓐᓇᕐᓂᖓ ᖁᑦᑎᓐᓂᖃᖅᑎᓪᓗᒍ 
ᖁᕝᕙᓯᓐᓂᓕᒃ 1-ᒦᑎᓪᓗᒍ. ᖃᓄᖅᑕᐃᒪ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ. ᐃᓕᓴᖅᑎ ᐃᓕᓴᐃᔨᑦ ᐃᓕᓴᐃᔩᑦ 
ᑲᑐᔾᔨᖃᑎᒋᓪᓗᒋᑦ ᑖᒃᑯᓂᖓ 
ᐃᓱᒪᓕᐅᖅᑎᐅᖃᑦᑕᖅᑐᑦ. ᑐᖏᓕᕋ 
ᓂᓪᓕᖅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᕕᓕᐅᕆᑎ. 
 
ᕕᓕᐅᕆᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᓕᕆᓂᒃᑯᑦ ᖃᐅᔨᓴᖅᑕᐅᑎᓪᓗᒋᑦ 
ᒥᑭᔫᑕᐅᓂᖅᐹᓂ ᖁᑦᑎᓐᓂᓕᓐᓄᑦ 3-ᒧᑦ 
ᐃᓕᓴᖅᑏᑦ ᐃᓕᑉᐸᓪᓕᐊᓂᕐᒥᒃ ᐃᓕᓴᖅᑕᐅᑕᖅᐳᑦ 
ᖁᑦᑎᓐᓂᓕᒻᒥᒃ 4-ᒥᒃ ᐃᓕᑉᐸᓪᓕᐊᓕᓲᖑᔪᑦ  

ᐊᓯᔾᔩᒃᖤᖅᐳᖅ ᒥᑭᔫᑕᐅᓂᖅᐹᓂ ᖁᑦᑎᓐᓂᓕᓐᓄᑦ  
3-ᒧᑦ. ᐃᓕᓐᓂᐊᕆᐅᒃᓴᖅᑎᑕᐅᒃᖤᖅᐳᖅ 
ᖁᑦᑎᓐᓂᓕᓐᓂᒃ 4-ᒥ ᐅᖃᓕᒫᕈᓐᓇᖅᓯᔭᕆᐊᓖᑦ 
ᐊᒻᒪᓗ ᐱᕙᓪᓕᐊᓂᖓᓄᑦ. 
 
ᐃᓕᓴᖅᑏᑦ ᖃᐅᔨᓴᖅᑕᐅᒐᒥᒃ 
ᐃᑲᔪᖅᑕᐅᒃᑲᓐᓂᕆᐊᖃᖅᐸᑕ ᐃᑲᔪᖅᑎᖃᓕᓲᖑᔪᖅ 
ᖁᕝᕙᖅᐸᓪᓕᐊᓂᖓᓂᓕᒫᖅ. ᐊᒻᒪᓗ ᐃᓕᓴᐃᔩᑦ 
ᑐᓴᐅᒪᑎᑕᐅᓪᓗᑎᑦ ᓱᑯᑦᑎᐊᓃᒻᒪᖔᑦ ᐊᒻᒪᓗ 
ᑕᕝᕙᓐᖓᑦ ᐱᒋᐊᖅᖢᒍ ᐃᓱᓕᕝᕕᒋᓚᐅᖅᑕᖓᓂᒃ 
ᐱᒋᐊᕐᓗᒍ ᓯᕗᒧᐊᑉᐸᓪᓕᐊᑎᓕᓲᖓᑦ ᑕᐃᓐᓇ 
ᐃᓕᓴᖅᑎ ᑕᐃᒃᑯᐊ ᐃᓱᓕᑦᑕᕐᕕᖏᓐᓂᒃ ᐱᒋᐊᕐᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᐊᑎᖁᑎᓐᓂ, ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐱᓕᕆᕝᕕᑉ ᐊᐃᕙᐅᑎᖏᑦ ᒪᑉᐱᒐᖅ 21 ᐅᑯᐊ 
ᑐᑭᒧᐊᑦᑎᑦᑎᔨᑉ ᐊᓪᓚᕝᕕᖓᓂ ᐅᖃᖅᓯᒪᒻᒪᑦ 
(ᑐᓵᔨᑎᒍᑦ) ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ 
ᐃᓕᓴᖅᑎᐅᑉ ᐱᕙᓪᓕᐊᓂᖓ (ᑐᓵᔨᑎᒎᕈᓐᓃᖅᑐᖅ) 
ᖁᕝᕙᓯᓯᒪᓪᓗᐊᒃᑲᓪᓚᒻᒪᑦ ᐊᕐᕌᓂᓂᑦ. ᑖᓐᓇ 
ᓇᓗᓇᐃᖅᑕᐅᖁᑐᐃᓐᓇᖅᑕᕋ ᑭᓱᒧᑦ 
ᑕᐃᒪᐃᒻᒪᖔᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᖃᖅᑐᖅ  

ᑐᓂᕐᕈᓯᐊᑦ ᐊᒻᒪᓗ ᐊᐃᑦᑑᓯᐊᓂᑦ ᓅᑦᑎᓚᐅᕋᑦᑕ  
ᑲᓇᑕᒥ ᐱᓂᕐᓗᐊᕿᔪᖃᖅᑎᓪᓗᒍ ᑲᑐᔾᔨᖃᑎᒌᖏᑦ 
ᐊᓯᖔᖓᓃᓚᐅᖅᓯᒪᔫᒐᓗᐊᖅ. 
ᑕᕝᕗᓐᖓᖔᖅᓯᒪᓕᖅᑐᖅ (ᑐᓵᔨᑎᒍᑦ) $537,000-
ᖑᓪᓗᑎᒃ ᑖᒃᑯᐊ ᓄᒃᑎᖅᑕᐅᓚᐅᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ G-9 
ᐃᓕᓐᓂᐊᖅᑐᓕᕆᔩᑦ ᐃᓕᓴᖅᑏᑦ ᐱᕙᓪᓕᐊᓂᖏᑦ 
ᑲᑎᒪᓕᒫᕐᓂᖏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 
ᓂᕈᐊᕈᑕᐅᓂᐊᖅᑐᑦ $4,687,000 ᐊᖏᖅᐱᐅᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 
G-10. ᐃᓕᓐᓂᐊᖅᑐᓕᕆᔨᒃᑯᑦ ᒥᑭᔫᑕᐅᓂᖅᐹᓂ 
ᖁᑦᑎᓂᖅᐸᖓᓄᑦ 12-ᒧᑦ ᐃᓕᓴᕐᕕᒃ 
ᐊᐅᓚᑕᐅᓂᖏᑦ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᒃᓯᕙᐅᑖᖅ ᐅᓇ ᓯᕗᓪᓕᖅᐹᖅ 
ᐊᐱᖅᑯᑎᒋᓂᐊᖅᑕᕋ ᒥᑭᔫᑕᐅᓂᖅᐹᓂ 
ᖁᑦᑎᓂᖅᐹᓄᑦ 12-ᓄᑦ ᐃᓕᓐᓂᐊᕐᕖᑦ 
ᐊᐅᓚᑕᐅᓂᖏᑦ ᑮᓇᐅᔭᖁᑎᖏᑦ 
ᐊᖏᓪᓕᒋᐊᓪᓗᐊᔾᔮᓐᖏᑦᑐᑦ 
ᐃᖅᑲᓇᐃᔭᖅᑎᑖᒃᑲᓐᓂᔾᔮᓐᖏᒃᖢᑎᓪᓗ 2019-
2020-ᒥ. ᓯᕗᓪᓕᖅᐹᖅᓯᐅᑏᑦ 2019-2022 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 
ᐃᖅᑲᓇᐃᔭᖅᑎᑖᖅᑐᒡᒐᖃᑦᑕᓚᐅᕐᒪᑕᒎᖅ 
ᓄᓇᕘᓕᒫᒥ. 
 
ᖃᓄᐃᑦᑐᓂᒃ ᐃᖅᑲᓇᐃᔭᖅ ᐊᒥᒐᓐᖏᑦᑐᓂᑦ 
ᖃᓄᐃᒻᒪᑦ ᐃᖅᑲᓇᐃᔭᖅᑎᑖᕈᓐᓇᐃᓕᕙᑦ 
ᐃᓕᓴᐃᔨᑖᕈᓐᓇᐃᓪᓕᐅᖅᑲᖃᑦᑕᖅᐸᑦ? 
ᐃᑲᔪᖅᑎᒃᓴᖏᓐᓂᓪᓗ ᐱᔪᓐᓇᐃᓪᓕᐅᖅᑲᖃᑦᑕᖅᐹᑦ? 
ᒥᓂᔅᓴᐅᖅᑲᐃ ᑐᑭᓯᔮᓗᐊ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᓐᖏᑦᑐᓂᒃ 
ᐃᓕᓴᐃᔨᑭᒃᓴᕋᑦᑕ. ᑕᒪᓐᓇ  

ᐱᔭᕐᓂᓐᖏᔾᔪᑎᒋᓗᐊᓐᖑᐊᖃᑦᑕᖅᑕᖓ. 
ᑲᓇᑕᒥᑐᐃᓐᓇᐅᓐᖏᑦᑐᖅ ᑕᐃᒪᐃᖅᑰᕐᒪᑦ.  
ᐊᒻᒐᖅᓯᔪᑑᓐᖏᑦᑐᒍᑦ 
ᐃᓕᓐᓂᐊᑦᑎᑦᑎᔨᑖᕋᓱᒃᑎᓪᓗᑕ ᑕᒪᒃᑯᐊ 
ᐱᓇᐃᓗᑕᐃᑦ ᐃᓕᓴᐃᔨᑖᕆᐊᖃᕐᓂᖅ ᐃᓕᓴᐃᔨᑦ 
ᐊᕐᕌᒍᒥᓄᑦ ᐃᓛᒃ ᐃᑦᑑᓂᕐᒥᓄᑦ ᓄᖅᑲᕕᑦᑐᑦ 
ᐅᑎᖅᑎᓇᓱᖃᑦᑕᖅᓯᒪᔭᕗᑦ. ᐃᓄᐃᑦ ᐅᖃᐅᓯᖓᑦ 
ᐊᑐᕐᓗᒍ ᐃᓕᓐᓂᐊᖅᑎᑦᑎᓂᐊᕐᓂᖅ 
ᐱᔾᔪᑎᒋᓗᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ ᐃᒃᑯᐊ 
ᑎᑭᓵᕆᔭᐅᖃᑦᑕᖅᑐᑦ ᐃᓕᓴᐃᔩᑦ ᑕᐃᒪᐃᑦᑑᒻᒪᑕ 
ᑕᐃᒪᓐᓇᑦᑕᐅᖃᐃ ᑕᐃᒪᐃᑦᑐᑐᖃᕆᕙᑦᑕᐅᖃᐃ 
ᐃᓕᓴᐃᔨᓂᒃ?  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖅᐸᑦ 
ᑐᓴᖅᑎᑕᐅᒃᑲᓐᓂᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ 
ᕙᐃᔅᕗᒃᖃᕋᒪ ᐅᖃᖅᑐᖃᑲᑕᓚᐅᕐᒪᑦ ᐃᓕᓴᖅᑏᑦ 
ᐅᐸᒍᓐᓇᐃᓪᓕᐅᖅᑲᖃᑦᑕᖅᑐᑦ 
ᐃᓕᓴᐃᔨᖃᓐᖏᓐᓂᖅ ᐱᔾᔪᑎᒋᓪᓗᒍ. ᐊᒻᒪᓗ 
ᑕᐃᒪᐃᑉᐸᓪᓕᐊᑐᐃᓐᓇᓕᖅᖢᓂ ᐅᓪᓗᒥᐅᓕᖅᑐᖅ. 
ᑕᒪᓐᓇᖃᐃ, ᑕᒪᓐᓇ ᖃᐅᔨᒪᕕᐅᒃ? ᐊᒻᒪᓗ ᖃᓄᖅ 
ᑲᒪᒋᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔾᔪᑎᑑᓐᖏᑦᑐᑦ 
ᐃᓕᓴᐃᔨᓪᓚᕇᑦ. ᐃᓚᖏᓪᓗ ᓄᓇᓖᑦ ᐊᓯᖏᓪᓗ 
ᑮᓇᐅᔭᖏᑦ ᐃᓛᓐᓂᒃᑯᑦ ᐃᓕᓴᐃᕙᒃᑐᑦ 
ᐃᓇᖏᖅᓯᓪᓗᑎᒃ ᑕᐃᒪ ᐃᓕᓴᐃᔩᑦ ᖃᓄᐃᑦᑐᒥᒃ 
ᓄᖅᑲᖓᔾᔪᑎᖃᕐᓂᖅᐸᑦ ᐃᓕᓴᐃᔨᓪᓚᕆᖓ 
ᑕᐃᒃᑯᐊ ᐃᓛᓐᓂᒃᑯᑦ 
ᐃᓕᓴᐃᔨᖃᑲᐃᓐᓇᕆᐊᖃᓲᖑᖕᒪᑦ ᐃᓇᖏᖅᓯᓯᔪᒥᒃ. 
ᑭᓯᐊᓂ ᐃᓛᓐᓂᒃᑯᑦ ᐊᔪᕐᓇᖃᑦᑕᖅᑐᖅ 
ᐃᓇᖏᖅᑎᒃᓴᓂᒃ ᓄᓇᓕᖕᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 125-ᒥ 
ᐃᑲᔪᖅᑐᐃᓂᖅ ᓱᕈᓯᓂᒃ ᑮᓇᐅᔭᓕᐊᖏᑦ 
ᖁᒻᒧᒃᐸᓪᓕᐊᔪᑦ ᐊᖏᓗᐊᓐᖏᑦᑐᒥᐅᒐᓗᐊᖅ. 
ᐅᖃᖃᑎᖃᓚᐅᕋᒪ ᑲᑎᒪᔨᐅᔪᓂᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᓪᓚᕆᐅᔪᓪᓗ 
ᐃᓱᒫᓘᑎ ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᑦ ᑮᓇᐅᔭᖃᓐᖏᓗᐊᕐᒪᑕ 
ᐊᔪᓐᖏᑦᑎᐊᖅᑐᓂᒃ ᐃᓕᓴᐃᔨᓂᒃ ᐃᒪᓐᓇ ᑕᐃᒃᑯᐊ 
ᐅᖃᕐᕕᒋᔪᓐᓇᖅᑕᓯ ᑮᓇᐅᔭᐅᓕᐅᕐᓗᑎᒃ 
ᐱᕕᒃᓵᓘᖕᒪᑕ ᐃᖅᑲᓇᐃᔮᓂᒃ. 
ᐃᓛᓐᓂᒃᑯᑦ ᓇᓂᓯᓂᖅ ᐊᑕᐅᓯᕐᒥᒃ 
ᐊᔪᓐᖏᑦᑎᐊᖅᑐᒥᒃ ᑮᓇᐅᔭᖏᓪᓗ 
ᐊᖏᓗᐊᓐᖏᓪᓗᒋᑦ, ᑭᓯᐊᓂ ᒥᓂᔅᑕ ᑕᐃᒪᐃᑉᐸᑦ 
ᖃᓄᖅ ᑕᒪᒃᑯᐊ ᑲᒪᒋᓲᕆᕕᓯᐅᒃ ᐃᒫᒃ ᐱᔫᒥᓵᕈᑏᑦ 
ᓴᖅᑭᑎᑦᑎᓪᓗᓂ ᐱᐅᔪᒥᒃ ᐃᓕᓴᐃᓂᕐᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕐᓗᖓ 
ᐅᖃᐅᓯᖃᖅᐲᑦ ᐊᐅᓚᑦᑎᔨᓂᒃ ᐱᕖᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᑲᑎᒪᔨᓂᑦ  

ᓇᓗᓇᐃᖅᓯᒪᔭᕗᑦ ᑭᐅᔭᐅᓯᒪᔪᒍᑦ ᑐᓂᓯᓯᒪᔪᑦ 
ᒪᕐᕉᖅᑲᐃ ᑖᒃᑯᐊᒃ ᐱᓇᓱᒃᑎᓪᓗᑕ 
ᓴᖅᑭᑎᖃᑦᑕᖅᑕᕗᑦ. ᑕᐃᒪ ᑐᓂᓯᓇᓱᖃᑦᑕᖅᑐᒍᑦ  
ᓴᖅᑭᓐᓂᐊᖅᑐᒥᒃ ᐅᓄᖅᓯᒋᐊᖅᑎᑦᑎᓇᓱᒃᖢᑕ 
ᑮᓇᐅᔭᓂᒃ ᑭᓯᐊᓂ ᐋᒃᑳᖅᑕᐅᓯᒪᔪᒍᑦ ᐅᓪᓗᒥᒧᑦ.  
ᕼᐃ, ᐄ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᑎ 
ᐃᓕᓐᓂᐊᖅᑐᓕᕆᓂᖅ 
ᓯᕗᓪᓕᐅᑎᑕᐅᓪᓚᕆᒋᐊᖃᖅᓯᒪᖕᒪᑦ. ᐊᒻᒪ 
ᐃᖅᑲᓇᐃᔭᖅᑎᑦᑎᔪᒪᒐᑦᑕ ᐃᖏᕐᕋᑦᑎᐊᖅᑐᒥᒃ 
ᐃᓕᓴᐃᔨᓂᖃᕐᓗᑎᑦ. ᑖᓐᓇ 
ᐅᔾᔨᖅᑐᐃᓐᓇᕆᐊᖃᓚᖓᔭᕗᑦ ᑕᖅᑳᓂ 
ᒪᓕᒐᓕᐅᖅᑎᐅᑐᐃᓐᓇᐅᑎᓪᓗᑕ. 
 
ᐅᖃᐅᓯᖃᖅᑎᓪᓗ ᐃᓕᓐᓂᐊᖅᑐᓕᕆᔨᑦ 
ᑮᓇᐅᔭᓂᖏᑦ ᒥᓂᔅᑕ ᐅᖃᐅᔾᔨᔪᓐᓇᖅᐹ ᑭᓇᒃᑯᑦ 
ᑭᖑᓪᓕᖅᐹᒥᒃ ᐃᓱᒪᓕᐅᕆᓲᖑᕙᑦ ᖃᓄᐃᑦᑐᓂᒃ 
ᑮᓇᐅᔭᖃᕐᓂᐊᕐᒪᖔᑕ ᑖᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᑲᒪᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ ᐱᓇᓱᐊᕐᓂᕐᒧᑦ 
ᐊᑎᓕᐅᖅᓯᒪᔪᑦ ᒪᓕᒃᖢᒋᑦ. ᐊᑎᓕᐅᖅᓯᒪᔪᓂᒃ 
ᑮᓇᐅᔭᖁᑎᕗᑦ ᐋᖅᑭᒃᓯᒪᔪᖅ. ᑖᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
ᐊᐅᓚᑦᑎᓲᖑᒻᒪᖔᑕ ᑕᒪᑦᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑎᑦᑎᓗᖓ 
ᑮᓇᐅᔭᐃᑦ ᑐᓂᕐᕈᑏᑦ ᒐᕙᒪᒃᑯᑦ ᐋᖅᑭᒃᓯᒪᔭᖏᓐᓂᒃ 
ᒪᓕᒋᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᒥᓂᔅᑕ ᐅᖄᕐᔪᒍᓐᓇᖅᐸ ᐅᓂᒃᑳᕐᓗᓂ ᖃᓄᖅ 
ᐃᓱᒪᓕ ᐋᖅᑭᒃᑕᐅᓲᖑᖕᒪᑦ ᑲᑎᒪᔨᖏᓐᓄᑦ 
ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᖏᑦ ᑭᓇᒃᑯᑦ 
ᐃᒃᓯᕚᓲᖑᕙᑦ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖁᔨᔪᖓ 
ᐃᓕᖕᓂᒃ ᑐᑭᖃᕐᒪᖔᖅ ᖃᓄᖅ ᐅᖃᕐᕕᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᑐᑭᓯᓐᓇᖅᑎᑦᓯᐊᕆᐊᒃᑲᓐᓂᕐᓗᒍ, ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕋᓱᒃᑐᖓ ᑮᓇᐅᔭᑦ ᐊᑐᖅᑕᐅᔭᕆᐊᖃᕐᒪᑦ 
ᐃᓕᓐᓂᐊᕐᕕᓂ. ᑭᓇᒃᑯᑦ ᐃᓱᒪᓕᐅᓲᖑᕙᑦ ᖃᓄᖅ 
ᑮᓇᐅᔭᐃᑦ ᓱᓇᒧᑦ ᐊᑐᖅᑕᐅᓂᐊᖅᐸᑦ?  
 
ᑐᓴᖅᓯᒪᒐᒪ ᐃᓚᖏᑦ ᐊᖓᔪᖅᑳᖑᔪᑦ ᐃᓕᓴᕐᕕᒻᒥ 
ᐃᒃᓯᕚᖅ ᐃᓱᒪᓕᐅᖃᑦᑕᖅᑐᑦ ᓇᒧᑦ ᑮᓇᐅᔭᑦ 
ᐊᑐᖅᑕᐅᓂᐊᕐᒪᖔᑕ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐅᖃᕌᖓᑕ ᑖᓐᓇ ᐊᖓᔪᖅᑳᖅ 
ᐃᓕᓐᓂᐊᕐᕕᖕᒥ ᐊᑐᖅᓯᒪᔭᖓ ᑮᓇᐅᔭᖅ, 
ᖃᐅᔨᒪᓐᖏᓐᓂᕋᖅᖢᑎᒃ ᓴᖅᑭᑦᑐᓄᑦ ᐃᓕᓐᓂᐊᖅᑐᑦ 
ᐱᐊᓂᓕᖅᑎᓪᓗᒋᑦ ᐊᖓᔪᖅᑳᑦ ᐃᓕᓴᕐᕕᒻᒥ 
ᐊᑐᖅᓯᒪᔭᖓᑦ ᓂᕆᔾᔪᑎᒃᓴᓄᑦ, ᐱᐅᓴᑎᓂᑦ 
ᐱᐊᓂᓐᓂᐊᖅᑐᓂᒃ ᐃᓕᓐᓂᐊᖅᑎᓄᑦ.  
 
ᑕᐃᒪᓐᓇ ᐅᖃᕋᓱᒃᑐᖓ. ᐃᓕᓐᓂᐊᕐᕕᖕᒧᑦ ᐃᒪᓐᓇ 
ᐊᔾᔨᐅᓐᖏᑦᑐᖃᐃ ᓴᖅᑭᓯᒪᔪᑦ ᑕᐃᒫᒃ? ᑭᓯᐊᓂ 
ᐃᓕᖕᓂᒃ ᑐᓴᕈᒪᔪᖓ ᖃᓄᖅ ᐃᓱᒪᓕᐊᕆᔭᐅᔪᑦ 
ᐋᖅᑭᒃᑕᐅᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᖢᖓ 
ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᑦ ᐊᑑᑎᒃᓴᓖᑦ 
ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ 
ᐱᓕᕆᖃᑎᒋᓗᒋᑦ ᐊᖓᔪᖅᑳᑦ ᐃᓕᓴᕐᕕᖕᒥ 
ᐊᒥᖅᑳᕈᑎᒋᓪᓗᒋᑦ ᐱᔭᒃᓴᖏᑦ ᐱᓕᕆᐊᓄᑦ 
ᑲᔪᓯᑎᑕᐅᓗᑎᓪᓗ ᐱᓕᕆᐊᑦ ᑮᓇᐅᔭᐃᑦ.  
 
ᑖᒃᑯᐊ ᑮᓇᐅᔭᐃᑦ ᐊᑐᑦᑎᐊᖅᑕᐅᓗᑎᒃ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᖃᐅᔨᒪᓗᑎᒃ. 
ᐊᒻᒪ ᐱᔪᓐᓇᖅᑕᐅᓗᑎᒃ ᐊᒻᒪ ᐋᖅᑭᒋᐊᖅᑕᐅᓗᑎᒃ 
ᐊᑲᐅᓐᖏᑦᑑᓐᓂᖅᐸᑕ ᐊᖏᖅᑕᐅᓯᒪᔭᕆᐊᓖᑦ 
ᑲᑎᒪᔨᖏᓐᓄᑦ ᐃᓕᓐᓂᐊᖅᑐᓕᕆᔩᑦ. ᓄᓇᓕᓐᓂᓗ 
ᑕᐃᒪᓐᓇ ᐊᔾᔨᕐᓚᖏᑦ ᓲᕐᓗᒃ ᒪᓕᒐᓕᐅᕐᕕᖕᒥ 
ᑮᓇᐅᔭᑦ ᖃᐅᔨᒪᓐᖏᒃᑯᑦᑕ ᓱᓇᒧᑦ ᐊᑐᖅᑕᐅᑉᐸᑕ 
ᖃᐅᔨᒪᔭᕆᐊᖃᖅᑐᒍᑦ. ᑖᒃᑯᐊ ᑲᑎᒪᔩᑦ 
ᐃᓕᓐᓂᐊᖅᑐᓕᕆᔩᑦ ᖃᐅᔨᒪᔭᕆᐊᓖᑦ 
ᑮᓇᐅᔭᖏᓐᓂᒃ ᖃᓄᖅ ᓱᓇᒧᓪᓗ ᐊᑐᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᕐᕕᓄᑦ ᐱᓕᕆᐊᓄᑦ ᐸᕐᓇᐅᑏᑦ ᒫᓐᓇᓵᖅ 
ᐅᖃᐅᓯᕆᓚᐅᖅᑕᑎᑦ ᓇᓄᖅ ᐃᓕᓐᓂᐊᕐᕕᒃ ᓄᓇᒧᑦ 
ᐊᐅᓪᓚᕈᑕᐅᖃᑦᑕᖅᑐᑦ ᐱᓕᕆᐊᑦ.  
 
ᐊᒻᒪ ᑖᒃᑯᐊ ᑲᑎᒪᔩᑦ ᐃᓕᓐᓂᐊᕐᕕᒃ 
ᐃᓚᐅᓂᖅᓴᐅᔭᕆᐊᓖᑦ. ᐱᓕᕆᐊᑦ 
ᐃᓕᓐᓂᐊᕐᕕᖏᓐᓄᑦ ᐊᑐᕈᒪᔭᖏᑦ ᐊᑐᕈᒪᔭᖏᑦ. 
ᐃᓱᒪᔪᖓ ᒥᓂᔅᑕ ᐅᖃᐅᓯᕆᔪᓐᓇᖅᐹ ᑕᒪᓐᓇ 
ᐅᓂᒃᑳᑦᑎᐊᕐᓗᒋᑦ ᖃᓄᖅ ᐃᓱᒪᓕᐅᕆᓲᖑᖕᒪᖔᑕ 
ᑕᒪᑦᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᑦ ᐃᓕᓴᕐᕕᖕᓂ 
ᐃᓚᒋᓪᓗᒋᑦ ᐃᑲᔪᖅᓯᖅᑕᐅᓪᓗᓂ ᐃᓕᓐᓂᐊᕕᒻᒥ  
ᐊᐅᓚᑦᑎᔪᑦ ᐱᐊᓂᒃᓯᓗᑎᓪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᑦ 
ᐸᕐᓇᑦᑕᐅᑦᑎᐊᕐᓗᑎᑦ ᐃᖏᕐᕋᓂᖓ ᐊᒻᒪ 
ᕿᒥᕐᕈᑦᑎᐊᕐᓗᒋᑦ ᑲᔪᓯᑎᑦᑎᓂᐊᖅᑎᓪᓗᒋᑦ 
ᐃᓕᓐᓂᐊᓂᕐᒧᑦ ᐱᓕᕆᐊᓂᒃ ᓄᓇᓕᒻᒧᑦ. ᑕᐃᒪᓕ 
ᐊᕐᕌᒍᑕᒫᑦ ᐊᐅᓚᑕᐅᓲᖅ ᐊᕐᕌᒍᑕᒫᓪᓗ 
ᐃᓕᓐᓂᐊᕐᕕᒃ ᓴᖅᑎᑦᑎᓪᓗᑎᒃ ᐱᐊᓂᒃᓯᒪᔪᓂᑦ 
ᐃᓕᖓᔪᒥᒃ ᐃᓕᓐᓂᐊᕐᕕᒻᒥ ᐃᓕᓯᑦᑕᕈᑏᑦ 
ᐊᓯᖏᓐᓄᓪᓗ ᐊᑐᖅᑕᐅᓂᐊᖅᑐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓪᓗ. 
ᑕᐃᒪᓐᓇᐃᑦᑐᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᕈᒪᑐᐃᓐᓇᖅᑐᖓᐃᓛᒃ  ᒥᓂᔅᑕ  ᓱᓕ 
ᐅᖃᒃᑲᓐᓂᖅᐸᑦ ᐅᓂᒃᑳᕐᓗᓂ ᐊᕕᑦᑐᖅᓯᒪᔪᓂ 
ᓄᓇᕗᒥ ᐃᓕᓐᓂᐊᕐᕖᑦ ᐊᐅᓚᓂᖏᑦ, 
ᐅᖃᖅᑲᐅᒐᕕᑦ ᓄᓇᓕᓐᓂ ᐱᓕᕆᖃᑦᑎᐊᓲᖑᒻᒪᑕ. 
ᑭᓇ ᐊᖏᓐᖏᓐᓂᖅᐸᑕᓕ ᐊᖏᖃᑎᒌᒍᓐᓇᓯᑉᐸᑕ 
ᖃᓄᖅ ᐋᖅᑭᑦᑕᐅᒋᐊᒃᑲᓐᓂᕈᓐᓇᕋᔭᖅᐸ 
ᐱᓕᕆᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᔪᖓ 
ᑐᓴᓚᐅᓐᖏᓐᓇᒪ ᓈᒻᒪᒋᖃᑦᑕᐅᑎᓐᖏᑦᑐᓂᑦ, 
ᑭᓯᐊᓂ ᑕᐃᒪᐃᑦᑐᖃᕐᓂᖅᐸᑦ ᐋᖅᑭᓐᓇᓱᒃᑲᔭᖅᑕᕗᑦ 
ᖃᓄᕈᓘᔮᕋᓱᓪᓗᑎᒃᑯ. ᑕᕝᕘᓇ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᐱᓕᕆᖃᑎᖃᕈᓐᓇᕋᔭᖅᑐᑦ 
ᐃᓚᒋᔭᐅᔪᖁᑎᒥᓂ ᑕᖅᑳᓃᑦᑐᖁᑎᒥᓂᓪᓗ. ᑕᐃᒪᓕ 
ᐋᖅᑭᒋᐊᑭᑦᑐᑯᓘᓐᓂᖅᐸᑦ ᒪᑐᐃᖓᒋᐊᖃᕋᔭᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑕᒪᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᓚᕿᕙᕋ,  
 
ᑐᑭᓯᐊᔭᒃᑯᑦ ᐊᒻᒪ ᐅᖃᐅᔾᔭᐅᓯᒪᓂᕋ ᒪᓕᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᑭᓐᖓᕐᓂ ᐊᔾᔨᐸᓗᐊᓂᒃ 
ᐱᓕᕆᔪᒪᓚᐅᕐᒪᑕ ᓴᖅᑭᑕᐅᔪᒥᒃ ᓂᐊᖁᓐᖒᒥ ᓇᓄᒃ 
ᐃᓕᓐᓂᐊᕐᕕᑎᒍᑦ. ᑭᓯᐊᓂ ᐊᖏᖅᑕᐅᓚᐅᓐᖏᒻᒪᑕ 
RSO-ᑯᓐᓄᑦ ᐅᖃᐅᔾᔭᐅᓕᕆᓪᓗᖓ ᓇᒻᒥᖅ 
ᓄᐊᓴᐃᓚᐅᕐᒪᑕ ᑮᓇᐅᔭᓂᑦ ᓄᓇᓕᓐᓂ ᐊᒻᒪ 
ᐱᓕᕆᐊᕆᔪᒪᔭᒥᓂᒃ ᐃᖏᕐᕋᑎᑦᑎᔪᓐᓇᖅᓯᓚᐅᕐᒪᑕ, 
ᑮᓇᐅᔭᖁᑎᒥᓂᒃ ᐊᑐᖅᑐᑎᒃ. 
ᖃᓄᐃᑦᑐᖃᕆᐊᖃᓚᐅᖅᐸ ᑕᕝᕙᓂ 
ᐊᖏᖅᑕᐅᓐᓂᖏᒃᑯᑎᑦ RSO-ᑯᓐᓄᑦ, 
ᖃᓄᐃᓕᒋᐊᒃᑲᓐᓂᕈᓐᓇᕋᔭᖅᐸᑦ, ᖃᓄᖅ 
ᐃᓕᖅᑯᓯᖅᑕᖃᖅᐹ ᐅᓐᓂᕐᓗᒍᑎᒋᔪᓐᓇᕐᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᔭᐅᔭᕆᐊᓖᑦ ᑖᒃᑯᐊ 
ᓱᓕᐋᖅᑭᑦᑕᐅᓇᓱᒋᐊᓖᑦ. ᐅᖃᖅᑲᐅᒐᒪ 
ᐃᓕᓐᖓᑦᑎᐊᓂᖅᓴᐅᔭᕆᐊᓖᑦ ᐊᑐᖅᑕᐅᒐᔭᖅᑐᖅ 
ᓱᓇ ᐱᐅᓛᖑᒐᔭᕐᒪᖔᖅ ᖃᓄᕐᓗ 
ᐱᒋᐊᕈᑕᐅᒐᔭᖅᑐᖅ ᑕᒪᔅᓱᒧᖓ ᐊᑲᐃᓪᓕᐅᕈᑎᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 56 ᓴᓐᓂᒃ ᓱᓕ 
ᐱᕕᖃᕋᒪ. 
 
ᐊᓯᐊᓄᐊᕐᓗᖓ. ᓇᒻᒥᓂᖅᓱᓐᖏᑦᑐᓄᑦ ᐱᔪᒪᔪᑦ 
ᐊᑐᐃᓐᓇᐅᑎᑕᐅᕙᑦ ᐊᑐᓂ ᐃᓕᓐᓂᐊᕐᕕᓐᓂ 
ᓇᒻᒥᓂᖅᓱᓐᖏᑦᑐᑯᓗᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ  
ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕕᒻᒥ 
ᐱᐊᓂᒐᓱᐊᖃᑦᑕᖅᑐᑯᓗᐃᑦ ᐃᓕᓐᓂᐊᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑕᐃᒃᑯᓂᖓ ᐊᑐᕐᓗᑎᒃ 
ᑲᒪᒋᔭᐅᒐᔭᖅᑐᑦ. ᐃᓕᖅᑯᓯᖅᓱᓐᖏᑦᑐᑦ 
ᐃᒻᒥᓂᖅᓱᓐᖏᑦᑐᑯᓗᐃᑦ ᐱᓪᓗᒋᑦ. 
ᕿᒥᕐᕈᖃᑦᑕᖅᑕᕗᑦ ᐃᓕᓴᖅᑐᖅ ᑕᐃᓐᓇ ᖃᓄᖅ 
ᐃᑲᔪᖅᑕᐅᔪᓐᓇᕐᒪᖔᖅ ᐱᔭᕆᐊᖃᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᕕᖃᓗᐊᕈᓐᓃᕋᒪ ᐊᒻᒪ ᓱᓕ 
ᐊᐱᖅᑯᑎᒃᓴᖃᕋᓗᐊᖅᑐᖓ ᐅᑕᖅᑭᓂᐊᖅᑐᖓ 10-
ᒥᓂᔅᖄᕐᔪᒃᑲᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᓐᖏᑦᑐᖓ 
ᐊᐱᖅᑯᑎᒥᒃ.  
 
>>ᐃᓪᓚᖅᑐᑦ 
 
ᐃᖅᑲᐃᑎᓪᓚᔅᓯ ᐃᒃᓯᕙᐅᑕᖅ ᐅᖃᕈᓐᓇᕐᒪᑦ 
ᐃᒃᓯᕙᐅᑕᖅ ᐃᓕᓴᖅᓯᒪᔪᖅ ᑐᒡᓕᖓᓂᒃ 
ᐃᓕᑕᕆᔭᐅᔪᓐᓇᖅᑐᑦ. ᑐᒡᓕᐊᓂ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᓗᐊᓐᖏᑦᑐᖓ ᑭᓯᐊᓂ ᑐᒃᓯᕋᐅᑦ 
ᐱᒋᐊᖅᑎᑦᑎᔪᒪᔪᖓ ᓄᖅᑲᕈᒪᓕᖅᖢᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᒋᐊᖅᑎᑦᑎᔪᖅ ᓄᖅᑲᓕᕐᓗᑕ. ᐱᒋᐊᖅᑎᑦᑎᔪᖅ 
ᐊᐃᕙᔾᔪᑕᐅᔪᓐᓇᓐᖏᑦᑐᖅ. ᓈᒻᒪᒃᓴᖅᑐᓕᒫᑦ? 
ᓈᒻᒪᒃᓴᓐᖏᑦᑐᑦ? ᑲᔪᓯᔪᖅ. ᐱᒋᐊᖅᑎᑦᑎᔪᖅ. 
ᑲᔪᓯᓂᐊᓕᖅᑐᒍᑦ ᐅᓂᒃᑳᓕᕐᓗᑕ ᖃᓄᐃᒻᒪᖔᑕ.  
 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᓱᖅᑕᐅᕝᕕᖕᒥ. ᐃᖅᓱᖅᑏ.  
 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ.  
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 
ᒥᑭᓐᖑᐊᖅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᔨᖁᔨᓯ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 
15, 2019-2020 ᐊᒻᒪᓗ ᐅᓂᒃᑳᕈᒪᓕᖅᑐᒍᑦ 
ᑲᑎᒪᔨᕋᓛᑦ ᐊᖏᖃᑎᒌᒃᖢᑎᒃ. ᐱᒋᐊᖅᑎᑦᑎᕗᖓ 
ᑖᒃᑯᐊ ᐅᓂᒃᑳᖏᑦ ᑲᑎᒪᔨᕋᓛᑦ ᐊᖏᕈᑕᐅᓗᑎᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ 
ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ ᐃᓵᒡᓕᑦ? 
ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ 
ᑲᔪᓯᔪᖅ. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔨᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 
ᐃᖅᑲᐃᑎᑦᑎᔪᖓ ᖃᐅᑉᐸᑦ ᑲᑎᒪᔨᕋᓛᑦ 
ᑲᑎᒪᓛᖅᑐᑦ ᐅᓪᓛᒃᑯᑦ 10-ᒧᐊᖅᐸᑦ ᓇᓄᖅ 
ᑲᑎᒪᕕᖓᓂ.  
 
ᑲᑎᒪᔾᔪᑎᒃᓴᐃᑦ ᕖᕝᕗᐊᕆ 28 ᑖᓐᓇ ᓯᕗᓪᓕᖅᐹᖅ. 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᓴᖅ 13 

• ᒪᓕᒐᓴᖅ 15 

• ᒪᓕᒐᓴᖅ 16 

• ᒪᓕᒐᓴᖅ 17 

• ᒪᓕᒐᓴᖅ 18 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 
>>ᐃᓪᓚᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 
ᓄᖅᑲᖔᑲᐃᓐᓇᓂᐊᖅᑐᖅ. ᑲᑎᒪᒋᐊᕐᓂᐊᕐᒥᔪᒍᑦ 
ᕿᑎᖅᑰᒥ, ᕖᕗᐊᕆ 28, ᐅᓐᓄᓴᒃᑯᑦ 1:30. 
ᐃᖅᓱᖅᑏ.  
 
>>ᓄᖅᑲᖅᑐᑦ 19:56ᒥ



 

 

 


